
vii

Maysaka a Mannursuro iti Simbaan ni Jesucristo

Inawagannaka ti Dios a mangisuro kadagiti 
annakna iti wagas ti Mangisalakan. Nai-set apartka 
iti daytoy a takem babaen iti turay ti nasantuan 
a priesthoodna. Uray no awananka iti padas a kas 
mannursuro, no agbiagka a maikari, agkararagka 
iti inaldaw, ken agadalka kadagiti nasantuan 
a kasuratan, ikkannakanto ti Nailangitan nga Ama iti 
impluensia ken bileg ti Espiritu Santo a mangtulong 
kenka nga agballigi (kitaen iti 2 Nephi 33:1).

Annak ti Nailangitan nga Ama dagita naitalek 
kenka nga aywanam, ken Isu ammona no ania 
ti kasapulanda ken no kasano ti kasayaatan 
a makatulong kadakuada. Babaen ti Espiritu Santo, 
tarabayennakanto ti Dios bayat ti panagsaganam 
ken bayat ti panangisurom. Ipalgaknanto kenka no 
ania ti nasken nga isaom ken no ania ti nasken nga 
aramidem (kitaen iti 2 Nephi 32:5).

Ti napateg a panggep ti panangisuro ken 
panagsursuro iti ebanghelio ket mangpauneg iti 
pannakapasurot wenno kumbersion iti Nailangitan 
nga Ama ken ni Jesucristo. Ti panggepmo a tun-oyen 
kas maysa a mannursuro ket ti mangtulong kadagiti 
sursuruam nga aramidenda ti amin a kabaelanda 
nga agbalin a napasurot [converted]—maysa 
a panagkagumaan a maituloy iti labes ti oras ti 
panagklase. Awisem dagiti sursuruam a sireregta 
a makiraman iti panagsursuro maipapan ken ni 
Jesucristo ken agtignayda a mayannurot iti no ania 

ti masursuroda. Alllukoyem ida nga aramidenda ti 
bukod ken sangapamiliaan a panagadalda iti ruar ti 
klase a kangrunaan a pagtaudan ti panagsursuroda 
iti ebanghelio. Bayat ti panagtignayda a sipapammati 
babaen ti panagadalda nga agmaymaysa ken 
sangapamiliaan, maawisdanto ti Espiritu iti 
biagda, ken ti Espiritu ti mangisangbay iti pudno 
a pannakapasurot wenno kumbersion. Nasken 
a maiturong iti daytoy sagrado a panggep ti amin 
a banag nga aramidem kas maysa a mannursuro.

Isurom laeng ti doktrina ti naisubli nga ebanghelio 
ni Jesucristo kas masarakan kadagiti nasantuan 
a kasuratan ken balikas dagiti propeta iti ud-udina 
nga aldaw. Ti natarnaw a doktrina—agnanayon, 
saan nga agbalbaliw a kinapudno nga insuro ti Dios 
ken dagiti katulonganna—ket mangawis iti Espiritu 
ken addaan iti bileg a mangbalbaliw kadagiti biag.

Sagrado a panagtalek ti takem a mangisuro, ken 
gagangay a marikna ti talipupos sagpaminsan. 
Ngem laglagipem nga inawagannaka ti Nailangitan 
nga Amam, ken saannakanto a baybay-an iti 
kaano man. Daytoy ti aramid ti Apo, ken bayat 
ti panagserbim “iti amin a pusom, kabaelam, 
panunotmo ken pigsam” (Doktrina ken 
Katulagan 4:2), padakkelennanto dagiti kabaelam, 
sagutmo, ken talentom, ken ti serbisiom ti 
mangparaburto iti biag dagiti sursuruam.

Panangusar iti Umaykayo, Sumurot Kaniak—Para iti 
Sunday School

Panagsagana a Mangisuro iti 
Sunday School
Nasken a sentro iti panagsursuro iti ebanghelio 
ti bukod ken sangapamiliaan a panagadal iti 
pagtaengan. Pudno daytoy para kenka ken para 
kadagiti sursuruam. Bayat ti panagsaganam 
a mangisuro, rugiam babaen ti kaadda dagiti 
bukodmo a padas kadagiti nasantuan a kasuratan. 
Mapasamakto ti kapatgan a panagsaganam bayat ti 
panangsukisokmo kadagiti nasantuan a kasuratan 
ken panagkalikagummo a manggun-od iti 
inspirasion ti Espiritu Santo.

Ti Umaykayo, Sumurot Kaniak—Para kadagiti 
Indibidual ken Pamilia ket napateg a paset ti agpada 
a bukod a panagadalmo ken panagsaganam 
a mangisuro. Makatulongto kenka daytoy 
a manggun-od iti naun-uneg a pannakaawat kadagiti 
pagbatayan iti doktrina a masarakan kadagiti 
nasantuan a kasuratan. Daytoyto pay ti mangted 
kabaelan kenka a mangparegta ken mangawis 
kadagiti miembro ti klase a mangusar iti Umaykayo, 
Sumurot Kaniak—Para kadagiti Indibidual ken Pamilia 
tapno mapasayaat ti bukod ken sangapamiliaan 
a panagadalda iti nasantuan a kasuratan 

(para iti tulong iti panangaramid iti daytoy, kitaen 
iti “Dagiti Kapanunotan para iti Panangyallukoy iti 
Bukod ken Sangapamiliaan a Panagadal” iti daytoy 
a resource). Bayat ti panangaramidmo, laglagipem 
nga agbalinka a managrikna kadagiti miembro ti 
klase a dagiti kasasaadda iti pamilia ket mabalin 
a saan a makasuporta iti masansan a sangapamiliaan 
a panagadal iti nasantuan a kasuratan ken family 
home evening.

Kabayatan ti panagsaganam, umayto dagiti 
kapanunotan ken impresion kenka maipapan 
kadagiti tao a sursuruam, no kasano 
a bendisionanto dagiti pagbatayan iti nasantuan 
a kasuratan ti biagda, ken no kasano a maparegtam 
ida a mangtakuat kadagita a pagbatayan bayat ti 
panagadalda kadagiti nasantuan a kasuratan para 
iti bagbagida.

Dagiti Kapanunotan iti 
Panangisuro
Bayat ti panagsaganam a mangisuro, mabalin 
a magun-odmo ti nayon a pammaregta babaen ti 
panagsukisok kadagiti balabala iti panangisuro iti 
daytoy a resource. Saanmo a panunoten dagitoy 

a kapanunotan a kas nagsasaruno nga addang 
a pangiturong no di ketdi kas singsingasing 
tapno mangpataud iti bukodmo nga inspirasion. 
Am-ammom dagiti miembro ti klasem, ket maam-
ammomto ida a nasaysayaat kabayatan ti aggigiddan 
a panagsursuroyo iti klase. Am-ammo met ida ti 
Apo, ket Isunto ti mangparegta kenka kadagiti 
kasayaatan a wagas a pakatulongam kadagiti 
miembro ti klase a mapadur-as iti panagsursuroda 
iti ebanghelio nga ar-aramidenda iti pagtaengan.

Adu ti dadduma pay a resources ti adda a magun-
od nga usarem bayat ti panagsaganam, agraman 
kadagiti kapanunotan iti Umaykayo, Sumurot 
Kaniak—Para kadagiti Indibidual ken Pamilia ken 
dagiti magasin iti Simbaan. Para iti ad-adu pay nga 
impormasion maipapan kadagitoy ken dadduma 
pay a resources, kitaen iti benneg a napauluan iti 
“Dagiti Nainayon a Resources” iti daytoy a resource.

Dagiti Sumagmamano a Banag 
a Laglagipen
•	 Kasamayan ti panagsursuro iti ebanghelio 

no naisentro iti pagtaengan. Kas maysa 
a mannursuro, addaanka iti napateg 
a responsibilidad a mangsuporta, mangparegta, 
ken mangpadur-as iti panagsursuro dagiti 
miembro ti klase iti  ebanghelio iti pagtaengan.

•	 Umun-unegto ti pannakapasurot wenno 
kumbersion dagiti miembro ti klase ken ni 
Jesucristo ken iti ebangheliona no maawatan 
ken yaplikarda ti pudno a doktrina. Allukoyem 
ida nga agsurat ken agtignay a mayannurot 
kadagiti impresion nga awatenda manipud iti 
Espiritu Santo.

•	 Ti panangisuro ket ad-adda pay ngem iti panag-
lecture, ngem ad-adda pay daytoy ngem iti 
panangidaulo laeng iti maysa a panaglilinnawag. 
Paset ti akemmo ti mangyallukoy iti 
pannakiraman a mangitandudo ken maibatay 
kadagiti nasantuan a kasuratan. Nasken pay 
nga ibinglaymo dagiti naparegta a nalawag 
a pannakaammo ken pannakaawat [insights] 
a naawatmo bayat ti panagadalmo kadagiti 
nasantuan a kasuratan.

•	 Laglagipem nga addaan ti adu a miembro ti klase 
iti napapateg a padas iti panagadal iti pagtaengan 
kadagiti isu met laeng a nasantuan a kasuratan 
nga ilawlawagmonto iti klase. Mabalinmo ti 
mangsuporta iti panagadalda iti nasantuan 
a kasuratan babaen ti panangted kadakuada iti 
masansan a gundaway a mangibinglay no ania ti 
nasursuroda iti pagtaengan. 

•	 Kayat ti Nailangitan nga Ama nga agballigika 
kas maysa a mannursuro. Impaayannaka iti adu 
a resources a makatulong kenka, a pakairamanan 
dagiti teacher council meeting. Kadagitoy 
a miting mabalinmo ti makiinnuman kadagiti 
dadduma pay a mannursuro maipapan kadagiti 
karit a pakaipasanguam. Mabalinmo pay nga 
ilawlawag ken yaplikar dagiti pagbatayan iti 
panangisuro a kas ken ni Cristo.

•	 Kasayaatan a makasursuro dagiti tao no 
addaanda kadagiti gundaway a mangisuro. No 
dadduma, ibilangmo ti panangpalugod kadagiti 
miembro ti klase, agraman dagiti agtutubo, 
tapno mangisuro iti maysa a paset ti adalen. 
Ibataymo daytoy a pangngeddeng kadagiti 
kasapulan ken kabaelan dagiti miembro ti 
klase. No awisem ti maysa a miembro ti klase 
a mangisuro, maaddaanka iti oras a mangtulong 
kenkuana nga agsagana a nasapsapa babaen ti 
panangusar kadagiti kapanunotan a masarakan 
iti daytoy a resource ken iti Umaykayo, Sumurot 
Kaniak—Para kadagiti Indibidual ken Pamilia. 
Laglagipem a kas naawagan a mannursuro, sika ti 
kangrunaan nga akinrebbeng no ania ti maisuro 
iti klase.

Iraman daytoy a resource dagiti balabala [outline] 
iti panangisuro para iti tunggal lawas ti tawen. 
Kadagiti Domingo no saan a maangay ti Sunday 
School, ituloy dagiti miembro ti klase ti panagbasa 
iti Sunday School iti pagtaengan a mayannurot iti 
iskediul a nabalabala iti Umaykayo, Sumurot Kaniak—
Para kadagiti Indibidual ken Pamilia No maangay ti 
Sunday School, mabalinmo a pilien no laktawan 
wenno pagtiponen dagiti adalen.

Dagiti Kapanunotan para iti Panangyallukoy iti 
Bukod ken Sangapamiliaan a Panagadal
Adtoy ti sumagmamano a kapanunotan a makatulong 
kenka a mangallukoy kadagiti miembro ti klase nga 
agadal iti balikas ti Dios iti pagtaengan, agpada nga 
agmaymaysa ken kas sangapamiliaan. Agbalinka 
a managrikna iti kinapudno a saan a makapagadal 
iti nasantuan a kasuratan ti amin a miembro ti klase 
a kadua ti pamiliada (kas pagarigan, adda dagiti 
miembro nga agbibiag nga agmaymaysa wenno is-
isuna laeng ti miembro ti simbaan iti pamiliana).
•	 Awisem dagiti miembro ti klase a mangibinglay 

kadagiti padas a napasaranda iti panagadalda 
kadagiti nasantuan a kasuratan iti pagtaengan. 
Kas pagarigan, mabalinmo nga idawat 
kadakuada a mangibinglay iti bersikulo 
a nakaawis iti imatangda ken mangilawlawag no 
apay a natakuatanda a napateg daytoy.

•	 Idawatmo kadagiti miembro ti klase a mangted 
kadagiti pagarigan ti no ania ti ar-aramidenda 
tapno maaramid nga ad-adda a napnuan 
kaipapanan ti bukod ken sangapamiliaan 
a panagadalda iti nasantuan a kasuratan. 
(Masarakan ti sumagmamano a kapanunotan 
iti “Dagiti Kapanunotan tapno Mapadur-
as ti Bukodmo a Panagadal iti Nasantuan 
a Kasuratan” ken “Dagiti Kapanunotan tapno 
Mapadur-as ti Sangapamiliaan a Panagadalyo iti 
Nasantuan a Kasuratan” iti Umaykayo, Sumurot 
Kaniak—Para kadagiti Indibidual ken Pamilia.)

•	 Awisem dagiti miembro ti klase a mangibinglay 
no kasano ti panagtignayda kadagiti impresion 

a naawatda kabayatan ti bukod wenno 
sangapamiliaan a panagadalda iti nasantuan 
a kasuratan.

•	 Mangbubos iti sumagmamano a minuto iti 
panangipakita kadagiti miembro ti klase iti 
sumagmamano a resources nga impaay ti 
Simbaan a mangtulong kadagiti miembro nga 
agadal iti ebanghelio. Iraman dagitoy a resources 
ti scripture study helps a masarakan iti  
scriptures.ChurchofJesusChrist.org; “Scripture 
Stories” a masarakan iti children 
.ChurchofJesusChrist.org; dagiti balabala iti 
panangisuro ken dadduma pay a resources iti 
Umaykayo, Sumurot Kaniak—Para iti Primary; 
youth-focused content iti youth 
.ChurchofJesusChrist.org; seminary and institute 
manuals; ken dagiti video, audio recording, ken 
dagiti ladawan a masarakan iti MediaLibrary.
ChurchofJesusChrist.org. Adu pay kadagitoy 
a resources ti masarakan iti Gospel Library app.

•	 Bubosem ti sumagmamano a minuto 
a mangilawlawag no kasano ti panangusar 
iti Gospel Library app nga agadal kadagiti 
nasantuan a kasuratan, agraman ti no kasano ti 
mangmarka kadagiti bersikulo ken mangisurat 
kadagiti impresion.

•	 Awisem ti maysa wenno ad-adu pay a miembro ti 
klase tapno mangibinglay no kasano a naisuroda 
ti maysa a naipangpangruna a pagbatayan ti 
ebanghelio kadagiti pamiliada.

Dagiti Nainayon a Resources 

Masarakan dagitoy a resources iti Gospel Library 
app ken iti ChurchofJesusChris.org.

Hymns ken Children’s Songbook
Ti sagrado a musika ti mangawis iti Espiritu ken 
mangisuro iti doktrina iti nakallalagip a wagas. 
Kas nayon iti panangusar kadagiti naiprenta 
a bersion ti Hymns ken ti Children’s Songbook, 
masarakam dagiti recording iti video ken audio 
ti adu a himno ken kanta dagiti ubbing iti 
music.ChurchofJesusChrist.org ken iti Sacred Music 
ken Gospel Media Library apps.

Dagiti Manual iti Seminary 
ken Institute
Dagiti Manual iti seminary ken institute ket 
mangipaay iti nagtaudan ti pakasaritaan [historical 
background] ken ti komentario iti doktrina 
para kadagiti pagbatayan a masarakan kadagiti 
nasantuan a kasuratan. Mabalin pay a dagitoy ti 
mangparegta kadagiti kapanunotan iti panangisuro 
para kadagiti klase iti Sunday School.

Dagiti Magasin iti Simbaan
Dagiti magasin a Liahona ken Para iti Pigsa 
dagiti Agtutubo ket mangipaay kadagiti artikulo 
ken dadduma pay a sagudayen a mabalin 
a mangsuplemento kadagiti pagbatayan nga 
isursurom manipud iti Umaykayo, Sumurot Kaniak—
Para iti Sunday School.

Dagiti Topiko ti Ebanghelio 
[Gospel Topics]
Iti Gospel Topics (topics.ChurchofJesusChrist.org) 
masarakam ti kangrunaan nga impormasion 
maipapan iti agduduma a topiko iti ebanghelio, 
kasta met dagiti link kadagiti makatulong 
a resources, kas kadagiti mainaig a mensahe iti 
sapasap a komperensia, dagiti artikulo, nasantuan 

a kasuratan, ken dagiti video. Masarakam pay ti 
Gospel Topics Essays, a mangidiaya kadagiti nauneg 
nga impormasion maipapan kadagiti saludsod 
a mainaig iti doktrina ken pakasaritaan.

Ikasaba ti Ebangheliok [Preach 
My Gospel]
Mangted iti pakagupgopan dagiti kangrunaan 
a pagbatayan ti ebanghelio daytoy a pangiwanwan 
para kadagiti misionario.

Para iti Pigsa dagiti 
Agtutubo (booklet)
Balabalaen daytoy a resource dagiti pagrukodan 
ti Simbaan a makatulong kadatayo nga agbiag iti 
ebanghelio ken agragsak iti panangkadkadua ti 
Espiritu. Ibilangmo ti panagibasar a masansan iti 
daytoy, nangnangruna no mangisursuroka kadagiti 
agtutubo.

Dagiti Video ken Arte
Ti artwork, dagiti video, ken dadduma pay 
a media ket makatulong kadagiti sursuruam 
a makaawat iti doktrina ken mangiladawan iti 
panunotda kadagiti estoria a mainaig kadagiti 
nasantuan a kasuratan. Bisitaen ti Gospel Media 
iti MediaLibrary.ChurchofJesusChrist.org tapno 
i-browse ti koleksion ti Simbaan iti media resources. 
Ti Gospel Media ket sidadaan pay a magun-od kas 
mobile app. Masarakan ti adu a ladawan a mabalinmo 
nga usaren iti klase iti Libro ti Arte ti Ebanghelio.

Panangisuro iti Wagas ti 
Mangisalakan
TiPanangisuro iti Wagas ti Mangisalakan ti 
makatulong kenka a makasursuro ken mangusar 
kadagiti pagbatayan iti panangisuro a kas ken 
ni Cristo. Nailawlawag ken nausar dagitoy 
a pagbatayan kadagiti teacher council meeting.

Maysa a Pagtuladan para iti Panangisuro

Tunggal balabala iti daytoy a resource ket 
mangsurot iti pagtuladan ti panangawis, 
panangibinglay ken panangisuro iti doktrina. 

Yawis ti Panagbibinninglay 
Kas paset ti tunggal klase, awisem dagiti miembro 
ti klase a mangibinglay kadagiti nalawag 
a pannakaammo ken pannakaawat [insights] 
ken padpadasda iti napalabas a lawas bayat ti 
panagadalda kadagiti nasantuan a kasuratan 
nga agmaymaysa ken sangapamiliaan ken 
panangyaplikar no ania ti nasursuroda. Tulongam 
a makita dagiti miembro ti klase a napateg ti 
bukodda a panagsursuro iti ruar ti klase. Umayto ti 
bukodda a pannakapasurot wenno kumbersion saan 
laeng a babaen ti panagsursuroda iti Domingo no 
di ketdi babaen pay kadagiti inaldaw a padasda. No 
mangngegan dagiti miembro ti klase dagiti padas 
ken pammaneknek ti tunggal maysa maipapan ken 
ni Jesucristo ken ti ebangheliona, nalabit nga ad-
adda a maparegtada nga agkalikagum a maaddaan 
kadagiti kasta met la a bukodda a padas.

Saan nga amin ket makabasanto kadagiti kapitulo 
para iti tunggal adalen, ken uray pay dagiti 
dadduma a nakaaramid ket mabalin a makarikna 
a saanda a komportable a mangibinglay. 
Siguraduem a marikna ti amin a miembro ti klase 
a napategda a paset ti klase, adda man wenno awan 
ti maibinglayda.

Isuro ti Doktrina
Nasken nga agpokuska ken dagiti miembro ti 
klasem ken ni Jesucristo ken iti doktrinana—dagiti 
agnanayon a kinapudno ti ebanghelio—a masarakan 
kadagiti naituding nga adalen a binatog iti 
nasantuan a kasuratan. Bayat ti panangilawlawagmo 
iti doktrina manipud kadagiti nasantuan 
a kasuratan, ania dagiti bersikulo, adaw, padas, 
saludsod, ken nainayon a resources a mabalinmo 
nga ibinglay? Kasano a mausarmo dagitoy 
a resources a makatulong kadagiti miembro ti klase 
a mangtakuat ken mangawat kadagiti pagbatayan 
ti ebanghelio? Kasano a matulongam ida 
a mangpapigsa iti pammatida iti Nailangitan nga 
Ama ken ni Jesucristo?

DISIEMBRE 27–ENERO 2

Moises 1; Abraham 3
“DAYTOY TI ARAMIDKO KEN GLORIAK”

Bayat ti panangbasam iti Moises 1 ken Abraham 3, pagtalinaedem a nakalukat ti panunotmo 
ken pusom kadagiti impresion manipud iti Espiritu. Isunto ti mangparegta kenka kadagiti 
kapanunotan ken ideya a mangtulongto kenka nga agsagana a mangisuro.

Yawis ti Panagbibinninglay
Mabalin a naaddaanen dagiti miembro ti klasem iti 
napapateg a padas iti panangbasa iti Moises 1 ken 
Abraham 3 iti pagtaengan. Kasano a maikkamto 
dagiti miembro ti klase kadagiti gundaway 
a mangibinglay kadagita a padas? Mabalin a simple 
daytoy kas iti panagdamag kadagiti saludsod kas 
kadagitoy: Ania ti nakaawis iti riknam bayat ti 
panagbasam kadagiti nasantuan a kasuratan iti 
daytoy a lawas? Ania ti namagsiddaaw kenka? Ania 
ti namagsardeng ken namagpanunot kenka? Ania ti 
nangtulong kenka a nangrikna nga as-asidegka iti 
Nailangitan nga Amam ken ni Jesucristo?

Isuro ti Doktrina

MOISES 1:1–10, 37–39; ABRAHAM 3:22–26

Kas annak ti Dios, addaantayo iti nadiosan 
a pagtungpalan.
•	 Dagiti kinapudno a naipalgak kadagiti parmata 

da Moises ken Abraham ket mabalin nga addaan 
iti nabileg nga impluensia kadagiti pilitayo ken 
iti kabaelantayo a mangparmek kadagiti karit ti 
biag. Kasano a matulongam dagiti miembro ti 
klase a mangtakuat kadagitoy a kinapudno iti 

Moises 1 ken Abraham 3? Maysa a kapanunotan 
ket ti panangbingay iti klase iti kada grupo 
ket dutokan ti tunggal grupo iti maysa 
kadagiti sumaganad a binatog: Moises 1:1–10; 
Moises 1:37–39; Abraham 3:22–26. Mabalin 
a sapulen ti tunggal grupo dagiti sungbat 
kadagiti saludsod a kas iti “Asinoak?” “Apay 
nga addaak ditoy?” ken “Asino ti kayat ti 
Dios a pagbalinak?” Kalpasan ti umdas nga 
oras, mabalin dagiti grupo ti mangibinglay iti 
sungbatda. Kasano a makaimpluensia dagitoy 
a sungbat kadagiti inaldaw a tignaytayo?

MOISES 1:12–23

Mapagkedkedantayo ti impluensia 
ni Satanas.
•	 Ti komprontasion ni Moises ken ni Satanas, 

a masarakan iti Moises 1:12–23, addaan kadagiti 
adalen a makatulong kadagiti miembro ti klasem 
bayat ti pannakaipasangoda iti pannulisog 
wenno pannakaallilaw manipud iti kabusor. 
Ania dagiti masursurotayo manipud iti sungbat 
ni Moises? Ti video “I Am a Son of God” 
(ChurchofJesusChrist.org) makatulong kadagiti 
miembro ti klase a mapaglilinnawagan ti maysa 
kadagiti taktika ni Satanas—a mangal-allilaw 
kadatayo tapno agduadua kadagiti naespirituan 
a padastayo (kitaen met iti “Dagiti Nainayon 
a Resources”). Mabalin a napnuan kaipapanan no 
dagiti naibinglay a kapanunotan dagiti miembro 
ti klase ket ti panangparegta a panagtitinnulong 
iti tunggal maysa a mangilasin ken mangsupring 
kadagiti panagkagumaan ni Satanas.

•	 Maysa nga adalen manipud iti padas ni Moises 
ket ti panangsulisog ni Satanas kadatayo kadagiti 
panangballikug iti kinapudno ken bileg ti Dios. 
Tapno mailadawan iti panunot dagiti miembro 
ti klase daytoy, mabalinmo ti mangitugot iti 
klase ti sumagmamano a banag a peke a bersion 
dagiti dadduma a banag, kas iti artipisial 
a mula wenno maysa a munieka a maladaga. 
Kasano a maibagatayo a peke dagitoy? Ania 
ti sumagmamano a panagballikug nga us-
usaren ni Satanas ita a pangsulisog kadatayo? 
Kasano a mailasin ken pinagkedkedan dagitoy? 
(Tapno maammuan no kasano nga inaramid 
ni Moises daytoy, kitaen iti Moises 1:13–18.) 
Kasano a tulongannatayo ti Apo kadagiti 
panagkagumaantayo? (Kitaen iti Moises 1:24–26).

ABRAHAM 3:22–28

Daytoy a biag ti gundawaytayo 
a mangipakita nga aramidentayonto no 
ania ti ibilin ti Dios.
•	 Kasano a matulongam dagiti miembro ti klase 

a makitada ti biagda kas maysa a gundaway 
a mangsubok iti kinapudnoda kadagiti 
bilin ti Dios? Mabalinmo nga irugi babaen 
ti panangidawat kadakuada a mangisarita 
kadagiti padasda idi nasken nga ipakitada 
ti kabaelanda iti maysa a paglaingan—kas 
pagarigan, iti pagadalan, iti pagtrabahuan, wenno 
iti maysa a bunggoy dagiti atleta. Mabalinda 
nga isarita maipapan no ania ti naidawat 
a kasapulan nga aramidenda a mangsubok iti 
bagbagida. Kasano a maipada dagitoy a padas 
iti nailadawan iti Abraham 3:24–26? Kasano ti 
paggidiatanda? Kasano ti panangiramantayo 
iti Nailangitan nga Ama ken ti Mangisalakan 
kadagiti panagkagumaantayo a “mangsubok” 
iti bagbagitayo? (Abraham 3:25). Kasano 
a ti panangammotayo nga addatayo ditoy 
a mangsubok iti bagbagitayo a natulnogtayo 
ket mangapekto iti wagas a panagrespondetayo 
kadagiti karit ti biag?

•	 Ania pay ti masursurotayo manipud 
iti Abraham 3:22–28 maipapan iti biag 
sakbay daytoy a biag, wenno ti “immuna 
a kasasaad[tayo]”? (bersikulo 26). Apay a napateg 
kadatayo dagitoy a kinapudno?

Dagiti Nainayon a Resources

Saanka nga agduadua no ania ti 
naipalgak kenka.
Insuro ni Elder Jeffrey R. Holland daytoy maipapan 
iti padas ni Moises iti Moises 1: “Daytoy ti mensahe 
ni Moises kadakayo ita: Agan-annadkayo. Dimo 
ipapan a ti naindaklan a paltiing, maysa a datdatlag, 
makaparegta a kanito, ti panaglukat ti naparegta 
a dana, isu ti gibus daytoy. . . . Apaman nga adda 
pammaregta, agannad iti sulisog nga agsanud 
manipud iti dayta nasayaat a banag. Umisu daytoy 
no inkararagam maipapan iti daytoy ken nagtalekka 
iti daytoy ket nagbiagka para iti daytoy, umisu 
daytoy ita. Saanka a sumuko no umadu ti pammilit. 
Awan duadua a saanka nga agtulnog iti dayta a tao 
a determinado a mangdadael iti panagragsakmo. 
Sangnguem dagiti panagduaduam. Parmekem 
dagiti butengmo. ‘Dikay ngarud pukawen ti 
pananginanamayo.’ [Hebreo 10:35]. Agtalinaedkayo 
iti dalan ket kitaenyo ti kinapintas ti biag 
a naipalgak kadakayo” (Cast Not Away Therefore 
Your Confidence,”,” Ensign, Mar. 2000, 7–9).

Panangpadur-as iti Panangisurotayo
Tulongam dagiti agad-adal a mangtakuat 
kadagiti kinapudno kadagiti nasantuan 
a kasuratan. Sakbay ti panangawis kadagiti 
miembro ti klase a mangbasa iti maysa 
a binatog iti nasantuan a kasuratan, mabalinmo 
nga ikkan ida iti maysa a banag a naipangruna 
a sapulen wenno panunoten. Kas pagarigan, 
mabalinda a sapulen ti maysa a banag 
a sursuruenda maipapan iti Mangisalakan 
wenno maysa a banag a kayatda nga ibinglay 
iti maysa a miembro ti pamilia. (Kitaen iti 
Panangisuro iti Wagas ti Mangisalakan,21.)

ENERO 3–9

Genesis 1–2; Moises 2–3; Abraham 4–5
“IDI PUNGANAY PINARSUA TI DIOS TI LANGIT KEN TI DAGA”

Tapno makapagsagana a mangisuro, umuna a basaen ken utobem ti Genesis 1–2; Moises 2–3; 
ken Abraham 4–5, ket irekordmo dagiti naespirituan nga impresionmo. TiUmaykayo, Sumurot 
Kaniak—Para kadagiti Indibidual ken Pamilia ken dagiti kapanunotan iti baba ti makatulong 
kenka a makaawat ken mangisuro iti doktrina kadagitoy a kapitulo.

Yawis ti Panagbibinninglay
Inulit-ulit nga impakdaar ti Dios a “nasayaat” dagiti 
banag nga inaramidna kabayatan ti Panagparsua 
(kitaen iti Moises 2:4, 10, 12, 18, 21, 25, 31). 
Awisem dagiti miembro ti klase a mangibinglay 
kadagiti nasayaat a banag a nasarakanda bayat 
ti panangbasada kadagiti nasantuan a kasuratan 
iti pagtaengan iti daytoy a lawas. Ania ti nasayaat 
maipapan kadagiti banag a natakuatanda?

Isuro ti Doktrina

GENESIS 1; MOISES 2; ABRAHAM 4

“Pinarsua ti Dios ti langit ken ti daga.”
•	 Mabalin a nadlaw dagiti miembro ti klase 

dagiti pagpapadaan ken pagdudumaan kadagiti 
pakaammuan ti Panagparsua kadagiti libro 
ti Genesis, Moises, ken Abraham. Allukoyem 
dagiti miembro ti klase a mangibinglay no 
ania ti inayon ti patarus ni Joseph Smith iti 
Moises 2 iti pannakaawattayo iti pakaammuan 
iti Panagparsua iti Genesis 1. Ania dagiti nayon 
a nalawag a pannakaammo ken pannakaawat 

a gun-odentayo manipud iti Abraham 4? Tapno 
mapalugodan ti ad-adu pay a tao a mangibinglay, 
mabalinmo nga allukoyen ti klase a mangaramid 
iti daytoy a panangipadis iti kada paris wenno 
babassit a grupo. (Sumagmamano kadagiti 
bersikulo nga addaan napapateg a pagdudumaan 
ket nadakamat iti “Dagiti Nainayon 
a Resources.”) Kasano a mairanudtayo iti kaadda 
dagiti adu a pakaammuan? Ania ti isingasing 
dagitoy a pakaammuan maipapan iti kayat ti Dios 
a maammuantayo maipapan iti Panagparsua?

•	 Idi pinarsua ti Dios da Adan ken Eva, inikkanna 
ida iti panangituray iti daga ken iti dadduma 
pay a pinarsuana iti rabawna (kitaen iti 
Genesis 1:28; Moises 2:28; Abraham 4:28). 
Kasano a tulongannatayo ti Doktrina ken 
Katulagan 59:16–21 ken 104:13–18 a maawatan 
a nasaysayaat no ania ti kayat a sawen ti 
mangaramat iti nalinteg a panangituray iti daga?

•	 Sumagmamano nga aldaw sakbay ti klase, 
mabalinmo nga awisen dagiti miembro ti klase 
a mangitugot kadagiti ladawan nga innalada 
wenno adda iti pagtaenganda a mangipalagip 
kadakuada iti kinapintas dagiti pinarsua ti 
Dios. Kasano a ti panagsursuro maipapan iti 
managpartuat nga aramid ti Apo ket apektuanna 
dagiti riknatayo Kenkuana, iti bagbagitayo, 
ken iti lubong? Mabalin pay nga ibinglay 
dagiti miembro ti klase no ania dagiti mensahe 
a mariknada nga adda iti Dios para kadatayo 
kadagitoy a pakaammuan ti Panagparsua 
iti Genesis 1; Moises 2; ken Abraham 4. 

Ti panagkanta wenno idedengngeg iti maysa 
a kanta maipapan iti Panagparsua, kas iti “For the 
Beauty of the Earth” (Hymns, no. 92) makatulong 
kadagiti miembro ti klase a mangrikna iti 
panagyaman kadagiti pinarsua ti Dios.

GENESIS 1:26–28; MOISES 2:26–28; 
ABRAHAM 4:26–28

Naparsuatayo iti ladawan ti Dios.
•	 Apay a napateg a maawatantayo a naparsuatayo 

iti ladawan ti Dios? Kasano a matulongam 
dagiti miembro ti klase a mangutob iti 
daytoy a kinapudno? Mabalinda a basaen 
ti Genesis 1:26–28; Moises 2:26–28; 
Abraham 4:26–28; wenno ti maikadua a parapo 
ti “Ti Kaamaan: Maysa a Waragawag iti Lubong” 
(ChurchofJesusChrist.org). Kasano nga apektuan 
daytoy a kinapudno ti wagas a panangkitatayo 
iti bagitayo, iti dadduma, ken iti Dios? Mabalin 
a sapulen dagiti miembro ti klase dagiti dadduma 
pay a nalawag a pannakaammo ken pannakaawat 
kadagiti himno kas iti “O My Father” wenno 
“I Am a Child of God” (Hymns, nos. 292, 301).

•	 Iti video “God’s Greatest Creation” 
(ChurchofJesusChrist.org), nagpaneknek ni 
Presidente Russell M. Nelson maipapan iti 
namilagruan a bagi ti tao (kitaen iti “Thanks Be 
to God,” Liahona, Mayo 2012, 77–80). Ibilang 
ti panangibinglay iti daytoy a video sakbay 
ti panangbasa iti Genesis 1:26–28; Moises 
2:26–28; wenno Abraham 4:26–28 kas maysa 
a klase. Kasano a pinauneg ti pammaneknek ni 
Presidente Nelson ti panagyamantayo kadagiti 
kinapudno kadagitoy a bersikulo?

GENESIS 1:27–28; MOISES 3:18, 21–25; 
ABRAHAM 5:14–19

Inordenan ti Dios.ti kallaysa ti lalaki 
ken babai.
•	 Adu dagiti mangipagarup nga iti kallaysa 

iti lubong ita ket maisupadi iti agnanayon 
a kinapudno. Tapno matulongan ti klasem 
a masursuruan maipapan kadagiti pannirigan 
ti Dios iti kallaysa, mabalinmo nga awisen 
ida a mangbasa iti Genesis 1:27–28; 
Moises 3:18, 21–25; wenno Abraham 5:14–19 

ket ilistam iti pisarra dagiti kinapudno 
a masarakanda. Mabalinda ti mangnayon iti 
listaanda kadagiti kinapudno a masarakanda iti 
“Ti Kaamaan: Maysa a Waragawag iti Lubong” 
(ChurchofJesusChrist.org). Apay a napateg 
kadatayo dagitoy a kinapudno?

Dagiti Nainayon a Resources

Panangidasig kadagiti estoria ti 
Panagparsua.

Genesis Moises Abraham

Genesis 1:1 Moises 2:1 Abraham 4:1

Genesis 1:16 Moises 2:16 Abraham 4:16

Genesis 
1:26–27

Moises 2:26–27 Abraham 
4:26–27

Genesis 1:30 Moises 2:30 Abraham 4:30

Genesis 2:5 Moises 3:5 Abraham 4:30

Genesis 2:5 Moises 3:5 Abraham 5:5

Genesis 2:7 Moises 3:7 Abraham 5:7

Genesis 2:9 Moises 3:9 Abraham 5:9

Genesis 
2:17–19

Moises 3:17–19 Abraham 
5:13–14

Panangpadur-as iti Panangisurotayo
Tulongam dagiti agad-adal a mangyarig 
kadagiti nasantuan a kasuratan iti 
bagbagida. “Dagiti isu met la a kinapudno ti 
ebanghelio, a nangparegta ken nangtulong 
kada Abraham, Esther, Lehi, ken Joseph 
Smith ket makatulong kadagiti sursuruam 
a mangsango kadagiti agdama a karit” 
(Panangisuro iti Wagas ti Mangisalakan, 21). 
Allukoyem dagiti agad-adal a mangyaplikar 
kadagiti pagbatayan a masarakanda kadagiti 
nasantuan a kasuratan iti bukodda a situasion.

ENERO 10–16

Genesis 3–4; Moises 4–5
TI PANNAKATNAG DA ADAN KEN EVA

Bayat ti panagsaganam a mangisuro maipapan iti Genesis 3–4 ken Moises 4–5, panunotem 
maipapan iti no ania dagiti saludsod wenno aktibidad a mabalin a makatulong kadagiti 
miembro ti klase a makaawat a nasaysayaat iti Pannakatnag da Adan ken Eva.

Yawis ti Panagbibinninglay
Mabalin nga irebyu biit dagiti miembro ti klase ti 
Genesis 3–4 wenno Moises 4–5, mangpili iti maysa 
a bersikulo a napateg kadakuada, ket ibinglayda 
daytoy iti maysa a tao a nakatugaw iti asideg. 
Kalpasanna mabalin nga ibinglay ti sumagmamano 
a tao ti maysa a nalawag a pannakaammo ken 
pannakaawat iti klase. 

Isuro ti Doktrina

MOISES 4:1–13; 5:1–12

Kasapulantayo ti karbengan nga agpili ken 
pagsusupadian tapno dumur-as.
•	 Gapu iti karbengan nga agpili—ti kalintegan 

nga inted ti Dios nga agaramid kadagiti pili—ket 
napateg a paset ti biag a mortal, no dadduma 
tagtagilag-anentayo daytoy. Tapno paunegen ti 
panagyaman dagiti miembro ti klase iti daytoy 
a sagut, mabalinda a basaen ken paglilinnawagan 
ti Moises 4:1–4. Ania ti isuro kadatayo dagitoy 
a pakaammuan maipapan iti pateg ti karbengan 
nga agpili? Kasano a madadael ti plano ti Dios no 
awanantayo iti karbengan nga agpili? Makaited 

ti adaw iti “Dagiti Nainayon a Resources” iti 
sumagmamano a nalawag a pannakaammo ken 
pannakaawat.

•	 Nalabit nga inadal dagiti miembro ti 
klase ti mensahe ni Presidente Dallin H. 
Oaks nga “Opposition in All Things” 
(Liahona, Mayo 2016, 114–17) kas paset ti 
bukod ken sangapamiliaan a panagadalda 
iti daytoy a lawas. Kabayatan daytoy a lawas, 
mabalinmo nga ibilang ti panagawis iti 
sumagmamano a tao nga umay a nakasagana 
a mangibinglay iti maysa a banag manipud 
iti mensahena a nangtulong kenkuana 
a makaawat iti Pannakatnag da Adan ken Eva 
(kitaen nangnangruna kadagiti benneg I ken II). 
Apay a palugodannatayo ti Nailangitan nga 
Ama a mangpadas iti “pagsusupadian iti 
amin a banag”? (kitaen iti 2 Nephi 2:11–16). 
Mabalinmo nga awisem dagiti miembro ti klase 
a mangbasa iti Doktrina ken Katulagan 29:39–40 
ket paglilinnawagan no apay a kasapulan dagiti 
sulisog ni Satanas iti plano ti Dios. Kasano 
a tulongannatayo ti Nailangitan nga Ama ken ni 
Jesucristo no maipasangotayo iti sulisog?

Ipapanaw iti Eden, ni Annie Henrie Nader

MOISES 4:4–12; 5:13–33

Kalikaguman ni Satanas “a mangallilaw ken 
mangbulsek” kadatayo.
•	 Moises 4:4–12; 5:13–33 ket makatulong 

kadagiti miembro ti klasem a mangilasin iti 
sumagmamano a wagas a pangsulisogan ni 
Satanas kadatayo nga agaramid iti dakes. 
Mabalin nga idawatmo iti kagudua ti klase 
a mangbasa iti Moises 4:4–12 ket ti sabali pay 
a kagudua a mangbasa iti Moises 5:13, 18–33. 
Bayat ti panagbasada, mabalinda nga ilista dagiti 
wagas a nangpadasan ni Satanas nga inallilaw 
da Adan ken Eva ken dagiti annakda. Kasano 
ti panaggandatna kadagitoy isu met la a banag 
iti agdama? Kasano a matulongannatayo ti 
Nailangitan nga Ama a mangliklik kadagiti 
panangallilaw ni Satanas?

GENESIS 3:1–7; MOISES 4:22–31; 5:4–15

Mangidiaya ti Pannubbot ni Jesucristo iti 
namnama ken pannakasubbot manipud iti 
Pannakatnag. 
•	 Ti ad-adda a pannakaawattayo kadagiti epekto 

ti Pannakatnag, ad-adda met a bigbigentayo 
ti pateg ti Pannubbot ni Jesucristo. Mabalin 
a sukisoken dagiti miembro ti klase dagiti 
epekto ti pannakatnag iti Genesis 3:1–7; 
Moises 4:22–31 ket ilista no ania ti masarakanda 
iti pisarra. Kalpasanna mabalinda a sukisoken 
ti Moises 5:4–12, 14–15 tapno masursuruan 
maipapan iti plano ti Dios a mangsubbot 
kadatayo manipud kadagita nga epekto 
(kitaen iti 2 Nephi 2:19–25; Alma 12:22–34) 
ket ilista no ania ti masarakanda iti pisarra. 
Mabalinda pay nga ibinglay no ania ti makaawis 
iti riknada maipapan kadagiti pammaneknek 
da Adan ken Eva ken ni Jesucristo a masarakan 
kadagiti bersikulo 10–12. Kasano ti riknatayo 
maipapan iti plano ti Dios kalpasan ti 
panangbasa kadagitoy a nasantuan a kasuratan?

•	 Ti estoria da Adan ken Eva iti namnama ken 
pannakasubbot ket makaallukoy kadagiti 
miembro ti klase no narigat ti biag. Ibilang ti 
panangawis kadakuada a mangsapul kadagiti 
balikas ken ragup dagiti balikas iti Moises 5:7–12 
a mangyebkas iti namnama a narikna da Adan 

ken Eva idi maammuanda a masubbot ida ti 
Mangisalakan. Kaano a nariknatayo ti namnama 
a maipada iti no ania ti narikna da Adan ken 
Eva? Ibilang ti panangawis kadagiti miembro 
ti klase a mangibinglay kadagiti paggugustoda 
a himno a mangyebyebkas iti namnama nga 
umay babaen ti Pannubbot ti Mangisalakan. 
Mabalinyo nga aggigiddan a kantaen ti 
sumagmamano kadagitoy.

Dagiti Nainayon a Resources

Mapilitayo ti agbabawi para iti 
bagbagitayo.
Insuro ni Elder Dale G. Renlund:

“Panggep a tun-oyen ti Amatayo iti Langit iti 
panagbalin a nagannak ket ti saan a panangpaaramid 
kadagiti annakna ti umno; daytoy ket 
pagpilienna ida nga agaramid iti umno ken iti 
kamaudiananna agbalin a kas Kenkuana. No simple 
a kayatnatayo nga agbalin a natulnog, usarenna 
dagiti madagdagus a gunggona ken pannusa 
a mangimpluensia kadagiti ugalitayo.

“Ngem saan nga interesado ti Dios kadagiti annakna 
iti panagbalin laeng a nasanay ken natulnog 
a ‘maaywanan’ a saanto a manggalgal kadagiti 
tsinelasna iti salas ti celestial. Saan, kayat ti Dios 
a dumakkel a naespirituan dagiti annakna ken 
kumaduada Kenkuana iti aramiden ti pamilia” 
(“Choose You This Day,” Liahona, Nob. 2018, 104).

Panangpadur-as iti Panangisurotayo
Paaduem ti pannakiraman dagiti miembro 
ti klase. Mabalin a maaramid ti adu nga 
aktibidad kas maysa a klase, iti babassit a grupo, 
wenno iti kada paris. Usarem ti nadumaduma 
a pamay-an a mangpalugod kadagiti tao 
a makiraman a mabalin a no saan a maaddaan 
iti gundaway. (Kitaen iti Panangisuro iti Wagas ti 
Mangisalakan, 33–34.)

ENERO 17–23

Genesis 5; Moises 6
“ISUROYO A SIWAWAYAWAYA DAGITOY A BANAG KADAGITI ANNAKYO”

Sakbay a basaem ti ania man a nayon a material iti panagadal, basaen ken utobem ti Genesis 5 
ken Moises 6, ket isuratmo dagiti naespirituan nga impresionmo. Umaykayo, Sumurot Kaniak—
Para kadagiti Indibidual ken Pamilia ken daytoy a balabala ti mabalin a mangted kadagiti 
kapanunotam maipapan iti no kasano a matulongan dagiti sursuruam a mangtakuat kadagiti 
kinapudno nga adda pakainaiganna kadakuada.

Yawis ti Panagbibinninglay
Kasano a maallukoymo dagiti miembro ti klase 
a mangibinglay kadagiti nalawag a pannakaammo 
ken pannakaawat ken padasda bayat ti panagadalda 
iti Genesis 5 ken Moises 6? Mabalinmo nga isurat 
dagiti nagan nga Adan ken Enoc iti pisarra ket awisem 
dagiti miembro ti klase a mangisurat iti maysa 
a banag nga inaramid ken insuro ti maysa kadagitoy 
a propeta a napnuan iti kaipapanan kadakuada.

Isuro ti Doktrina

MOISES 6:26–39

Awagannatayo ti Apo a mangaramid 
iti trabahona iti laksid dagiti 
pagkurangantayo.
•	 Adda nasayaat a gundaway a narikna ti maysa 

a tao iti klasem—wenno marikriknana—nga adda 
pagkuranganna maipapan iti responsibilidad iti 
pagtaengan wenno iti simbaan. Tapno maparnuay 
ti pammati dagiti miembro iti klase a makatulong 

ti Apo kadakuada, mabalinmo nga awisen ida 
a mangbasa iti padas ni Enoc a masarakan iti 
Moises 6:26–39. Kasano a tinulongan ti Dios ni 
Enoc a mangaramid iti trabahona iti laksid dagiti 
panagamakna? Idawat kadagiti miembro ti klase 
a mangpanunot iti dadduma pay a pagarigan 
dagiti tao a nakaparmek kadagiti pagkapsutanda 
ket nakaipatungpal iti aramid ti Apo, manipud 
man kadagiti nasantuan a kasuratan wenno 
iti bukodda a biag. Ania dagiti pagarigan 
a maibinglaytayo? (kitaen met iti Exodo 4:10–16; 
Jeremias 1:4–10; 2 Nephi 33:1–4; Ether 12:23–29).

•	 Adu kadagiti apostol ken propeta iti 
agdama nga aldaw ti nangipeksa kadagiti 
pakaseknanda a maipada iti pakaseknan ni 
Enoc idi inladawanda no kasano ti riknada idi 
umawatda kadagiti awagda. Dagiti padasda 
ti mabalin a mangpadakkel iti pannakaawat 
dagiti miembro iti klase iti Moises 6:26–39. 
Ibilangmo ti panagrebyu iti video “On the 
Lord’s Errand: The Life of Thomas S. Monson” 
(ChurchofJesusChrist.org; iti nagbaetan ti 
minuto 35:46 ken 39:40) wenno ti mensahe 
ti kaaw-awag a miembro ti Korum dagiti 
Sangapulo-ket-dua (kas pagarigan, kitaen dagiti 
pammaneknek da Elder Ronald A. Rasband, 
Elder Gary E. Stevenson, ken Elder Dale G. 
Renlund [Liahona, Nob. 2015, 89–94]). Paibinglay 
kadagiti miembro ti klase no ania ti nakaawis iti 
riknada maipapan kadagitoy a pagarigan. Ania 

ti masursurotayo manipud kadagitoy a lider 
maipapan iti bukodtayo a rikna ti kinakurang? 
Ti palawag ni Presidente Thomas S. Monson iti 
“Dagiti Nainayon a Resources” ti makatulong pay 
kas paset daytoy a panaglilinnawag.

MOISES 6:48–65

Ti pammati, panagbabawi, panagbuniag, 
ken panangawat iti Espiritu Santo ti 
mangisagana kadatayo nga agsubli iti Dios.
•	 Ti balabala iti daytoy a lawas iti Umaykayo, Sumurot 

Kaniak—para kadagiti Indibidual ken Pamilia ket 
mangisingasing iti panangbasa iti Moises 6:48–62 
tapno mangsapul no ania ti nasken a maammuan 
ken aramiden ti tunggal maysa kadatayo tapno 
masubbot. Nalabit a mabalin nga ibinglay 
dagiti miembro ti klase iti ania man a nalawag 
a pannakaammo ken pannakaawat a naggapu 
manipud iti dayta a panagadal iti pagtaenganda. 
Wenno mabalinyo a paglilinnawagan ti 
Moises 6:48–62 a sangkamaysa iti klase. Kasano 
ti panangsungbattayo iti maysa a tao nga 
agsaludsod no apay a kasapulan ti pammati, 
panagbabawi, panagbuniag, ken panangawat iti 
sagut ti Espiritu Santo? Kasano a sungbatan ti 
Apo daytoy a saludsod kadagiti bersikulo 53–65, 
ken ania ti masursurotayo manipud iti sungbatna?

MOISES 6:51–63

“Isuroyo a siwawayawaya dagitoy a banag 
kadagiti annakyo.”
•	 Iti Moises 6:51–63 masursurotayo dagiti 

kinapudno ti ebanghelio nga insuro ti Apo ken 
ni Adan ken indawatna kenkuana a maisuro 
kadagiti masakbayan a kaputotan wenno 
henerasion. Nalabit a mabalin nga ilista dagiti 
miembro ti klase dagitoy a kinapudno babaen 
ti panangadal kadagiti babbabassit a ragup 
dagiti bersikulo, kas kadagiti bersikulo 51–52, 
53–57, 58–60, 61–63. Apay a napateg dagitoy 
a kinapudno iti tumantanor a kaputotan iti 
agdama? Ania ti kayatmo a maammuan dagiti 
agtutubo maipapan iti Mangisalakan manipud 
kadagitoy a bersikulo? Mabalin nga agtallugod 
dagiti miembro ti klase a mangibinglay kadagiti 
kapanunotan wenno padas a mangtulong 
iti tunggal maysa a mangisuro kadagitoy 
a kinapudno a nasamsamay kadagiti ubbing 

ken agtutubo. Ania pay ti masursurotayo 
manipud kadagiti pangiturong ti Apo kadagiti 
nagannak iti Mosiah 4:14–15 ken Doktrina ken 
Katulagan 68:25–28; 93:40–50?

•	 Tapno mangnayon no ania ti isuro ti Moises 6 
maipapan iti responsibilidad dagiti nagannak 
a mangisuro kadagiti annakda, mabalinmo nga 
awisen dagiti miembro ti klase a mangbuya iti 
maysa wenno ad-adu pay a video: “Parenting: 
Touching the Hearts of Our Youth,” 
“Proclamation Series: Children,” or “Mother 
in Israel” (ChurchofJesusChrist.org). Ania ti 
masursurotayo manipud kadagitoy a video 
maipapan iti panangisuro iti ebanghelio 
kadagiti annaktayo? No mangisursurokayo 
kadagiti agtutubo, mabalinmo nga awisen ida 
a mangibinglay no kasano a makasuportada 
kadagiti nagannakda kadagiti panagkagumaanda 
a mangisuro iti ebanghelio iti pagtaengan.

Dagiti Nainayon a Resources

“No Asino ti Awagan ti Apo, maikari 
iti Apo.”
Insuro ni Presidente Thomas S. Monson: Mabalin 
a kadawyan a managbabain ti sumagmamano 
kadakayo wenno ibilangyo nga awan kabaelan ti 
bagiyo a sumungbat iti wen iti maysa nga awag. 
Laglagipen a saan a dakayo wenno siak laeng 
ti akinkukua iti daytoy nga aramid. Daytoy ti 
aramid ti Apo, ken no addatayo iti panangibaon 
ti Apo, maikaritayo iti tulong ti Apo. Laglagipem 
a no asino ti awagan ti Apo, maikari iti Apo” 
(“Duty Calls,” Ensign, May 1996, 44).

Panangpadur-as iti Panangisurotayo
Ti Espiritu Santo ti mannursuro. Napateg 
ti akemmo a kas maysa a mannursuro, 
ngem laglagipem a ti Espiritu Santo ti pudno 
a mannursuro. Tulongam dagiti miembro ti 
klase a masursuruan manipud iti Espiritu ken 
agbibinninglay iti tunggal maysa no ania ti 
nasursuroda.

ENERO 24–30

Moises 7
“NINAGANAN TI APO DAGITI TAONA ITI ZION”

Bayat ti panagadalmo iti Moises 7, panunotem maipapan kadagiti tao a sursuruam ken no 
kasano a matulongam ida a makaawat no ania ti isuro daytoy a kapitulo maipapan iti Zion ken 
dadduma pay a pagbatayan ti ebanghelio.

Yawis ti Panagbibinninglay
No dadduma umdasen ti simple a saludsod 
ken sumagmamano a minuto nga agutob tapno 
mangtulong kadagiti tao a mangibinglay no ania ti 
masursuroda iti pagtaengan. Nalabit a mabalinmo 
nga ikkan dagiti miembro ti klase iti bassit nga 
oras a mangrebyu iti Moises 7, mangsapul iti 
maysa a bersikulo a mangiparikna kadakuada nga 
agyamyaman kadagiti kinapudno a naisubli iti libro 
ni Moises, ket kalpasanna ibinglayda daytoy.

Isuro ti Doktrina

MOISES 7:16–21, 27, 53, 62–69

Mabangontayo ti Zion iti aldawtayo.
•	 Ania ti kasayaatan a wagas a pangyam-

ammo iti konsepto ti Zion iti klasem? Maysa 
a kapanunotan ket ti panangkontak kadagiti 
miembro ti klase bayat ti lawas sakbay ti 
klase ket awisen ida a mangitugot iti maysa 
a banag manipud iti pagtaengan a mariknada 
a mangibagi kadagiti kababalin dagiti tao ti 

Zion, kas nailadawan iti Moises 7:18. Bayat 
ti panaglilinnawagyo iti daytoy a bersikulo 
a sangkamaysa, mabalin nga ilawlawag 
dagiti miembro ti klase ti kinapateg ti banag 
nga inyegda.

Masapul nga ikarigatantayo ti agbalin a “sangsangkamaysa iti puso 
ken panunot” (Moises 7:18).

•	 Makatulong kenka ti video “We Come Together 
and Unite as One” (ChurchofJesusChrist.org) 
a mangirugi iti panaglilinnawag maipapan iti no 
kasano a makapagbalintayo a “sangsangkamaysa 
iti puso ken panunot” (Moises 7:18) kadagiti 
ward ken pamiliatayo. Ibilang ti panangidawat 
kadagiti miembro ti klase a mangpanunot 
maipapan kadagiti panawen idi nariknada ti 
kaykaysa iti uneg ti pamiliada ken kabayatan 
ti panagserbida iti dadduma iti Simbaan 
wenno komunidad. Ania ti inaramid dagiti tao 
a nangparnuay iti panagkaykaysa kadagitoy 
a situasion? Ania ti masursurotayo maipapan 
iti Moises 7? (Kitaen nangnangruna kadagiti 

bersikulo 16–21, 27, 53, 62–69). Dagitoy ti 
sumagmamano a dadduma pay a nasantuan 
a kasuratan a makatulong: Taga-Filipos 2:1–4; 
4 Nephi 1:15–18; Doktrina ken 
Katulagan 97:21; 105:5.

MOISES 7:28–44

Agsangit ti Dios para kadagiti annakna.
•	 Mabalin nga ipagarup ti sumagmamano 

a tao nga adayo, saan a maasitgan, ken saan 
a mangipatpateg ti Dios. Kasano a mausarmo 
ti parmata ni Enoc a pangtulong iti klasem 
a makaawat a mairaman ti Dios iti biagtayo 
ken ipatpategnatayo? Mabalinmo nga awisen 
dagiti miembro ti klasem a mangbasa iti 
Moises 7:28–44 ket mangilista iti sumagmamano 
a gapu ti panagsangit ti Dios. Ania ti 
isuro dagitoy a bersikulo maipapan iti no 
kasano ti rikna ti Dios maipapan kadagiti 
annakna? Mabalin a makatulong ti palawag 
iti “Dagiti Nainayon a Resources” iti daytoy 
a panaglilinnawag.

•	 Ti balabala iti daytoy a lawas iti Umaykayo, 
Sumurot Kaniak—Para kadagiti Indibidual ken 
Pamilia ket mangisingasing iti panangutob iti 
no ania ti isuro ti Moises 7:28–31, 35 maipapan 
iti Dios. Dagiti nangaramid iti daytoy iti 
pagtaengan ket nalabit nga agtallugodda 
a mangibinglay kadagiti kapanunotanda iti klase. 
Wenno mabalinmo nga awisen dagiti miembro 
ti klase a mangutob kadagitoy a bersikulo ket 
paglilinnawaganda dagitoy iti klase.

MOISES 7:59–67

Umayto manen ti Apo kadagiti maudi 
nga aldaw.
•	 Kasano a matulongam a matakuatan 

dagiti miembro ti klase no ania ti isuro ti 
Moises 7:59–67 maipapan iti Maikadua a Yaay ti 
Mangisalakan? Nalabit a mabalinmo nga ilista 
ti dua wenno tallo a kinapudno wenno pasamak 
manipud kadagitoy a bersikulo iti pisarra ket 
idawat kadagiti miembro ti klase a mangsukisok 
kadagiti bersikulo ket inayonda iti listaan. Apay 
a maysa a bendision ti maaddaan iti kasuratan 
ti parmata ni Enoc—maysa kadagiti kaunaan 
a padto ti Maikadua a Yaay?

Dagiti Nainayon a Resources

Agsangit ti Dios para kadagiti annakna.
Insuro ni Elder Jeffrey R. Holland:

“Iti tengnga ti dakkel a naindaklan a parmata ti 
sangkataw-an a linuktan ti langit iti imatangna, ni 
Enoc, iti panangpaliiwna iti agpada a bendision 
ken karit ti mortalidad, ket inturongna ti 
panagmatmatna iti Ama ket nagsiddaaw a makakita 
Kenkuana nga agsangsangit. Kunana a masmasdaaw 
ken mangdaydayaw iti daytoy kabilgan a Kinatao iti 
uniberso: ‘Kasano a makapagsangitkayo?’ . . .

“Iti pananglagip kadagiti pasamak ti dumani ania 
man nga aldaw, sumungbat ti Dios: ‘Adtoy dagitoy 
kabsatmo; aramid ida dagiti imak. . . . Binilinko 
ida, a nasken nga agpipinnategda, ken nasken 
a piliendak, nga Amada; ngem adtoy, awan ti 
panangipategda, ken kagurada ti bukodda a dara. . . . 
Gapuna saan kadi nga agsangit ti langit, a makakita 
iti panagsagabanto dagitoy?’ [Moises 7:29–33, 37].

“Dayta maysa, makaay-ayo unay a buya ket ad-adu 
pay ti aramidna a mangisuro iti pudno a kinatao 
ti Dios ngem iti ania man a kabaelan nga iladawan 
ti estoria a mainaig iti relihion. . . . Anian a saan 
a malipatan a ladawan ti pannakiraman ti Dios 
iti biagtayo! Anian a sakit ti nakem iti maysa 
a naganak no saan a pilien dagiti annakna Isuna 
wenno ‘ti ebanghelio ti Dios’ nga impatulodna! 
[Taga Roma 1:1]. Anian a naglaka ti agayat iti maysa 
a tao nga agmaymaysa nga agay-ayat kadatayo!” 
(“The Grandeur of God,” Liahona, Nob. 2003, 72).

Panangpadur-as iti Panangisurotayo
Allukoyem dagiti miembro ti klase nga 
agadal kadagiti nasantuan a kasuratan iti 
pagtaengan. Maysa a wagas a mayallukoymo 
ti panagadal iti pagtaengan ket mangted 
iti gundaway kadagiti miembro ti klase 
a mangibinglay kadagiti takuat ken nalawag 
a pannakaammo ken pannakaawat manipud 
iti bukod ken sangapamiliaan a panagadalda. 
(Kitaen iti Panangisuro iti Wagas ti Mangisalakan, 29.)

ENERO 31–PEBRERO 6

Genesis 6–11; Moises 8
“NASARAKAN NI NOE TI PARABUR KADAGITI MATA NI JEHOVA”

Daytoy a balabala ti mangilawlawag ken mangyunay-unay kadagiti pagbatayan a masarakan 
iti Genesis 6–11 ken Moises 8, ngem saan laeng a dagitoy a pagbatayan ti mabalinmo nga 
ipokus bayat ti panangisurom. Agtalekka kadagiti naespirituan a parikna a maawatmo bayat ti 
panagadalmo kadagiti nasantuan a kasuratan.

Yawis ti Panagbibinninglay
Ibilang ti panangidawat kadagiti miembro ti klase 
a mangibinglay iti naespirituan a mensahe para iti 
aldawtayo manipud iti estoria ni Noe wenno ti Torre 
ti Babel. Allukoyem ida a mangibinglay iti maysa 
a nasantuan a kasuratan a mangsuporta iti daytoy 
a mensahe.

Isuro ti Doktrina
GENESIS 6–8; MOISES 8

Adda naespirituan a kinatalged iti 
panangsurot iti propeta ti Apo.
•	 Ti kinadangkes kadagiti aldaw ni Noe ket mabalin 

a mangipalagip kadatayo maipapan iti kinadangkes 
a makitatayo iti aglawlawtayo iti agdama. Tapno 
matulongan dagiti miembro ti klase a mairanud 
manipud kadagiti adalen iti estoria ni Noe, 
mabalinmo nga isurat iti pisarra ti Dagiti Ballaag 
ken Dagiti Pammatalged. Mabalin nga irebyu 
dagiti miembro ti klase ti Genesis 6–8 wenno 
Moises 8:13–30 ket mangsarak iti maysa a banag 
a mariknada a napateg a ballaag para iti aldawtayo 
ken maysa a banag nga ibilangda a makapatalged 
(kitaen met iti “Dagiti Nainayon a Resources”). 

Mabalinda nga isurat no ania ti masarakanda 
iti babaen ti maitutop a paulo iti pisarra. Apay 
a napateg ti estoria ni Noe kadatayo iti agdama?

GENESIS 9:8–17

Dagiti tanda wenno simbolo ti mangtulong 
kadatayo a manglagip kadagiti 
katulagantayo iti Apo.
•	 Ti balabala iti daytoy a lawas iti Umaykayo, 

Sumurot Kaniak—para kadagiti Indibidual ken 
Pamilia ket mangisingasing iti panangbasa iti 
Genesis 9:8–17 ken panangutob no kasano 
a makapagserbi dagiti simbolo ken tanda kas 
pammalagip kadagiti katulagantayo. Tapno 
matulongan a maibinglay dagiti miembro ti klase 
dagiti kapanunotanda, mabalinmo nga itugot iti 
klase ti sumagmamano a banag a mangipalagip 
kadatayo kadagiti napapateg a banag—kas iti 
wedding ring, national flag, wenno name tag 
ti missionary—ket idilig dagitoy iti “tanda” ti 
bullalayaw. Ania ti isuro kadatayo ti Patarus ni 
Joseph Smith, Genesis 9:21–25 (iti Pangiwanwan 
iti Nasantuan a Kasuratan) maipapan iti daytoy 
a tanda? Kasano nga usaren ti Dios dagiti 
tanda wenno simbolo a pangtulong kadatayo 
a manglagip kadagiti katulagantayo?

GENESIS 11:1–9

Ti laeng wagas tapno madanon ti langit ket 
babaen ti panangsurot ken ni Jesucristo.
•	 Ti pakaammuan dagiti tao ti Babel 

a mangbangbangon iti maysa a torre ket 

mangipaay iti makaay-ayo a pagdumaan 
iti pakaammuan ni Enoc ken dagiti taona 
a mangbangbangon iti Zion, nga inadal dagiti 
miembro ti klase itay napalabas a lawas. 
Padpadasen ti agpada a grupo a dumanon iti 
langit ngem iti aggidiat a wagas. Mabalinmo 
nga awisen dagiti miembro ti klase a mangilista 
iti pisarra ti ania man a banag a malagipda 
maipapan kadagiti tao ti Zion (kitaen iti Moises 
7:18–19, 53, 62–63, 69) ken ania ti masursuroda iti 
Genesis 11:1–9 ken Helaman 6:26–28 maipapan 
kadagiti tao ti Babel. Ania dagiti pagdudumaan 
a masarakanda? Ania ti maisuro daytoy kadatayo 
maipapan kadagiti bukodtayo a panagkagumaan 
tapno makasubli iti sidong ti Dios?

•	 Awanen ti nagkauna a siudad ti Babel, ngem 
adda ti kinapannakkel ken kinainlubongan 
nga isimbolo daytoy. Tapno matulongan 
a mayaplikar dagiti miembro ti klase dagiti 
adalen manipud iti Torre ti Babel iti biagda, irugi 
babaen ti panangawis kadakuada a mangrebyu 
iti Genesis 11:1–9. Kalpasanna mabalinmo 
ti mangibunong kadagiti panid ti papel ket 
mangawis kadagiti miembro a mangisurat kadagiti 
banag nga aramiden dagiti tao a mangyadayo 
kadakuada ti Dios; kalpasanna, iti dadduma pay 
a panid ti papel, mabalinda nga isurat dagiti 
banag nga aramiden dagiti tao a mangyas-asideg 
kadakuada iti Dios. Mabalin a kaay-ayo dagiti 
agtutubo ti panangurnos iti umuna a ragup dagiti 
papel iti pisarra iti sukog ti maysa a torre ken ti 
maikadua a ragup dagiti papel iti sukog ti maysa 
a templo. Ania ti impaay ti Dios a mangtulong 
kadatayo a “dumanon iti langit”? (Genesis 11:4; 
kitaen met iti Juan 3:16). Mabalinyo ti agkanta ti 
maysa a himno maipapan iti daytoy a topiko, kas 
iti “Nearer, My God, to Thee” (Hymns, no. 100).

Dagiti Nainayon a Resources

Dagiti Adalen manipud ken ni Noe.
Kinuna ni Presidente Henry B. Eyring:

Ti pannakapaay a sumurot iti naimpadtuan 
a balakad ket mangpabassit iti bilegtayo nga 
umawat iti naparegta a balakad iti masakbayan. Ti 
kasayaatan nga oras a panangeddeng a mangtulong 
ken ni Noe a mangbangon iti daong ket ti umuna 
a gundaway a panagkiddawna. Tunggal kanito 
a nagkiddaw kalpasan dayta, tunggal pannakapaay 
nga ireresponde ket nangpabassit koma iti 
kinasensitibo iti Espiritu. Ket ngarud iti tunggal 
kanito a kasla namamaag ti kiddawna, agingga nga 
immay ti tudo. Ket idin naladawen unay daytoy.

“Tunggal kanito iti biagko idi pinilik nga itantan 
ti panangsurot iti naparegta a balakad wenno 
inkeddengko a maysaak a pakailaksidan, naammuak 
nga impasangok ti bagik iti pagpeggadan. 
Tunggal kanito a dimngegak iti balakad dagiti 
propeta, a nariknak a daytoy a naipatalged iti 
kararagko, ket kalpasanna sinurotko daytoy, 
naammuak a nagbalinak a nataltalged” 
(“Finding Safety in Counsel,” Ensign, Mayo 1997, 25).

Apay nga impatulod ti Dios ti Layus?
Masdaaw ti sumagmamano a tao maipapan iti 
hustisia ti Dios iti panangipatulodna iti maysa a layus 
tapno “pukawen ti tao” (Genesis 6:7). Inlawlawag 
ni Elder Neal A. Maxwell nga iti panawen ti Dakkel 
a Layus, “pimmalalo ti korapsion a nangpabassit iti 
karbengan a pumili dagiti tao nga agbalin a nalinteg 
tapno saan a nasayaat a mangibaon kadagiti espiritu 
nga agindeg iti daga gapu iti kinadangkes ditoy” 
(We Will Prove Them Herewith [1982], 58).

Panangpadur-as iti Panangisurotayo
Mangted iti gundaway para iti 
panangutob. Agkasapulan dagiti nasayaat 
a saludsod iti panangutob, panagsukisok, 
ken inspirasion. Mangted kadagiti miembro 
ti klase iti sumagmamano a minuto 
a mangutob iti maysa a saludsod sakbay ti 
panagkiddaw kadagiti sungbat. (Kitaen iti 
Panangisuro iti Wagas ti Mangisalakan, 31–34.)

PEBRERO 7–13

Genesis 12–17; Abraham 1–2
“TAPNO AGBALIN A NAIN-INDAKLAN A PASUROT TI KINALINTEG”

Ania ti insuro ti Espiritu kenka iti daytoy a lawas bayat ti panagadalmo iti Genesis 12–17 ken 
Abraham 1–2? Siguraduem ti mangted kadagiti miembro ti klase iti gundaway a mangibinglay 
no ania ti insuro kadakuada ti Espiritu Santo.

Yawis ti Panagbibinninglay
Tapno maikkam dagiti miembro ti klase iti 
gundaway a mangibinglay iti maysa a banag 
a nasursuroda manipud iti Genesis 12–17 ken 
Abraham 1–2, mabalin a saggaysada a mangpili iti 
maysa a tao a nadakamat kadagitoy a kapitulo ket 
mangileppas iti maysa a binatog kas iti sumaganad: 
“Insuronak ni Abraham a ​                  ” wenno 
“Insuronak ni Sara a ​                  .”

Isuro ti Doktrina

GENESIS 15:1–6; 17:15–22; ABRAHAM 1:1–19

Bendisionannatayto ti Dios gapu iti 
pammati ken nalinteg a tarigagaytayo.
•	 Makatulong dagiti padas da Abraham ken 

Sara a nairekord iti Genesis 15; 17; Abraham 1 
kadagiti miembro a mangpatalinaed iti 
pammatida a maipatungpalto dagiti nalinteg 
a tarigagayda iti panawen ti Apo. Kasano 
a marugiam ti panaglilinnawag maipapan iti 
daytoy a pagbatayan? Maysa a kapanunotan 
ket mangawis iti klase a mangsukisok iti 

Genesis 15:1–6 ken Abraham 1:1–19 ken 
mangilawlawag kadagiti tarigagay ken narigat 
a kasasaad ni Abraham. Kasano nga impakita da 
Abraham ken Sara ti pammatida iti panawen ti 
kinarigat? (kitaen iti Hebreo 11:8–13). Kasano 
naipatungpal iti kamaudiananna dagiti nalinteg 
a tarigagayda? (kitaen iti Genesis 17:15–22; 
21:1–3; Doktrina ken Katulagan 132:29; 
Abraham 1:31). Kasano a maipakitatayo ti 
pammatitayo no saan pay a naipatungpal 
dagiti nalinteg a tarigagaytayo kas iti kayattayo 
a maaramid kadagitoy? Nalabit a mabalin nga 
ibinglay dagiti miembro ti klase no kasano 
a tinulongan ida ti Mangisalakan kadagiti 
kasta a kasasaad.

•	 Mabalin nga umawat ti sumagmamano 
a miembro ti klasem iti bassit a suporta manipud 
kadagiti pamiliada bayat ti panagkagumaanda 
nga agbiag iti ebanghelio—ken mabalin 
a maipasangoda iti pagsusupadian. Ania 
dagiti kinapudno a masursurotayo manipud 
iti pagwadan ni Abraham iti Abraham 1:1–19 
a makatulong kadagiti agkagkagumaan nga 
agbiag a nalinteg kadagiti kasta a kasasaad?

•	 Mabalin nga idawatmo kadagiti miembro ti 
klase a mangbasa iti Patarus ni Joseph Smith, 
Genesis 14:36–40 (iti Pangiwanwan iti Nasantuan 
a Kasuratan) ken ibinglay no ania ti masursuroda 
maipapan iti pammati ken tarigagay ni Abraham. 
Mabalinda pay nga ibinglay no kasano 
a nabendisionanda idi inaramatda ti pammatida 
nga agbayad iti apagkapullo.

ABRAHAM 2:6–11

Bendisionannatayo amin ti katulagan 
ni Abraham.
•	 Tapno matulongan dagiti miembro ti 

klase a makaawat no ania ti katulagan ni 
Abraham, mabalinmo nga ibinglay dagiti 
palawag ni Presidente Russell M. Nelson iti 
“Dagiti Nainayon a Resources” (kitaen met 
iti Gospel Topics, “Abrahamic Covenant,” 
topics.ChurchofJesusChrist.org). Mabalin 
a nasursuron dagiti miembro ti klase maipapan 
iti katulagan ni Abraham manipud iti 
Abraham 2:6–11, kas naisingasing iti balabala 
iti daytoy a lawas iti Umaykayo, Sumurot Kaniak—
Para kadagiti Indibidual ken Pamilia. Nalabit 
a makaibinglay dagiti miembro ti klase no ania 
ti nasursuroda, wenno mabalin nga aggigiddan 
nga adalen ti klase dagitoy a bersikulo. Ania 
dagiti kari ken pagrebbengan nga awatentayo 
babaen ti katulagan ni Abraham? Makatulong 
ti video a “Special Witness—President 
Nelson” a mangsungbat iti daytoy a saludsod 
(ChurchofJesusChrist.org/media-library/
video/2011-04-18-special-witness-president-
nelson). Ania ti nasken nga aramidentayo 
tapno umawat kadagiti bendision daytoy 
a katulagan? Kas bukel ni Abraham, kasano 
a maparaburantayo ti “amin a kaamaan iti daga”? 
(Abraham 2:11).

GENESIS 14:18–19; PATARUS NI JOSEPH SMITH, 
GENESIS 14:25–40

“Tao ni Melchizedek a napnuan 
iti pammati.”
•	 Gapu iti Pannakaisubli ti ebanghelio, kaadduan 

a miembro ti Simbaan ti pamiliar iti Melchizedek 
Priesthood, ngem adda dagiti saan a makaam-
ammo maipapan iti tao a ni Melchizedek. 
Tapno matulongan dagiti miembro ti klase 
a makasursuro iti ad-adu pay maipapan 
kenkuana, nalabit a mabalinmo nga awisen 
ida a mangipapan a naidawat kadakuada 
a mangyam-ammo kenkuana iti maysa a tao a di 
nakaam-ammo kenkuana ket ilista iti pisarra 
dagiti banag nga isaoda koma. Mabalinda nga 
ibatay dagitoy a banag iti no ania ti nabasada iti 
Patarus ni Joseph Smith, Genesis 14:26–27, 33–38 

(iti Pangiwanwan iti Nasantuan a Kasuratan); 
Alma 13:13–19; ken Doktrina ken Katulagan 
107:1–4. Ania ti masursurotayo maipapan iti 
Melchizedek Priesthood manipud kadagitoy 
a bersikulo?

Dagiti Nainayon a Resources

Dagiti bendision ti katulagan ni Abraham.
Insuro ni Presidente Russell M. Nelson:

“Dakkel ti kinapateg ti katulagan nga inaramid 
ti Dios ken ni Abraham ken iti kamaudiananna 
naipatalged kada Isaac ken Jacob. . . . Nagparang 
ti Apo kadagitoy ud-udina nga aldaw tapno 
pabaruen ti katulagan ni Abraham. . . . Iti daytoy 
a pannakapabaro, inawattayo, kas iti inaramidda 
idi un-unana, ti nasantuan a priesthood ken 
ti agnanayon nga ebanghelio. Addaantayo 
iti karbengan nga umawat iti pakabuklan 
ti ebanghelio, ken maikari iti kaindaklanan 
a bendision ti Dios—dayta ti agnanayon a biag” 
(“Covenants,” Liahona, Nob. 2011, 87–88).

“Maitalek kadagiti nasantuan a templo dagiti 
kangrunaan a bendision ti katulagan ti Abraham. 
Dagitoy a bendision ti mangpalugod kadatayo 
nga umay iti Umuna a Panagungar ken agtawid iti 
trono, pagarian, bileg, masakupan, ken, pagturayan, 
iti ‘pannakaitan-ok ken pannakaigloriatayo iti 
amin a banag’ [Doktrina ken Katulagan 132:19]” 
(“Special Witnesses of Christ,” Ensign, Abr. 2001, 7).

Panangpadur-as iti Panangisurotayo
Masansan a mangiburay iti pammaneknek. 
Ti simple, naimpusuan a pammaneknekmo 
iti naespirituan a kinapudno ket nabileg 
a makaimpluensia kadagiti sursuruam. Kas 
pagarigan, mabalinmo ti mangibinglay iti 
simple a pammaneknek maipapan no kasano 
a binendisionan dagiti katulagan ti biagmo.

PEBRERO 14–20

Genesis 18–23
“NARIGAT KADI UNAY TI ANIA MAN A BANAG PARA ITI APO?”

Bayat ti panagsaganam a mangisuro, laglagipem a nalabit nga addaan napapateg a bukod 
a padas dagiti miembro ti klase bayat ti panangbasada iti Genesis 18–23. Ania ti mabalin 
nga aramidem tapno maallukoymo ida a mangibinglay kadagitoy a padas ken nalawag 
a pannakaammo ken pannakaawat? Ibilang ti panangpaimpluensia kadagita a nalawag 
a pannakaammo ken pannakaawat iti panaglilinnawag iti klase.

Yawis ti Panagbibinninglay
Masansan nga agbalin dagiti padas ken 
pannuboktayo a kanito a mangeddeng iti napapateg 
a pagbanagan iti biagtayo. Iladawan tiGenesis 
18–23 ti sumagmamano a kasta a kanito iti biag da 
Abraham ken Lot. Nalabit a mabalin nga ibinglay 
dagiti miembro ti klase ti maysa a bersikulo 
a nasarakanda kabayatan ti bukodda a panagadal iti 
daytoy a lawas a mangiladawan iti posible a kanito 
a mangngeddeng iti napateg a pagbanagan ti 
biag ken ni Abraham. Kalpasanna mabalinda nga 
ibinglay no ania ti nasursuroda manipud iti daytoy.

Isuro ti Doktrina

GENESIS 18:9–14; 21:1–7

Ipatungpalto ti Apo dagiti karina iti 
bukodna a panawen.
•	 Ti pakaammuan kadagitoy a bersikulo 

mabalin a makaparegta kadagiti miembro ti 

klase a masdaaw no maipatungpalto dagiti 
kari ti Dios kadakuada. Tapno mairugi ti 
panaglilinnawag, mabalin a makatulong 
a mangawis kadagiti miembro ti klase 
a mangrebyu a kadua ti maysa a tao iti klase iti 
pakaammuan maipapan kadagiti kari ti Dios 
kada Abraham ken Sara iti Genesis 17:4, 15–22; 
18:9–14 ken ti pannakaipatungpal dagita a kari 
iti Genesis 21:1–7. Ania kadagitoy a bersikulo 
ti kasla kapatgan kadagiti miembro ti klase? 
Ania dagiti kinapudno a maalatayo manipud iti 
padas da Abraham ken Sara tapno ibinglay iti 
maysa a gayyem a mapukpukawan iti namnama 
nga ipatungpalto ti Dios dagiti karina? Ania 
dagiti dadduma pay a nasantuan a kasuratan 
wenno bukod a padas a maibinglaytayo? 
(kitaen, kas pagarigan iti Taga Roma 8:28; 
Hebreo 11; Mormon 9:19–21; Doktrina ken 
Katulagan 88:64). Ania dagiti padas a maibinglay 
dagiti miembro ti klase a nangipatungpalan 
ti Dios kadagiti karina iti biagda? Kasano 
a maaywanantayo ti pammatitayo no dagiti 
naikari a bendision mabalin a saan a maawat iti 
daytoy a biag? (kitaen iti Hebreo 11:8–13).

GENESIS 19:15–26

Kas disipulo ni Jesucristo, nasken nga 
adaywantayo ti kinadangkes ket saan 
a pagbabawian ti panangisuko iti daytoy.
•	 Ania dagiti adalen a mariknam a masursuro 

dagiti miembro ti klase manipud iti pakaammuan 
ti pamilia ni Lot a mangliblibas iti Sodom ken 
Gomorra? Naisingasing ti maysa a mabalin nga 
adalen iti palawag ni Elder Jeffrey R. Holland 
iti “Dagiti Nainayon a Resources.” Nalabit 
a mabalinmo nga ibinglay daytoy iti klase 
kalpasan ti pananggupgop kadagiti pasamak 
a nailadawan iti Genesis 19:15–26. Iti ania 
a wagas wenno iti ania a situasion a no dadduma 
ket “[tumaliaw]tayo iti nalikudan[tayo]” 
(bersikulo 26) no nasken a mangpadpadaantayo 
nga addaan pammati iti Mangisalakan? Nalabit 
a mabalin nga ibinglay dagiti miembro ti klase 
dagiti padas a mangipakita iti kinapateg ti saan 
nga itataliaw iti naglikudan. Ania ti inayon 
ti Lucas 9:62 iti pannakaawattayo iti daytoy 
a konsepto?

GENESIS 22:1–14

Ti panagtallugod ni Abraham 
a mangisakripisio ken ni Isaac ket maipada 
iti Dios ken ti Anakna.
•	 Ti pakaammuan maipapan iti panangidiaya ni 

Abraham iti anakna kas maysa a sakripisio ket 
makaisuro kadatayo maipapan iti sakripisio ti 
Nailangitan nga Ama iti Anakna. Maysa a wagas 
tapno masukisok daytoy a pakaammuan ket 
mangdutok iti kagudua ti klase a mangutob iti 
Genesis 22:1–14 manipud kadagiti pannirigan 
ni Abraham ken ti Dios Ama, idinto nga 
utoben ti sabali pay a kagudua ti klase daytoy 
a pakaammuan manipud kadagiti pannirigan 
ni Isaac ken ni Jesucristo. Paibinglay kadagiti 
miembro ti klase dagiti nalawag a pannakaammo 
ken pannakaawatda [insights]. Malaksid iti 
dadduma pay, ania ti masursuro dagiti miembro 
ti klase a nangpauneg iti panagyamanda iti 
Nailangitan nga Ama ken ni Jesucristo? Kas 
paset daytoy a panaglilinnawag, mabalinmo 
nga i-display ti ladawan ni Abraham 
a Mangal-ala ken ni Isaac tapno Maisakripisio 
(Libro ti Arte iti Ebanghelio, no. 9) wenno 
ipabuya ti video “Akedah (The Binding)” 
(ChurchofJesusChrist.org).

Dagiti Nainayon a Resources

“Kanayon a nakatudo ti pammati 
iti masakbayan.”
Insuro ni Elder Jeffrey R. Holland:

Posible a timmaliaw ti asawa ni Lot nga addaan iti 
sakit ti nakem iti Apo iti panagidawatna kenkuana 
a tallikudanna. . . . Ngarud saan a basta laeng 
timmaliaw isuna; timmaliaw a sitatarigagay. Iti 
ababa a pannao, ti pammategna iti napalabas ti 
nangrimbaw iti panagtalekna iti masakbayan. . . .

. . . Ipakaasik kadakayo a saanyon a lagipen dagidi 
nga aldaw a napalabas wenno pagtarigagayan dagiti 
awan kaes-eskanna a naglabas nga aldaw, nupay 
nagbalin a nasayaat dagidi nga aldaw. Nasken 
nga agbalin nga adal ti napalabas ngem saan 
a pagbiagan. Taldiapentayo ti naglikudan tapno 
umawat iti beggang manipud kadagiti agrimrimat 
a padas ngem saan a kadagiti dapo. Ken no 
nasursurotayon no ania ti nasken a masursurotayo 
ken nangyeg kadatayo ti kasayaatan dayta 
a napadasantayon, ngarud agtultuloytayo ket 
laglagipen a ti pammati ket kanayon a nakatudo iti 
masakbayan. . . .

. . . Awan ti pammati ti [asawa ni Lot]. Nagduadua 
isuna iti kabaelan ti Apo a mangted kenkuana 
iti maysa a banag a nasaysayaat ngem iti addan 
kenkuana. Silalawag nga, impagarupna nga awan ti 
agur-uray a banag a mabalin a posible a kapadpada 
ti kinapintas ti taltalikudanna idi. . . .

“. . . Ti pananglagip iti biag iti napalabas, agraman 
kadagiti napalabas a biddut, saan a nasayaat! 
Saan a daytoy ti ebanghelio ni Jesucristo” 
(“The Best Is Yet to Be,” Ensign, Ene. 2010, 24, 26–27).

Panangpadur-as iti Panangisurotayo
Dagiti naikari a bendision. No awisem dagiti 
sursuruam nga agtignay a mayannurot iti 
masursuroda, paneknekam pay dagiti bendision 
nga inkari ti Dios kadagiti mangaramid iti 
kastoy. (Kitaen met iti Panangisuro iti Wagas ti 
Mangisalakan,35.)

PEBRERO 21–27

Genesis 24–27
NAPABARO TI KATULAGAN

Bayat ti panangbasam iti Genesis 24-27, agkararagka tapno maammuan no kasano 
a maallukoymo dagiti miembro ti klase a maaddaan iti bukodda a padas nga agsursuro 
manipud kadagiti nasantuan a kasuratan.

Yawis ti Panagbibinninglay
Tapno maallukoy dagiti miembro ti klase 
a mangibinglay kadagiti nalawag a pannakaammo 
ken pannakaawatda manipud iti Genesis 24–27, 
mabalinmo nga awisen ida a mangpili iti 
naipangruna a binatog a nangparegta kadakuada 
ken isurat dagitoy iti bassit a papel. Kolektaem 
dagiti papel, ket pumili iti sumagmamano a basaen 
ken paglilinnawagan kas maysa a klase.

Isuro ti Doktrina
GENESIS 24

Kasapulan ti kallaysa iti katulagan iti 
agnanayon a plano ti Dios.
•	 Ti pateg nga adda ken ni Abraham iti panagsapul 

iti maysa nga asawa para ken ni Isaac ket mangted 
iti gundaway a mangilawlawag iti kinapateg 
ti kallaysa iti katulagan iti plano ti Dios para 
kadatayo. Tapno mairugi ti panaglilinnawag, 
mabalin a basaen biit dagiti miembro ti klase 
ti Genesis 24 ket ibinglay dagiti banag nga 
inaramid ti Apo a nangtulong iti panagkaykaysa 
da Isaac ken Rebeca iti panagkallaysa. Apay 
a napateg ti kallaysa iti Apo? Tapno matulongan 

dagiti miembro ti klase a mangilawlawag iti 
daytoy a saludsod, mabalinmo nga ibinglay 
ti palawag ni Elder D. Todd Christofferson 
iti “Dagiti Pangsuporta Resources.” Kasano 
a makatulongtayo a mangsigurado a maipatungpal 
dagiti panggep ti Dios para iti kallaysa?

•	 Saludsoden kadagiti miembro ti klase no ania 
dagiti kababalin a nakitadan iti asawa, nagannak, 
wenno dadduma pay a nagkallaysa nga agassawa 
a nakatulong iti napudno, naragsak a panagdenna 
kas agassawa. Ipakita ti pakaammuan iti 
Genesis 24 dagiti kababalin a makatulong iti tao 
a mangparnuay iti ragsak iti panagasawa—ken iti 
dadduma pay nga aspeto ti biag. Kas pagarigan, 
iti bersikulo 12 masursurotayo maipapan iti 
pannakatarabay babaen iti panagkararag, 
ken iti bersikulo 19 masursurotayo maipapan 
iti panangted iti nayon a panagkagumaan 
iti panagserbi. Ania dagiti dadduma pay 
a pagbatayan a masarakan kadagitoy a kapitulo? 
Mabalin pay dagiti miembro ti klase ti agsapul iti 
“Ti Kaamaan: Maysa a Waragawag iti Lubong” 
(ChurchofJesusChrist.org).

GENESIS 25:29–34

Makapagpilitayo iti nagbaetan ti apagbiit 
a pannakapnek ken dagiti banag 
a dakdakkel ti pategna.
•	 Kasano a matulongam dagiti miembro ti 

klasem a mangsarak kadagiti bukod nga adal 
manipud kadagiti padas da Jacob ken Esau? 
Maysa a kapanunotan ket mangawis kadakuada 
a mangaramid iti dua a listaan iti pisarra—maysa 

ti listaan dagiti agnanayon a bendision a kayat 
nga ited ti Dios kadatayo ken sabali pay ti listaan 
dagiti nailubongan a banag a mangsinga kadatayo 
manipud kadagita a bendision. Kalpasanna 
mabalin a basaen dagiti miembro ti klase ti 
Genesis 25:29–34, a mangsukat iti “kinainauna 
[birthright]” iti maysa a banag manipud iti 
umuna a listaan ken ti “guisado [pottage]” iti 
maysa a banag manipud iti maikadua a listaan. 
Kasano a padasen a kumbinsiennatayo ti 
kabusor a mangisukat kadagiti bendision ti Dios 
kadagiti banag a basbassit ti pategna? Ibilang ti 
panangawis kadagiti miembro ti klase a mangted 
iti tunggal maysa iti balakad maipapan no kasano 
ti agpokus iti Mangisalakan ken dagiti agnanayon 
a bendision nga idiayana kadatayo.

GENESIS 26:18–25, 32–33

Ni Jesucristo ti bubon ti nabiag a danum. 
•	 Dakamaten tiGenesis 26 ti sumagmamano 

a gundaway a nasken nga agkali kadagiti bubon 
ni Isaac ken ti sangakabbalayanna tapno mangkita 
iti danum, ken masansan nga agkasapulan daytoy 
iti dakkel a panagkagumaan. Makatulong kenka 
daytoy a kinapudno iti panangisurom kadagiti 
miembro ti klase maipapan iti panagkagumaan 
a kasapulan tapno mayeg ti “danum a nabiag” ti 
Mangisalakan iti biagtayo (kitaen iti Juan 4:10). 
Nalabit a mabalinmo nga iladawan daytoy babaen 
panangidrowing iti pisarra ti maysa a paggapuan 
ti danum a nakaluban iti napuskol a rugit. 
Mabalin nga agsisinnublat dagiti miembro ti klase 
iti panangikkat iti sumagmamano a rugit bayat 
ti panangiladawanda no kasano a masarakanda 
ti danum a nabiag ti Mangisalakan. Allukoyem 
ida a mangusar iti Pangiwanwan iti Nasantuan 
a Kasuratan a mangsarak kadagiti bersikulo 
a mainaig kadagiti banag nga ibinglayda.

Dagiti Nainayon a Resources
Pinarsua ti Dios ti panagkallaysa ken pamilia.
Nangted ni Elder D. Todd Christofferson iti 
sumagmamano a gapu no apay a napateg unay ti 
panagkallaysa ken pamilia iti plano ti Dios:

Ti pamilia a nabangon iti panagkallaysa ti lalaki ken 
babai ket mangted iti kasayaatan a lugar para iti 
plano ti Dios a pagdur-asan—ti lugar a pakayanakan 
dagiti ubbing, a sumangbay iti kinatarnaw 
ken kinainosente nga aggapu iti Dios, ken ti 
aglawlaw para iti panagsursuro ken panagsagana 
a kasapulandanto para iti naballigian a mortal 
a biag ken agnanayon a biag iti umay a lubong. 
Ti dakkel a grupo dagiti pamilia a nabangon 
iti kakasta a kallaysa ket napateg para kadagiti 
kagimongan tapno agbiag ken rumang-ay. . . .

“. . . Ngem dagiti kiddawtayo para iti akem ti 
panagasawa ken pamilia ket saan nga agpannuray 
iti siensia ti kagimongan no di iti kinapudno nga 
isuda ket pinarsua ti Dios. Isu nga idi punganay 
pinarsuana da Adan ken Eva iti ladawanna, lalaki 
ken babai, ken pinagtiponna ida kas agassawa 
tapno agbalin a ‘maysa a lasag’ ken tapno agpaadu 
ken mangpunno iti daga. Ikutan ti tunggal tao ti 
nadiosan a ladawan, ngem adda iti panagtipon iti 
kallaysa ti lalaki ken babai kas maymaysa tapno 
magun-odtayo ti nalabit a naan-anay a kaipapanan 
ti pannakaparsuatayo iti ladawan ti Dios—lalaki 
ken babai. . . . Ti kasta a panagkallaysa . . . ket 
kangrunaan a paset ti plano ti ragsak a kas iti 
Pannakatnag ken Pannubbot” (“Why Marriage, 
Why Family,” Liahona, Mayo 2015, 52).

Panangpadur-as iti Panangisurotayo
Ipamaysam ti panangisurom iti doktrina. 
Bayat ti panangawismo kadagiti miembro ti 
klase nga agibinglay, penkem nga agtultuloyka 
a mangisubli iti panaglilinnawag iti doktrina 
kadagiti nasantuan a kasuratan. Mabalinmo 
nga aramiden daytoy babaen ti panangidawat 
kadagiti miembro ti klase a basaenda dagiti 
binatog iti nasantuan a kasuratan iti klase, 
panagsaludsod maipapan iti no ania ti ibaga 
dagiti nasantuan a kasuratan, ken panangawis 
kadagiti miembro ti klase a mangibinglay 
kadagiti pammaneknekda maipapan iti doktrina 
a maisursuro.

PEBRERO 28–MARSO 6

Genesis 28–33
“PUDNO UNAY A NI JEHOVA ADDA DITOY A DISSO”

Bayat panagsaganam a mangisuro, ibilangmo no ania kadagiti pagbatayan iti Genesis 
28–33 ti mabalin a kangrunaan a makatulong kadagiti miembro ti klase. Dagiti sumaganad 
a kapanunotan ti mangnayon ti bukod a panagadal ken inspirasionmo.

Yawis ti Panagbibinninglay
Maysa a bendision ti panaguummong iti klase iti 
Sunday School ket ti makapagtitinnulong dagiti 
miembro a mangsapul iti kaipapanan kadagiti 
nasantuan a kasuratan. Allukoyem dagiti miembro 
ti klase a mangibinglay iti maysa a tao nga 
agtugtugaw iti asideg no ania ti insuro ti Espiritu 
Santo kadakuada bayat ti panagadalda kadagiti 
nasantuan a kasuratan iti daytoy a lawas. Mabalin 
a maawis ti sumagmamano a mangibinglay iti klase 
no ania ti napaglilinnawaganda. Mabalin a daytoy ti 
mangparnuay iti naimbag a pangrugian a lugar para 
iti panaglilinnawagyo iti klase.

Isuro ti Doktrina

GENESIS 28:10–22

Iti templo agaramidtayo kadagiti 
katulagan iti Dios.
•	 Kasano a makatulongka kadagiti miembro 

ti klase a mangsapul iti kaipapanan iti 
padas ni Jacob iti Betel, kas nailadawan iti 
Genesis 28:10–22? Mabalinda nga irugi babaen 
ti panangrebyu iti Genesis 27:41–45; 28:1–5 
ken panangibilang iti biag ni Jacob iti dayta 

a panawen. Kasano ti mabalin a panagrikna ni 
Jacob? Kalpasanna mabalin a sukisoken dagiti 
miembro ti klase ti Genesis 28:10–22. Kasano 
a nangbendision ken ni Jacob daytoy a padas? 
Kasano ti mabalin a pannakaliwliwa kenkuana? 
Kasano a makaparegta kadatayo ti padas ni 
Jacob bayat ti panagdaydayawtayo iti templo? 
Mabalin pay a kantaen, basaen, wenno dengggen 
ti klase ti “Nearer, My God, to Thee,” a naibatay 
kadagitoy a bersikulo iti (Hymns, no. 100). 
Mabalinda nga ibinglay dagiti ragup ti 
balikas manipud iti kanta wenno manipud iti 
Genesis 28:10–22 a mangipalagip kadakuada 
iti padpadasda iti panangikarigatan nga umas-
asideg iti Mangisalakan. 

•	 Ti agdan a nakita ni Jacob iti tagtagainepna 
ket masansan a maidilig kadagiti katulagan 
iti templo. Mabalin a kayatmo ti mangipakita 
wenno mangidrowing iti ladawan ti maysa nga 
agdan ken maysa a templo. Mabalin nga irebyu 
dagiti miembro ti klase ti Genesis 28:10–22 
ket pagsasaritaan no ania ti isuro kadatayo ti 
agdan iti tagtagainep ni Jacob maipapan iti 
templo. Ania pay ti masarakantayo kadagitoy 
a bersikulo a mangipalagip kadatayo maipapan 
kadagiti bendision nga awatentayo gapu kadagiti 
katulagantayo iti templo? (Kitaen iti “About 
the Temple Endowment” ken “About a Temple 
Sealing” [temples.ChurchofJesusChrist.org].)

•	 Tapno matulongan dagiti miembro ti klase 
a mangutob kadagiti kari ti katulagan ni 
Abraham, a pinabaro ti Apo ken ni Jacob, 
mabalinmo nga awisen ida a mangbasa iti 
Genesis 28:10–15 ken pagsasaritaan no kasano 

a makaawattayo kadagitoy a bendision iti agdama 
(kitaen met iti Genesis 12:2–3). Mabalinda pay 
a basaen ti palawag ni Presidente Russell M. 
Nelson iti “Dagiti Nainayon a Resources,” 
a mangsapsapul kadagiti bendision a sumangbay 
manipud iti panagaramid ken panagtungpal 
kadagiti katulagan. Kasano a nabendisionan 
ni Jacob babaen ti panangawatna kadagiti kari 
a masarakan iti Genesis 28:10–15? Ania dagiti 
koneksion a makitatayo iti nagbaetan dagiti 
pasamak kadagitoy a bersikulo ken dagiti pasamak 
iti Genesis 29 ken 30 (ti panagkallaysa ni Jacob ken 
dagiti pannakaipasngay dagiti annakna)? Kasano 
a bendisionannatayo ti Apo no agaramid ken 
agtungpaltayo kadagiti sagrado a katulagan?

Ladawan da Jacob ken Esau nga agin-innarakup, ni Robert T. Barrett

GENESIS 32–33

Makatulong kadatayo ti Mangisalakan 
a mangparmek iti sinnupiat kadagiti 
pamiliatayo.
•	 Mabalin a makaparegta tiGenesis 32–33 kadagiti 

miembro ti klase nga agtarigagay a mangsapul 
iti pannakapaimbag dagiti panaglilinnangen 
iti pamilia. Mabalin a makatulong a pagupgop 
biit iti maysa a miembro ti klase dagiti 
pasamak a naisurat iti Genesis 27. Ti balabala 
iti daytoy a lawas iti Umaykayo, Sumurot 
Kaniak—Para kadagiti Indibidual ken Pamilia ket 
mangiraman kadagiti saludsod nga utoben 
bayat ti panagadal iti Genesis 32–33. Nalabit 
a mabalin a pilien dagiti miembro ti klase ti 
maysa kadagitoy a saludsod ken mangsapul 
kadagiti sungbat kadagitoy a kapitulo. Mabalin 
nga agtallugodda pay a mangibinglay kadagiti 
padasda idi iti panangpapigsa kadagiti nadadael 
a panaglilinnangen iti pamiliada. Allukoyem 
ida a mangisarita no kasano a tinulongan ida ti 
Nailangitan nga Ama.

Dagiti Nainayon a Resources

Annaknakayo ti katulagan.
Insuro ni Presidente Russell M. Nelson:

Iti panagbuniag makitulagtayo nga agserbi iti Apo 
ken agtungpal kadagiti bilinna. No makiranudtayo 
iti sakramento, pabaruentayo dayta a katulagan 
ken ipakdaartayo ti kinatallugodtayo nga umawat 
iti bagbagitayo iti nagan ni Jesucristo. Iti kastoy 
naadaptartayo kas annakna a lallaki ken babbai ken 
maawagantayo nga agkakabsat a lallaki ken babbai. 
Isu ti ama ti baro a biagtayo. Kangrunaanna, 
iti nasantuan a templo, makapagbalintayo 
a makipagtawid kadagiti bendision ti agnanayon 
a pamilia, kas naikari idin kada Abraham, Isaac, 
Jacob, ken iti kaputotanda. Iti kastoy, ti celestial 
a kallaysa ti katulagan ti pannakaitan-ok.

“No mautobtayo nga annaktayo ti katulagan, 
ammotayo no asinotayo ken no ania ti namnamaen 
ti Dios kadatayo. Naisurat ti lintegna iti 
puspusotayo. Isu ti Diostayo ket datayo dagiti 
taona. Agtalinaed dagiti naikari nga annak 
ti katulagan a natibker, uray iti panawen ti 
rigat. No siuuneg a naimula ti doktrina iti 
puspusotayo, uray no maep-ep ti saem ti patay 
ken mapapigsa ti naespirituan a kiredtayo” 
(“Covenants,” Liahona, Nob. 2011, 88).

Panangpadur-as iti Panangisurotayo
Tulongam dagiti agad-adal nga agtignay 
a maibatay kadagiti pannignay [promptings]. 
Ti pudno a pannakapasurot wenno kumbersion 
ket saan laeng a panangrikna iti Espiritu 
a mangpatpatalged iti kinapudno kadagiti 
kararuatayo: nasken pay nga agtignaytayo 
a maibatay kadagita a kinapudno. Malaksid iti 
panangisuro kadagiti agad-adal a mangrikna ken 
mangbigbig iti Espiritu, tulongan ida nga agtignay 
a maibatay kadagiti pannignay nga awatenda” 
(Panangisuro iti Wagas ti Mangisalakan, 10).

MARSO 7–13

Genesis 37–41
“NI JEHOVA SIAADDA IDI KEN JOSE”

Saan a nairanta nga isurom ti amin nga aktibidad iti daytoy a balabala. Bayat ti panagsaganam 
a mangisuro, ikararagmo a tulongannakanto ti Espiritu a mangammo no ania kadagiti aktibidad 
(no ania man) iti daytoy a balabala ti kasayaatan a mangipaayto kadagiti kasapulan ti klasem.

Yawis ti Panagbibinninglay
Tapno maallukoy dagiti miembro ti klase 
a mangibinglay no ania ti nasursuroda iti bukod 
ken sangapamiliaan a panagadalda, mabalinmo 
nga awisen ida a mangsapul iti ragup ti balikas iti 
Genesis 37–41 a mangipeksa iti maysa nga adalen 
wenno pagbatayan a mariknada a napateg.

Isuro ti Doktrina

GENESIS 37:1–28; 39; 40:1–19; 41:9–45

“Ni Jehova siaadda idi ken Jose” iti rigatna.
•	 Kas ken ni Jose, mabalin a mapadpadasan dagiti 

miembro ti klasem dagiti narigat a pannubok. 
Tapno matulongan ti klase a mangsapul iti 
inspirasion iti pagwadan ni Jose, mabalinmo 
ida a bingayen iti tallo a grupo ket idawat iti 
tunggal grupo a mangrebyu iti maysa kadagiti 
sumaganad a binatog iti nasantuan a kasuratan: 
Genesis 39; 40:1–19; wenno 41:9–45. Kalpasanna 
mabalin nga ibinglay ti tunggal grupo dagiti 
wagas a nangkaduaan ti Apo ken ni Jose kadagiti 
pannubokna. No maitutop, mabalin nga ibinglay 

dagiti miembro ti klase dagiti padas idi kinadua ti 
Apo ida kabayatan iti narigat a panawen. Kasano 
a masursurotayo a nasaysayaat a kumita iti sidong 
ti Apo iti biagtayo?

•	 Makatulong daytoy nga adalen a banag 
a mangipakita no kasano a marimbawantayo 
ti rigat: mangikabil iti nalag-an a banag, kas 
iti maysa a bassit a plastik a bola, iti uneg 
ti maysa a container a nakargaan ti agarup 
guduana iti namaga a bagas wenno bukel ti 
sitaw. Awisem ti maysa a tao a mangkalog iti 
container a siiinnayad agingga nga agpangato 
ti bola. Kasano a maipada ni Jose iti bola? 
Mabalin dagiti miembro ti klase a mangibinglay 
kadagiti pagarigan ti Apo a mangtultulong 
ken ni Jose a mangrimbaw iti rigat manipud iti 
Genesis 37:5–11; 39; 40:1–19; 41:9–45. Mabalinda 
pay nga ibinglay dagiti panawen idi tinulongan 
ida ti Apo iti isu met la a wagas.

•	 Mabalinmo nga idawat kadagiti miembro ti 
klase a mangkanta wenno mangbasa kadagiti 
balikas ti himno maipapan iti panagaramid 
kadagiti nalinteg a pili, kas iti “Do What Is 
Right” (Hymns, num. 237). Kalpasanna mabalin 
a saraken dagiti miembro ti klase dagiti nalawag 
a pannakaammo ken pannakaawat wenno 
ragup ti balikas iti Genesis 37:1–28; 39; 40:1–19; 
41:9–45 a mangipakita kadagiti mensahe ti 
himno. Kasano a nabendisionan ni Jose, iti baet ti 
rigatna, idi inaramidna no ania ti umno? Kaano 
a nabendisionannatayo ti Apo kadagiti panawen 
ti rigat iti panangaramid iti umno a banag?

GENESIS 37:5–11; 40; 41:1–38

No napudnotayo, tarabayennatayonto ti 
Apo ken paregtaennatayo.
•	 Nupay saan nga umawat ti tunggal maysa iti 

bukod a paltiing babaen dagiti tagainep, adda 
dagiti banag a masursurotayo maipapan iti 
paltiing manipud kadagiti padas da Jose, dagiti 
adipen ni Faraon, ken ni Faraon. Mabalinmo 
nga awisen dagiti miembro ti klase a mangrebyu 
iti Genesis 37:5–11; 40:5–8; 41:14–25, 37–38 
ket ibinglay ti ania man a banag a masursuroda 
maipapan iti paltiing. Mabalinmo pay nga 
awisen ida a mangibinglay no ania ti nangtulong 
kadakuada nga agsagana nga umawat, makaawat, 
ken agtignay iti paltiing.

GENESIS 39:1–20

Babaen iti tulong ti Apo, maadaywantayo 
ti sulisog.
•	 Nalabit a makaibinglay dagiti miembro ti 

klase no ania ti nasursuroda maipapan iti 
panangliklik iti sulisog bayat ti panangbasada 
iti Genesis 39 iti daytoy a lawas. Ania ti inaramid 
ni Jose a mangparmek iti sulisog? (kitaen 
kadagiti bersikulo 7–12). Mangted dagiti video 
“Leave the Party” ken “Dare to Stand Alone” 
(ChurchofJesusChrist.org) kadagiti pagarigan 
dagiti tao a nangliklik iti sulisog. Ibilang 
ti panangidawat kadagiti miembro ti klase 
a mangilista kadagiti banag a maaramidtayo 
a maaddaan iti bileg ti Dios no maipasangotayo 
kadagiti sulisog. (Mabalin a sapulen dagiti 
miembro ti klase dagiti kapanunotan iti 
Mateo 4:1–11 wenno kadagiti nasantuan 
a kasuratan a nailista iti babaen ti “Sulisogen, 
Sulisog” iti Pangiwanwan iti Nasantuan 
a Kasuratan [scriptures.ChurchofJesusChrist.org].)

•	 Kasano a mausarmo ti pagwadan ni Jose 
a mangtulong kadagiti miembro ti klase 
a mangliklik iti basol a seksual? Kas 
nayon iti panagrebyu iti Genesis 39:1–20, 
mabalin a buyaen dagiti miembro ti klase 
ti video “Chastity: What Are the Limits?” 
(ChurchofJesusChrist.org) wenno irebyu 
ti “Kinadalus iti Dayaw” (iti Para iti Pigsa 
dagiti Agtutubo [2011], 35–37). Mabalinda nga 
ibinglay no ania ti masursuroda maipapan iti 
panangliklik kadagiti kapanunotan, balikas, 

ken tignay a mangiturong iti seksual a basol. 
Ti panangrebyu iti “Panagbabawi” (iti Para iti 
Pigsa dagiti Agtutubo, 28–29) makatulong kadagiti 
miembro ti klase a makaawat iti gundaway nga 
idiaya ni Jesucristo kadatayo tapno agbabawi.

GENESIS 41:15–57

Nasken nga agsaganatayo para kadagiti 
mabalin a pagrigatan.
•	 Mabalinmo nga idawat iti maysa a miembro 

ti klase a mangiladawan kadagiti tagtagainep 
ni Faraon (kitaen iti Genesis 41:15–24) ken iti 
sabali pay a mangibinglay kadagiti kayulogan 
ni Jose (kitaen kadagiti bersikulo 25–32). Ania ti 
insingasing ni Jose nga aramiden? (kitaen kadagiti 
bersikulo 33–36, 47–49). Ania dagiti adalen nga 
adda kadagitoy a pakaammuan para iti aldawtayo? 
(kitaen iti balakad ni Presidente Gordon B. 
Hinckley iti “Dagiti Nainayon a Resources”).

Dagiti Nainayon a Resources

Panagsagana para kadagiti panawen 
ti riribuk.
Kinuna ni Presidente Gordon B. Hinckley: 
“Allukoyenkayo a gumastos iti kalalainganna; 
disiplinaenyo ti bagbagiyo kadagiti panaggatangyo 
tapno maliklikan ti panagutang agingga 
a mabalin. Bayadanyo a dagus ti utangyo agingga 
a kabaelanyo. . . . Maaddaan iti urnong a kuarta, 
uray no bassit laeng” (“To the Boys and to the 
Men,” Ensign, Nob. 1998, 54).

Panangpadur-as iti Panangisurotayo
Maysa nga aramid ti ayat ti panagdengngeg. 
“Dawatem iti Nailangitan nga Ama 
a tulongannaka tapno maawatam no ania ti 
isao dagiti miembro ti klasem. Kabayatan ti 
panangikasom a nasayaat kadagiti nayebkas 
ken saan a nayebkas a mensaheda, ad-
adda a maawatamto dagiti kasapulanda” 
(Panangisuro iti Wagas ti Mangisalakan,34).

MARSO 14–20

Genesis 42–50
“PINAGAGEM TI DIOS A NAIMBAG”

Kinuna ni Elder David A. Bednar, “Ti naespirituan a pannakaawat a nakaparaburantayo nga 
awaten . . . gagangay a saan a maited iti sabali a tao” (“Seek Learning by Faith,” Ensign, Sept. 
2007, 67). Kasano a matulongamto dagiti miembro ti klase a makagun-od iti naespirituan 
a pannakaawat para iti bagbagida?

Yawis ti Panagbibinninglay
Tapno maikkan dagiti miembro ti klase iti 
gundaway a mangibinglay iti maysa a banag 
a naammuanda a napnuan kaipapanan iti 
bukod ken sangapamiliaan a panagadalda 
iti nasantuan a kasuratan, makapagdamagka 
kadagiti saludsod kas kadagitoy iti rugi ti klase: 
Ania a bersikulo kadagitoy a kapitulo a nakaawis 
iti imatangmo? Ania a bersikulo a naammuam 
iti bagim iti panagbasa iti ad-adu ngem iti 
maminsan? Ania a bersikulo ti imbinglaymo iti 
maysa a tao? Ania a bersikulo ti nangiturong iti 
nalawag a panaglilinnawag iti pamiliam wenno 
gagayyemmo?

Isuro ti Doktrina

GENESIS 45:1–15; 50:15–21

Mangisangbay ti talna iti panangpakawan.
•	 Sakbay nga irugim ti panangilawlawag maipapan 

no ania ti isuro ti padas ni Jose maipapan 
iti panangpakawan, mabalin a makatulong 

a paisarita biit iti maysa a tao iti estoria iti 
Genesis 37; 39–45. Apay a mabalin a narigat 
a pakawanen ni Jose dagiti kakabsatna? Ania 
a padas wenno galad ti mabalin a nangted iti 
pigsa ken ni Jose tapno mamakawan? (kitaen, kas 
pagarigan, iti, Genesis 45:1–15 wenno 50:15–21). 
Kasano a makatulong kadatayo ti pagwadan ni 
Jose nga agbalin nga ad-adda a managpakawan?

Ti video “Forgiveness: My Burden Was Made 
Light” (ChurchofJesusChrist.org) mangted 
iti sabali pay a makaparegta a pagwadan ti 
panagpakawan. Kasano a tulongannatayo ti 
Mangisalakan a mamakawan kadagiti dadduma?

•	 Ania dagiti bendision a simmangbay 
manipud iti panangpakawan ni Jose 
kadagiti kakabsatna? Mabalin a makaay-
ayo nga idasig dagiti panaglalangen 
iti pamilia ni Jacob iti rugi ti estoria 
(kitaen, kas pagarigan, iti Genesis 37:3–11) 
iti kasasaadda iti udina (kitaen iti Genesis 
45:9–15; 50:15–21). Ania ti papel nga akmen ti 
panangpakawan iti panagbalbaliw iti pamilia 
ni Jose? Kasano a naiduma ti nagbalbaliwan 
dagiti banag no saan koma a nagtallugod ni Jose 
a mamakawan? Mabalinmo nga awisen dagiti 
miembro ti klase a mangisingasing kadagiti 
wagas a pakatulongan daytoy nga estoria kadagiti 
pamilia ita a mangparmek iti panagsusupanget 
ken panagilem.

GENESIS 45:5–11; PATARUS NI JOSEPH SMITH, 
GENESIS 50:24–38 (ITI PANGIWANWAN ITI 
NASANTUAN A KASURATAN)

Dagiti aramid da Jose, Moises, ken ni 
Joseph Smith ti mangipaneknek iti mision 
ni Jesucristo.
•	 Babaen iti nayon a lawag ti naisubli nga 

ebanghelio, ammotayo a ni Jose, a nangispal iti 
pamiliana manipud iti bisin, ket nangipadto pay 
kadagiti naindaklan a bendision a sumangbay 
iti maysa nga aldaw babaen kada Moises 
ken Joseph Smith. Ken itudo amin dagitoy 
a propeta iti Naindaklan a Mangisalakantayo, ni 
Jesucristo. Tapno matulongan dagiti miembro 
ti klase a makitada ti Mangisalakan kadagiti 
panagministro dagitoy tallo a propeta, mabalinmo 
ti agdrowing iti maysa a tsart iti pisarra a maipada 
iti maysa a masarakan iti “Dagiti Nainayon 
a Resources.” Makapagtitinnulong dagiti miembro 
ti klase a mangpunno iti daytoy. Kalpasanna 
mabalinda ti mangnayon kadagiti kolum 
a mangiladladawan iti aramid ni Jose iti Egipto, 
ni Moises, ken ni Joseph Smith, nga us-usaren no 
ania ti masursuroda manipud iti Genesis 45:5–11 
ken Patarus ni Joseph Smith, Genesis 50:24–38 (iti 
Pangiwanwan iti Nasantuan a Kasuratan). Kasano 
nga ipaneknek ti panagministro wenno panagserbi 
a naespirituan dagitoy a propeta ken mangitudo iti 
mision ti Mangisalakan? (Para iti sumagmamano 
a pagarigan dagiti pagpadaan ti nagbaetan ti 
biag ni Jose ti Egipto ken ti biag ti Mangisalakan, 
kitaen iti Genesis 37:3 ken Mateo 3:17; Genesis 
37:26–28 ken Mateo 26:14–16; Genesis 45:5–7 
ken Lucas 4:18; ken Genesis 47:12 ken Juan 6:35; 
kitaen met iti Moises 6:63.)

GENESIS 50:19–21

Matulongannatayo ti Dios a mangsapul iti 
kaipapanan dagiti pannuboktayo.
•	 Nupay mabalin a saan a nalawag dagiti 

napasaranna a nakaro a pannubok, idi agangay 
kinabaelan ni Jose ti nagtaliaw iti rigatna iti Egipto 
ken nakitana a “pinagagem ti Dios a naimbag” 
(Genesis 50:20). No nasarungkarantayo koma ni 
Jose iti kaaddana iti abut wenno iti pagbaludan, 
kasano ti mabalin a panangliwliwatayo kenkuana? 
Kasano a makatulong kadatayo ti nayebkas 
a kapanunotan iti Genesis 50:19–21 iti panawen 
ti pannubok? Nalabit nga agtallugod dagiti 

miembro ti klase a mangisarita maipapan kadagiti 
wagas a nangparaburan kadakuada ti Dios, uray 
no iti baet dagiti narigat a padasda. Para iti maysa 
a pagarigan, kitaen ti video “Unto All the World: 
The Sam Family” (ChurchofJesusChrist.org). Ania 
ti mainayon ti Doktrina ken Katulagan 122 iti 
pannakaawattayo iti daytoy a pagbatayan?

Dagiti Nainayon a Resources

Paneknekan ti biag dagiti propeta 
maipapan ken ni Jesucristo ken 
ti misionna.
Ti biag ni Jose iti Egipto, ni Moises, ken ni Joseph 
Smith ti makaipalagip kadatayo maipapan ken 
ni Jesucristo. Mabalin dagiti miembro ti klase 
ti mangpunno iti daytoy a tsart ket kalpasanna 
mangnayon kadagiti kolum para ken ni Jose ti 
Egipto (kitaen iti Genesis 45:5–11), Moises (kitaen 
iti Patarus ni Joseph Smith, Genesis 50:24, 29, 34–36 
[iti Pangiwanwan iti Nasantuan a Kasuratan]), ken 
Joseph Smith (kitaen iti Patarus ni Joseph Smith, 
Genesis 50:26–28, 30–33 [iti Pangiwanwan iti 
Nasantuan a Kasuratan]).

Jesucristo

Asino ti naispal?

Ania ti nakaispalanda?

Ania ti naaramid tapno maispal ida?

Panangpadur-as iti Panangisurotayo
Agdamag kadagiti saludsod a mangyawis 
iti panagpaneknek. Ti panagdamag kadagiti 
saludsod a mangallukoy kadagiti agad-adal 
a mangibinglay kadagiti pammaneknekda ket 
mabalin nga epektibo a wagas a mangawis iti 
Espiritu. Kas pagarigan, no mangisursuroka iti 
Genesis 45:1–15, makapagdamagka iti saludsod 
kas iti “Ania dagiti bendision a napadasamon 
kas bunga ti panangpakawan iti maysa a tao?” 
(kitaen iti Panangisuro iti Wagas ti Mangisalakan, 32).

Exodo 1–6
“LINAGIPKON TI TULAGKO”

Bayat ti panangbasam iti Exodo 1–6, panunotem dagiti tao a sursuruam. Ania dagiti 
kinapudno kadagitoy a kapitulo ti kasla kangrunaan a napnuan kaipapanan kadakuada? 
Kasano a matulongamto ida a mangtakuat kadagitoy a kinapudno?

Yawis ti Panagbibinninglay
Maysa a kapanunotan a pangallukoy kadagiti 
miembro ti klase a mangibinglay no ania ti 
masursuroda ket mangisurat iti maysa a saludsod 
kas iti daytoy iti pisarra: Bayat ti panangbasam iti 
Exodo 1–6, ania ti nadlawmo a saanmo a nadlaw 
idi? Awisem ti sumagmamano a miembro ti klase 
a mangibinglay kadagiti sungbatda.

Isuro ti Doktrina
EXODO 1–2

Ni Jesucristo ti Mangisalakantayo.
•	 Nupay saan a nadakamat iti nagan ti 

Mangisalakan iti Exodo 1–2, makatulong 
daytoy a pakaammuan kadagiti miembro ti klase 
a mangbangon iti pammati iti misionna tapno 
ispalennatayo manipud iti pannakaadipen. 
Mabalin nga agsapul dagiti miembro ti 
klase iti balikas ken ragup ti balikas iti 
Exodo 1–2 a mangiladawan kadagiti kinarigat 
a napasaran dagiti Israelita. Kasano a maipada 
dagitoy a panangiladawan iti naespirituan 
a pannakaadipen wenno dadduma pay a kinarigat 
a pakaipasanguantayo? Kasano ti panagkalikagum 

dagiti annak ti Israel iti pannakaisalakan, ken 
kasano a simmungbat ti Dios kadakuada? 
(kitaen met iti Exodo 2:23–25; 3:7–8). 
Kasano a makagun-odtayo iti bileg ti Dios no 
kasapulantayo ti pannakaisalakan? Kasano 
a sungbatan ti Dios dagiti ararawtayo iti tulong? 
Mabalin a sapulen dagiti miembro ti klase 
dagiti nayon a nalawag a pannakaammo ken 
pannakaawat iti mensahe ni Presidente Russell M. 
Nelson “Drawing the Power of Jesus Christ into 
Our Lives” (Liahona, Mayo 2017, 39–42).

Ni Moises kadagiti Mula a Runo, © Providence Collection/licensed from 
goodsalt.com

EXODO 3–4

No aramidentayo ti trabaho ti Apo, 
maaddaantayo iti bileg ti Apo.
•	 Ti balabala iti daytoy a lawas iti Umaykayo, Sumurot 

Kaniak—Para kadagiti Indibidual ken Pamilia ket 
mangisingasing iti panangsukisok iti Exodo 3–4 
tapno ammuen no kasano a sinungbatan ti Apo 
dagiti pakaseknan ni Moises maipapan iti aramid 
ti pannakaisalakan dagiti Israelita manipud iti 

Ni
 M

oi
se

s k
en

 ti
 M

au
r-u

ra
m

 a
 B

as
sit

 a
 K

ay
o,

 n
i 

H
ar

ry
 A

nd
er

so
n



Marso 21–27

26

pannakaadipen. No inaramid dagiti miembro 
ti klase daytoy nga aktibidad iti pagtaengan, 
awisem ida a mangibinglay no ania ti nasursuroda. 
Wenno mabalinmo nga aramiden daytoy nga 
aktibidad kas maysa a klase. Kangrunaanna, 
mabalin a sukisoken dagiti miembro ti klase ti 
Exodo 3:11–18; 4:1–17, a mangsapsapul kadagiti 
pakaseknan ni Moises ken dagiti sungbat ti Apo 
iti tunggal maysa. Kasano a matulongannatayo 
dagiti sungbat ti Apo kadagiti panagduaduatayo 
maipapan kadagiti kabaelantayo a mangaramid iti 
trabahona? 

EXODO 3:5

Nasken nga ipakitatayo ti panagraem 
kadagiti nasantuan a banag ken lugar. 
•	 Kasano a mausarmo ti pagwadan ni Moises 

a mangparegta iti panaglilinnawag maipapan 
no kasano ti nasken a panangtratotayo kadagiti 
sagrado a banag? Kas pagarigan, kalpasan 
ti panangbasa iti Exodo 3:5 nga aggigiddan, 
mabalinmo nga i-display ti sumagmamano 
a sagrado a banag wenno ladawan dagiti sagrado 
a banag (kas dagiti nasantuan a kasuratan wenno 
templo) ken dagiti gagangay a banag wenno 
ladawan dagiti gagangay a banag (kas kadagiti 
libro a mainaig iti nailubongan wenno gagangay 
a pasdek). Mabalin a saritaen dagiti miembro ti 
klase maipapan kadagiti banag nga ibilbilangda 
a sagrado ken ibinglayda no kasano nga ipakitada 
ti panagraem kadagita a banag (kitaen met iti 
Levitico 19:30; Doktrina ken Katulagan 6:10–12). 
Apay a kayat ti Mangisalakan a tratuentayo dagiti 
sagrado a banag iti panagraem?

EXODO 5:4–9, 20–23; 6:1–13

Maipatungpalto dagiti panggep ti Apo iti 
bukodna a panawen.
•	 Mabalin a makaupay no dagiti napudno 

a panagkagumaantayo nga agaramid iti nasayaat 
ket kasla saan a maipatpatungpal—nalabit a saan 
nga agresresponde ti maysa a gayyem kadagiti 
panagkagumaantayo iti ministering wenno kasla 
saan a nasungbatan dagiti kararagtayo para iti 
maysa a nasukir nga ubing. Tapno masursuro 
maipapan ti isu met la a padas nga adda ken ni 
Moises, mabalin a basaen dagiti miembro ti klase 
ti Exodo 5:4–9, 20–23. Kasano a tinulongan ti 
Apo ni Moises a mangparmek kadagiti riknana iti 

pannakaupay? (kitaen iti Exodo 6:1–13). Mabalin 
nga ibinglay dagiti miembro ti klase dagiti padas 
idi dida nakita a dagus dagiti bunga dagiti 
panagkagumaanda nga agserbi iti Apo. Ania ti 
isuro ti padas ni Moises kadagitoy a kapitulo 
maipapan no kasano a makapagrespondetayo 
kadagiti isu met la a situasion? (Kitaen met iti 
“Dagiti Nainayon a Resources.”)

Dagiti Nainayon a Resources

Agserbitayo iti dadduma para iti Apo.
Imbaga ni Presidente Joy D. Jones no kasano 
a sipupudno a nagserbida nga agassawa iti naidutok 
nga aramiden iti ministering ngem dida nakita 
ti balligi manipud kadagiti panagkagumaanda. 
Nagutob ken nagkararag ti agassawa para iti 
pannarabay. Iti pananglagip iti sungbat kadagiti 
kararagda, kinuna ni Presidente Jones:

“Naamirismi a sipupudno nga inkarkarigatanmi 
ti nagserbi iti daytoy a pamilia ken nagserbi iti 
bishopmi, ngem nasken a saludsodenmi iti bagimi 
no pudno nga agserserbikami gapu ta ay-ayatenmi 
ti Apo. Inlawlawag ni Ari Benjamin daytoy 
a paggidiatan idi kinunana, “Adtoy, kunak kadakayo 
nga agsipud ta kinunak kadakayo a binubosko dagiti 
aldawko iti panagserbik kadakayo, diak tarigagayan 
ti agparammag, ta addaak laeng iti serbisio ti Dios’ 
[Mosiah 2:16; nainayon ti panangyunay-unay].

“Asino ti pudno a pagserserbian ni Ari Benjamin? 
Ti Nailangitan nga Ama ken ti Mangisalakan. Ti 
panangammo iti no asino ken ti no apay iti panagserbi 
iti dadduma ket matulongannatayo a mangipaawat 
a ti kangatuan a panangipakita iti ayat ket debosion 
iti Dios” (“For Him,” Liahona, Nob. 2018, 50).

Panangpadur-as iti Panangisurotayo
Ibinglay dagiti naespirituan a padas. Maysa 
a wagas tapno maawis ti impluensia ti Espiritu 
iti klasem ket allukoyem dagiti miembro ti klase 
a mangibinglay no ania ti insuro ti Espiritu 
Santo kadakuada bayat ti panagadalda kadagiti 
nasantuan a kasuratan iti daytoy a lawas.

Exodo 7–13
“LAGLAGIPENYO DAYTOY NGA ALDAW, ISU A PANAGTALAWYO ITI EGIPTO”

Ti kabaelam a matarabay ti Espiritu iti panangisurom ket mapadur-asto a husto no addaanka 
iti bukodmo a naespirituan a padas iti panagadal iti Exodo 7–13.

Yawis ti Panagbibinninglay
Mangpanunot iti maysa wenno dua a saludsod 
a mangallukoyto kadagiti miembro ti klase 
a mangibinglay kadagiti nalawag a pannakaammo 
ken pannakaawat ken padasda bayat ti panagadalda 
iti Exodo 7–13 iti bukodda ken kaduada dagiti 
pamiliada. Kas pagarigan, mabalinmo a saludsoden, 
“Ania ti nabasam iti daytoy a lawas a nangpapigsa 
iti pammatim ken ni Jesucristo?” wenno “Ania ti 
nabasam a nangparabur iti pamiliam?”

Isuro ti Doktrina

EXODO 7–12

Mapilitayo ti mangpalukneng iti 
puspusotayo.
•	 Tapno matulongan a panunoten dagiti 

miembro ti klase maipapan iti kinatallugodda 
a mangted iti puspusoda iti Dios, mabalinmo 
a saggaysa a pabasa kadakuada ti maysa kadagiti 
sumaganad a binatog iti nasantuan a kasuratan: 
Exodo 7:14–25; 8:5–15; 8:16–19; 8:20–32; 
9:1–7; 9:8–12; 9:22–26; 10:12–15; 10:21–29; 
12:29–33. Kalpasanna mabalinda nga isurat 
iti pisarra dagiti balikas ken ragup ti balikas 
a mangilawlawag no kasano a nagresponde 

ni Faraon iti sangapulo a sarot nga imbaon 
ti Dios kadagiti Egipsio. (Mabalin a kayatmo 
nga ipakita dagiti rebision iti Patarus ni Joseph 
Smith a pinatangken ni Faraon ti bukodna 
a puso.) Apay a nagresponde ni Faraon iti 
wagas nga inaramidna? Apay a no dadduma 
narigat i panangitulnogtayo kadagiti puso ken 
pagayatantayo iti Dios? Kasano a tulongannatayo 
ti Nailangitan nga Ama ken ni Jesucristo 
a mangparmek kadagitoy a rigat?

•	 Babaen ti panangitugot iti klase iti natangken 
a banag ken nalukneng a banag, matulongam 
dagiti miembro ti klase a makaawat no ania 
ti kayat a sawen ti maaddaan iti natangken 
ken nalukneng a puso. Mabalinmo nga ipasa 
ti dua a banag iti aglawlaw ti klase, idinto 
a basaen ti maysa a tao dagiti panangiladawan 
iti puso ni Faraon a masarakan iti Exodo 7–10 
(kas iti Exodus 9:22–35). Apay a ti “natangken” 
ti nasayaat a panangiladawan iti puso ni Faraon? 
Ania ti isuro dagitoy a bersikulo maipapan 
no ania ti kayat a sawen ti nalukneng a puso? 
(No makatulong, mabalin a sapulen dagiti 
miembro ti klase dagiti nalawag a pannakaammo 
ken pannakaawat iti maysa wenno ad-adu pay 
kadagitoy a nasantuan a kasuratan: 1 Nephi 2:16; 
Mosiah 3:19; Alma 24:7–8; 62:41; Ether 12:27.) 
Kasano a tulongannatayo ti Mangisalakan 
a mangpalukneng iti puspusotayo? Ti video 
“A Change of Heart” (ChurchofJesusChrist.org) 
ti mabalin a mangnayon iti pannakaawatda.

•	 Tapno matulongan dagiti miembro ti klase 
a mangpanunot no apay a nangibaon ti Apo 
kadagiti angol [plagues] iti Egipto, mabalinmo 
nga awisen ti tunggal miembro ti klase a mangpili 

La
da

w
an

 d
a 

M
os

es
 k

en
 A

ar
on

 it
i k

or
te

 n
i 

Fa
ra

on
, n

i R
ob

er
t T

. B
ar

re
t



Marso 28–Abril 3

28

iti maysa a reperensia manipud iti sumaganad 
a listaan ken mangsapul kadagiti posible 
a gapu: Exodo 3:20; 7:5, 17; 9:14–16; 10:1–2. 
Mabalinmo nga awisen dagiti miembro ti klase 
a mangibinglay no kasano a naammuanda nga 
“awan sabali a kas iti [Nailangitan nga Ama ken 
ni Jesucristo] iti amin a lubong” (Exodo 9:14).

EXODO 12

Isuro ti Paskua ti Panagungar ken ti 
sakramento maipapan iti pannakaisalakan 
babaen ken ni Jesucristo.
•	 Ti panangrambak iti Fiesta ti Paskua 

ti mangtulong kadagiti annak ti Israel 
a manglagip nga insalakan ti Apo ida manipud 
iti pannakaadipen. Tapno matulongan dagiti 
miembro ti klase a makaawat iti simbolismo 
ti Fiesta ti Paskua, mabalinmo ti agaramid iti 
dua a kolum iti pisarra nga addaan iti label 
a Simbolo ken Mabalin a Kaipapananna, nga 
addaan iti ladawan ni Jesucristo iti ngato dagiti 
kolum. Mabalin nga adalen dagiti miembro 
ti klase ti Exodo 12:1–13 ket isurat iti pisarra 
ti ania man a banag manipud kadagitoy 
a bersikulo a mabalin a mangisimbolo iti 
pannakaisalakantayo babaen ken ni Jesucristo. 
Kalpasanna mabalinda a paglilinnawagan no ania 
ti isuro dagitoy a simbolo kadatayo maipapan iti 
Pannubbot ti Mangisalakan (kitaen iti “Dagiti 
Nainayon a Resources” para iti sumagmamano 
a kapanunotan). Makatulong kadakuada ti video 
a “The Passover” (ChurchofJesusChrist.org) 
a mangiladawan iti panunotda no ania ti nabasada 
iti Exodo 12.

•	 Para iti sumagmamano a tao, saan a kanayon 
a naespirituan ti sakramento a kas iti mabalin 
koma. Ibilang no kasano a makatulong ti 
Exodo 12 iti amin a miembro ti klase a mangsarak 
iti naun-uneg a kaipapanan iti sakramento. 
Kas pagarigan, kalpasan a marebyu dagiti 
miembro ti klase ti Exodo 12, mabalinmo nga 
awisen ida a mangibinglay no ania ti mabalin 
a kinuna dagiti Israelita manipud iti dayta 
a panawen no nagsaludsod ti maysa nga anak 
kadakuada iti kaipapanan ti Fiesta ti Paskua 
kadakuada. Kalpasanna mabalin nga ilawlawag 

dagiti miembro ti klase no ania ti makunada 
no saludsoden ti maysa a tao ti kaipapanan ti 
sakramento kadakuada, agraman dagiti nalawag 
a pannakaammo ken pannakaawat a magun-
odda manipud iti Fiesta ti Paskua. Mabalinmo ti 
mangted kadagiti miembro ti klase iti gundaway 
a mangutob no ania ti maaramidda a manglaglagip 
iti Mangisalakan iti inaldaw. Ti video “Always 
Remember Him” (ChurchofJesusChrist.org) ti 
makatulong kadakuada.

Dagiti Nainayon a Resources

Isuro ti Fiesta ti Paskua maipanggep 
iti Mangisalakan.

Simbolo Mabalin 
a Kaipapananna

Ti kordero (Exodo 12:3–5) Jesucristo

Dara kadagiti bautek ti 
ruangan (Exodo 12:7)

Ti pangsubbot 
a dara ni Jesucristo, 
a mangisalakan kadatayo

Pannangan iti kordero 
(Exodo 12:8)

Panangaramid iti 
Mangisalakan a paset 
ti biagtayo

Napait a natnateng 
(Exodo 12:8)

Ti kinapait ti 
pannakaadipen (basol)

Panangpadur-as iti Panangisurotayo
Dumngeg. “Ti panagdengngeg ket maysa nga 
aramid ti ayat. . . . Dawatem iti Nailangitan nga 
Ama a tulongannaka a makaawat no ania ti 
sawen dagiti miembro ti klasem. Kabayatan ti 
panangikasom a nasayaat kadagiti nayebkas 
ken saan a nayebkas a mensaheda, ad-
adda a maawatamto dagiti kasapulanda, 
pakaseknanda, ken tarigagayda” (Panangisuro iti 
Wagas ti Mangisalakan,34).

Exodo 14–17
“AGTALNAKAYO, KET KITAENYO TI PANANGISPAL NI JEHOVA”

Panunotem no kasano a mayaplikar kadagiti miembro ti klasem dagiti padas dagiti annak ti 
Israel. Ania kadagiti padas ti kangrunaan a makatulong a paglilinnawaganda?

Yawis ti Panagbibinninglay
Napnuan tiExodo 14–17 kadagiti nakallalagip 
a pakaammuan. Mabalin nga agdrowing ti maysa 
a miembro ti klase iti ladawan ti pasamak manipud 
kadagitoy a kapitulo idinto a pugtuan ti dadduma 
pay a miembro ti klase no ania ti idrowdrowingna. 
Idawat kadakuada a mangibinglay no ania ti 
nasursuroda manipud iti pakaammuan.

Isuro ti Doktrina

EXODO 14

Isalakannatayo ti Nailangitan nga Ama no 
surotentayo ti Espiritu.
•	 Kasla maipada ti Nalabaga a Baybay iti ungto 

ti dalan kadagiti Israelita, ngem ammo ti Dios 
dagiti banag a dida ammo. Ti panangrebyu iti 
pakaammuan maipapan kadagiti namilagruan 
a panagballasiw iti Nalabaga a Baybay ket 
mangipalagip kadagiti miembro ti klase 
maipapan kadagiti panawen idi insalakan ida 
ti Dios kadagiti pannubokda. Mabalinmo nga 
idawat kadagiti miembro ti klase a mangrebyu iti 
Exodo 14 no ania ti kangrunaan a mangparegta 
kadakuada maipapan iti daytoy a pakaammuan. 

Kasta met nga allukoyem ida a mangibinglay 
kadagiti padasda iti pannakaisalakan manipud 
kadagiti pannubok, kasta met kadagiti bersikulo 
manipud iti kapitulo a mangbangon iti 
pammatida a maisalakannatayo ti Dios.

•	 Mabalin pay a makaay-ayo nga aggigiddan 
a mangbasa iti Doktrina ken Katulagan 8:2–3. 
Ania ti isuro kadatayo dagitoy a bersikulo 
maipapan ken ni Moises? Kasano nga apektuan 
dagitoy a bersikulo ti wagas a panagpanunottayo 
maipapan kadagiti pasamak iti Exodo 14? 
Ania ti isingasing dagitoy maipapan iti no 
kasano ti panagkalikagum iti pannakaisalakan 
manipud kadagiti pannuboktayo? Ibilang no 
ania ti mabalin nga inayon ti palawag iti “Dagiti 
Nainayon a Resources” iti paglilinnawaganyo.

EXODO 15:23–27; 16:1–15; 17:1–7

Ipaayto ti Apo dagiti kasapulantayo bayat 
ti panagdaliasattayo iti unos ti biag.
•	 Mangted tiExodo 15–17 iti adu a pakaammuan 

a mangbangon iti pammati dagiti miembro 
ti klase iti bileg ken kinatallugod ti Apo 
a mangipaay kadagiti pisikal ken naespirituan 
a kasapulantayo. Mabalin nga adalen ti tunggal 
miembro ti klase ti maysa kadagiti sumaganad 
a binatog, a mangsapsapul kadagiti naespirituan 
a mensahe: Exodo 15:23–27; 16:1–15; 17:1–7. 
Mangted kadagiti miembro ti klase ti gundaway 
a mangibinglay no ania ti nasarakanda. 
Kasano a mausarmo dagitoy a pakaammuan 
a mangallukoy iti maysa a tao a saan a nakaipaay 
kadagiti temporal ken naespirituan a kasapulan?

•	 Mabalin pay a basaen dagiti miembro ti klase 
dagitoy a bersikulo ken lasinen dagiti pagarigan 
ti panagdayamudom. Kasano a mailawlawagtayo 
iti maysa a tao no ania ti kaipapanan ti 
agdayamudom? Ania dagiti sumagmamano 
a bunga ti panagdayamudom a mangaramid 
iti daytoy a napeggad unay? Nalabit a mabalin 
dagiti miembro ti klase ti mangibinglay iti 
balakad maipapan iti no kasano ti panangliklik iti 
sulisog nga agdayamudom a maibusor iti Apo no 
mapadpadasantayo dagiti narigat a pannubok.

•	 Makatulong kadagiti miembro ti klase no 
idasig ti manna a nailadawan iti Exodo 16 iti 
pannakataraon a kasapulan dagiti espiritutayo. 
Ania dagiti pagpapadaan a makitatayo? Ania 
dagiti naespirituan nga adalen a mabalin a kayat 
ti Apo nga isuro kadagiti Israelita babaen 
ti panangibaonna iti manna iti wagas nga 
inaramidna? (kitaen iti Juan 6:31–35, 48–58). 
Mabalinmo met nga ipabuya ti maysa wenno 
ad-adu pay kadagiti video a masarakan iti “Dagiti 
Nainayon a Resources.”

EXODO 17:8–16

Mabendisionantayo no kanunongantayo 
dagiti lidertayo.
•	 Ti pakaammuan da Aaron ken Hur a mangig-

iggem kadagiti ima ni Moises ket mangipakita 
iti kinapateg ti panangkanunong kadagiti 
naawagan a mangidaulo kadatayo. Mabalinmo 
nga awisen ti sumagmamano a miembro ti 
klase a mangyakem iti padas idinto a basaen ti 
sabali pay a miembro ti klase iti napigsa daytoy. 
Kasano a maipada dagiti panagkagumaan da 
Aaron ken Hur a mangiggem iti ima ni Moises 
kadagiti panagkagumaantayo a mangkanunong 
kadagiti lidertayo. Kasano nga ipakitatayo 
a kanunongantayo dagiti lidertayo?

Dagiti Nainayon a Resources
Makaawatkayo iti bukod a direksion.
Insuro ni Sister Michelle D. Craig: 

“Kas napudno a disipulo [ti Mangisalakan], 
makaawatka iti bukod a pammaregta ken paltiing, 

a maitunos kadagiti bilinna, a naipangpangruna 
kenka. Addaanka iti naidumduma a mision ken 
akem nga aramiden iti biag ket maikkankanto iti 
naidumduma a tarabay a mangipatungpal kadagitoy.

Adda idi dakkel a paset ti danum a binallasiw ni 
Nephi, ti kabsat ni Jared, ken uray ni Moises—ket 
saan nga agpapada ti panagballasiw ti tunggal 
maysa. Inaramid ni Nephi ti ‘kayo a naidumduma 
ti kinapintekna’ [1 Nephi 18:1]. Nagaramid ti 
kabsat ni Jared kadagiti bilog a ‘napintekda a kas 
iti malukong’ [kitaen iti Ether 6:5–8]. Ket ni Moises 
‘nagna iti namaga a daga iti tengnga ti baybay’ 
[Exodo 14:29].

Immawat ti tunggal maysa iti bukod a pangiturong, 
a naipangpangruna kadakuada, ket nagtalek ken 
nagtignay ti tunggal maysa. Ikaso ti Apo dagiti 
agtulnog ken, iti sao ni Nephi, ‘isagana[nanto] 
ti maysa a wagas nga agpaay [kadatayo] 
a mangipatungpal iti banag nga imbilinna’ 
[1 Nephi 3:7]. Kitaen a kuna ni Nephi, ‘maysa 
a wagas”—saan a ‘ti wagas.’

“Maliwayantayo kadi wenno malipatantayo dagiti 
pangibaonan ti Apo gapu ta insagananan ti ‘maysa 
a wagas’ a sabali iti maysa a namnamaentayo?” 
(“Spiritual Capacity,” Liahona, Nob. 2019, 21).

Dagiti Video
Kadagiti video “Daily Bread: Pattern,” “Daily 
Bread: Experience,” ken “Daily Bread: Change” 
(ChurchofJesusChrist.org), nangibinglay ni 
Elder D. Todd Christofferson kadagiti nalawag 
a pannakaammo ken pannakaawat maipapan iti 
milagro ti manna.

Panangpadur-as iti Panangisurotayo
Allukoyem dagiti dadduma a mangibinglay 
iti pammaneknek. Adu kadagiti isurom 
ti addaan kadagiti bukod a pammaneknek 
maipapan iti kinapudno nga ibinglay. Awisem 
ida a mangibinglay kadagiti pammaneknekda 
babaen ti panagdamag kadagiti saludsod 
kas iti, “Kasano a nabendisionankayo babaen 
iti panagsurot iti propeta?” (Kitaen met iti 
Panangisuro iti Wagas ti Mangisalakan,11.)



31

ABRIL 11–17

Paskua ti Panagungar
“AGBALLIGINTO A MANGALIMON KEN NI PATAY”

Bayat ti panagsaganam a mangisuro maipapan iti Paskua ti Panagungar, panunotem no 
kasano a matulongam dagiti miembro ti klase a makagun-d iti naun-uneg a panagyaman ken 
pammaneknek iti panangsubbot a sakripisio ni Jesucristo ken Panagungar.

Yawis ti Panagbibinninglay
Nalabit a mabalinmo nga awisen dagiti miembro 
ti klase a mangibinglay no ania ti inaramidda ken 
ti pamiliada tapno mapapigsa ti pammatida ken ni 
Jesucristo ken ti Pannubbotna kabayatan ti panawen 
ti Paskua ti Panagungar.

Isuro ti Doktrina

Gapu ta pinarmek ti Mangisalakan ti patay, 
agbiagtayonto manen.
•	 Gapu ta Paskua ti Panagungar ita nga aldaw, 

ibilang ti panangrebyu iti pakaammuan iti 
nasantuan a kasuratan maipapan iti umuna 
a Paskua iti Panagungar—ti Panagungar ni 
Jesucristo (kitaen iti Juan 20:1–17). Mabalinmo nga 
awisen ti maysa a miembro ti klase a mangisalaysay 
iti estoria kadagiti bukodna a balikas. Mabalinmo 
pay nga ipabuya ti video a “He Is Risen” 
(ChurchofJesusChrist.org). Mabalin a magustuan 
dagiti miembro ti klase ti panagkanta kadagiti 
himno maipapan iti Mangisalakan ken panagbasa 
kadagiti mainaig a nasantuan a kasuratan (nailista 
dagiti reperensia iti baba ti tunggal kanta iti 
Hymns). Kalpasanna mabalin nga ibinglay dagiti 

miembro ti klase dagiti paggugustoda a ragup ti 
balikas manipud kadagiti himno ken dagiti riknada 
maipapan iti Mangisalakan.

•	 Tapno matulongam nga agyaman ti klasem 
no kasano a paneknekan ti Daan a Tulag 
ni Jesucristo, mabalinmo nga awisen ida 
a mangrebyu kadagiti nasantuan a kasuratan iti 
tsart iti balabala iti daytoy a lawas iti Umaykayo, 
Sumurot Kaniak—Para kadagiti Indibidual ken 
Pamilia, kasta met kadagiti binatog iti Libro ni 
Mormon nga adda iti tsart. Ania ti masursurotayo 
maipapan ti Mangisalakan ken ti misionna 
manipud kadagitoy a binatog? Apay a napateg 
a maammuantayo ti maipapan kadagitoy a padto?

Makasaraktayo iti talna ken rag-o babaen 
ti Pannubbot ti Mangisalakan.
•	 Iramanti balabala iti daytoy a lawas iti Umaykayo, 

Sumurot Kaniak—Para kadagiti Indibidual ken 
Pamilia ti listaan dagiti nasantuan a kasuratan 
a mangiladladawan iti talna ken rag-o 
a sumangbay babaen ken ni Jesucristo. No binasa 
dagiti miembro ti klase dagitoy a nasantuan 
a kasuratan iti pagtaengan, allukoyem ida 
a mangibinglay kadagiti kapanunotan ken riknada 
maipapan kadagitoy. Wenno mabalinyo nga irebyu 
ti sumagmamano a nasantuan a kasuratan kas 
maysa a klase ket pagsasaritaan maipapan iti talna 
ken rag-o a mariknatayo gapu iti Mangisalakan 
ken ti Pannubbotna. Kasano a maibinglaytayo 
dagitoy a bendision kadagiti tao a mabalin 
a mangikarkarigatan a mangsapul iti talna ken 
rag-o iti biagda? Mabalinmo nga awisen ti maysa 

a miembro ti klase a mangbasa iti mensahe 
ni Presidente Russell M. Nelson a “Joy and 
Spiritual Survival” (Liahona, Nob. 2016, 81–84) 
kabayatan ti lawas sakbay ti klase ket umay iti 
klase a nakasagana a mangibinglay no ania ti isuro 
daytoy a mensahe maipapan iti panangsarak iti 
rag-o iti Mangisalakan.

•	 Mabalin a mariknam a naparegtaka a mangidaulo 
iti panaglilinnawag maipapan no kasano ti 
panangtulong iti dadduma a mangsarak iti 
talna ken rag-o ken ni Cristo. Mabalinmo nga 
awisen dagiti miembro ti klase a mangpanunot 
maipapan iti maysa a tao nga am-ammoda—
nalabit maysa a tao nga iministerda—a mabalin 
nga agkasapulan iti suporta ken serbisioda, 
uray pay gagangay nga idedengngegda 
iti pammaneknekda ken ni Cristo ken iti 
Pannubbotna. Allukoyem dagiti miembro ti klase 
nga agibasar kadagiti nasantuan a kasuratan (kas 
kadagiti adda iti “Dagiti Nainayon a Resources”) 
bayat ti panangibilangda iti serbisio a mabalinda 
nga ited wenno pammaneknek a mabalinda 
nga ibinglay a pangpapigsa kadagiti adda iti 
aglawlawda. Awisem ti sumagmamano a miembro 
ti klase a mangibinglay kadagiti kapanunotanda 
maipapan iti panagserbi kas iti inaramid ni Jesus.

Babaen ti Pannubbotna, adda 
pannakabalin ni Jesuscristo a mangtulong 
kadatayo a mangparmek iti basol, ipapatay, 
pannubok, ken pagkapsutan.

•	 Maysa a wagas a pakatulongan kadagiti 
miembro ti klase a mangutob kadagiti bendision 
a sumangbay babaen ti Pannubbot ti Pangisalakan 
ket mangisurat iti pisarra kadagiti paulo a Basol, 
Ipapatay, Dagiti Pannubok, ken Dagiti Pagkapsutan. 
Idawat iti tunggal miembro ti klase a mangbasa iti 
maysa kadagiti nasantuan a kasuratan a nakalista 
iti “Dagiti Nainayon a Resources” ket mangutob 
no kasano a makatulong ti Mangisalakan kadatayo 
a mangparmek kadagiti banag a naisurat iti 
pisarra. Mabalin nga isurat dagiti miembro ti 
klase iti pisarra dagiti reperensiada iti nasantuan 
a kasuratan iti baba ti maysa wenno ad-adu pay 
kadagiti paulo ken ibinglayda ti pammaneknekda 
maipapan ti Mangisalakan ken ti Pannubbotna.

•	 Makatulong kadatayo dagiti estoria ken analohia 
tapno maawatantayo ti Pannubbot ni Jesucristo. 
Kas pagarigan, mabalinmo nga awisen ti maysa 
a miembro ti klase a mangibinglay iti maysa 

kadagiti estoria wenno analohia iti mensahe ni 
Elder Walter F. González’ “The Savior’s Touch” 
(Liahona, Nob. 2019, 90–92) wenno ti mensahe 
ni Sister Neill F. Marriott “Abiding in God and 
Repairing the Breach” (Liahona, Nob. 2017, 10–12). 
Ania ti isuro kadatayo dagitoy nga estoria 
maipapan iti Pannubbot ni Jesucristo? Awisem nga 
agtrabaho dagiti miembro ti klase iti kada paris 
a mangpanunot kadagiti bukodda nga estoria 
wenno analohia.

•	 Ania ti masursurotayo manipud kadagiti 
sumaganad a bersikulo maipapan iti pateg nga 
imbayad ni Jesucristo para iti pannakaisalakantayo: 
Isaias 53:3–5; Mosiah 3:7; Doktrina ken 
Katulagan 19:16–19? Ania ti gatad a binayadan ti 
Nailangitan nga Amatayo? (kitaen iti Juan 3:16).

Dagiti Nainayon a Resources

Dagiti Nasantuan a Kasuratan maipapan 
iti Pannubbot ni Jesucristo.
•	 Isaias 61:1–3
•	 Ezequiel 36:26–28
•	 Mateo 11:28–30
•	 Lucas 1:46–55
•	 Taga Roma 8:35–39
•	 Alma 7:10–13
•	 Alma 11:42–45
•	 Moroni 10:32–33
•	 Doktrina ken Katulagan 19:15–19
•	 Moises 5:9–12

Panangpadur-as iti Panangisurotayo
Agyamanka kadagiti sursuruam. “Saan 
koma a nakaipamaysa unay ti pasnekmo 
iti adalen tapno malipatam ti agyaman 
kadagiti agad-adal kadagiti kontribusionda. 
Nasken a maammuanda a pagyamanam ti 
kinatallugodda a mangiburay kadagiti nalawag 
a pannakaawat ken pannakaammoda ken 
pammaneknekda” (Panangisuro iti Wagas ti 
Mangisalakan,33).

ABRIL 18–24

Exodo 18–20
“AMIN A SINAO NI JEHOVA ARAMIDENMINTO”

Basaem ti Exodo 18–20, ken isuratmo dagiti impresion a maawatmo maipapan no kasano 
a makatulong kadagiti miembro ti klasem a makasursuro manipud kadagitoy a kapitulo. 
Makaiturong uray pay dagiti gagangay nga impresion iti napnuan kaipapanan a padas iti 
panagsursuro.

Yawis ti Panagbibinninglay
Tapno maawis dagiti miembro ti klase 
a mangibinglay no ania ti nasursuroda, mabalinmo 
nga isurat iti pisarra ti 18, 19, ken 20—dagiti kapitulo 
a binasada iti Exodo iti daytoy a lawas. Awisem ti 
sumagmamano a miembro ti klase a mangisurat iti 
abay ti tunggal numero ti kapitulo kadagiti numero 
dagiti bersikulo a kayatda a paglilinnawagan 
manipud iti kapitulo. Bayat ti panangibinglay dagiti 
miembro ti klase kadagiti nalawag a pannakaammo 
ken pannakaawatda [insights], damagen iti dadduma 
pay a miembro ti klase no addaanda iti insights 
maipapan kadagiti isu met la a binatog.

Isuro ti Doktrina

EXODO 18:13–26

Makatulongtayo a “makipagannong” iti 
aramid ti Apo.
•	 Mabalinmo nga allukoyen ti klasem 

a mangilawlawag iti balakad nga inted ni Jetro 
ken ni Moises (kitaen iti Exodo 18:13–26) babaen 
ti panangidawat kadakuada a mangarapaap 
a makisarsaritada iti maysa a tao a makarikna 

iti “napalalo ti dagsen” dagiti takemna iti 
Simbaan, obligasionna iti pamilia, ken dadduma 
pay a responsibilidad ket “mapaksuyanto” 
(Exodo 18:18). Kasano a makatulong ti balakad 
iti Exodo 18:13–26? Ania ti nayon a balakad 
a mabalintayo a maibinglay manipud kadagiti 
bukodtayo a padas?

•	 Ti panagsasarita maipapan iti Exodo 
18:13–26 ket mabalin a mangted iti gundaway 
a mapaglinnawagan no kasano a makatulong 
kadatayo a “makipagannong” kadagiti lidertayo iti 
aramid ti Apo (Exodo 18:22). Ania dagiti kababalin 
nga insingasing ni Jetro a sapulen ni Moises 
kadagiti agserbi nga “agtuturay” kadagiti tao? 
(kitaen iti Exodo 18:21). Apay a napateg dagita 
a kababalin kadagiti panagkagumaantayo nga 
agserbi a naespirituan (minister) iti tunggal maysa? 
Kasano a ti naespirituan a panagserbi kadagiti 
miembro ti pamilia, miembro ti Simbaan, ken 
dadduma pay ket makatulong a “makipagannong” 
kadagiti lidertayo iti Simbaan? Kas paset ti 
panaglilinnawagyo, mabalinmo nga ipabuya 
dagiti mainaig a video a masarakan iti  
ministering.ChurchofJesusChrist.org.

EXODO 20:2–11

Nasken nga ipangrunatayo nga umuna ti 
Apo iti biagtayo.
•	 Makapagpanunotkayo kadi iti maysa nga 

aramiden a maitrabaho a nasaysayaat no 
leppasentayo nga umuna dagiti kapatgan nga 
addang? (Ti panangsolbar iti maysa a math 

equation wenno panagtulad iti maysa a potahe 
dagiti mabalin nga iraman a pagarigan). 
Ibinglaymo iti klase ti sumagmamano a pagarigan 
nga ammom, ket awisem ida a mangpanunot 
iti bukodda. Kasano a mainaig kadagiti bilin 
ti Dios ti umuna a panangileppas kadagiti 
kapapatgan nga addang iti Exodo 20:2–11? 
Ania ti isuro kadatayo dagiti bilin maipapan iti 
panangipangruna nga umuna ti Dios iti biagtayo? 
Ania dagiti banag a mabalin a pakasulisogantayo 
nga ipangruna sakbay Isuna? (Para iti 
sumagmamano a pagarigan, kitaen iti palawag iti 
“Dagiti Nainayon a Resources.”) Ti panangrebyu 
iti Exodo 20:2–11 makatulong kadagiti miembro 
ti klasem a mangutob iti panagkumitda 
a mangipangruna nga umuna ti Dios.

EXODO 20:2–17

Manangngaasi ti Dios.
•	 Kasano a matulongam dagiti miembro ti klasem 

a makaawat iti pateg ti Sangapulo a Bilin iti 
aldawtayo? Mabalinmo a bingayen ti klase 
iti kada paris ket awisem ida a mangbasa iti 
Exodo 20:2–17 ket kalpasanna paglilinnawagan 
no kasano a nangbendision kadakuada, iti 
pamiliada, ken kadagiti tao iti lawlawda, ti 
panagtungpalda iti tunggal maysa kadagiti 
bilin. Mabalinyo pay a buyaen ti video 
“Obedience to the Ten Commandments” 
(ChurchofJesusChrist.org). Ania dagiti 
bendision nga ikari ti Nailangitan nga Ama 
kadatayo gapu iti panagtungpal kadagiti 
bilinna? (kitaen, kas pagarigan, iti Mosiah 2:41). 
Kasano nga ipakita dagitoy a bilin ti ayat ti Dios 
para kadatayo?

Dagiti Nainayon a Resources

Awan dagiti sabali pay a dios.
Insuro ni Presidente Spencer W. Kimball nga adda 
dagiti pagdumaan ti nagkauna a panagrukbab 
kadagiti naikitikit a ladawan ken ti ugali dagiti tao 
iti agdama. Kinunana:

“Ti panagrukbab iti didiosen ti maibilang 
a kadagsenan kadagiti basol. . . .

“Mairaman a kita dagiti moderno a didiosen wenno 
palso a dios dagiti kawes, pagtaengan, negosio, 
makina, kotse, pagaliwaksayan a bilog, ken adu 
a dadduma pay a material a kumayakay manipud iti 
dana ti kinadios . . . . 

Maaramid dagiti saan a marikna a banag kas 
nakasagana a dios. Makapagbalin a didiosen dagiti 
digri ken surat ken titulo. . . .

“Adu a tao ti agbangon ken mangpunno iti 
alikamen ti maysa a pagtaengan ken gumatangda 
nga umuna iti kotse—ken kalpasanna makitada 
a “dida kabaelan” ti agbayad iti apagkapullo. Asino 
ti pagrukbabanda? Awan duadua a saan a ti Apo ti 
langit ken daga. . . .

“Adu ti agrukbab iti panaganup, panagala iti ikan, 
ti bakasion, dagiti piknik ken panagpasiar iti ruar iti 
udi ti lawas. Adda a didiosen dagiti dadduma dagiti 
ay-ayam iti isport, baseball, football, bullfight, 
wenno golf. . . .

“Sabali pay a ladawan a pagrukbaban dagiti tao 
ti bileg ken kinalatak. . . . Dagitoy a didiosen ti 
bileg, kinabaknang, ken impluensia ti kangrunaan 
a maidawat a kasapulan ken kasla napudpudno kas 
balitok a sinanbaka dagiti annak ti Israel iti let-
ang” (Teachings of Presidents of the Church: Spencer W. 
Kimball [2006], 146–47).

Panangpadur-as iti Panangisurotayo
Agpokus iti sumagmamano a pagbatayan. 
“Adu ti paglilinnawagan iti tunggal adalen, ngem 
saanmo a nasken nga isuro ti amin a banag 
iti maysa a panagklase tapno masagidmo ti 
puso ti maysa a tao—masansan nga umdasen 
ti maysa wenno dua a kangrunaan a punto” 
(Panangisuro iti Wagas ti Mangisalakan,7).

ABRIL 25–MAYO 1

Exodo 24; 31–34
“ADDAAKTO A SUMUROT KENKA”

Bay-an koma dagitoy a balikas manipud ken ni Elder Jeffrey R. Holland a mangiwanwan 
ti panagsaganam a mangisuro: “Kaaduanna kadagiti tao a saanda nga umay iti simbaan 
laeng tapno kumitkita iti sumagmamano a baro a kinapudno ti ebanghelio. . . . Umayda nga 
agsapsapul iti naespirituan a padas. . . . Kayatda a mapatibker ti pammatida ken mapabaro ti 
namnamada” (“A Teacher Come from God,” Ensign, Mayo 1998, 26).

Yawis ti Panagbibinninglay
Mabalin nga ipapan dagiti miembro ti klase nga 
ibaga ti maysa a gayyem, “Saanko a basaen ti Daan 
a Tulag; kasla saan a mainaig daytoy iti biagko.” 
Kiddawem kadakuada a sumungbat babaen ti 
panangibinglay iti maysa a banag a nasarakanda 
a napnuan kaipapanan iti kallabes unay 
a panagadalda iti Daan a Tulag.

Isuro ti Doktrina

EXODO 31:12–17

Dayawentayo ti Sabbath kas panangipakita 
iti panagkumittayo iti Apo.
•	 Mabalinmo nga irugi babaen ti panangkiddaw 

kadagiti miembro iti klase no nasken nga 
ilawlawagda iti maysa a miembro ti pamilia 
wenno gayyem no apay a naiduma ti 
panangtratoda iti Domingo manipud iti dadduma 
pay nga aldaw. Awisem ida a mangibinglay no 
ania ti kinunada wenno no ania koma ti mabalin 
nga isaoda iti masakbayan. Ti panagbasa 

iti Exodo 31: 12–17 wenno ti palawag iti 
“Dagiti Nainayon a Resources” ket makaited 
kadakuada kadagiti mainayon a kapanunotan. 
Kasano nga ipakita dagiti pilitayo iti Sabbath iti 
panagkumittayo ken ni Jesucristo?

•	 Uray pay no saan a mayaplikar dagiti pannusa 
a nailadawan iti Exodo 31:14–15 ipakitada no 
kasano ti kapigsa ti rikna ti Apo maipapan iti 
Sabbath. Apay a napateg unay daytoy a bilin? 
Makatulong ti panangilawlawag kadagitoy 
a nasantuan a kasuratan: Exodo 31:12–17; 
Isaias 58:13–14; Doktrina ken Katulagan 59:9–13.

EXODO 32; 34: 1–17

Yadayonatayo ti basol iti Dios, ngem idiaya 
ti Dios ti dalan nga agsubli.
•	 Tapno matulongan dagiti miembro ti klase 

a mangutob ken mangisarita iti bukodda ti 
pakaammuan iti Exodo 32, umuna a kiddawem 
kadakuada a mangrebyu iti kapitulo nga 
agmaymaysa wenno kada grupo. Kalpasanna 
kiddawem iti sumagmamano a miembro ti klase 
a mangyarig iti bagbagida kadagiti Israelita 
a nagbalin a di makaan-anus nga agur-uray 
ken ni Moises nga agsubli ket inkeddengda ti 
agaramid iti bimmalitok a didiosen. Ania dagiti 
rikna a mabalin a nangiturong kadakuada iti 
panagrukbab iti didiosen? Mabalin a padasen 
dagiti dadduma pay a miembro ti klase nga 

allukoyen ida nga agtalinaed a napudno iti Apo 
ken kadagiti propetana. Mabalin nga agsarita 
dagiti miembro ti klase maipapan no ania ti 
mangparegta kadakuada a mangtungpal kadagiti 
katulaganda. Ania ti mabalin a maitulongtayo 
kadagiti agkarkarigatan a mangtungpal kadagiti 
katulaganda?

•	 Idi basaen ti tao ti Daan a Tulag, nasdaawda no 
dadduma kadagiti naiget a pannusa nga impakat 
ti Apo para iti basol. Makatulong tiExodo 34:1–9 
kadakuada a mangkita nga idinto a saan nga 
ayunan ti Dios ti basol, manangngaasi met 
Isuna, mangidiaydiaya iti pammakawan kadagiti 
agbabawi. Nalabit a mabasa dagiti miembro 
ti klase daytoy a binatog ken mautobda dagiti 
saludsod kas kadagitoy: Ania ti masursurotayo 
maipapan iti Apo manipud kadagitoy 
a bersikulo? Apay a kasapulan a maammuantayo 
dagitoy a banag maipapan Kenkuana? 
Mabalinmo nga ilawlawag a ti Patarus ni Joseph 
Smith, Exodo 34:7 (iti Exodo 34:7, footnote e) 
mangilawlawag a ti Dios saanna nga “ayunan ti 
nasukir.” Ania ti mabalin a kaipapanan daytoy? 
Nalabit a makaibinglay dagiti miembro ti klase 
no kasano a nasaksianda ti asi ti Dios. Kasano 
a posible para iti Dios nga agbalin a naan-anay 
a manangngaasi ken naan-anay a nalinteg? 
(kitaen iti Alma 42:13–15).

•	 TiExodo 34:6–17 mabalin a makita kas 
pangiturong a makatulong kadagiti 
Israelita a makapagbabawi kadagiti 
basolda iti panagrukbabda iti didiosen 
(nailadawan iti Exodo 32). Ania ti masarakantayo 
kadagitoy a bersikulo a mabalin a nakatulong 
koma kadagiti Israelita nga agbabawi? Ania 
ti masursurotayo maipapan iti Apo ken 
panagbabawi manipud iti daytoy a pangiturong?

EXODO 20:11–17

Kasapulantayo ti presensia ti Dios 
iti biagtayo.
•	 Kasano a matulongamto dagiti miembro ti klase 

a mangyaplikar iti no ania ti kinuna ti Apo ken 
ni Moises iti Exodo 33: 11–17? Mabalinmo 
nga irugi babaen ti panangrebyu iti aramid 
a kasapulan pay laeng ti Dios ni Moises nga 
ipatungpal (kitaen iti Exodo 33:1–3). Ania 
ti masarakantayo kadagiti bersikulo 11–17 
a nangpapigsa koma ken nagliwliwa ken 

ni Moises? Mabalin nga agpanunot dagiti 
miembro ti klase maipapan iti maysa a banag 
a kayat ti Dios nga aramidenda—kas iti 
pannakaipatungpal ti pagrebbengan iti Simbaan, 
maysa a pagrebbengan iti pamilia, wenno maysa 
a gundaway nga iti ministering. Kalpasanna 
mabalinda a basaen manen dagiti bersikulo. Ania 
dagiti nalawag a pannakaammo ken pannakaawat 
(insights) a magun-odtayo maipapan no kasano 
a tulongannatayto ti Dios?

Dagiti Nainayon a Resources

Ti Sabbath ti maysa a pagilasinan.
Inlawlawag ni Presidente Russell M. Nelson: 
“Idi ubingak, inadalko ti aramid dagiti dadduma 
a namagtitipon kadagiti listaan ti bambanag nga 
aramiden ken saan nga aramiden iti Sabbath. 
Agingga iti saan a nabayag a nasursurok manipud 
kadagiti nasantuan a kasuratan a ti galadko 
ken ugalik iti Sabbath ti mangbukel iti maysa 
a pagilasinan ti nagbaetak ken ti Nailangitan nga 
Amak [kitaen iti Exodo 31:13; Ezequiel 20:12, 20]. 
Iti dayta a pannakaawat, saankon a kasapulan dagiti 
listaan ti aramiden ken saan nga aramiden. No 
nasken nga agaramidak iti maysaa pangngeddeng 
no ti maysa nga aktibidad maitutop man wenno 
saan para iti aldaw ti Sabbath, simple laeng 
a sludsodek no kua iti bagik, ‘Ania a pagilasinan 
ti kayatko nga ited iti Dios?’ Dayta a saludsod 
ti nangaramid kadagiti pilik maipapan iti aldaw 
ti Sabbath a nakalawlawag” (”The Sabbath Is 
a Delight,” Liahona, Mayo 2015, 130).

Panangpadur-as iti Panangisurotayo
Mangisuro babaen ti Espiritu. “Ti kangrunaan 
a panggep ti amin a banag nga aramiden ti 
maysa a mannursuro iti ebanghelio—tunggal 
saludsod, tunggal nasantuan a kasuratan, 
tunggal aktibidad—ket mangawis iti Espiritu 
a mangpatibker iti pammati ken mangawis 
iti amin nga umasideg ken ni Cristo” 
(Panangisuro iti Wagas ti Mangisalakan, 10).

MAYO 2–8

Exodo 35–40; Levitico 1; 16; 19
“KINASANTUAN ITI APO”

No addaanka kadagiti napnuan kaipapanan a padas iti panagadal kadagiti nasantuan 
a kasuratan, kabaelamto ti mangisuro ken agpaneknek no maam-ammom dagiti miembro ti 
klase iti Domingo. Ania ti maaramidmo a mangallukoy kadagiti dadduma a mangaramid iti 
kasta met laeng?

Yawis ti Panagbibinninglay
Dagiti kapitulo iti daytoy a lawas a panagbasa 
ket mangusar kadagiti simbolo a mangisuro 
maipapan ken ni Jesucristo ken ti pangsubbot 
a sakripisiona. Mabalinmo a rugian ti klase 
babaen ti panangawis kadagiti miembro ti klase 
a mangisurat wenno mangidrowing iti pisarra iti 
maysa a banag a nasarakanda iti Exodo 35–40 
wenno Levitico 1; 16; 19 a nangisuro kadakuada ti 
maipapan iti Mangisalakan. Awisen ida nga agsarita 
maipapan ti nasursuroda.

Isuro ti Doktrina

EXODO 35–40

Kayat ti Apo nga agbalintayo a nasantuan 
a kas Kenkuana.
•	 Bayat ti panagadal dagiti miembro ti klase 

iti Exodo 35–40 iti daytoy a lawas, mabalin 
nga inutobdan no kasano a nangiturong 
dagiti elemento ti nagkauna a tabernakulo 
iti kapanunotanda ken ni Jesucristo. No 
inaramidda, allukoyem ida a mangibinglay 

kadagiti kapanunotanda. Makatulong ti ladawan 
iti balabala iti daytoy a lawas iti Umaykayo, 
Sumurot Kaniak—Para kadagiti Indibidual ken 
Pamilia iti daytoy a panaglilinnawag. Mabalinmo 
pay nga isarita maipapan iti no ania ti isuro 
dagitoy a simbolo a mainaig iti tabernakulo 
maipapan iti panagbalin a nasansantuan. Kasano 
a tumulong ni Jesucristo kadatayo nga agbalin 
a nasansantuan?

•	 Para iti kaaduan, ti kapanunotan iti panagbalin 
a nasansantuan ket mabalin a kasla di maragpat. 
Kasano a matulongamto dagiti miembro ti klase 
a makaawat a ti panagbalin a nasantuan ket paset 
ti plano ti Nailangitan nga Ama para kadatayo? 
Mabalin nga aggigiddan a basaenyo ti palawag ni 
Presidente Henry B. Eyring iti “Dagiti Nainayon 
a Resources.” Ania ti kayat a sawen ti agbalin 
a nasantuan? Kasano a makatulong kadatayo 
nga agbalin a nasansantuan dagiti templotayo 
kadagiti ud-udina nga aldaw ken dagiti trabaho 
nga aramidentayo idiay? (kitaen met iti Doktrina 
ken Katulagan 84:19–24; 109:6–26; 128:15–18). 
Kalpasanna mabalinmo nga idawat kadagiti 
miembro ti klase a mangibinglay no kasano 
a nakatulong dagitoy a banag kadakuada—wenno 
iti dadduma pay nga am-ammoda—nga agbalin 
a nasansantuan.

•	 Maipada ti tabernakulo dagiti Israelita iti let-ang 
iti adu a wagas kadagiti templotayo iti ud-udina 
nga aldaw. Mabalinmo nga awisen dagiti miembro 
ti klase a mangilista kadagiti banag a nasursuroda 
maipapan iti tabernakulo iti Exodo 35–40 

a mangipalagip kadakuada maipapan iti no 
ania ti padastayo iti templo. No kasapulanda ti 
tulong, mabalinmo nga itudo kadakuada kadagiti 
bersikulo iti Exodo 40 a mangitudtudo iti belo, 
dagiti altar, sagrado a kawes, dagiti pannakabuggo 
ken pannakapulot. Kasano a matulongannatayo 
ti templo nga umasideg ken ni Cristo? Ania ti 
maaramidtayo a mangipamaysa iti panawentayo iti 
templo Kenkuana?

LEVITICO 1:1–9; 16

Babaen ti Pannubbot ni Jesucristo, 
mabalintayo a mapakawan.
•	 Nupay ti kapanunotan a panagisakripisio ti 

ayup ket mabalin a kasla karkarna kadatayo 
iti agdama, adu ti masursurotayo manipud iti 
daytoy a kannawidan maipapan iti pangsubbot 
a sakripisio ni Jesucristo. Tapno mairugi ti 
panaglilinnawag, mabalinmo nga i-display 
dagiti ladawan ti Mangisalakan iti Getsemani 
ken iti krus (kitaen iti Libro ti Arte ti Ebanghelio, 
dagiti num. 56,57). Mabalin nga ibinglay dagiti 
miembro ti klase dagiti balikas a mariknada 
a mainaig iti pangsubbot a sakripisio ni 
Jesucristo. Kalpasanna awisem dagiti miembro 
ti klase a mangrebyu iti Levitico 1:1–9 wenno 
Levitico 16, a mangiladawan kadagiti isakripisio 
nga ayup, ken mangsapul kadagiti mainaig 
a balikas a mariknada pay a mainaig iti sakripisio 
ti Mangisalakan. Kasano a makatulong kadatayo 
a makaawat a nasaysayaat iti Pannubbot ni 
Jesucristo dagitoy nagkauna a sakripisio? 
Mabalin nga agkanta dagiti miembro ti klase 
iti himno maipapan iti Mangisalakan ken 
mangibinglay iti riknada maipapan Kenkuana.

•	 Mabalin a makatulong kadagiti miembro ti 
klase a mangidilig kadagiti sakripisio nga 
indawat ti Apo kadagiti panawen ti Daan a Tulag 
kadagiti sakripisio a kidkiddawenna kadatayo 
iti agdama. Kas pagarigan, mabalinda nga ilista 
dagiti wagas nga aramidentayo a sakripisio para 
iti Apo ken iti aramidna, a kas iti panagserbi 
kadagiti takem, panagbayad kadagiti daton iti 
panagayuno, panangaramid iti trabaho iti family 
history, wenno panag-ministering iti tunggal 
maysa. Kalpasanna mabalinyo ti aggigiddan 
a mangbasa iti Levitico 1:1–9 ket awisen 
dagiti miembro ti klase a mangsapul kadagiti 
elemento iti daton a nailadawan kadagitoy 

a bersikulo a mainaig iti daton iti panagayuno 
a kidkiddawen kadatayo ti Apo nga itedtayo iti 
agdama (kitaen iti 3 Nephi 9:19–20; Doktrina 
ken Katulagan 64:34). Ania ti masursurotayo 
manipud iti Moises 5:7 maipapan iti no kasano ti 
nasken a panangkitatayo kadagiti sakripisiotayo 
para iti aramid ti Apo?

Dagiti Nainayon a Resources

Mapagbalinnatayo ti Dios a nasantuan.
Insuro ni Presidente Henry B. Eyring:

“Dakdakkel a ragsak ti aggapu iti dakdakkel 
a bukod a kinasantuan. . . . Isuro dagiti nasantuan 
a kasuratan kadatayo a maibilang kadagiti dadduma 
pay a banag, mabalintayo a mapasanto wenno 
makapagbalin a nasansantuan no aramatentayo 
ti pammati ken ni Cristo, mangipakitatayo 
iti panagtungpaltayo, agbabawi, agsakripisio 
para Kenkuana, umawat kadagiti sagrado nga 
ordinansa, ken agtungpal kadagiti katulagantayo 
Kenkuana. . . .

“Ti himno ‘More Holiness Give Me’ 
[Hymns, no. 131] ket mangisingasing iti maysa 
a wagas iti panagkararag para iti tulong iti 
panagbalin a nasansantuan. Nainsiriban 
nga isingasing ti awtor a ti kinasantuan 
a kalikagumantayo a gun-oden ket maysa a sagut 
a naggapu iti maysa a manangayat a Dios, a naipaay 
iti pananglabas ti panawen, kalpasan ti amin 
nga inaramidtayo” (“Holiness and the Plan of 
Happiness,” Liahona, Nob. 2019, 100–101, 103).

Panangpadur-as iti Panangisurotayo
Usarem ti sagrado a musika. Makapatibker 
iti doktrina kadagiti nasantuan a kasuratan 
dagiti mensahe iti himno. Kas pagarigan, ti 
panangkanta iti maysa a himno kas iti “More 
Holiness Give Me” wenno “I Stand All Amazed” 
(Hymns, nos. 131, 193) ket makapatibker 
iti sumagmamano a mensahe a naisuro iti 
Levitico 16 ken 19. 

MAYO 9–15

Numeros 11–14; 20–24
“DIKAYO KOMA KUMANIWAS KEN JEHOVA, WENNO DIKAYO AGBUTENG”

Maysa kadagiti kasayaatan a wagas a mangammo no ania ti ipamaysa kabayatan ti klase ket ti 
agsaludsod kadagiti miembro ti klase no ania ti nasarakanda a napnuan kaipapanan bayat ti 
panagadalda kadagiti nasantuan a kasuratan. Daytoyto ti mangipakaammo no ania ti napateg 
kadakuada ken no ania ti nakasagana nga adalenda.

Yawis ti Panagbibinninglay
No dadduma ti kasapulan tapno maparegta dagiti 
miembro ti klase a mangibinglay kadagiti nalawag 
a pannakaammo ken pannakaawat (insights) 
manipud iti panagadalda ket ti panagdamag 
iti gagangay a saludsod a kas iti “Ania ti insuro 
ti Espiritu Santo kenka bayat ti panagbasam 
iti nasantuan a kasuratan iti daytoy a lawas?” 
Kalpasanna ikkam ida iti gundaway a mangutob ken 
sumungbat.

Isuro ti Doktrina

NUMEROS 12

Mangpasakit iti Apo ti panangsarita 
a maibusor iti propeta ti Apo.
•	 Ti panagbasa iti Numeros 12 ket makatulong 

kadagiti miembro ti klase a makaawat iti 
kinadagsen ti panagsasao a maibusor iti propeta 
ti Apo. Mabalinmo nga awisen dagiti miembro 
ti klase a mangbasa iti daytoy a kapitulo ken 
mangisarita no kasano ti marikna ti Apo 
maipapan kadagiti katulonganna. Batay kadagiti 

bersikulo 1–2, ania iti panagkunam ti kayat 
a sawen ti agsao a maibusor iti propeta ti Apo? 
Ania dagiti pagpeggadan ti panagaramid iti 
daytoy? Ania ti masursurotayo manipud kadagiti 
tignay ni Moises ken dagiti Israelita kadagiti 
bersikulo 13 ken 15?

NUMEROS 12:3

“Ni Moises isu idi ti napakumbaba unay.”
•	 Mabalin a masdaaw ti sumagmamano a tao 

a mangbasa a ti maysa a dadaulo a maingel a kas 
ken ni Moises, a nagtakder iti sango ni Faraon 
ken nagaramid kadagiti nakaskasdaaw a milagro 
nga addaan iti bileg ti Apo, ket maysa pay 
a “napakumbaba unay.” Mabalinmo nga usaren 
ti Numeros 12:3 a mangirugi iti panaglilinnawag 
maipapan iti no ania ti pudno a kinapakumbaba. 
Mabalinmo ti agibasar iti kaipapanan iti “Naemma, 
Kinaemma” iti Pangiwanwan iti Nasantuan 
a Kasuratan (scriptures. ChurchofJesusChrist.org). 
Kas maysa a klase, mabalinmo met a sapulen 
dagiti pakakitaan ti kinapakumbaba ni Moises iti 
Numeros 12.

•	 Ania dagiti pakakitaan ti kinapakumbaba 
ni Moises a masursurotayo ? (kitaen, kas 
pagarigan, iti Exodo 18:13–25; Numeros 
11:26–29; Hebreo 11:24–27; Moises 1:10–11). 
Mabalinmo met a basaen ken ilawlawag 
no kasano nga impakita ti Mangisalakan 
ti kinapakumbaba (kitaen iti Mateo 11:29; 
27: 11–14; Lucas 22:41– 42; Juan 13:4–5). Ania 

ti isuro kadatayo dagiti pagwadan ni Moises 
ken ti Mangisalakan—wenno tattao nga am-
ammotayo—maipapan iti kinapakumbaba? Apay 
a kayat ti Apo nga agbalintayo a napakumbaba?

NUMEROS 13–14

Addaan iti pammati iti Apo, maaddaantayo 
iti namnama para iti masakbayan.
•	 Bayat ti panangilawlawagmo iti estoria maipapan 

ti 12 nga Israelita nga agsuksukisok iti naikari 
a daga ken agipakpakaammoda, ibilangmo ti 
agsaludsod kadagiti miembro ti klase no kasano iti 
panagriknada a mabalin a pakayaplikaran daytoy 
nga estoriakadagiti situasion a pakaipasanguanda. 
Tapno makatulong, mabalinmo nga awisen 
dagiti miembro ti klase a mangilista kadagiti 
banag manipud iti Numeros 13:23–33 a mabalin 
nga idilig iti maysa a banag iti biagtayo. Kas 
pagarigan, mabalin nga ibagi ti naikari a daga iti 
maysa a banag a kayat ti Apo nga ipatungpaltayo, 
mabalin nga ibagi dagiti sinar-ay ti ubas dagiti 
bendision, mabalin nga ibagi dagiti higante dagiti 
karit a pakaipasanguantayonto, ken dadduma pay. 
Allukoyem dagiti miembro ti klase a mangibinglay 
no ania ti mariknada a mabalin a kayat ti Apo 
a masursuroda manipud iti daytoy nga estoria.

NUMEROS 21:4–9

No kitaentayo ni Jesucristo a sipapammati, 
naespirituan nga agasannatayo.
•	 Tapno matulongan dagiti miembro ti klase 

a mangilawlawag iti pakaammuan iti Numeros 
21:4–9 ken mangbukel iti pammatida iti 
Mangisalakan, mabalinmo nga isurat iti 
pisarra dagiti saludsod a kas kadagitoy: Ania 
ti ibagi ti umap-apuy nga uleg? Ania ti mabalin 
nga ibagi dagiti kagat ti uleg? Apay a nagkedked 
ti sumagmamano a tao a kumita iti umap-apuy 
nga uleg? Kasano a mabalintayo a “kumita” iti 
daytoy iti agdama? Mabalin nga ibinglay dagiti 
miembro ti klase dagiti sungbat a masarakanda 
bayat ti panagbasada iti Numeros 21:4–9; 
1 Nephi 17:40–41; Alma 33:18–22; ken 
Helaman 8:13–15. Ania dagiti sumagmamano 
a gagangay a banag a pangyawisan ti 
Mangisalakan nga aramidentayo tapno umawat 
iti panagagasna? Apay a no dadduma narigat 
nga aramiden dagiti kasta a gagangay a banag? 

(kitaen iti “Dagiti Nainayon a Resources” para 
iti sumagmamano a kapanunotan iti daytoy). 
Nalabit a makaibinglay dagiti miembro ti klase no 
kasano a ti panangaramid kadagitoy a banag ket 
nangisangbay iti bileg ti Mangisalakan iti biagda.

Dagiti Nainayon a Resources

“Dagiti babassit ken gagangay a banag.”
Imbaga ni Elder L. Whitney Clayton ti maysa 
nga obispo a nangbalakad kadagiti miembro ti 
ward a mapadpadasan ti nadumaduma a narigat 
a pannubok iti biagda:

“Masansan unay a karaman iti balakadna 
kadagiti miembro ti ward ti panangipamaysa 
kadagiti gagangay nga aramid ti pammati, 
a kas iti panagadal ti Libro ni Mormon[,] . . . 
panagbayad iti apagkapullo, ken panagserbi iti 
Simbaan nga addaan kinapasnek. Nupay kasta, 
masansan a ti sungbatda kenkuana ket maysa nga 
addaan panagduadua: ‘. . . Ania ti pakainaigan ti 
panagaramid iti ania man kadagita a banag kadagiti 
banag nga innak pakaipaspasanguan?’

“. . . Dagiti mangiranta maipapan iti panagaramid 
kadagiti ‘babassit ken gagangay a banag’ 
[Alma 37:6]—panagtungpal iti kasla babassit 
a wagas—ket mabendisionan iti pammati ken 
pigsa a nalablabes pay ngem dagiti makita nga 
aramid ti kinatulnog mismo ken, kinapudnona, 
mabalin a kasla awan pakainaiganna kadakuada” 
(“Whatsoever He Saith unto You, Do It,” Liahona, 
Mayo 2017, 98). 

Panangpadur-as iti Panangisurotayo
Ipamaysa iti no ania ti kapatgan. Saan 
a mabalin nga isuro ti amin nga estoria wenno 
amin a pagbatayan. Surotem ti Espiritu, ket 
ibilangmo ti kasapulan dagiti miembro ti klase 
bayat ti panangikeddengmo no kasano ti 
mangbubos iti oras ti klase. Laglagipen a nasken 
a ti pagtaengan, saan nga iti siled ti klase, ti 
sentro a pagsursuruan iti ebanghelio.

MAYO 16–22

Deuteronomio 6–8; 15; 18; 29–30; 34
“AGALUADKA NGARUD DI LA KET TA MALIPATAM NI JEHOVA”

Naparegta a mangisuro ni Moises kadagiti annak ti Israel batay kadagiti kasapulanda (kitaen iti 
Deuteronomio 6:1). Bayat ti panagadalmo iti Deuteronomio, agkalikagumka a manggun-od iti 
pammaregta tapno ammuen no ania dagiti pagbatayan nga isuro, agibasar iti kasapulan dagiti 
miembro ti klase.

Yawis ti Panagbibinninglay 
Gapu ta linaon ti Deuteronomio dagiti maudi 
a balikas ni Moises kadagiti annak ti Israel, 
mabalinmo nga awisen dagiti miembro ti klase 
a mangibinglay iti maysa a banag a nasarakanda 
iti Deuteronomio a kayatda nga iraman iti maudi 
a balikasda kadagiti annak wenno appokoda. 
Bayat ti panangibinglayda, kiddawem kadakuada 
a mangilawlawag no apay a pinilida dagita a balikas.

Isuro ti Doktrina

DEUTERONOMIO 6:4–7, 20–25; 8:2–5, 11–17; 
29:18–20; 30: 6–10, 15–20

Kayat ti Apo nga agayattayo Kenkuana iti 
amin a pusotayo.
•	 Iti intero a Deuteronomio, adda dagiti 

binatog a mabalin a mangguyugoy kadatayo 
a mangpanunot maipapan iti naespirituan 
a kasasaad dagiti pusotayo. Tapno matulongan 
dagiti miembro ti klase a mangibinglay 
kadagiti kapanunotanda maipapan kadagitoy 
a binatog, mabalinmo ti mangidrowing iti maysa 

a sinanpuso iti pisarra. Kalpasanna bingayem 
dagiti sumaganad a nasantuan a kasuratan 
kadagiti miembro ti klase: Deuteronomio 6:4–7, 
20–25; 8:2–5, 11–17; 29:18–20; 30: 6–10, 15–20. 
Awisem dagiti miembro ti klase a mangisurat iti 
pagibasaran iti uneg ti sinanpuso no mangisuro 
daytoy iti maipapan iti maysa a banag a nasken 
nga addaantayo iti puspusotayo wenno 
mangisurat iti pagibasaran iti ruar ti sinanpuso 
no mangisuro daytoy iti maysa a banag a nasken 
a liklikantayo. Ania ti kayat a sawen ti agkararag iti 
isu amin a puspusotayo iti Nailangitan nga Ama?

•	 Kasano nga ilawlawagtayo iti pamiliatayo ken iti 
dadduma no apay nga agtungpaltayo kadagiti 
bilin ti Dios? Kalpasan ti panangutob iti daytoy 
a saludsod, mabalin a basaen dagiti miembro 
ti klase ti Deuteronomio 6:4–7, 20–25 wenno ti 
palawag iti “Dagiti Mainayon a Resources” ket 
ibinglayda dagiti kapanunotanda. Kasano nga 
apektuan dagitoy nalawag a pannakaammo ken 
pannakaawat (insights) ti wagas a mariknatayo 
maipapan kadagiti bilin wenno katulagan?

DEUTERONOMIO 6:4–9, 20–25

“Isurom [dagiti balikas ti Apo] a siaagawa 
kadagiti annakmo.”
•	 No dadduma makatulong a dumngeg kadagiti 

kapanunotan maipapan kadagiti wagas nga 
isursuro ken masursuro dagiti dadduma ti 
ebanghelio iti pagtaenganda. Ti panaglilinnawag 
no kasano ti panangsurot dagiti miembro ti 

klase iti balakad iti Deuteronomio 6:4–9, 20–25 
ket makaited iti klasem iti maysa gundaway 
a makasursuro manipud iti tunggal maysa. Ania 
ti aramidentayo a mangisuro ken “sasawen” 
ti (bersikulo 7) maipapan iti balikas ti Dios 
a kas iladawan dagitoy a bersikulo? Ania dagiti 
padas a maibinglaytayo a pangtarabayan ti Apo 
kadatayo kadagiti panagkagumaantayo?

DEUTERONOMIO 15:1–15

Ti panangtulong kadagiti agkasapulan ket 
iramanna dagiti managparabur nga ima 
ken natallugod a puspuso.
•	 Saantayo pay nakasangpet iti aldaw “nga awanto 

ti napanglaw iti biangmo” (Deuteronomio15:4), 
iti kasta dagiti pagbatayan maipapan 
iti panangtulong kadagiti nakurapay iti 
Deuteronomio 15 ket napateg pay laeng dagitoy, 
uray no nagbalbaliwen dagiti naipangruna 
a kannawidan maipanggep kadagiti utang ken 
adipen. Mabalinmo nga awisen dagiti miembro 
ti klase a mangrebyu kadagiti bersikulo 1–15 ken 
mangsapul kadagiti pagbatayan maipapan iti 
panangtulong kadagiti nakurapay ken agkasapulan 
a kayatda a paglilinnawagan. Dagiti saludsod 
kas kadagitoy ti makatulong iti panaglilinnawag: 
Ania ti kayat a sawen ti “ukrademto a di 
bumurong ta imam” kadagiti agkasapulan? 
(dagiti bersikulo 8, 11). Ania ti akem nga 
aramiden ti pusotayo iti panangtulong kadagiti 
dadduma? (kitaen kadagiti bersikulo 7, 9–10). 
Ania ti masursurotayo maipapan iti panangtulong 
kadagiti agkasapulan manipud iti pagwadan ti 
Apo? (kitaen iti bersikulo 15).

DEUTERONOMIO 29:9; 30:15–20

Awisennatayo ti Apo nga agpili iti “biag ken 
imbag, ti patay ken dakes.”
•	 Mabalin a makaay-ayo nga idilig ti balikas ni 

Moises iti Deuteronomio iti sumagmamano 
a kaudian a pannursuro ni Lehi iti kaamaanna 
iti 2 Nephi 1–4. Nalabit a masarakan dagiti 
miembro ti klase dagiti pagpapadaan ken 
paggigiddiatan dagitoy a binatog: Deuteronomio 
29: 9 ken 2 Nephi 4:4; Deuteronomio 30:15–20 
ken 2 Nephi 2:26–29. Kasano a pinadakkel ni 
Lehi no ania ti insuro ni Moises? Apay a dagiti 
balikas a kas iti biag ken patay ket nasayaat a wagas 

a pangiladawan kadagiti pilitayo nga “agtungpal” 
wenno “umadayo” manipud kadagiti bilin ti Dios? 
(Deuteronomio 30:16–17). Mabalin a mangibinglay 
dagiti miembro ti klase no ania ti nasarakanda 
kadagitoy a binatog a mangparegta kadakuada 
a “pilien ti biag” (Deuteronomio 30:19).

Dagiti Nainayon a Resources

Agtungpaltayo kadagiti katulagantayo 
gapu iti panagayattayo iti Dios.
Insuro ni Presidente Linda K. Burton:

“Kadagiti amin a gapu nasken a napaspasnektayo 
iti panagtungpal iti katulagantayo, daytoy a gapu ti 
ad-adda a makaparegta iti amin—ayat. . . .

“‘No naan-anay nga agyamantayo iti adu 
a bendision nga adda kadatayo babaen ti 
pannakasubbot a naaramid para kadatayo, awan 
ti mabalin a kiddawen ti Apo a saantayo a siaanep 
ken sitatallugod nga aramiden’ [ Joseph Fielding 
Smith,“Importance of the Sacrament meeting,” 
Relief Society Magazine, Okt. 1943, 592]. Mayannurot 
iti daytoy a palawag ni Presidente Joseph Fielding 
Smith, ti panagtungpal iti katulagan ket maysa 
a wagas a panangyebkas iti panagayattayo para 
iti di matukod, awan patinggana a Pannubbot ti 
Mangisalakan ken Mannubbottayo ken ti naan-
anay nga ayat ti Amatayo iti Langit” (“The Power, 
Joy, and Love of Covenant Keeping,” Liahona, 
Nob. 2013, 114). 

Panangpadur-as iti Panangisurotayo
Dumngeg. “Ti panagdengngeg timaysa nga 
aramid ti ayat. . . . Dawatem iti Nailangitan 
nga Ama a tulongannaka a makaawat no 
ania ti sawen dagiti miembro ti klasem. 
Kabayatan ti panangikasom a nasayaat 
kadagiti maisao ken saan a maisao 
a mensaheda, ad-adda a maawatamto dagiti 
kasapulanda, pakaseknanda, ken tarigagayda” 
(Panangisuro iti Wagas ti Mangisalakan, 34).

MAYO 23–29

Josue 1–8; 23–24
“BUMILEGKA KEN UMINGELKA”

Bayat ti panangbasam iti Josue 1–8 ken 23–24, ibilangmo ti balakad nga “iti aldaw ken iti 
rabii pampanunotemto” ( Josue 1:8). Ikasom dagiti parikna nga umay. Dagitoy ti mabalin 
a mangiturong iti panangisuro kadagiti kapanunotan para iti klasem.

Yawis ti Panagbibinninglay
Awisem dagiti miembro ti klase a mangibinglay 
iti maysa a binatog manipud iti panagbasada iti 
daytoy a lawas a nangpadakkel iti pammatida ken 
ni Jesucristo. Kas pagarigan, mabalin a nautobda 
dagiti wagas a mangipalagip kadakuada iti mision 
ni Josue maipapan ken ni Jesucristo. Apay nga 
agyamantayo kadagiti estoria iti libro ni Josue?

Isuro ti Doktrina

JOSUE 1:1–9

“Bumilegka ken umingelka.”
•	 Naibaga ken ni Josue, “Bumilegka ken 

umingelka” iti sumagmamano a gundaway 
(kitaen iti Deuteronomio 31:7, 23; Josue 1:6–7, 9). 
Nalabit a mairanud dagiti miembro ti klase 
manipud iti panangilawlawag no ania ti kayat 
a sawen ti Apo iti daytoy a ragup ti balikas. 
Mabalinda a sukisoken ti Josue 1:1–9 para iti 
balakad nga inted ti Apo ken ni Josue tapno 
makatulong kenkuana nga agbalin a natibker 
ken natured. Mabalinda pay nga ibinglay dagiti 
pagarigan dagiti tao nga am-ammoda nga addaan 

kadagitoy a kababalin. Kasano nga imparang ni 
Josue ti pigsa ken tured kadagiti pakaammuan 
a masarakan iti libro ni Josue? (kas pagarigan, 
kitaen kadagiti kapitulo 3, 6, ken 8). Mabalin 
nga ibinglay dagiti miembro ti klase no kasano ti 
panangikarigatanda nga agbalin a natibker ken 
natured para ken ni Cristo.

JOSUE 1:8

Mabalin a parang-ayen ti balikas ti Dios 
ti dalantayo.
•	 Tapno maallukoy dagiti miembro ti klase iti 

bukod ken sangapamiliaan a panagadalda 
iti nasantuan a kasuratan, mabalinmo 
a basaen ti Josue 1:8 kas maysa a klase. Ania ti 
masursurotayo manipud iti daytoy a bersikulo 
maipapan iti no kasano ti agadal kadagiti 
nasantuan a kasuratan? Nalabit a mabalin 
nga ibinglay dagiti miembro ti klase no ania 
ti ar-aramidenda nga “agutob” iti nasantuan 
a kasuratan iti “aldaw ken rabii.” Kasano nga 
inaramid ti Apo a “parang-ayen ti dalantayo” 
ken inikkannatayo iti “naimbag a banag” bayat ti 
panagadaltayo iti balikasna?

JOSUE 3–4

Mapadasantayo dagiti “datdatlag” ti Dios.
•	 Nalabit a pagsayaatan dagiti miembro ti klase ti 

maysa nga ababa a panangrebyu iti pakaammuan 
dagiti Israelita iti ibaballasiwda iti Karayan 

Jordan. Mabalinmo a bingayen ti klase iti kada 
paris ket awisem ti tunggal paris a mangisarita 
iti estoria iti tunggal maysa, nga agsisinnublat 
a mangisao iti maysa a binatog iti maminsan 
(allukoyem ida nga agsapul iti Josue 3 no 
kasapulanda ti tulong a manglaglagip iti estoria). 
Kalpasanna, kas maysa a klase, mabalinda 
a paglilinnawagan dagiti ania man a detalye 
a napateg kadakuada. Ania ti masursurotayo 
manipud iti daytoy nga estoria a makatulong 
kadatayo a mangpadas kadagiti “datdatlag” ti Apo 
iti biagtayo? (bersikulo 5). Ania dagiti “datdatlag” 
nga inaramidnan para kadatayo? Apay a napateg 
nga addaan kadagiti naespirituan a padas ti 
tunggal kaputotan a mangisuro kadakuada 
a “ni Jehova . . . ket nabileg”? ( Josue 4:24).

•	 Uray no kasapulantayo amin ti maaddaan 
iti bukodtayo a padas a mangpapigsa iti 
pammatitayo, napateg met ti pananglaglagip iti 
inaramid ti Apo para kadagiti kapuonantayo. 
Segun iti Josue 4, ania ti inaramid dagiti 
Israelita a nangtulong kadagiti masakbayan 
a kaputotantayo a manglaglagip iti panagballasiw 
iti Karayan Jordan? (kitaen iti Josue 4:1–7). Ania 
ti ar-aramidentayo tapno masigurado a saan 
a malipatan dagiti masakbayan a kaputotan 
dagiti padastayo?

JOSUE 6:8

Mangisangbay ti panagtulnog iti bileg ti 
Dios iti biagko.
•	 Isingasing tibalabala itoy a lawas iti Umaykayo, 

Sumurot Kaniak—Para kadagiti Indibidual ken 
Pamilia ti panangidasig kadagiti pannakiranget 
dagiti Israelita a maibusor kadagiti Cananeo iti 
Josue 6–8 kadagiti bukod a pannakirangettayo 
a maibusor iti sulisog. Mabalinmo nga 
idawat kadagiti miembro ti klase no ania 
dagiti kapanunotan wenno impresion nga 
adda kadakuada bayat ti panagbasada 
kadagitoy a kapitulo a pampanunotem daytoy 
a panangidasig. Wenno mabalinmo nga itudo 
kadakuada dagiti nalawag a bersikulo a kasla 
adda pakainaiganda kadagiti pannakirangetttayo 
a mangliklik iti basol, ket mabalinda nga 
isarita maipapan no ania ti isuro dagita 

a bersikulo maipapan iti pananggun-od ti 
bileg ti Dios iti biagtayo. Mabalin nga iraman 
ti sumagmamano kadagitoy a bersikulo ti 
Josue 6:1–5, 18, 20; 7:11–13.

JOSUE 23–24

“Agpilikayo iti daytoy nga aldaw no siasino 
ti pagserbianyonto.”
•	 Nalabit a makatulong kadagiti miembro ti klase 

a mangyaplikar ti Josue 23–24 iti bagbagida 
no ipapanda nga isuda dagiti Israelita 
a dumdumngeg ken ni Josue a mangted iti 
daytoy a balakad iti gibus ti biagna. Mabalinmo 
nga ikkan ida iti sumagmamano a bersikulo 
a basaen a siuulimek ket kalpasanna kiddawem 
kadakuada a mangibinglay iti maysa a banag 
manipud kadagita a bersikulo a nangparegta 
kadakuada nga agtalinaed a napudno iti Apo. 
Mabalinda pay nga ibinglay no kasano a personal 
nga inaramidda ti pangngeddeng maipapan iti 
“siasino ti pagserbian[danto]” ( Josue 24:15). 
Apay nga naaramidda daytoy a pangngeddeng?

•	 Mabalinmo nga awisen dagiti miembro ti klase 
a mangala iti maysa a ragup ti balikas manipud iti 
Josue 23–24 a mangparegta kadakuada nga agpili 
nga agserbi iti Dios ket kalpasanna mangaramid 
iti maysa a poster wenno kapanunotan iti daytoy 
a ragup ti balikas nga i-display iti pagtaengan 
wenno iti social media.

Panangpadur-as iti Panangisurotayo
Mapasamak iti pagtaengan ti naespirituan 
a panagdur-as. Kasapulan dagiti miembro ti 
klasem a maaddaan iti bukod a naespirituan 
a padas iti ruar ti klase tapno agtalinaed 
a napigsa iti kinaespirituan. Mangsapul iti 
wagas a pangusaran iti apagbiit a kanito 
a kaduam ida a mangparegta kadakuada 
a mangsapul kadagiti naespirituan 
a pannakataraon kadagiti nasantuan 
a kasuratan iti pagtaengan—agmaymaysa 
ken kaduada dagiti pamiliada. (Kitaen iti 
Panangisuro iti Wagas ti Mangisalakan,18.)

MAYO 30–HUNIO 5

Uk-ukom 2–4; 6–8; 13–16
“NI JEHOVA NAMANGON ITI MANGISALAKAN”

Laglagipem a ti Espiritu Santo ti kapatgan a mannursuro. Kasano a matulongam dagiti 
miembro ti klase a masuruan ti Espiritu Santo bayat ti panangilawlawagmo kadagiti kinapudno 
manipud iti libro ti Uk-ukom?

Yawis ti Panagbibinninglay
Isurat iti pisarra ti nagnagan dagiti nagan 
ti sumagmamano nga ukom a masarakan iti 
Uk-ukom 2–4; 6–8; 13–16 (kas kada Debora, 
Barak, ni Gideon, ken Samson). Mangted kadagiti 
miembro ti klase iti sumagmamano a minuto 
a mangrebyu kadagitoy a kapitulo ket mangisurat iti 
baba dagiti nagan iti pisarra iti maysa a kinapudno 
a nasursuroda manipud ti padas dayta a tao.

Isuro ti Doktrina

UK-UKOM 2:11–19; 3:5–12; 4:1–16

Idiaya ti Apo ti pannakaisalakan 
no agsardengtayo nga agtulnog 
kadagiti bilinna.
•	 Ti panangamiris iti siklo [cycle] ti 

panagsukir, panagladingit, panagbabawi, 
ken pannakaisalakan ti Israel ket makatulong 
kadagiti miembro ti klase a mangbigbig iti 
bileg ti Dios iti pannakaisalakan iti bukodda 
a biag. Mabalin dagiti miembro iti klase nga 
agtrabaho iti babassit a grupo a mangsarak 

iti siklo a nailadawan iti Uk-ukom 2:11–19; 
3:5–12. Kasano a naisalakan dagiti annak 
ti Israel manipud iti sikloda iti basol ken 
panagsagaba? Ania ti masursurotayo manipud 
iti libro ti Uk-ukom maipapan no kasano 
a makapaglibastayo manipud iti basol ken 
panagsagaba? Ania dagiti sumagmamano a wagas 
a maisalakannatayo ti Dios? Mabalinmo pay nga 
awisen dagiti miembro ti klase a mangsarak ken 
mangibinglay kadagiti nasantuan a kasuratan 
a mangipaneknek iti Apo a kas Mangisalakan 
ken Mannubbottayo (kas pagarigan, 2 Samuel 
22:1–3; Salmo 40:16–17; 1 Nephi 1:19–20; Mosiah 
23:21–23; Doktrina ken Katulagan 138: 23).

•	 Naisurat itiUk-ukom 2:19 nga inulit-ulit dagiti 
Israelita ti timmallikud manipud iti Dios para 
iti panagrukbab kadagiti didiosen. Nalabit 
a mabalin a gupgopen dagiti miembro ti klase 
daytoy a bersikulo iti maysa a kita ti pammallaag 
para iti bagbagida. Iti ania a wagwagas a no 
dadduma intayo “agruknoy” iti “sabsabali 
a didiosen”? Kasano a makatulong kadatayo 
ti Apo a mangbalbaliw iti “natagengteng 
a dalantayo”?

•	 Tapno mangirugi iti maysa a panaglilinnawag 
maipapan no kasano nga insalakan da Debora 
ken Barak ti Israel manipud kadagiti Cananeo, 
mabalinmo nga idawat iti maysa a miembro 
ti klase a gupgopen ti estoria para iti klase 
(mabalin a makatulong a kontaken ti miembro iti 
klase iti sumagmamano nga aldaw a nasapsapa 
tapno makapagsagana). Mabalin nga agsarita 

ti klase maipapan kadagiti kababalin ni Debora 
a nakaawis iti riknada. Kasano a naparegta ni 
Debora dagiti annak ti Israel a sumurot iti Apo? 
Nalabit a mabalinyo a basaen nga aggigiddan ti 
Uk-ukom 4:14 ket paglilinnawagan ti kaipapanan 
ti napudno a panangisao ni Debora iti: “Saan 
aya a ni Jehova rimmuar ita sangom?” Kasano 
a rummuar ti Apo iti sangotayo? (kitaen met iti 
Doktrina ken Katulagan 84:87–88).

UK-UKOM 6–8

Makaaramid ti Apo kadagiti milagro no 
agtalektayo kadagiti wagasna.
•	 Ti panangadal iti awag ni Gideon nga agserbi ket 

mabalin a mangparegta kadagiti miembro ti klase 
iti bukodda a serbisio. Mabalinmo a kiddawen 
kadakuada a mangbasa ken paglilinnawaganda 
ti Uk-ukom 6:11–16. Ania ti masursurotayo 
manipud iti daytoy a padas? Tapno matulongan 
ida a makasursuro manipud iti Uk-ukom 7, 
mabalinmo nga awisen ti maysa wenno ad-
adu pay a miembro ti klase nga agpammarang 
a soldado ni Gideon ket isaritada ti estoria 
manipud iti pannirigan dagiti soldado. Mabalin 
nga agdamag dagiti dadduma pay a miembro 
ti klase kadagiti saludsod maipapan iti padas 
dagiti soldado. Ania dagiti pagpapadaan 
a makitatayo iti nagbaetan daytoy nga estoria 
ken ti mapaspasamak iti biagtayo? Ania ti 
masursurotayo maipapan iti Apo manipud iti 
daytoy nga estoria?

UK-UKOM 13–16

Sumangbay ti pigsa manipud iti kinapudno 
kadagiti katulagantayo iti Dios.
•	 Kasano a matulongam dagiti miembro ti klase 

a mangtakuat kadagiti agpada a makaparegta 
a kinapudno ken napapateg a ballaag manipud 
iti estoria ni Samson? Maysa a wagas ket mabalin 
a panangawis iti kagudua ti klase a mangrebyu 
iti Uk-ukom 14–16 a mangsapsapul kadagiti 
bersikulo a mangipakita a kadua ti Apo ni 
Samson. Mabalin a sapulen ti sabali a pay 
a kagudua ti klase dagiti bersikulo a mangipakita 
a saan a naan-anay a nagkumit ni Samson iti Apo. 
Idawat kadagiti miembro ti klase a mangibinglay 

no ania ti nasarakanda. Ania ti isuro kadatayo ti 
panagbiag ni Samson maipapan iti panagtungpal 
kadagiti katulagan nga aramidentayo iti 
Dios? Ti palawag ni Sister Ann M. Dibb iti 
“Dagiti Nainayon a Resources” ket mabalin 
a makatulong.

Dagiti Nainayon a Resources

Maysa a leksion manipud iti biag 
ni Samson.
Insuro ni Sister Ann M. Dibb: “Nayanak ni 
Samson nga addaan iti naindaklan a kabaelan. 
Naikari iti inana, ‘Rugiannanto nga ispalen ti 
Israel iti ima dagiti Filisteos’ [Uk-ukom 13:5]. 
Ngem bayat ti panagdakkell ni Samson, ad-adda 
a nagsapul kadagiti pannulisog iti lubong ngem iti 
pangiturong ti Dios. Nagaramid kadagiti pili gapu 
ta ‘pinagrayo[da] [isuna] unay’ [Uk-ukom 14:3] 
imbes a gapu ta umno dagita a pili. Inulit-ulit, nga 
usaren dagiti nasantuan a kasuratan ti ragup ti 
balikas a ‘ket isu simmalog’ [Uk-ukom 14:7] bayat ti 
panangisaritada maipapan kadagiti panagdaliasat, 
tignay, ken pili ni Samson. Imbes a bumangon 
ken lumatak a mangipatungpal iti naindaklan 
a kabaelanna, pinarmek ti lubong ni Samson, 
napukawna ti bilegna nga inted ti Dios, ken natay 
iti maysa a nakaam-ames nasapa nga ipapatay” 
(“Arise and Shine Forth,” Liahona, Mayo 2012, 118).

Panangpadur-as iti Panangisurotayo
Mangilatang iti oras a makaibinglay dagiti 
agad-adal. “No ibinglay dagiti agad-adal no 
ania ti nasursuroda, saanda laeng a marikna 
ti Espiritu ken mapapigsa dagiti bukodda 
a pammaneknek, no di ketdi maallukoyda pay 
dagiti miembro ti klase a mangtakuat kadagiti 
kinapudno para iti bagbagida. . . . Mangilatang 
iti oras a pakaibinglayan ti estudiante iti 
tunggal adalen.” (Panangisuro iti Wagas ti 
Mangisalakan,20.)

HUNIO 6–12

Ruth; 1 Samuel 1–3
“TI PUSOK AGRAG-O KEN JEHOVA”

Napateg ti agbalin a nakasagana a mangisuro, ngem siguraduem a mairaman kadagiti 
planom ti panangted kadagiti miembro ti klase kadagiti gundaway a mangibinglay no ania 
ti nasursuroda.

Yawis ti Panagbibinninglay
Tapno maallukoy dagiti miembro ti klase 
a mangibinglay no ania ti nasursuroda itoy a lawas, 
mabalinmo nga awisen ida a mangisurat iti pisarra 
iti maysa a balikas wenno ragup ti balikas manipud 
iti Ruth 1–4 wenno 1 Samuel 1–3 a nangparegta 
kadakuada bayat ti bukod wenno sangapamiliaan 
a panagadalda. Basaem ti sumagmamano iti 
napigsa, a mangidawdawat kadagiti miembro ti 
klase a mangibinglay no kasano a pinaregta ida 
dagitoy a balikas ken ragup ti balikas.

Isuro ti Doktrina

RUTH; 1 SAMUEL 1–2

Mapagbalin ni Cristo a balligi ti trahedia.
•	 Nupay addaan dagiti miembro ti klase kadagiti 

bukodda a pannubok a maigiddiat kadagiti 
pannubok da Ruth ken Anna, mabalin 
a makasursuroda manipud kadagiti wagas 
a panagresponde dagitoy napudno a babbai 
iti pannakapukaw ken panagladingit. Tapno 
matulongan ida a mangaramid iti daytoy, 
mabalinmo a bingayen ti klase iti babassit 
a grupo ket awisem ti tunggal grupo a mangbasa 

iti maysa a kapitulo manipud iti Ruth 1–4 
wenno 1 Samuel 1. Iti pisarra, mabalinmo nga 
isurat dagiti saludsod kas kadagitoy: Ania dagiti 
pannubok a nakaipaspasanguan da Ruth ken Anna? 
Kasano nga impakitada ti panagtalekda iti Apo 
kabayatan dagiti pannubokda? Mabalin a mangsapul 
dagiti grupo kadagiti sungbat iti maysa wenno 
ad-adu pay kadagiti saludsod ken mangibinglay 
no ania ti nasarakanda. Ania ti masursurotayo 
manipud kadagitoy a pakaammuan maipapan iti 
no kasano a makatulong ti Apo kadatayo kadagiti 
pannuboktayo?

Gapu Itoy nga Ubing Nagkararagak, ni Elspeth Young

•	 Saan nga amin nga agkararag para iti maysa nga 
anak ti umawat iti maysa, ken saan nga amin 
a natay ti asawana ti makikallaysa manen. Ngem 
dagiti bukodtayo a karit, ania man dagitoy, 
ket mabalin a gundaway tapno umasideg iti 
Mangisalakan ken papigsaentayo ti pammatitayo 
Kenkuana. Mabalinmo nga idawat kadagiti 
miembro ti klase a mangbasa iti Ruth 2:11–12 
ken 1 Samuel 1:9–11 ket isaritada maipapan no 
kasano nga inaringan dagiti pannubok da Ruth 

ken Anna dagiti pagnaiganda iti Apo. Mabalin 
met nga ibinglay dagiti miembro ti klase no 
kasano a napatibker ti bukodda a pammati gapu 
ta immasidegda ken ni Jesucristo kabayatan 
dagiti panawen ti pannubok.

Tapno masuportaran daytoy a panaglilinnawag, 
mabalinmo nga awisen ti maysa wenno ad-adu 
pay a miembro ti klase nga umay a nakasagana 
a mangibinglay kadagiti nalawag a pannakaammo 
ken pannakaawat (insights) manipud iti maysa 
kadagiti sumaganad: Ti mensahe ni Sister Reyna 
I. Aburto “Babaen ti Ulep ken Raniag ti Init, 
Apo, Agtalinaedka Kaniak!” (Liahona, Nob. 2019, 
57–60); ti benneg a napauluan iti “Ti Rag-o ti 
Panangparmek babaen ken ni Cristo” manipud 
iti mensahe ni Elder D. Todd Christofferson a “Ti 
Rag-o dagiti Santo” (Liahona, Nob. 2019, 16–17); 
wenno dagiti balikas ni Presidente Elaine S. Dalton 
iti “Dagiti Nainayon a Resources.” Kiddawem 
kadagiti miembro ti klase a mangibinglay no 
ania ti nasursuroda maipapan iti no kasano 
a makapagbalin dagiti pannuboktayo a gundaway 
para iti nain-indaklan a pammati ken ni Jesucristo.

1 SAMUEL 2:18–36; 3

Nasken a denggen ken tungpalentayo ti 
timek ti Apo.
•	 Mabalin nga adda dagiti tao iti klasem a, kas 

ken ni Samuel, nangngegdan ti timek ti Apo 
ngem saanda idi a nailasin daytoy titimekna. 
Mabalinmo nga awisen dagiti miembro ti klase 
a mangrebyu iti 1 Samuel 3, a mangsapsapul no 
ania ti inaramid ni Samuel a makatulong kadatayo 
kadagiti panagkagumaantayo a dumngeg ken 
agtungpal iti timek ti Apo. Mabalinmo pay nga 
idawat iti dua a miembro ti klase a mangtulad 
kadagiti interaksion da Samuel ken Eli.

•	 No dadduma matakuatantayo ti bagbagitayo iti 
maysa a situasion kas ken ni Eli—addaantayo 
iti gundaway a mangtulong iti maysa a tao 
a mangilasin iti timek ti Apo. Nalabit 
a makaibinglay dagiti miembro ti klase no 
kasano nga inaramidda daytoy para kadagiti 
gagayyem, miembro ti pamilia, wenno dadduma 
pay. Ania dagiti nasantuan a kasuratan wenno 
padas a naibinglaytayo a mangtulong kadagiti 
dadduma a makaawat no kasano a makisao ti Apo 
kadatayo? (kitaen, kas pagarigan, iti Doktrina 
ken Katulagan 6:22–23; 8:2–3; 9:7–9).

Dagiti Nainayon a Resources

Saantayo iti kaano man nga agmaymaysa.
Insuro ni Presidente Elaine S. Dalton:

“Ti panagdaliasat iti biag no dadduma 
iturongnatayo kadagiti dana a saan a ninamnama. 
Adda dagiti saan a ninamnama a pasamak iti 
biagtayo. Ngem babaen iti tunggal maysa kadagitoy 
a pasamak adda met gundaway—gundaway nga 
agpili iti sungbattayo ken planotayo nga agtignay. 
Makapagbalin dagiti rigat ti panagbiag a gundaway 
a mangtulong kadatayo nga umas-asideg iti 
Mangisalakan ken agtalek Kenkuana a naan-anay. 
Iti wagas ti panagbiag nga asideg Kenkuana iti 
inaldaw, mapadur-astayo dagiti galad ken kababalin 
a kas ken Cristo. . . .

“Kas kada Ruth ken Anna, mapadasantayonto 
amin ti rigat. Mabalin a saantayo man a maawatan 
a kanayon ti plano ti Apo para iti biagtayo, ngem 
daytoy ti pammaneknekko a saantayo iti kaano 
man nga agmaymaysa. Kanayon a kaduaennatayo, 
ket ikarina kadatayo, ‘Diyo makita iti gagangay 
a matayo, iti agdama a panawen, ti panggep ti 
Diosyo maipanggep kadagitoy a banag a dumtengto 
kalpasan daytoy a biag, ken ti gloria a sumarunonto 
kalpasan ti adu a panagtutuok’ [Doktrina ken 
Katulagan 58:3]” (“Lessons from Ruth and 
Hannah,” Ensign, Abr. 2006, 35, 37).

(Kitaen met iti Juan 14:18; Alma 38:5.

Panangpadur-as iti Panangisurotayo
OK laeng nga isao ti “Diak ammo.” Idinto 
a nasken nga ikarigatam iti amin a kabaelam 
a sumungbat iti saludsod dagiti miembro 
ti klasem, saan a namnamaen ti Apo nga 
ammom ti amin a banag. No saanmo nga 
ammo no kasano a sungbatam ti maysa 
a banag, annugotem dayta ken mangiburayka 
iti napudno a pammaneknek maipapan iti no 
ania ti ammom. (Kitaen iti 1 Nephi 11:16–17; 
Panangisuro iti Wagas ti Mangisalakan,24.)

HUNIO 13–19

1 Samuel 8–10; 13; 15–18
“TI GUBAT KUKUA NI JEHOVA”

Bayat ti panagsaganam a mangisuro, laglagipem a nalabit nga addaan dagiti miembro ti klase 
iti napapateg a padas iti panagadal kadagiti nasantuan a kasuratan iti pagtaengan. Ania ti 
maaramidmo a mangpadur-as kadagita a padas?

Yawis ti Panagbibinninglay
Tapno maallukoy dagiti miembro ti klase 
a mangibinglay no ania ti nasursuroda itoy a lawas, 
mangted kadakuada iti oras a mangpanunot 
maipapan kadagiti ania man nga impresion nga 
adda kadakuada maipapan iti 1 Samuel 8–10; 
13; 15–18. Kalpasanna kiddawem kadakuada 
a mangibinglay iti maysa a bersikulo a nangparegta 
iti maysa nga impresion.

Isuro ti Doktrina

1 SAMUEL 9:15–17; 10:1–12; 16:1–13

Awagan ti Dios dagiti tao babaen iti padto 
nga agserbi iti pagarianna.
•	 Dagiti pakaammuan ti panangpili ti Dios kada 

Saul ken David babaen ti pammadto ken paltiing 
ket makatulong kadagiti miembro ti klase 
a makaawat no kasano a mapili dagiti tao nga 
agserbi iti Simbaan ita. Mabalinmo nga awisen 
dagiti miembro ti klase a mangbasa iti 1 Samuel 
9:15–17; 10:1–12; ken 16:1–13, a mangsapsapul 
kadagiti binatog a makatulong kadakuada 
a mangawat no ania ti kayat a sawen ti “awagan ti 

Dios” (Pagannurotan ti Pammati 1:5). Ania dagiti 
pagdumaan a maaramid daytoy, para kadagiti tao 
a naawagan ken para kadagiti mangkanunong 
kadakuada, tapno maammuanda nga agpili ti 
Dios iti tao nga agserbi Iti Simbaanna?

1 SAMUEL 13:5–14; 15

“Ti panagtulnog naim-imbag 
ngem sakripisio.”
•	 Tapno paglilinnawagan no apay a napateg ti 

agbalin a managtungpal iti Apo, mabalinmo nga 
awisen ti klase a mangrebyu iti 1 Samuel 13:5–14 
ket sapulem dagiti ugali ken tignay a nangiturong 
iti pannakatnag ni Saul. Ania dagiti 
masursurotayo manipud kadagiti biddut ni Saul?

•	 Idinto a ditayo ammo amin a gapu a nabilin ni 
Saul a mangpapatay iti amin nga Amalecita ken 
dagiti ayupda, adda dagiti leksion a masursuro 
manipud iti sungbatna iti dayta a bilin. Tapno 
matulongan dagiti miembro ti klase a mangilasin 
kadagitoy a leksion, mabalinmo nga isurat iti 
pisarra ti Ti panagtulnog naim-imbag ngem . . . ket 
awisem dagiti miembro ti klase a mangutob iti 
daytoy a ragup ti balikas bayat ti panangrebyum 
kadagiti pasamak manipud iti 1 Samuel 15. 
Ania dagiti sumagmamano a naimbag a banag 
a mabalintayo nga aramiden iti biagtayo nga iti 
sumagmamano a gundaway agpilitayo imbes 
nga agtungpal iti Dios? Apay a ti panagtulnog 
iti Dios naim-imbag ngem dagiti dadduma pay 
a nasasayaat a banag?

1 SAMUEL 16:6–7

“Ni Jehova kitaenna iti puso.”
•	 Kalpasan ti panangbasam iti 1 Samuel 16:6–7, 

mabalin nga ibinglay dagiti miembro ti klase 
dagiti kapanunotanda maipapan iti no ania ti 
kaipapanan ti kitaen “iti puso” (bersikulo 7). 
Kasano a masursurotayo ti kumita iti wagas 
a panangkita ti Apo? Mabalin nga ibinglay 
dagiti miembro ti klase dagiti padas a nangisuro 
kadakuada iti kinapateg ti panangkita iti puso 
imbes a ti akinruar a langa.

1 SAMUEL 17

Ti Apo makatulong kadatayo 
a mangparmek iti ania man a karit.
•	 Iti balabala itoy a lawas iti Umaykayo, Sumurot 

Kaniak—Para kadagiti Indibidual ken Pamilia, 
mabalin nga utoben dagiti miembro ti klase 
dagiti balikas ti nadumaduma a tao a masarakan 
iti 1 Samuel 17. Ibilang ti panangidawat iti klase 
a mangibinglay no ania ti nasursuroda manipud 
iti daytoy nga aktibidad. Kangrunaanna, ania ti 
nasursuroda maipapan ken ni David?

•	 Sumagmamano a miembro ti klasem ti nalabit 
a maipaspasango kadagiti karit a mabalin 
a kasla nakabutbuteng a kas iti inaramid ni 
Goliat ken ni Saul ken ti buyotna. Kasano 
a mausarmo ti estoria da David ken Goliat tapno 
matulongan dagiti miembro ti klase a mangsango 
kadagiti karitda nga addaan iti pammati iti 
Apo? Nalabit a mabalinmo a rugian babaen ti 
panangipakita iti ladawan da David ken Goliat 
(kas iti maysa iti balabala iti daytoy a lawas 
iti Umaykayo, Sumurot Kaniak—Para kadagiti 
Indibidual ken Pamilia. Kalpasanna mabalin nga 
ilista dagiti miembro ti klase iti pisarra dagiti 
sumagmamano a banag a mabalin a “Goliat” iti 
panawentayo. Kalpasanna mabalinda a sapulen 
dagiti bersikulo iti 1 Samuel 17 a mangipakita 
iti pammati ni David, a nangpabael kenkuana 
tapno abakenna ni Goliat (kitaen met iti palawag 
iti “Dagiti Nainayon a Resources”). Nalabit 
a mabalin nga ibinglay dagiti miembro ti klase 
dagiti padasda a nakariknaanda a tultulongan ida 
ti Apo a mangranget kadagiti gubatda.

Dagiti Nainayon a Resources

Panangparmek kadagiti Goliattayo.
Insuro ni Presidente Gordon B. Hinckley:

“Adda dagiti Goliat iti amin nga aglawlawyo, 
dadakkel a higante nga addaan iti dakes a panggep 
a mangdadael kadakayo. Saan a dagitay siam-a-
dapan ti katayagna a lallaki dagitoy, ngem isuda 
dagiti lallaki ken institusion a mangkontrol 
kadagiti makaay-ayo ngem dakes a banag a mabalin 
a mangkarit ken mangpakapsut ken mangdadael 
kadakayo. . . .

“. . . Ngem saan a nasken nga agbutengkayo no 
adda palsiityo iti kinapudno kadagiti imayo. . . . 
Addaankayo kadagiti bato ti saguday ken dayaw 
ken integridad nga usaren a maisuppiat kadagitoy 
a kabusor nga agtarigagay a mangparmek 
kadakayo. Agingga a maseknankayo, mabalinyo 
a tiruen ida iti nagbaetan dagiti mata,’ tapno mausar 
ti matalinhaga a balikas. Makapagballigikayo 
kadakuada babaen ti panangdisiplinayo iti 
bagbagiyo tapno maliklikan ida. Mabalinyo a sawen 
iti sibubukel a kaaduda kas iti kinuna ni David ken 
ni Goliat, ‘Sika umayka kaniak a sikakampilan, nga 
addaan iti maysa a pika, ken maysa a gayang: ngem 
siak umayak kenka iti nagan ni Jehova dagiti buyot, 
ti Dios dagiti buyot ti Israel, a kinaritmo’ [1 Samuel 
17:45]” (“Overpowering the Goliaths in Our Lives,” 
Ensign, Mayo 1983, 46, 51). 

Panangpadur-as iti Panangisurotayo
Naparegta ti awagmo. Kas maysa 
a mannursuro, inawagannaka ti Dios 
a mangbendision kadagiti annakna. 
Bayat ti panagbiagmo a maikari iti 
tulongna, itednanto kadakayo ti paltiing 
a kalilkagumam a gun-oden. (Kitaen iti 
Panangisuro iti Wagas ti Mangisalakan, 5.)

HUNIO 20–26

2 Samuel 5–7; 11–12; 1 Ar-ari 3; 8; 11
“MAIPASDEKTO TI PAGARIAM ITI AGNANAYON”

Bayat ti panangadalmo kadagiti nasantuan a kasuratan, sikakararag nga agkalikagumka 
a mangammo no ania dagiti pagbatayan a kangrunaanto a napateg kadagiti miembro ti klase 
tapno maipamaysamto dagiti kasapulanda.

Yawis ti Panagbibinninglay
Tapno maammuan no ania ti nasarakan dagiti 
miembro ti klase a napateg iti panagadalda iti 
nasantuan a kasuratan, mabalinmo nga idawat 
kadakuada nga isurat ti pagibasaran para iti 
maysa a binatog a nangparegta kadakuada 
kadagiti babassit a papel ket kalpasanna ikabil 
dagiti papel iti maysa a container. Kalpasanna 
mabalin a pumili dagiti miembro ti klase iti papel 
manipud iti container, ket mabalin a basaen ken 
paglilinnawagan ti klase dagiti binatog.

Isuro ti Doktrina

2 SAMUEL 5:1–8

Nasken nga aramidentayo ti trabaho ti 
Dios iti wagasna.
•	 Mabalinmo nga idawat kadagiti miembro ti klase 

a mangbasa iti 2 Samuel 6:1–8 ket ibilangmo no 
ania dagiti ballaag a mabalin nga ipaay daytoy 
nga estoria kadatayo iti agdama. Ti palawag ni 
Brigham Young iti “Dagiti Nainayon a Resources” 
ti makatulong. Ania dagiti sumagmamano a wagas 
a mabalintayo a padasen nga aramiden ti trabaho 

ti Dios iti maysa a wagas malaksid iti no kasano 
nga inturongna? Apay a napeggad daytoy? 
Nalabit a mabalin nga ibinglay dagiti miembro 
ti klase dagiti padas a nakasursuruanda nga 
agtalek iti panangiturong nga ited ti Apo para iti 
pannakaipatungpal ti aramidna.

2 SAMUEL 11

Nasken a kanayontayo a nakaalerto ken 
nakasagana a makiranget a maibusor 
iti basol.
•	 Ti panagsursuro manipud kadagiti 

nakaladladingit a pili ni David a naisurat iti 
2 Samuel 11 ti makatulong kadatayo a mangliklik 
kadagiti kasta met la a biddut. Nalabit 
a mabalin nga aggigiddan a basaen ti klase ti 
2 Samuel 11:1–17 ket lasinenda dagiti pili nga 
inaramid ni David a nangiturong kenkuana nga 
agbasol. Ania koma ti maiduma nga inaramid 
ni David? Mabalinmo pay nga idawat kadagiti 
miembro ti klase a mangisurat iti maysa a binatog 
a makatulong a mangparegta iti maysa a tao 
tapno maliklikan ti basol, a maibatay iti no 
ania ti nasursuroda manipud iti 2 Samuel 11. 
Awisem ti sumagmamano a miembro ti klase 
a mangibinglay kadagiti kapanunotanda.

•	 Mabalinmo nga usaren ti 2 Samuel 11 
a paglilinnawagan dagiti peggad ti pornograpia 
ken dadduma pay a seksual a basol. Tapno 
maaramid daytoy, mabalin nga aggigiddan nga 
irebyu ti klase ti paset ti mensahe ni Elder L. 
Whitney Clayton a “Blessed Are All the Pure 

in Heart” (Liahona, Nob. 2007, 51–53). Ania 
a balakad ti ited ni Elder Clayton maipapan 
kadagiti pagpeggadan ti pornograpia? Mabalinyo 
pay a buyaen ti video “To Look Upon” 
(ChurchofJesusChrist.org Kasano a makatulong 
kadatayo ti Mangisalakan a mangparmek 
kadagitoy a pannulisog wenno tignay? 

Nalabit a mabalin nga ibinglay dagiti miembro ti 
klase dagiti kapanunotan a nasarakanda kadagiti 
panagkagumaanda a mangsalaknib kadagiti 
pamiliada manipud iti pornograpia wenno 
mangparmek kadagiti epekto ti pornograpia. 
Makatulong ti Mensahe ni Sister Linda S. Reeves 
a “Protection from Pornography—a Christ-
Focused Home” (Liahona, Mayo 2014, 15–17; 
kitaen met iti “Dagiti Nainayon a Resources”).

1 AR-ARI 8:22–61

Mangisangbay dagiti templo 
kadagiti bendision.
•	 Iladawan ti1 Ar-ari 8 dagiti bendision 

a kinalikaguman a gun-oden ni Solomon 
para kadagiti taona idi naileppas ti templo. 
Mabalinmo a bingaybingayen dagiti 
bersikulo 22–61 kadagiti miembro ti klase ket 
kiddawem kadakuada a mangibinglay iti maysa 
a banag a masarakanda kadagiti bersikuloda 
a mangparegta kadakuada iti panagdaydayawda 
iti templo. Mabalin nga ibinglay dagiti miembro 
ti klase no kasano a binendisionan ti biagda ti 
panagdaydayawda iti balay ti Apo.

1 AR-ARI 8:61; 11:1–11

“Ti pusona napalongdo koma ken Jehova.”
•	 Ania ti kayat a sawen ti “ti puso[tayo] napalongdo 

koma ken Jehova”? (1 Ar-ari 8:61). Maigiddiat 
kadi dayta manipud kadagiti tignaytayo nga 
agbalin a perpekto? Kasano a kastoy? Bayat ti 
panangutob dagiti miembro ti klase kadagitoy 
a saludsod, mabalinda a basaen ti 1 Ar-ari 11:1–
11 ket kitaen no ania ti kuna ti Apo maipapan iti 
puso ni Solomon. Kasano a maliklikantayo dagiti 
biddut a naaramidna?

Dagiti Nainayon a Resources

Mangtimbeng iti daong.
Insuro ni Presidente Brigham Young: “Bay-an koma 
ti Pagarian, ti Apo ti mangtimbeng iti daong; ket no 
aggunay, ket agparang a kasapulan a matimbeng, 
no pumaigid wenno mangliklik iti dalan no 
dadduma, ket iti amin a langa nakadadanag a marba 
ti daong ti katulagan, agannad iti panangtengngel 
ti imam a mangtimbeng iti daytoy; saantayo koma 
nga agbalin a mannakibiang kadagiti saantayo 
a pakaseknan; bay-an a kasta, dayta ti aramid ti 
Apo” (Discourses of Brigham Young, sel. John A. 
Widtsoe [1954], 66).

Panangsalaknib kadagiti pamilia iti 
pornograpia.
Insuro ni Sister Linda S. Reeves: “Kasano 
a salaknibantayo dagiti ubbing ken agtutubotayo? 
Napateg a ramit dagiti filter, ngem ti kadakkelan 
a filter iti lubong, ti kakaisuna a gumananto 
iti kamaudianan, ket ti bukod nga akin-uneg 
a filter nga aggapu iti nauneg ken agtalinaed 
a pammaneknek iti ayat ti Nailangitan nga Amatayo 
ken ti pangsubbot a sakripisio ti Mangisalakantayo 
para iti tunggal maysa kadatayo” (“Protection 
from Pornography—a Christ-Focused Home,” 
Liahona, Mayo 2014, 16; kitaen met iti Joy D. Jones, 
“Addressing Pornography: Protect, Respond, and 
Heal,” Ensign, Okt. 2019, 22–27).

Panangpadur-as iti Panangisurotayo
Siguraduem a mangisursuroka iti pudno 
a doktrina. “Agtultuloy a saludsodem iti bagim, 
‘Kasano a matulonganto ti isursurok dagiti 
miembro ti klasek a mangbukel iti pammatida 
ken ni Cristo, agbabawi, agaramid ken agtungpal 
kadagiti katulagan iti Dios, ken umawat iti 
Espiritu Santo?’” (Panangisuro iti Wagas ti 
Mangisalakan, 20).

HUNIO 27–HULIO 3

1 Ar-ari 17–19
“NO NI JEHOVA ISU TI DIOS, SUMUROTKAYO KENKUANA”

Ti panggep dagiti nasantuan a kasuratan—ken ti klasem—ket mangbukel iti pammati iti 
Nailangitan nga Ama ken ni Jesucristo. Bay-am a daytoy a panggep ti mangiwanwan kadagiti 
pangngeddeng nga aramidem maipapan iti no ania ti isuro ken no ania dagiti saludsod 
a damagen.

Yawis ti Panagbibinninglay
Tapno matulongan dagiti miembro ti klase 
a mangibinglay kadagiti nalawag a pannakaammo 
ken pannakaawat maipapan iti 1 Ar-ari 17–19, 
mabalinmo nga awisen ida a mangpanunot iti maysa 
a paulo para iti tunggal maysa kadagitoy a kapitulo. 
Ania dagiti bersikulo a namangpanunot kadakuada 
maipapan kadagitoy a paulo?

Isuro ti Doktrina

1 AR-ARI 17:8–16; 19:19– 21

Maysa a gundaway a pakaaramatan ti 
pammatitayo ti awis nga agsakripisio.
•	 Ti pagwadan ti balo ni Zarepat ti mabalin 

a mangparegta kadagiti miembro ti klasem 
kabayatan dagiti panawen no masubok ti 
pammatida. Mabalinmo ti mangrugi babaen ti 
panangkiddaw kadakuada a mangilista kadagiti 
pili nga agkasapulan iti pammati ken ni Jesucristo. 
Kalpasanna mabalinda a basaen ti pakaammuan 
iti 1 Ar-ari 17:8–16 ken agsarita maipapan iti 
no ania ti isuro kadakuada daytoy nga estoria 
maipapan iti panangaramat iti pammati. 

Allukoyem dagiti miembro ti klase a mangibinglay 
iti riknada maipapan iti balo a babai ken no 
kasano a mangparegta ti pagwadanna kadakuada 
a mangaramat iti pammatida. Kasano a maipada 
ti pammatina iti pammati nga impakita ni Eliseo 
iti 1 Ar-ari 19:19–21? Nalabit nga agtallugod 
dagiti miembro ti klase a mangibinglay kadagiti 
sakripisio nga inaramidda para iti Apo ken no 
kasano a binendisionanna ida.

•	 Matulongannatayo pay ti estoria ti balo 
ni Zarepat maipapan kadagiti bendision 
a sumangbay manipud iti sakripisio. Mabalinmo 
nga idawat kadagiti miembro ti klase a mangutob 
no kasano ti panagrespondeda kadagiti binatog 
kas kadagitoy: “Diak kabaelan ti agbayad iti 
apagkapullo” wenno “Makumikomak la unay nga 
umawat iti pagrebbengan iti ministering.” Ania 
ti isuro kadatayo ti 1 Ar-ari 17:8–16 a mabalin 
a mayaplikar kadagitoy a binatog? Kasano 
a matulongannatayo ti pannakaammotayo 
iti Mangisalakan no naidawat kadatayo nga 
agaramid kadagiti sakripisio? Makatulong pay 
dagiti balikas ni Elder Lynn G. Robbins iti 
“Dagiti Nainayon a Resources”.

1 AR-ARI 18:17–39

“No ni Jehova Isu ti Dios, 
sumurotkayo kenkuana.”
•	  Ti maysa a panaglilinnawag maipapan iti 

1 Ar-ari 18:17–39 ti makatulong kadagiti miembro 
ti klase nga agbalin nga ad-adda a managikumit 
iti panangsurot ken ni Jesucristo ken panagtalek 

Kenkuana. Kalpasan ti panangrebyu iti estoria iti 
klase, mabalinmo nga isurat iti pisarra ti saludsod 
a dinamag ni Elias kadagiti tao ti Israel: “Agpapan 
kaano ti panagalla-allayo iti dua a panunot?” 
(bersikulo 21). Paibinglay kadagiti miembro 
ti klase no ania ti mariknada a kayat a sawen 
daytoy a saludsod. Ania dagiti sumagmamano 
a gapu ti mabalin a “panagsardeng” (a mabalin 
a kayatna a sawen ti panagkedked, panagduadua, 
wenno panagkapsut) dagiti tao iti panagsurot 
iti Apo ken panagsurot ken ni Baal? Apay a no 
dadduma saantayo a makaikeddeng maipapan 
iti panangsurot ken ni Jesucristo? Mabalin nga 
ibinglay dagiti miembro ti klase dagiti padas 
a nakatulong kadakuada a nangpili a nangsurot 
iti Mangisalakan.

1 AR-ARI 19:1–12

Masansan nga agsao ti Apo kadagiti 
naulimek, gagangay a wagas.
•	 Adu a tao ti agkarigatan a mangilasin no 

makisarsarita ti Apo kadakuada. Tapno 
matulongan dagiti miembro ti klase a nasaysayaat 
a mangilasin iti timek ti Apo, mabalinmo nga 
awisen ida a mangbasa iti 1 Ar-ari 19:1–12 
ket mangibinglay no ania ti nasursuro ni 
Elias. Nalabit a mabalin nga ibinglay dagiti 
miembro ti klase kadagiti padas a nakaisuro 
kadakuada maipapan kadagiti nadumaduma 
a wagas a makisarita ti Apo kadakuada. 
Mabalin a kayatmo nga ibinglay ti video “How 
Can I Feel the Holy Ghost More Often?” 
(manipud iti “Face to Face with President Eyring 
and Elder Holland” [worldwide youth broadcast, 
Mar. 4, 2017], ChurchofJesusChrist.org).

•	 Tapno matulongan ti nadaras a panaglilinnawag 
maipapan iti ragup ti balikas a “naalumamay 
a bassit a timek,” mabalinmo nga i-display dagiti 
banag (wenno dagiti ladawan dagiti banag) 
a mabalin a makatulong kadagiti miembro ti 
klase a mangutob iti ragup ti balikas. Mabalin 
a mangisingasing dagiti miembro ti klase iti 
dadduma pay a pagarigan. Apay a dagiti balikas 
a “naalumamay” ken “babassit” ti nasayaat 
a wagas a mangiladawan iti timek ti Espiritu? 
Para iti dadduma pay a pannakailadawan, 

mabalin a basaen dagiti miembro ti klase ti 
nasantuan a kasuratan kas iti Helaman 5:30; 
3 Nephi 11:3–7; Doktrina ken Katulagan 
6:22–23; 8:2–3; 9:8–9; 11:12–14; 36:2. Mabalin 
nga ibinglayda ti dadduma pay a nasantuan 
a kasuratan maipapan iti panangilasin iti 
Espiritu. Ania ti isingasing dagitoy a nasantuan 
a kasuratan maipapan iti no ania ti nasken 
nga aramidentayo tapno mangngegan ti timek 
ti Apo? Makatulong dagiti video “Feeling 
the Holy Ghost” wenno “Voice of the Spirit” 
(ChurchofJesusChrist.org).

Dagiti Nainayon a Resources

Ti balo ni Zarepat.
Kinuna ni Elder Lynn G. Robbins: “Naawatan 
ni Elias ti doktrina nga umay dagiti bendision 
kalpasan ti pannakasubok ti pammatitayo [kitaen 
iti Ether 12:6; Doktrina ken Katulagan 132:5]. Saan 
a managimbubukod Isuna. Kas babaonen ti Apo, 
adda sadiay ni Elias a mangted, saan a mangala 
[kitaen iti 1 Ar-ari 17:13–16]. . . . Maysa a gapu 
ti panangiladawan ti Apo kadagiti doktrina nga 
addaan kadagiti kadadagsenan a kasasaad ket 
panangikkat kadagiti pambar. No namnamaen ti 
Apo uray pay ti kapapanglawan a balo nga agbayad 
iti sentimona, ania ti ibati dayta dayta iti dadduma 
a mangipagarup a saan a mainugot wenno nalaka 
nga isakripisio?” (“Tithing—a Commandment Even 
for the Destitute,” Liahona, Mayo 2005, 35).

Panangpadur-as iti Panangisurotayo
Agbalin a maysa a napakumbaba a ramit ti 
Espiritu. “Panggepmo kas maysa a mannursuro 
ti saan a mangidatag iti maysa a napintas 
a presentasion ngem ketdi tapno makatulong 
iti dadduma nga umawat iti impluensia ti 
Espiritu Santo, nga isu ti pudno a mannursuro” 
(Panangisuro iti Wagas ti Mangisalakan, 10).

HULIO 4–10

2 Ar-ari 2–7
“ADDA MAYSA A PROPETA ITI ISRAEL”

Bayat ti panagsaganam a mangisuro, basaem ti 2 Ar-ari 2–7 nga agkakalikaguma manggun-
od iti pammaregta para iti bukodmo a biag. Kalpasanna denggem dagiti parikna maipapan 
kadagiti mensahe a mangbendision kadagiti miembro ti klasem.

Yawis ti Panagbibinninglay
No dadduma kasapulan dagiti miembro ti klase ti 
oras a mangrebyu biit kadagiti kapitulo a basaenda 
sakbay a mabalinda nga ibinglay dagiti nalawag 
a pannakaammo ken pannakaawat manipud iti 
bukodda a panagadal iti nasantuan a kasuratan. 
Padasem ti mangted iti sumagmamano a minuto 
para iti daytoy iti rugi ti klase; kalpasanna awisem 
dagiti miembro ti klase a mangibinglay iti maysa 
a banag a nasursuroda.

Isuro ti Doktrina

2 AR-ARI 2–6

Makaaramid ti Dios kadagiti milagro 
iti biagtayo.
•	 Bayat ti panangilawlawagmo kadagiti milagro iti 

2 Ar-ari 2–6, mabalin a makatulong a kiddawem 
kadagiti miembro ti klase a mangilawlawag iti 
kaipapanan ti balikas a milagro. Mabalinmo nga 
ibinglay daytoy a nalawag a pannakaammo ken 
pannakaawat manipud ken ni Presidente Howard 
W. Hunter: “Dagiti [milagro] ket ti panangipakita 

iti bileg ti [Dios] a ditayo kabaelan nga ilawlawag 
wenno naan-anay a maawatan. . . . Dagitoy 
a milagro ken pagsisiddaawan ket kangrunaan 
a pakakitaan iti biag ken panagministro ni 
Jesucristo, ti mismo nga Anak ti Dios. Ngem 
makapakellaat ken napnuan iti pagsidsiddaawan 
dagita, dagiti adu a milagro ni Cristo ket 
mangyanninaw laeng kadagiti daddadakkel 
a milagro nga impakita ti Amana kenkuana ken 
agtultuloy nga aramidenna amin iti aglawlawtayo. 
. . . Addanto a kanayon dagiti adu a milagro no 
addaantayo kadagiti mata a kumita ken kadagiti 
lapayag nga agdengngeg” (“The God That 
Doest Wonders,” Ensign, Mayo 1989, 15–16). 
Kasano a matulongandatayo dagitoy a nalawag 
a pannakaammo ken pannakaawat a mangkita iti 
bileg ti Dios iti biagtayo?

•	 Ibilangmo ti panangkiddaw kadagiti miembro ti 
klase a mangilista kadagiti milagro a nailadawan 
iti 2 Ar-ari 2–6. Ania ti masursurotayo maipapan 
iti Apo manipud kadagitoy a milagro? Mabalin 
pay nga agsarita dagiti miembro ti klase 
maipapan kadagiti milagro—dadakkel wenno 
babassit—a napadasanda wenno napadasan dagiti 
pamiliada. Kasano a nasaysayaat a mabigbigtayo 
dagiti milagro ti Dios iti biagtayo—agraman 
dagiti maigidiat iti no ania ti ninamnamatayo?

•	 Mabalin a makita dagiti miembro ti klase 
a makaparegta nga idilig ti sumagmamano 
kadagiti milagro nga inaramid ni Eliseo iti 
sumagmamano nga inaramid ni Jesucristo 
(kitaen iti 2 Ar-ari 4:8–37 ken Lucas 7:11–16; 2 

Ar-ari 4:42–44 ken Juan 6:1–13; 2 Ar-ari 5:1–15 
ken Lucas 17:11–19). Ania ti isuro dagitoy 
a bersikulo kadatayo maipapan iti Mangisalakan 
ken dagiti propetana?

2 AR-ARI 5:1–19

No napakumbaba ken natulnogtayo, 
maagasannatayo ni Jesucristo.
•	 Maysa nga adalen a masursurotayo manipud 

iti panangagas iti kukutel ni Naaman ket ti 
kinapateg ti kinapakumbaba. Tapno mangirugi iti 
panaglilinnawag, mabalinmo nga isurat iti pisarra 
ti kinapannakkel ni Naaman ken kinapakumbaba 
ni Naaman. Mabalin a sukisoken dagiti miembro 
ti klase ti 2 Ar-ari 5:1–19 ket isuratda iti pisarra 
dagiti ragup ti balikas a mangiladawan iti 
kinapannakkel wenno kinapakumbaba ni 
Naaman. Kasano a maipadatayo no dadduma ken 
ni Naaman? Kasano a maipadatayo no dadduma 
kadagiti adipenna? Kasano a naammuantayo no 
ania ti naammuan ni Naaman?

•	 Sabali pay nga adalen a masursurotayo manipud 
iti daytoy nga estoria ket ti pateg ti panagtungpal 
iti Dios iti babassit a banag. Mabalinmo nga irugi 
babaen ti panangbasam iti 2 Ar-ari 5:9–12 ken 
panagkiddaw iti kapanunotan dagiti miembro ti 
klase maipapan no apay a ni Naaman “pimmanaw 
a siluluksaw” (bersikulo 12). Apay a kaykayattayo 
nga aramiden ti “sumagmamano a dadakkel 
a banag” a kiddawen ti Dios kadatayo, imbes 
a dagiti gagangay a banag? (bersikulo 13). Ania 
ti pateg ti panangaramid kadagitoy gagangay 
a banag?

2 AR-ARI 6:8–23

“Ta ad-aduda dagiti adda kadatayo ngem 
kadagiti adda kadakuada.”
•	 Addaantayo amin iti kanito a mariknatayo ti 

panagmaymaysa wenno panagbuteng. Ibilang 
no kasano a makatulong ti panangilawlawag iti 
pakaammuan iti 2 Ar-ari 6:8–23 kadagiti miembro 
ti klase a makarikna iti kastoy. Mabalinmo 
a rugian babaen iti gagangay a panangkiddaw 
kadagiti miembro ti klase no ania ti nakaawisan 
ti riknada maipapan kadagitoy a bersikulo. 

Mabalinda pay nga ibinglay dagiti padasda idi 
“linuktan ti Apo dagiti mata[da]” (bersikulo 17) 
ket nakatulong kadakuada a makita a saanda nga 
agmaymaysa (kitaen met iti “Dagiti Nainayon 
a Resources”). Kasano a matulongantayo ti 
tunggal maysa a “di agbuteng”? (bersikulo 16).

Dagiti Nainayon a Resources

“Luktan dagiti naespirituan a matatayo.”
Iti panangibasar iti pakaammuan iti 2 Ar-ari 6:8–23, 
kinuna ni Elder Ronald A. Rasband:

“Mabalin nga awanantayo man iti luglugan 
nga apuy a naibaon tapno mangpukaw 
kadagiti butengtayo ken mangparmek kadagiti 
demoniotayo, ngem nalawag ti adalen. Adda 
ti Apo kadatayo, pampanunotennatayo ken 
bembendisionannatayo kadagiti wagas nga Isu 
laeng ti makaaramid. Kabaelan ti kararag nga 
idawat dagiti pigsa ken paltiing a kasapulantayo 
tapno ipamaysa ti pampanunottayo ken ni 
Jesucristo ken iti pangsubbot a sakripisiona. 
Ammo ti Apo a no dadduma mariknatayo ti 
agbuteng. Nariknak ti buteng ket kastakayo met. 
. . .  Iti daytoy a Simbaan nalabit a saantayo nga 
umdas a makaipaay iti napateg nga impluensia iti 
lubong, ngem no luktantayo dagiti naespirituan 
a matatayo, ‘ad-aduda dagiti adda kadatayo 
ngem kadagiti adda kadakuada’ [2 Ar-ari 6:16]” 
(“Be Not Troubled,” Liahona, Nob. 2018, 18–19). 

Panangpadur-as iti Panangisurotayo
Iturong dagiti agad-adal kadagiti nasantuan 
a kasuratan. Agingga a kabaelam, allukoyem 
dagiti miembro ti klase nga agtalek kadagiti 
nasantuan a kasuratan ken balikas dagiti 
sibibiag a propeta para iti pannarabay, 
sungbat kadagiti saludsod, ken suporta. 
Ti balikas ti Dios ti kaindaklanan a pagtaudan 
iti kinapudno. (Kitaen iti Panangisuro iti Wagas ti 
Mangisalakan,21.)

HULIO 1–17

2 Ar-ari 17–25
“NAGTALEK KEN JEHOVA A DIOS TI ISRAEL”

Irebyu dagiti impresion nga insuratmo kabayatan ti bukod a panagadalmo iti 2 Ar-ari 17–25 iti 
daytoy a lawas. Ania dagiti binatog manipud kadagitoy a kapitulo a mariknam nga agbalinto 
a kapatgan kadagiti miembro ti klasem?

Yawis ti Panagbibinninglay
No ibinglay dagiti miembro ti klase no ania ti 
masursuroda iti pagtaengan iti panagadalda 
iti nasantuan a kasuratan, mabalin a marikna 
a naparegta dagiti dadduma a miembro iti klase 
tapno agadal kadagiti nasantuan a kasuratan iti 
unos ti makalawas. Mabalinmo a rugian ti klase 
babaen ti panangawis kadagiti miembro ti klase 
a mangsungbat iti saludsod a kas iti “Ania ti insuro 
ti Espiritu Santo kenka bayat ti panangbasam 
kadagiti naidutok a kapitulo iti daytoy a lawas?”

Isuro ti Doktrina

2 AR-ARI 18:28–36; 19:1–7, 14–19

Makapagtalinaedtayo a pudno iti Apo no 
masubok ti pammatitayo.
•	 Dagiti kinapudno iti 2 Ar-ari 18–19 ti 

makatulong kadatayo a mangammo no kasano 
ti agresponde no masubok ti pammatitayo. 
Kasano a matulongamto dagiti miembro ti klase 
a mangtakuat kadagitoy a kinapudno? Mabalinmo 
nga awisen dagiti miembro ti klase a mangibinglay 
iti sumagmamano a gapu no apay a mamatida 

iti Dios ken iti planona. Kalpasanna mabalinda 
a sukisoken ti 2 Ar-ari 18:28–35, a mangsapsapul 
kadagiti gapu a nangtedan dagiti Asirio kadagiti 
tao iti Jerusalem a saan nga agtalek iti Apo. 
Kasano a padasen ni Satanas ti mangallukoy 
kadatayo nga agduadua iti pammatitayo ita? 
Kalpasanna mabalin dagiti miembro ti klase 
ti agsukisok iti 2 Ar-ari 19:1–7, 14–19 para iti 
no ania ti masursurotayo manipud iti Ezekias 
maipapan iti no kasano ti agresponde no masubok 
ti pammatitayo. Kasano a tulongannatayo ti Apo 
a mangparmek kadagiti karit iti pammatitayo? 
Ania dagiti dadduma pay a singasing dagiti 
miembro ti klase iti pannakapabaro ti pammati 
ken panagtalekda iti Apo?

•	 Mabalinmo nga awisen dagiti miembro ti klase 
nga umay iti klase a nakasagana a manggupgop 
iti napagsasaritaan dagiti Asirio ken dagiti 
opisial ni Ezekias iti asideg dagiti bakud ti 
Jerusalem (kitaen iti 2 Ar-ari 18:17–36). Sakbay 
nga isaritana ti estoria, mangawis kadagiti 
miembro ti klase a mangipapan nga isuda dagiti 
agindeg iti Jerusalem a dumdumngeg iti daytoy 
a panagsasarita. Ania dagiti kapanunotan wenno 
rikna a mabalin nga adda kadakuada? Ania ti 
mabalin nga aramidenda? Mabalin a mangted 
dagiti miembro ti klase iti paset ti mensahe ni Elder 
David A. Bednar “Therefore They Hushed Their 
Fears” (Liahona, Mayo 2015, 46–49) ket awisem ida 
a mangsapul iti balakad a mabalin a mangtulong 
kadakuada kadagiti panawen ti panagbuteng 
wenno panagduadua. Kasano a natulongannatayo 
ti pammatitayo ken ni Jesucristo kabayatan dagiti 
mapannubok a panawen?

2 AR-ARI 22:8–20; 23

Mabalin nga iturong dagiti nasantuan 
a kasuratan ti puspusotayo iti Apo.
•	 Ti panangilawlawag iti bileg ti balikas ti Dios 

iti biag ni Ari Josias ken dagiti taona ket 
mabalin a mangparegta kadagiti miembro ti 
klase nga agkalikagum a manggun-od iti kasta 
met la a bileg iti bukodda a biag. Mabalinmo 
a rugian ti maysa panaglilinnawag babaen 
ti panangawis kadagiti miembro ti klase 
a mangipapan no kasano koma a maiduma ti 
biagda no awan kadakuada dagiti nasantuan 
a kasuratan. Kalpasanna mabalinda a sukisoken ti 
2 Ar-ari 22:8–11; 23:1–6, 21, 24 tapno ammuen no 
kasano a nagbalbaliw ni Josias ken dagiti taona idi 
nangngeganda ti balikas ti Dios manipud kadagiti 
nasantuan a kasuratan a natakuatanda manen 
itay nabiit iti templo. Kasano a nakatulong dagiti 
nasantuan a kasuratan kadatayo nga umas-asideg 
iti Nailangitan nga Ama ken ni Jesucristo?

•	 Ti makaawis rikna a panagbalbaliw a balikas ti 
Dios nga adda ken ni Josias ken dagiti adu a tao 
iti pagarianna ti mabalin a mangparegra kadagiti 
miembro ti klasem a mangsapul kadagiti kasta 
met la a panagbalbaliw iti biagda. Kalpasan ti 
panangilawlawag kadagitoy a panagbalbaliw 
(kitaen iti 2 Ar-ari 23:1–6, 21, 24), mabalin nga 
ibinglay dagiti miembro ti klase dagiti padas 
a ti maysa a binatog ti nasantuan a kasuratan 
wenno pakaammuan ket nakaited iti pagdumaan 
iti biagda. Nalabit a mabalinda nga isarita 
maipapan no apay a sipapalubosda nga inawat 
ti mensahe dayta a nasantuan a kasuratan iti 
dayta a panawen iti biagda. Mabalin nga inayon 
ti palawag iti “Dagiti Nainayon a Resources” iti 
panaglilinnnawagyo.

Makatulong dagiti nasantuan a kasuratan a maiturong ti 
puspusotayo iti Apo.

Dagiti Nainayon a Resources

Takuaten manen dagiti nasantuan 
a kasuratan.
Kinuna ni Presidente Spencer W. Kimball:
“Maallukoyak a ti tunggal maysa kadatayo, iti 
sumagmamano a panawen iti biagtayo, nasken 
a takuatentayo mismo dagiti nasantuan a kasuratan—
ken saan laeng a takuatentayo iti mammaminsan, 
ngem takuatentayo dagitoy manen ken manen. . . .
“Sipipigsa a mariknak a nasken nga agsublitayo 
amin kadagiti nasantuan a kasuratan kas iti inaramid 
ni Ari Josias ken palugodan dagitoy nga agtrabaho 
a simamaingel iti kaunggantayo, a mangidurduron 
kadatayo iti saan a mapagduaduaan a determinasion 
nga agserbi iti Apo. . . .
“Makitak a no saanak a naannad kadagiti 
pannakinaigko iti kinadiosan ken no kasla awan 
dumdumngeg a nadiosan a lapayag ken awan 
nadiosan a timek nga agsasao, nga addaak iti 
adayo, nakaad-adayo. No iraremko ti bagik kadagiti 
nasantuan a kasuratan bumassit ti nagbaetan ket 
agsubli iti kinaespirituan. Naduktalak ti bagik 
nga ad-adda ti panangipategko kadagiti nasken 
nga ipategko iti amin a pusok ken panunotko ken 
pigsak, ket ad-adda nga ipategko ida, naduktalak 
a nalaklakaak nga agtungpal iti balakadda” 
(Teachings of the Presidents of the Church: Spencer W. 
Kimball [2006], 62–63, 67).

Panangpadur-as iti Panangisurotayo
Usarem dagiti tulong iti panagadal iti 
nasantuan a kasuratan. Maysa a wagas 
tapno matulongan dagiti miembro ti klase 
a maawatanda dagiti nasantuan a kasuratan ket 
ti mangiturong kadakuada kadagiti resources 
kas iti Pangiwanwan iti Nasantuan a Kasuratan 
ken dagiti artikulo iti Gospel Topics iti 
(ChurchofJesusChrist.org). Kasta met a masarakan 
dagiti makatulong nga impormasion kadagiti 
benneg a “Dagiti Kapanunotan a Laglagipen” 
iti Umaykayo, Sumurot Kaniak—Para kadagiti 
Indibidual ken Pamilia.

HULIO 18–24

Esdras 1; 3–7; Nehemias 2; 4–6; 8
“AGAR-ARAMIDAK ITI MAYSA A DAKKEL NGA ARAMID” 

No awisem dagiti miembro ti klase a mangibinglay no ania ti napateg kadakuada kadagiti libro 
ti Esdras ken Nehemias, mangibinglay met kadagiti ania man nga impresion a naawatmo bayat 
ti panagadalmo.

Yawis ti Panagbibinninglay
No dadduma ti panangisurat iti pisarra kadagiti 
kangrunaan a balikas wenno ragup ti balikas ket 
mabalin a mangipalagip kadagiti miembro ti klase 
ti bambanag a nasursuroda manipud kadagiti 
nasantuan a kasuratan ken ad-adda a mangpalaka 
kadakuada nga agibinglay. Kas pagarigan, 
mabalinmo nga isurat iti pisarra ti Bangonen manen, 
Tarimaanen, ken Ipasdek manen ket awisem dagiti 
miembro ti klase a mangibinglay kadagiti bersikulo 
manipud iti panagbasada a mainaig iti maysa wenno 
ad-adu pay kadagitoy a balikas.

Isuro ti Doktrina

ESDRAS 3:8–13; 6:16–22

Mangyeg dagiti templo kadatayo iti rag-o.
•	 Ti panagbasa maipapan iti rag-o a narikna 

dagiti Judio kabayatan ti pannakabangon 
manen iti temploda ket mabalin a makatulong 
kadagiti miembro ti klase a makarikna iti 
ad-adda a panagyaman kadagiti templo iti 
aldawtayo. Nalabit a mabalinmo nga awisen 
dagiti miembro ti klase a mangrebyu iti 

Esdras 3:8–13 ken 6:16–22 ket kalpasanna 
paglilinnawagan dagiti sumagmamano a wagas 
a nangrambakan dagiti Judio iti pannakabangon 
manen ken pannakaidaton ti templo. Apay a ti 
pannakabangon ti maysa a templo ti maysa 
a gapu tapno agrambak? Mabalinmo nga awisen 
dagiti miembro ti klase a mangibinglay no kasano 
a mangted iti rag-o kadakuada dagiti templo, ken 
ti trabaho nga aramidentayo sadiay. Ti palawag 
iti “Dagiti Nainayon a Resources” ti makaallukoy 
kadagiti miembro ti klase a mangpadas iti rag-o ti 
aramid iti templo.

Mabalin a ti templo ti pagtaudan ti rag-o iti biagtayo.

ESDRAS 4–5; NEHEMIAS 2; 4;6

Makatulongtayo iti panagtultuloy ti aramid 
ti Dios iti baet ti pannakasuppiat.
•	 Iladawan dagiti libro ti Esdras ken Nehemias 

dagiti tao a mangipatpatungpal iti napateg nga 
aramid iti baet ti panagsuppiat manipud kadagiti 
kabusorda. Tapno rugian ti panaglilinnawag, 

mabalinmo a damagen kadagiti miembro ti klase 
no ania ti “dakkel nga aramid” ni Nehemias 
(Nehemias 6:3) a mabalin nga idasig iti biagtayo. 
Ania ti napateg nga aramid nga inted ti Dios nga 
aramidentayo? Kalpasanna mabalinmo a basaen 
ti Esdras 4:4 ket paglilinnawagan no kasano 
ti panangpadas ni Satanas a mangpakapsut 
kadagiti imatayo ken mangriribuk kadatayo 
iti panangaramid iti trabaho ti Dios. Ania ti 
masursurotayo manipud ken ni Nehemias ken 
dagiti kaduana a trabahador iti Nehemias 2:18–20; 
4:6–9; ken 6:1–3? Ania ti kayat a sawen ti “maysa 
a nakem tapno agaramid” iti serbisio iti Apo? 
(Nehemias 4:6). Ibilangmo ti panangibinglay ti 
paset ti mensahe ni Presidente Dieter F. Uchtdorf 
“We Are Doing a Great Work and Cannot 
Come Down” (Liahona, Mayo 2009, 59–62), 
nangnangruna kadagiti maudi a dua a benneg.

•	 Mabalin a mariknam a naparegtaka a mangidaulo 
iti panaglilinnawag a mangidasdasig kadagiti 
panagkagumaan ni Zerubbabel a mangbangon 
manen iti templo kadagiti panagkagumaantayo 
a dumar-ay iti templo ken aramidentayo ti 
pangisalakan nga aramid sadiay. Kas pagarigan, 
mabalinmo nga isurat ti dua a paulo iti pisarra: 
Zerubbabel ken Datayo. Iti babaen ti Zerubbabel, 
mabalin nga isurat dagiti miembro ti klase 
no ania ti inaramid “dagiti kabusor da Juda 
ken Benjamin” (Esdras 4:1) a nangpadas 
a nangpasardeng ken ni Zerubbabel ken dagiti 
tao a Judio manipud iti panangbangonda manen 
iti templo (kitaen iti Esdras 4). Iti babaen ti 
Datayo, mabalin nga ilista dagiti miembro ti 
klase dagiti wagas a pangpadasan ti kabusor 
a mangpasardeng kadatayo manipud iti 
idadar-ay iti templo. Kalpasanna mabalinda 
ti agbibinninglay iti balakad maipapan iti no 
kasano a makapagkalikagumtayo a manggun-
od iti tulong ti Apo iti panangparmek iti dayta 
a pannakasuppiat.

NEHEMIAS 8:1–12

Mabendisionantayo no agadaltayo kadagiti 
nasantuan a kasuratan.
•	 Nalabit a mabalin nga aggigiddan a basaen 

dagiti miembro ti klase ti Nehemias 8:1–12 
ket paglilinnawagan no kasano ti narikna ni 
Esdras ken dagiti taona maipapan iti Dios ken 
iti balikasna. Allukoyem dagiti miembro ti 

klase nga agibasar kadagiti nalawag a bersikulo 
a mangipakita no kasano ti nariknada. Awisem 
dagiti miembro ti klase a mangipeksa no kasano 
ti riknada maipapan iti balikas ti Dios. Kasano 
a mapasayaattayo dagiti panagkagumaantayo nga 
agadal iti balikas ti Dios?

Dagiti Nainayon a Resources

Padasenyo ti rag-o ti templo.
 Insuro ni Presidente Russell M. Nelson:

“Mabalin a maparegtatayo iti uneg ti agmalem 
maipapan kadagiti padas dagiti dadduma iti 
templo ken family history. Ngem nasken nga adda 
aramidentayo a banag tapno aktual a padasentayo 
mismo ti rag-o. Kayatko ti mangted iti maysa a karit 
iti tunggal maysa kadatayo tapno makapagtultuloy 
ken mapapigsa ti napintas a rikna iti daytoy nga 
aramid. Awisenkayo a sikakararag a mangpanunot 
no ania a kita ti sakripisio—no mabalin maysa 
a sakripisio iti oras—a maaramidyo tapno ad-adu 
pay ti maileppasyo a trabaho iti templo ken family 
history itoy a tawen.

“Mairamantayo iti aramid ti Mannakabalin 
a Dios. Sibibiag Isuna. Ni Jesus ti Cristo. Daytoy ti 
Simbaanna. Datayo dagiti annakna iti katulagan. 
Mapangnamnamaannatayo” (Russell M. Nelson 
and Wendy W. Nelson,“Open the Heavens 
through Temple and Family History Work,” 
Ensign, Okt. 2017, 39).

Panangpadur-as iti Panangisurotayo
Iramanmo ti nagannak dagiti agtutubo. No 
mangisuroka kadagiti agtutubo, ibinglaymo no 
ania ti isursurom kadagiti nagannak kadakuada. 
Matulongandaka a makaawat kadagiti kasapulan 
dagiti agtutubo ken no kasano a matulongam 
ida. Daytoy ti mabalin pay a nasayaat a wagas 
a mangyallukoy iti panaglilinnawag ti pamilia 
maipapan iti no ania ti sursuruen dagiti 
agtutubo iti klase. (Kitaen iti Panangisuro iti 
Wagas ti Mangisalakan, 27.)

HULIO 25–31

Ester
“SIKA DIKA MAYEG . . . ITI KASTA A TIEMPO A KAS ITOY”

Kasano nga am-ammom unay dagiti miembro ti klase? Padasem a kaam-ammom a nasaysayaat 
ti maysa a miembro ti klase iti tunggal lawas. Daytoy ti mangtulongto kenka a mangibilang 
kadagiti kasapulanda bayat ti panagsaganam a mangisuro (kitaen iti Panangisuro iti Wagas ti 
Mangisalakan, 7).

Yawis ti Panagbibinninglay
Mabalin nga ibinglay dagiti miembro ti klase iti 
maysa a tao a nakatugaw iti asideg ti maysa a banag 
nga insuro ti Espiritu kadakuada, maysa a banag 
a naawatanda a nasaysayaat, wenno maysa a banag 
nga inyarigda iti biagda bayat ti panangbasada iti 
libro ni Ester. Kalpasanna mabalin ti mangibinglay 
ti sumagmamano kadakuada iti sibubukel a klase.

Isuro ti Doktrina

ESTER

Ipannatayo ti Apo kadagiti situasion 
a mabalintayo a bendisionan 
dagiti dadduma.
•	 Mabalin a nakitan dagiti miembro ti klasem 

dagiti wagas a nangaramidan ti Apoa mabalin 
nga isalakan ni Ester dagiti Judio, kas 
naisingasing iti balabala itoy a lawas iti Umaykayo, 
Sumurot Kaniak—Para kadagiti Indibidual ken 

Pamilia. Awisem ida a mangibinglay no ania ti 
nasarakanda. Wenno mabalinyo nga aggigiddan 
a mangsapul iti sumagmamano a pagarigan 
(kitaen iti Ester 2:21–23; 3:10–14; 4:14–16). Ania 
ti maaramidtayo tapno mailasintayo ti ima ti 
Dios iti biagtayo? Ti palawag ni Elder Neil L. 
Andersen iti “Dagiti Nainayon a Resources” ket 
naglaon iti maysa a sungbat iti daytoy a saludsod.

•	 Tapno matulongan dagiti miembro ti klasem 
a mangpanunot maipapan no kasano nga 
insagana ida ti Apo “iti kasta a tiempo a kas 
itoy” (Ester 4:14), awisem ida a mangbasa iti 
Ester 4:10–17. Kasano a nakatulong dagiti balikas 
ni Mardokeo ken ni Ester a mangaramid iti 
pangngeddeng a mangsalaknib kadagiti taona? 
Kas iti panangikabil ti Dios ken ni Ester iti maysa 
a saad a pakaisalakananna kadagiti Judio, ania 
dagiti sumagmamano a situasion a pangikabilanna 
kadatayo tapno mabendisionantayo dagiti 
dadduma? Kasano a makapagbalintayo 
a nasaysayaat a ramit dagiti imana? Ti panangbasa 
iti palawag ni Sister Virginia U. Jensen iti 
“Dagiti Nainayon a Resources” ket mabalin 
a mangparegta kadagiti miembro ti klase 
a mangpanunot kadagiti panawen idi nariknada 
ti panagbalinda a ramit para iti Apo. Kiddawem 
kadakuada a mangibinglay kadagiti padasda, no 
tarabayen ti Espiritu.

ESTER 4

Ipakita ti panagayuno ti 
panagpannuraytayo iti Apo.
•	 Mabalinmo nga usaren ti Ester 4 a mangilawlawag 

kadagiti bendision a sumangbay manipud iti 
panagayuno. Mabalinmo a parebyu iti maysa 
a miembro ti klase dagiti pasamak a nangiturong 
ken ni Ester ken iti dadduma pay a Judio tapno 
agayunoda. Apay a pinilida ti agayuno? Apay 
a pilientayo ti agayuno? Mabalin a kayatyo nga 
aggigiddan nga irebyu dagiti sumagmamano 
a mainayon a nasantuan a kasuratan maipapan 
iti panagayuno, a kas iti Isaias 58:6–12 ken 
Mateo 4:1–4; 17:14–21 (kitaen met ti Pangiwanwan 
iti Nasantuan a Kasuratan,“Agayuno, 
Panagayuno,” scriptures.ChurchofJesusChrist.org). 
Nalabit a mabalinmo nga ibinglay wenno ti 
sumagmamano a miembro ti klase iti padpadas 
a mangipakita no kasano a mangisangbay ti 
panagayuno iti bileg ti Apo iti biagtayo.

ESTER 3:11–11; 4:10–17; 5:1–4

Ti panagaramid iti umno a banag 
masansan nga agkasapulan iti dakkel 
a kinatured.
•	 Dagiti pakaammuan da Mardokeo ken Ester 

a situtured a mangitaktakder ti kinalinteg ket 
mabalin a mangparegta kadagiti miembro ti klase 
a maaddaan iti tured a mangaramid iti umno 
a banag. Mabalinmo nga awisen ti kagudua ti 
klase a mangbasa maipapan ken ni Mardokeo 
(kitaen iti Ester 3:1–11) ken ti sabali pay 
a kagudua ti klase a mangbasa maipapan ken ni 
Ester (kitaen iti Ester 4:10–17; 5:1–4). No addada 
koma ditoy ita, ania ti mabalin nga isao da 
Mardokeo ken Ester a mangparegta kadatayo no 
narigat nga aramiden no ania ti umno? Mabalin 
pay nga ibinglay dagiti miembro ti klase dagiti 
situasion idi nasken nga agtignayda a situtured. 
Mabalinmo nga ipabuya ti video a “Courage” 
(ChurchofJesusChrist.org) wenno awisem ti klase 
a mangkanta wenno mangbasa kadagiti balikas 
ti maysa a kanta maipapan iti panangitakder 
iti kinapudno, a kas iti “Do What Is Right” 
(Hymns, no. 237). Kalpasanna paglilinnawagan 
no ania ti isuro ti video wenno kanta maipapan iti 
maaddaan ti tured.

Dagiti Nainayon a Resources

Ti ima ti Dios.
Insuro ni Elder Neil L. Andersen:

No dadduma makitatayo ti ima ti Apo iti biag 
dagiti dadduma ngem masdaawtayo no, ‘Kasano 
a nalawlawag a makitak ti imana iti bukodko 
a biag?’. . .

“No tungpalenyo dagiti bilinko ket agkararagkayo 
a sipapammati tapno makitayo ti ima ti Apo 
iti biagyo, ikarik kadakayo a luktannanto 
dagiti naespirituan a matayo a nalawlawa pay, 
ket makitayonto a nalawlawag a saankayo 
nga agmaymaysa” (“Thy Kingdom Come,” 
Liahona, Mayo 2015, 121–22).

“Iti kasta a panawen a kas itoy.”
Insuro ni Sister Virginia U. Jensen: “Diak mamati 
nga addakayo ken addaak ditoy iti daytoy 
naidumduma a panawen a saan a ninamnama. 
Mamatiak a, kas ken ni Ester idi un-unana, a datayo 
‘umay iti pagarian a maipaay iti kasta a tiempo 
a kas itoy’ [Ester 4:14], no ti impluensiatayo, 
pagwadantayo, pigsatayo, ken pammatitayo mabalin 
nga agtakder a kas maysa a salaknib ti tumantanor 
a kinadakes a mangpapeggad a manglawlaw 
kadagiti pagtaengantayo, pamiliatayo, ken 
ipatpategtayo” (“Creating Places of Security,” 
Ensign, Nob. 1997, 89).

Panangpadur-as iti Panangisurotayo
Agibasar nga umuna kadagiti nasantuan 
a kasuratan. Dagiti nasantuan a kasuratan 
ti nasken nga umuna a pagadawan para iti 
panagadalmo ken panagsaganam. Dimo 
liplipatan a dagiti balikas dagiti agdama 
a propeta ti mangpunno kadagiti pagrukodan 
nga aramid [standard wordks] ken dagitoy pay ti 
nasantuan a kasuratan. (Kitaen iti Panangisuro iti 
Wagas ti Mangisalakan, 17–18.)

AGOSTO 1–7

Job 1–3; 12–14; 19; 21–24; 38–40; 42
“NGEM AGTALEKAKTO KENKUANA”

Ania dagiti kinapudno a pangtulongan kenka ti Espiritu Santo a sursuruem bayat ti 
panagadalmo iti libro ni Job? Ania ti kayatmo nga ibinglay iti klasem?

Yawis ti Panagbibinninglay
Dagiti miembro ti klase a nagadal iti Job itoy a lawas 
ket mabalin a natakuatanda dagiti kinapudno 
a napnuan kaipapanan kadakuada. Tapno 
maguyugoy ida a mangibinglay, mabalinmo nga 
isurat iti pisarra ti Nasursurok manipud ken ni Job . . . 
ket idawat kadagiti miembro ti klase no kasano nga 
ileppasda daytoy a binatog.

Isuro ti Doktrina
JOB 1–2; 12–13; 19:23–27

Ti panagtalektayo iti Nailangitan nga Ama 
ken ni Jesucristo ket makatulong kadatayo 
nga agtalinaed a napudno iti amin 
a kasasaad.
•	 Ti umuna a dua a kapitulo ti Job, a mangiladawan 

ken ni Satanas a nagsalsaludsod kadagiti rason 
iti likudan ti kinapudno ni Job, ket makatulong 
kadagiti miembro ti klase a mangamiris kadagiti 
bukodda a rason iti panagbalinda a napudno iti 
Nailangitan nga Ama ken ni Jesucristo. Mabalin 
nga irugi dagiti miembro ti klase babaen ti 
panangilista iti sumagmamano a rason tapno 
pumili iti maysa a tao nga agtungpal kadagiti bilin 
ti Dios. Mabalinda kalpasanna ti mangsukisok 

iti Job 1:6–12; 2:1 6 tapno ammuenda no ania ti 
kinuna ni Satanas maipapan iti kinapudno ni Job. 
Apay a napeggad nga agtungpaltayo laeng iti Apo 
a gapu ta insingasing ni Satanas? Ania ti sungbat 
ni Job iti Job 1:20–22; 2:9–10 a mangipalgak 
ti maipapan ken ni Job? Makapagsarita dagiti 
miembro ti klase a maipapan no apay a pilienda 
nga agtalinaed a napudno iti Dios.

•	 Numan adda dagiti panawen a nagkarigatan 
ni Job iti panagduadua ken pannakapaay, 
iti kamaudianna ti panagtalekna iti Apo ti 
nangted kenkuana iti kired a kasapulanna iti 
panagsagabana. Tapno agsursuro manipud iti 
pagwadan ni Job, mabalin dagiti miembro ti klase 
a sukisoken iti sumagmamano kadagiti sumaganad 
a bersikulo a mangilasin kadagiti sumagmamano 
a positibo a sungbat ni Job kadagiti pannubokna: 
Job 1:21; 2:10; 12:9–10, 16; 13:15–16; 19:23–27. 
Ania ti masursurotayo manipud kadagitoy 
a sungbat a makatulong kadatayo a napigsa 
iti kinaespirituan no mapadasantayo dagiti 
pannubok? Apay a napeggad ti mangipapan 
a dagiti pannubok ket pannusa iti basol?

•	 Ti palawag ni Job iti Job 19:23–27 ket mabalin 
a mangparegta kadagiti miembro ti klase 
a mangutob ken mangibinglay iti bukodda 
a natured a pammati iti Mannubbot, a ni 
Jesucristo, sibibiag. Mabalinmo nga irugi 
babaen ti panangawis kadagiti miembro ti klase 
a siuulimek a mangutob kadagiti balikas ni Job 
kadagitoy a bersikulo. Kalpasanna mabalinda 
a paglilinnawagan dagiti saludsod kas kadagitoy: 
Apay a ti maysa a pammaneknek maipapan iti 
Mannubbottayo napateg unay kadagiti panawen 
ti pannubok kas iti sinagaba ni Job? Kasano 

a natulongannatayo ti pammaneknektayo kadagiti 
pannuboktayo? Ti panagkansion wenno panagbasa 
kadagiti balikas ti kanta iti maysa a himno 
maipapan ken ni Jesucristo, a kas iti “I Know That 
My Redeemer Lives” (Hymns, no. 136), ket mabalin 
a mangnayon iti nalawag a pannakaammo ken 
pannakaawat (insight) ken naespirituan a bileg iti 
panaglilinnawagyo.

JOB 38

Dakdakkel ti pannirigan ti Dios ngem iti 
pannirigantayo.
•	 Adu iti libro ni Job (dagiti kapitulo 3–37) ti 

mangiraman ken ni Job ken dagiti gagayyemna 
a mangpampanunot iti saludsod “Apay 
a mapasamak dagiti dakes a banag kadagiti nalinteg 
a tao?” Idinto a saan a sungbatan a naan-anay ti 
Apo dagitoy a saludsod iti libro ni Job, nangipaay 
Isuna iti maysa a napateg a mensahe. Makatulongka 
kadagiti miembro ti klase a mangtakuat iti daytoy 
a mensahe babaen ti panangawis kadakuada 
a mangbasa kadagiti saludsod a dinamag ti Apo ken 
ni Job iti Job 38: 1–7, 18–24. Ania ti masursurotayo 
manipud kadagitoy a saludsod?

•	 Mangted ti naisubli nga ebanghelio ni Jesucristo iti 
nayon a lawag a makatulong kadatayo a makaawat 
iti sumagmamano a rason iti panagsagaba iti 
lubong. Mabalin nga ibinglay dagiti miembro 
ti klase ti kinapudno nga ammoda gapu iti 
Pannakaisubli ti ebanghelio a nangted kadakuada 
iti dakdakkel a pannirigan ken pannakaawat 
maipapan iti panagsagaba. Mabalinda a sapulen 
ti sumagmamano kadagitoy a kinapudno iti 
nasantuan a kasuratan ken palawag a masarakan iti 
“Dagiti Nainayon a Resources.”

Dagiti Nainayon a Resources
Ti nalawag a pannakaammo ken 
pannakaawat iti ud-udina nga aldaw 
maipanggep kadagiti panggep ti 
panagsagaba.
Mangipaay dagiti sumaganad a nasantuan a kasuratan 
iti nalawag a pannakaammo ken pannakaawat 
maipapan kadagiti panggep iti panagsagaba:

•	 2 Nephi 2:11–14

•	 Ether 12:27

•	 Doktrina ken Katulagan 58:3–5

•	 Doktrina ken Katulagan 122

•	 Moises 5:10–12

Insuro ni Spencer W. Kimball:

“No kinitatayo a ditoy mortalidad laeng ti 
pagbiagantayo, ngarud ti saem, ladingit, 
pannakaupay, ken ababa a biag ket agbalin 
a kalamidad. Ngem no kitaentayo ti biag kas 
agnanayon a banag nga iramantayo ti napalabas 
a biag sakbay ti pannakayanak agingga iti agnanayon 
a masakbayan kalpasan ti ipapatay, kalpasanna 
mayurnos ti amin a pasamak iti umno a pannirigan.

Saan kadi a nainsiriban iti [Dios] ti panangtedna 
kadatayo kadagiti pannubok tapno 
marimbawantayo dagitoy, dagiti pagrebbengan 
a mabalin a magun-odtayo, agbannog tapno 
tumangken dagiti piskeltayo, ladladingit tapno 
mangsubok kadagiti kararuatayo? Saantayo kadi 
a maipasango kadagiti pannulisog a mangsubok 
iti pigsatayo, maipasango iti panagsakit tapno 
masursurotayo ti panaganus, makapadas iti ipapatay 
tapno agbalintayo nga imortal ken naitan-ok? . . .

“No rag-o ken talna ken gunggona ti sigud a maited 
iti agaramid iti nasayaat, awan koman ti dakes—
tunggal tao agaramid iti naimbag ngem saan a gapu 
ti kinaumno ti panagaramid iti kinasayaat. Awanto 
ti pannubok iti pigsa, awan ti panangpasayaat iti 
galad, awan panagdakkel ti bileg, awan ti karbengan 
nga agpili” (Teachings of Presidents of the Church: 
Spencer W. Kimball [2006],15).

Panangpadur-as iti Panangisurotayo
Sumurot iti Espiritu. Dimo mapugtuan no 
kasanonto a maisuro ti tunggal adalen, ngem 
tarabayennakanto dagiti parikna ti Espiritu. No 
naespirituan a nakasaganaka, mangtedto kenka 
ti Apo “iti dayta a kanito, no anianto ti sawem” 
(Doktrina ken Katulagan 100:6), ken mabalin 
a ti no ania laeng ti kasapulan a denggen dagiti 
miembro iti klase. (Kitaen iti Panangisuro iti 
Wagas ti Mangisalakan,10.)



65

AGOSTO 8–14

Dagiti Salmo 1–2; 8; 19–33; 40; 46
“NI JEHOVA ISU TI PASTORKO”

Agplano kadagiti wagas a mangipalubos kadagiti miembro ti klase a mangibinglay kadagiti 
naespirituan a padas nga adda kadakuada bayat ti panangbasada kadagiti Salmo.

Yawis ti Panagbibinninglay
Ti panangawis kadagiti miembro a mangibinglay iti 
no ania ti natakuatanda kadagiti Salmo ket mabalin 
a simple a kas iti panagdamag kadagiti saludsod 
kas kadagitoy: Ania ti isuro ti Espiritu kenka bayat 
ti panangbasam kadagiti Salmo iti daytoy a lawas? 
Ania dagiti salmo a nakatulong kenka a mangrikna 
iti nga asidegka iti Apo?

Isuro ti Doktrina

DAGITI SALMO 1; 23; 26–28; 46

Isuronatayo dagiti Salmo nga agtalek 
iti Apo.
•	 isingasing tibalabala itoy a lawas iti Umaykayo, 

Sumurot Kaniak—Para kadagiti Indibidual ken 
Pamilia ti panangbasa iti Dagiti Salmo 1; 23; 
26–28; 46 ken panangsapul kadagiti sumaganad:

◦	 Dagiti awis nga agtalek iti Apo

◦	 Dagiti balikas a mangiladawan iti Apo

◦	 Dagiti balikas a mangiladawan iti kappia, pigsa, 
ken dadduma pay a bendision nga ipaayna

◦	 Dagiti balikas a mangiladawan kadagiti 
agtalek Kenkuana

Mabalinmo nga isurat dagitoy ragup ti balikas 
iti pisarra ket awisem dagiti miembro ti klase 
nga isurat, iti abay ti tunggal ragup ti balikas, 
ti maysa a banag a nasarakanda iti Dagiti 
Salmo 1; 23; 26–28; wenno46. No kasapulanda ti 
tulong, mabalin nga itudom kadakuada dagitoy 
a bersikulo: Dagiti Salmo 1:1–4; 23:1–6; 26: 1, 
6–8, 12; 27: 1, 3, 8, 14; 28: 1, 7; 46:1–3, 10. Mabalin 
nga ibinglay dagiti miembro ti klase ti rikna nga 
adda kadakuada maipapan iti Mangisalakan bayat 
ti panagbasada kadagitoy a salmo.

•	 Gapu ta maipada dagiti Salmo kadagiti himno 
para kadagiti Israelita, mabalinmo nga awisen 
dagiti miembro ti klase a mangisingasing kadagiti 
himno a mangipalagip kadakuada kadagiti 
salmo a nabasada iti daytoy a lawas. Mabalinda 
ti agibasar iti indeks iti “Nasantuan a Kasuratan” 
iti gibus ti hymnbook para kadagiti kapanunotan 
(kitaen met iti listaan iti “Dagiti Nainayon 
a Resources”). Mabalin a kantaen dagiti miembro 
ti klase ti sumagmamano kadagitoy a himno ken 
ilasinda dagiti agpapada a tema iti himno ken 
dagiti salmo. Ania dagiti masarakantayo a mensahe 
ti kappia ken pammati ken ni Jesucristo?

DAGITI SALMO 2; 22; 31:5

Iturong dagiti Salmo ti pampanunottayo iti 
biag ken panagministro ni Jesucristo.
•	 Ti panagbasa kadagiti Salmo—nangnangruna 

kadagiti mangitudo iti biag ti Mangisalakan—
ket mabalin a maysa a naindaklan a wagas 
a mangpapigsa iti pammati ken ni Jesucristo. 
Mabalinmo a bingaybingayen ti klase iti grupo 
ti dua wenno ad-adu pay ket ikkam ti tunggal 

grupo iti maysa kadagiti sumaganad a paris 
dagiti reperensia: Salmo 2:1–3 ken Dagiti Aramid 
4:24–28; Salmo 2:7 ken Dagiti Aramid 13:30–33; 
Salmo 22:1 ken Mateo 27:45–46; Salmo 22:7–8 
ken Mateo 27:39–43; Salmo 22:16 ken Lucas 
23:32–33; Salmo 22:18 ken Mateo 27:35; 
Salmo 31:5 ken Lucas 23:46. Kiddawem iti 
tunggal grupo a mangtakuat iti no kasano 
a matungpal ti padto kadagiti Salmo iti biag ti 
Mangisalakan ket paglilinnawagan no kasano 
a papigsaen dagitoy nasantuan a kasuratan ti 
pammaneknekda maipapan iti Mangisalakan.

Wenno mabalinmo ti mangisurat kadagiti 
reperensia iti nasantuan a kasuratan iti pisarra 
ket awisem dagiti miembro ti klase a mangiparis 
iti maysa a binatog manipud kadagiti Salmo iti 
maitutop a pasamak iti Baro a Tulag.

Mabalinmo pay nga awisen dagiti miembro 
ti klase a mangibinglay iti dadduma pay 
a reperensia iti Mangisalakan a nasarakanda 
iti panagadalda kadagiti Salmo (kas iti Dagiti 
Salmo 34:20; 41:9; kitaen met iti Lucas 24:44).

Kalpasan a paglilinnawagan dagiti miembro ti 
klase dagitoy a nasantuan a kasuratan, mabalinda 
a pagsasaritaan maipapan no apay dagitoy 
a napateg dagiti salmo kadagiti Judio a nakaam-
ammo iti Mangisalakan. Apay a napateg dagitoy 
kadatayo?

SALMO 23

“Ni Jehova isu ti pastorko.”
•	 Tapno matulongan dagiti miembro ti klase 

a mapaglilinnawagan ti panangiladawan ken 
simbolismo iti Salmo 23, ibilang ti panangipakita 
iti ladawan a mainaig kadagiti kapanunotan iti 
salmo, kas kadagiti adda iti Umaykayo, Sumurot 
Kaniak—Para kadagiti Indibidual ken Pamilia. 
Kalpasanna mabalinmo nga idawat kadagiti 
miembro ti klase a mangilasin kadagiti napapateg 
a balikas wenno ragup ti balikas iti salmo ket 
paglilinnawagan no ania ti mabalin nga ibagida. 
Kas pagarigan, ania kadagitoy a ragup ti 
balikas kas iti “ipaiddanak kadagiti nalasbang 
a pagaraban” wenno “dandanum a natalna” ti 
makaigapu a mapanunotmo dagitoy? Ania ti 
mabalin nga isimbolo ti mangliwliwa a “baras” 
ken “sarukod”? Ania ti mabalin a kaipapanan 
ti “malukong[tayo]” nga agliplipias? Ania ti 
isuro kadatayo dagitoy a simbolo maipapan 

ken ni Jesucristo? Mabalinmo nga isingasing 
a baliwan nga isarita dagiti miembro iti klase 
ti salmo, a mangsukat iti sumagmamano 
simbolo nga addaan posible a kaipapananda 
a napaglilinnawagan iti klase.

Dagiti Nainayon a Resources

Dagiti himno a mainaig kadagiti Salmo.
•	 Dagiti Salmo 8:3–9; 9:–2. “How Great Thou 

Art”(Hymns, no. 86)

•	 Salmo 23. ”Ni Jehova Isu ti Pastorko,” “The Lord 
My Pasture Will Prepare” (Hymns, no. 108, 109)

•	 Dagiti Salmo 23:6; 150. ”Praise to the Lord, the 
Almighty” (Hymns, no. 72)

•	 Salmo 26:8. “We Love Thy House, O God” 
(Hymns, no. 247)

•	 Salmo 27:1. “he Lord Is My Light” (Hymns, 
no. 89)

•	 Dagiti Salmo 33: 1–6; 95: 1–6. ”For the Beauty 
of the Earth“ (Hymns, no. 92)

•	 Salmo 37:3–9. ”Be Still, My Soul” (Hymns, 
no. 124)

•	 Salmo 148. “All Creatures of Our God and King” 
(Hymns, no. 62)

Panangpadur-as iti Panangisurotayo
Usaren ti musika. “Mangawis dagiti himno ti 
Espiritu ti Apo, mangparnuay iti maysa a rikna 
ti panagraem, mamagkaykaysa kadatayo kas 
miembro, ken mangipaay iti maysa a wagas 
a pangidatonantayo kadagiti panagdaydayaw 
iti Apo. . . . “Tignayendatayo dagiti himno iti 
panagbabawi ken nasayaat nga ar-aramid, 
mangbukel iti pammaneknek ken pammati, 
mangliwliwa kadagiti nabannog, manglinglingay 
kadagiti agladladingit, ken mangparegta 
kadatayo nga agibtur agingga iti panungpalan” 
(Hymns, ix). 

AGOSTO 15–21

Dagiti Salmo 49–51; 61–66; 69–72; 77–78; 85–86
“IPALAWAGKONTO TI TI IMPAAYNA ITOY KARARUAK”

Ibilang ti balakad ni Elder David A. Bednar bayat ti panagsaganam a mangisuro: “Ti 
panagsarita ken panagibaga laeng saan a panangisuro. Ti [panangisuro] iti ebanghelio iti 
wagas ti Apo iramanna ti panagpaliiw, ken panagdengngeg, ken panagawat kas kasapulan iti 
panagsarita” (“Becoming a Preach My Gospel Missionary,” New Era, Okt. 2013, 6).

Yawis ti Panagbibinninglay
Ti maysa a wagas a mangawis kadagiti miembro ti 
klase a mangibinglay iti maysa a banag a nabasada iti 
daytoy a lawas ket ti mangisurat iti pisarra ti “Dagiti 
bibigko umsiagdanto iti ragsak” wenno “Kasta met a toy 
dilak sarsaritaennanto ti kinalintegmo” (Salmo 71:23, 24). 
Mabalin a mangibinglay dagiti miembro ti klase no 
ania ti nasarakanda a makatulong kadakuada nga 
“umsiagdanto iti ragsak” wenno “sarsaritaendanto ti 
kinalinteg [ti Apo].”

Isuro ti Doktrina

DAGITI SALMO 51; 85–86

“Sika, ti Apo, a naimbag, ken nakasagana 
a mamakawan.”
•	 TiSalmo 51 ti mangiladawan kadagiti rikna 

nga adda kadagiti kaaduan kadatayo bayat 
ti panagkalikagumtayo nga agbabawi ken 
mapakawan. Tapno matulongan dagiti 
miembro ti klase a maawatanda a nasaysayaat 
ti panagbabawi ken makarikna iti regta tapno 
masansan nga agbabawi, mabalinmo nga 

isingasing a sukisokenda iti Salmo 51 nga 
addaan iti daytoy a saludsod iti panunotda: 
Ania ti kayat a sawen ti agbabawi? Kalpasanna 
paibinglay kadakuada dagiti mabalin a sungbat. 
(“Dagiti Nainayon a Resources” ket naglaon 
kadagiti makatulong a nalawag a pannakaammo 
ken pannakaawat.) Apay a ti panagbabawi no 
dadduma kasla saan a pakaikarian? Ania ti 
masarakantayo iti daytoy a salmo a mamagbalin 
a narag-o ti panagbabawi?

•	 Kasano nga iladawantayo no ania ti rikna ti 
umawat iti pannakapakawan ti basol babaen 
ti pangsubbot a bileg ni Jesucristo? Awisem 
dagiti miembro ti klase a mangibinglay 
kadagiti kapanunotanda, ket allukoyen ida 
a mangsapul kadagiti binatog iti Dagiti Salmo 
51; 85–86 a mangiladawan iti epekto ti pangdalus 
a pammakawanna iti biagtayo (kas pagarigan, 
kitaen iti Dagiti Salmo 51:1–2, 7–12; 85:2–9). 
Ibilang ti panangipakita kadagiti ladawan wenno 
banag tapno matulongan dagiti miembro ti 
klase a mangiladawan iti panunotda kadagitoy 
a ragup ti balikas. Mabalinton kalpasanna nga 
ibinglay dagiti miembro ti klase iti riknada 
maipapan iti Mangisalakan a ni Jesucristo ken ti 
kinatallugodna a mangsubbot kadagiti basoltayo 
tapno mabalin a mapakawantayo. Mabalinyo 
met ti aggigiddan a mangkanta iti maysa 
a himno maipapan iti pangsubbot a sakripisio 
ti Mangisalakan, kas iti “I Stand All Amazed” 
(Hymns, no. 193).

•	 Tapno makapagbabawi, kasapulantayo ti 
pammati a saan laeng a kabaelan ni Jesucristo 
a dalusannatayo no di ketdi pay dalusannatayto. 
Mabalin a masarakan dagiti miembro ti klase 
dagiti binatog iti Dagiti Salmo 51; 85–86 iti 
daytoy a lawas a nangpapigsa iti pammatida iti 
kinatallugod ti Apo a mamakawan. Allukoyem 
ida a mangibinglay no ania ti nasarakanda. 
Mabalin met nga itudom ida iti Salmo 86:5, 13, 15 
ket saludsodem no ania ti isuro dagitoy 
a bersikulo maipapan iti Apo. Ania ti mabalin 
a kayat a sawen nga Isu ket “aglaplapusanan iti 
kinamanagayat ken kinapudno”? (bersikulo 15). 
Apay a napateg a maammuantayo daytoy?

SALMO 66:5–20

Makatulong ti pammaneknektayo 
ken ni Jesucristo iti dadduma nga 
umasideg Kenkuana.
•	 Maysa kadagiti naindaklan a bendision ti 

panagkikita iti Sunday School ket ti gundaway 
a manggun-od iti pigsa manipud iti pammati ken 
pammaneknek dagiti dadduma pay a pasurot 
ni Jesucristo. Tapno maited daytoy a gundaway 
para iti klasem, mabalinmo nga idawat kadagiti 
miembro ti klase a mangbasa iti Salmo 66:16 
ken mangutob iti daytoy a saludsod: No inkayo 
“ipalawag ti impaay [ti Apo] iti kararua[yo],” 
ania ti ipakdaaryo? Kabayatan ti panangutobda, 
mabalinda a basaen dagiti bersikulo 5–20 para 
kadagiti kapanunotan. Paisurat kadakuada 
dagiti sungbatda. Kalpasanna awisem ida nga 
“ipalawag” iti tunggal maysa—iti babassit a grupo 
wenno iti sibubukel a klase—no ania ti inaramid 
ni Jesucristo para kadagiti kararuada.

Mabalintayo nga ibinglay iti dadduma dagiti pammaneknektayo 
maipapan iti no ania ti inaramid ti Apo para kadatayo.

Dagiti Nainayon a Resources

Ti panagbabawi ket panagbalbaliw.
Inladawan ni Presidente Russell M. Nelson iti 
panagbabawi iti kastoy a wagas:

“Idi kiniddaw ni Jesus kadakayo ken kaniak nga 
‘agbabawi,’ aw-awisennnatayo a mangbalbaliw 
iti panunottayo, iti pannakaammotayo, 
iti espiritutayo—uray iti panagangestayo. 
Dawdawatenna nga agbalbaliwtayo iti panagayat, 
panagpanunot, panagserbi, panangbubos iti 
orastayo, panangtrato iti assawatayo, panangisuro 
iti annaktayo, ken panangaywan iti bagitayo.

Awanen ti ad-adda pay a makawayawaya, 
nataktakneng, napatpateg iti bukod a panangdur-
astayo no di iti kanayon, inaldaw a panangipamaysa 
iti panagbabawi. Ti panagbabawi saan a pasamak; 
maysa daytoy a proseso. Daytoy ti kasapulan tapno 
magun-od ti ragsak ken talna iti panunot. No 
buyogan iti pammati, ti panagbabawi ti pakagun-
odantayo ti bileg ti Pannubbot ni Jesucristo. . . .

“No pilientayo ti agbabawi, pilientayo ti agbalbaliw! 
Palugodantayo ti Mangisalakan a mangbalbaliw 
kadatayo nga agbalin a kasingpetan. Pilientayo ti 
dumur-as a naespirituan ken umawat iti rag-o—ti 
rag-o ti pannakasubbot Kenkuana. No pilientayo ti 
agbabawi, pilientayo ti agbalin nga ad-adda a kas 
ken ni Jesucristo!” (“We Can Do Better and Be 
Better,” Liahona, Mayo, 2019, 67).

Panangpadur-as iti Panangisurotayo
Agdamag kadagiti saludsod a mangsagid 
iti puso ken panunot. “Idawatmo kadagiti 
agad-adal a mangibinglay no kasano ti riknada 
maipapan ti binatog iti nasantuan a kasuratan, 
no ania ti mabalin a narikna dagiti tao kadagiti 
nasantuan a kasuratan, wenno kasano a mainaig 
dagiti kinapudno iti binatog ti biagtayo” 
(Panangisuro iti Wagas ti Mangisalakan, 31).

AGOSTO 22–28

Dagiti Salmo 102–103; 110; 116–119; 127–128; 
135–139; 146–150
“AMIN NGA ADDA ANGESNA IDAYDAYAWDA KOMA TI APO”

Ania kadagiti pannursuro kadagiti Salmo a mariknam a kangrunaan a makatulong kadagiti 
miembro ti klasem? Bayat ti panagadalmo iti daytoy a lawas, utobem no kasano a matulongam 
dagiti miembro ti klase a mangsapul iti kaipapanan kadagiti balikas dagitoy a salmo.

Yawis ti Panagbibinninglay
Ikkan dagiti miembro ti klase iti sumagmamano 
a minuto a mangrebyu kadagiti salmo a nabasada 
iti daytoy a lawas, ket awisen ti sumagmamano 
a mangibinglay iti maysa a paggugustoda a binatog. 
Allukoyem ida a mangibinglay no ania ti insuro ti 
Espiritu kadakuada. Kasano a napadur-as dagiti 
Salmo ti bukodtayo a panagdayaw iti Apo?

Isuro ti Doktrina

DAGITI SALMO 102–3; 116

Maliwliwanatayo ti Apo iti sagabaentayo.
•	 Marikna kadi dagiti miembro ti klasem ti kas iti 

pannakarikna ti mannurat iti Salmo 102? Kasano 
nga umasidegtayo iti Apo no mariknatayo 
ti pannakaupay wenno panagdanag? Bayat 
ti panagadalda iti Dagiti Salmo 102, 103, 
ken 116 iti pagtaengan itoy a lawas, mabalin 
a nakasapul dagiti miembro ti klase kadagiti 
ragup ti balikas a mangparegta kadakuada 
nga umasideg iti Apo kadagiti pannubokda. 
Allukoyem ida a mangibinglay no ania ti 

nasarakanda, wenno aggigiddan a mangsapul iti 
sumagmamano a makaparegta a ragup ti balikas 
kas maysa a klase. Mabalin pay dagiti miembro 
ti klase a mangisarita maipapan no kasano 
a tinulongan ti Apo ida iti panawen ti rigat.

•	 Mabalin a magustuan dagiti miembro ti klasem ti 
mangisurat kadagiti bukodda a salmo maipapan 
no kasano a nakatulong ti Apo kadakuada 
kadagiti panawen ti pannubok. Saan a nasken 
nga atiddog dagitoy wenno narikut a salmo—
gagangay laeng a panangipeksa iti pammati, 
panagyaman, ken panagdayaw. Mabalin 
nga agtrabaho dagiti miembro ti klase nga 
agmaymaysa wenno kada paris, ken mabalinda 
nga irebyu iti Dagiti Salmo 102, 103, ken 116 para 
kadagiti kapanunotan. Awisem ti sumagmamano 
a tao a mangibinglay kadagiti salmoda, no 
agtallugodda. Mabalinyo met ti aggigiddan 
a mangkanta kadagiti himno maipapan iti no 
kasano a mangliwliwa kadatayo ti Apo, a kas iti 
“Where Can I Turn for Peace?” (Hymns, no. 129).

Panangagas, ni J. Kirk Richards

SALMO 119

Ti balikas ti Dios ti mamagtalinaedto 
kadatayo iti danana.
•	 Tapno mangirugi iti maysa a panaglilinnawag 

maipapan iti Salmo 119, mabalinmo nga 
awisen dagiti miembro ti klase a mangisarita 
maipapan iti maysa a panawen idi sinurotda ti 
dana a mangragpat iti maysa a pagtungpalan 
(mabalin a makatulong a kasarita ti maysa 
a tao a nasapsapa ket kiddawen kenkuana nga 
agsagana nga agsarita maipapan iti daytoy). 
Ania dagiti padas a nangparigat nga agtalinaed 
iti dana? Ania ti nangtulong kadakuada nga 
agtalinaed iti daytoy? Kalpasanna mabalinmo 
ti mangidrowing iti maysa a dana iti pisarra ket 
awisem dagiti miembro ti klase a mangisurat 
kadagiti ragup ti balikas manipud iti Salmo 119 
a mangibaga no ania ti inaramid ti Apo 
a mangtulong kadatayo nga agtalinaed iti dana ti 
katulaganna. Ibilang ti panangibinglay iti adaw ni 
Presidente Russel M. Nelson iti “Dagiti Nainayon 
a Resources” kas paset ti paglilinnawaganyo.

•	 Mabalin a mairanud dagiti miembro ti klasem 
manipud iti panangidasig no ania ti isuro ti 
Salmo 119 maipapan iti panagtalinaed iti dana 
ti Apo iti dadduma pay a nasantuan a kasuratan 
a mangisuro kadagiti kasta met la a kinapudno. 
Ibilang ti panangbingay iti klase iti kadai grupo 
ken panangidawat iti tunggal grupo a mangrebyu 
kadagiti binatog ti nasantuan a kasuratan 
kas kadagitoy: Salmo 119:33 – 40, 105; Dagiti 
Proverbio 4:11–19; 1 Nephi 8:20–28; 11:25; 2 
Nephi 31: 17–21; Alma 7:9, 19–20. Mangawis 
iti tunggal grupo a mangibinglay no ania ti 
nasursuroda. Ikkam dagiti miembro ti klase iti 
oras nga agutob no ania ti makaparegta nga 
aramiden a maibatay iti no ania ti nasursuroda.

SALMO 139

Ammo ti Apo dagiti puspusotayo. 
•	 Ti pannakaawat nga ammonatayo ti Apo—

dagiti panunot ken tignaytayo, pagpigsaan 
ken pagkapsutantayo—ken ay-ayatennatayo 
ket addaan iti nabileg nga impluensia kadagiti 
pili nga aramidentayo. Mabalinmo nga awisen 
ti klase a mangsapul kadagiti ragup ti balikas 
iti Salmo 139 a mangisuro iti daytoy a napateg 
a kinapudno. Kasano a naapektuan ti biagtayo 
iti pannakaammotayo iti daytoy a kinapudno? 

Mabalin pay nga ilawlawag dagiti miembro ti 
klase dagiti wagas a mabalintayo nga awisen ti 
Apo nga “usigennak, O Dios, ket ammuem toy 
pusok” (bersikulo 23). 

Dagiti Nainayon a Resources

Ti nailet ken akikid a dana
Kinuna ni Presidente Russell M. Nelson:

“No ti panagdaliasattayo iti biag ket tapno agballigi, 
nasken a surotentayo ti nadiosan a pangiturong. 
Kinuna ti Apo, ‘Kitaendak iti tunggal panunot; 
saankayo nga agduadua, dikayo agbuteng’ 
[Doktrina ken Katulagan 6:36]. Ken insurat ti 
Salmista, ‘Ti saom pagsilawan kadagiti saksakak, 
ket silaw kadagiti danak’ [Salmo 119:105]. . . .

“Iti panagdaliasatyo iti daytoy a biag, masabatyo 
iti adu a tubeng ken makaaramid kadagiti 
sumagmamano a biddut. Makatulong kadakayo 
ti pannarabay ti nasantuan a kasuratan 
a mangbigbig iti biddut ken agaramid kadagiti 
kasapulan a panagatur. Agsardengkayo a mapan 
iti biddut a turongen. Siaannadkayo a mangadal 
iti panangiturong a masarakan iti nasantuan 
a kasuratan. Kalpasanna agtultuloykayo iti 
panagbabawi ken pannakaisubli a kasapulan tapno 
makapan iti ‘nailet ken akikid a dana nga agturong 
iti biag nga agnanayon’ [2 Nephi 31: 18]” (“Living 
by Scriptural Guidance,” Ensign, Nob. 2000, 17).

Panangpadur-as iti Panangisurotayo
Iramanmo dagiti tao nga agkarkarigatan. 
No dadduma kasapulan laeng dagiti 
mangikarkarigatan a miembro ti klase 
a maibilangda tapno mariknada a maipatpategda. 
Ibilang ti panangidawat kadakuada a mangyakem 
iti sumaruno nga adalen, maawisda iti klase, 
wenno panangsigurado nga adda luganda nga 
umay iti simbaan. Saanka a sumuko no saanda 
nga agresponde kadagiti panagkagumaanmo 
iti damo. (Kitaen iti Panangisuro iti Wagas ti 
Mangisalakan, 8–9.)

Dagiti Proverbio 1–4; 15–16; 22; 31; 
Eclesiastes 1–3; 11–12
“TI PANAGBUTENG KEN NI JEHOVA ISU TI PUNGANAY TI PANNAKAAMMO”

Kasano a mabalin a mangbendision dagiti mensahe iti libro dagiti Proverbio ken Eclesiastes 
iti biag dagiti sursuruam? Surotem dagiti parikna ken impresion a maawatmo bayat ti 
panagadalmo ken panagsaganam a mangisuro.

Yawis ti Panagbibinninglay 
Adu dagiti napipintas ken nabibileg a mensahe iti 
libro dagiti Proverbio ken Eclesiastes. Sakbay ti 
panangilawlawag kadagiti masinunuo a binatog, 
kas dagidiay naisingasing iti baba, awisem dagiti 
miembro ti klase a mangibinglay iti sumagmamano 
a paboritoda manipud iti bukod wenno 
sangapamiliaan a panagadalda iti daytoy a lawas.

Isuro ti Doktrina

DAGITI PROVERBIO 1–4; 15–16; 
ECLESIASTES 1–3; 11–12

“Iyallingagmo ta lapayagmo iti kinasirib.”
•	 Maulit ti awis nga agkalikagum a manggun-od 

iti sirib ken pannakaawat iti intero a libro Dagiti 
Proverbio. Kasano a matulongam dagiti miembro 
ti klase a mangibinglay no ania ti nasursuroda 
maipapan iti sirib kabayatan ti panagadalda? 
Mabalin a maysa a wagas ti panangisurat iti 
sirib iti pisarra ket awisem dagiti miembro ti 
klase a mangnayon kadagiti numero ti bersikulo 

wenno dagiti ragup ti balikas manipud iti libro 
dagiti Proverbio wenno Eclesiastes a mariknada 
a mangipaay iti nalawag a pannakaammo ken 
pannakaawat maipapan iti sirib. (No makatulong, 
mabalinmo nga isingasing a sukisoken dagiti 
miembro ti klase ti Dagiti Proverbio 1–4; 15–16; 
Eclesiastes 1–3; 11–12.) Ania ti masursurotayo 
maipapan iti kinasirib manipud kadagitoy 
nasantuan a kasuratan? Kasano 
a mabendisionantayo no agkalikagumtayo 
a manggun-od iti sirib nga aggapu iti Dios?

DAGITI PROVERBIO 1:7; 2:5; 3:7; 8:13; 15:33; 16:6; 
31:30; ECLESIASTES 12:13

“Saanka koma a masirib kadagiti matam 
met laeng: agbutengka ken ni Jehova.”
•	 Ti sabali a tema a masarakan iti libro dagiti 

Proverbio ken Eclesiastes ket “ti panagbuteng ken 
ni Jehova” (Dagiti Proverbio 1:7; kitaen met iti 
Dagiti Proverbio 2:5; 3:7; 8:13; 15:33; 16:6; 31:30; 
Eclesiastes 12:13). Nalabit a mabalin a basaen 
dagiti miembro ti klase dagiti sumagmamano 
kadagitoy a bersikulo ken mangibinglay no ania 
ti mariknada a kayat a sawen ti agbuteng ken 
ni Jehova. Kasano a maigiddiat ti panagbuteng 
iti Apo iti dadduma pay a kita ti panagbuteng? 
Mabalin nga ibinglay dagiti nalawag 
a pannakaammo ken pannakaawat manipud ken 
ni Elder David A. Bednar iti panangilawlawagna 
a masarakan iti “Dagiti Nainayon a Resources.”

DAGITI PROVERBIO 3:5–7

“Agtalekka ken ni Jehova iti amin a pusom.”
•	 Mabalin a magustuan dagiti miembro ti klase 

ti maysa a banag nga adalen (object lesson) 
a makatulong kadakuada a maawatan no ania 
ti kayat a sawen ti “agtalek ken ni Jehova” 
ken “di[da] agtalged iti pannakaawat[da] met 
laeng” (Dagiti Proverbio 3:5). Kas pagarigan, 
mabalinmo nga awisen ti maysa a miembro ti 
klase nga agsanggir iti maysa a banag a nalagda 
ken natibker, kas iti maysa a pader. Kalpasanna 
mabalin a padasen ti tao nga agsanggir iti 
maysa a banag a saan a nalagda, kas iti maysa 
a sagad. Kasano daytoy a panangipakita 
a matulongannatayo a maawatan ti Dagiti 
Proverbio 3:5? Ania ti isuro ti libro Dagiti 
Proverbio 3:5–7 maipapan iti no ania ti kaipapanan 
ti agtalek ken ni Jehova? Apay a saan a masirib 
ti agtalek iti bukodtayo a pannakaawat? Kasano 
a nariknatayo ti Apo a nangiturong kadagiti 
danatayo idi nagtalektayo Kenkuana?

DAGITI PROVERBIO 15:1–2, 4, 18,28; 16:24–32

“Ti naalumamay a sungbat pagbaw-
ingenna ti pungtot.”
•	 Tapno matulongan dagiti miembro ti klase 

a paglilinnawaganda no kasano a maaddaanda iti 
dakdakkel a talna ken basbassit a panagsusupanget 
iti biagda, mabalinmo nga awisen ida 
a mangbasa iti Dagiti Proverbio 15:1–2,18; 16:32. 
Kalpasanna mabalinda nga ibinglay dagiti padas 
a napasaranda a magiladawan kadagiti kinapudno 
kadagitoy a bersikulo. Kas pagarigan, kaano 
a nakatulong ti panangusar iti “naalumamay 
a sungbat” a “[pagbaw-ingenna] ti pungtot”? 
Dagiti Proverbio 15:1). Wenno mabalinmo 
a panunoten dagiti panawen idi impagwadan 
ti Mangisalakan no ania ti insuro dagitoy 
a bersikulo (kitaen iti Juan 8:1–11; 18:1–11). 
Kasano a masurottayo ti pagwadanna bayat ti 
pannakipulapoltayo iti dadduma?

•	 Idinto a di ammo dagiti mannurat iti libro 
dagiti Proverbio maipapan iti adu a wagas ti 
komunikasion nga adda iti panawentayo, ti 
balakad iti Dagiti Proverbio 15 ken16 ket mabalin 
a mayaplikar iti amin a kita ti komunikasion. 
Tapno matulongan dagiti miembro ti klase 
a maawatanda daytoy, mabalinmo nga awisen 
ti tunggal tao a mangala iti maysa kadagiti 
sumaganad a nasantuan a kasuratan tapno 

basaenna: Dagiti Proverbio 15:1 2, 4, 18,28; 
16:24, 27–30. Kalpasanna mabalin dagiti miembro 
ti klase a mangulit a mangisao iti proverbioda iti 
porma ti balakad maipapan iti pannakipulapol 
kadagiti dadduma pay iti social media, babaen 
iti panagteks, wenno iti online. Makasarakda iti 
nayon pay a makatulong a balakad iti “Pagsasao” 
iti Para iti Pigsa dagiti Agtutubo (2011), 20–21.

Dagiti Nainayon a Resources
“Nadiosan a buteng ti panagayat ken 
panagtalek Kenkuana.”
Inlawlawag ni Elder David A. Bednar:

“Dumakkel ti nadiosan a buteng manipud iti umno 
a pannakaawat iti nadiosan a kababalin ken mision 
ti Apo a ni Jesucristo, kinatallugod nga agtulnog iti 
pagayatantayo iti pagayatanna, ken ti pannakaammo 
a tunggal lalaki ken babai ket agsungbatto para iti 
bukodna a basol iti Aldaw a Panangukom.. . .

“Ti nadiosan a buteng ket panagayat ken panagtalek 
Kenkuana. Bayat ti ad-adda a naan-anay ti 
panagbutengtayo iti Dios, ad-adda a naan-anay ti 
panagayattayo Kenkuana. Ta ‘pukawen ti naan-anay 
nga ayat ti amin a panagbuteng’ (Moroni 8:16). Ikarik 
ti naraniag a silaw ti nadiosan a buteng paksiatenna ti 
nasipnget nga anniniwan dagiti mortal a panagbuteng 
(kitaen iti Doktrina ken Katulagan 50:25) no 
kumitatayo iti Mangisalakan, mangbangon 
Kenkuana kas pundasiontayo, ken agtultuloy iti 
dana ti katulaganna iti naikkan-pateg a panagkumit” 
(“Therefore They Hushed Their Fears,” Liahona, 
Mayo 2015, 48–49).

Panangpadur-as iti Panangisurotayo
Agpokus ken ni Jesucristo. Awanen ti 
nasaysayaat pay a wagas tapno mapapigsa 
ti pammati dagiti sursuruam ngem iti 
panangisentrom iti adalem iti Mangisalakan. 
Bayat ti panangisurom, awisem dagiti 
miembro ti klase a mangbangon “iti bato ti 
Mannubbottayo, nga isu ni Cristo, ti Anak ti 
Dios” (Helaman 5:12).

SEPTIEMBRE 5–11

Isaias 1–12
“TI DIOS ISU TI PAKAISALAKANAK”

Ibilangmo dagiti wagas tapno maallukoy dagiti miembro ti klase a mangibinglay kadagiti 
impresion ken pannakaawat a naawatda kabayatan ti bukod ken sangapamiliaan a panagadalda.

Yawis ti Panagbibinninglay 
Mangted tibalabala itoy a lawas iti Umaykayo, 
Sumurot Kaniak—Para kadagiti Indibidual ken Pamilia 
kadagiti kapanunotan para iti pannakaawat kadagiti 
sinurat ni Isaias. Mabalinmo nga awisen dagiti 
miembro ti klase a mangibinglay no kasano a ti 
maysa kadagitoy a kapanunotan, wenno maysa 
a banag, ket nakatulong kadakuada nga agsursuro 
manipud iti Isaias 1–12.

Isuro ti Doktrina
ISAIAS 1–12

Maipatungpalto amin dagiti balikas ni Isaias.
•	 Iti panangisarita maipapan ken ni Isaias, 

insuro ti Mangisalakan nga “amin dagiti banag 
a sawenna napasamaken ken mapasamakto, 
uray pay ti maipanggep kadagiti balikas nga 
insawangna” (3 Nephi 23:3). Mabalinmo nga 
irugi ti panaglilinnawag maipapan ken ni Isaias 
babaen ti panangibinglay iti daytoy nasantuan 
a kasuratan ken iti palawag iti “Dagiti Nainayon 
a Resources.” Mabalinmo nga isurat iti pisarra 
ti Aldaw ni Isaias, ken Ti mortal a panagministro 
ti Mangisalakan, ken Dagiti ud-udina nga aldaw. 
Mabalin a sapulen dagiti miembro ti klase dagiti 

binatog iti Isaias 1–12 a mabalin a mayaplikar 
iti maysa wenno ad-adu pay kadagiti ragup ti 
balikas iti pisarra (kas pagarigan, Isaias 2:1–5; 
7:1–7; 7:10–14; 9:2–7; 10:20; 11:10; 12:1). Apay 
a maysa a bendision ti maaddaan kadagitoy 
a padto a sidadaan a magun-odtayo iti agdama?

ISAIAS 1; 3;5

“Agsardeng nga agaramid iti dakes.”
•	 Mabalinmo nga idawat kadagiti miembro ti klase 

a mangibinglay no ania ti nasursuroda manipud 
iti bukod ken sangapamiliaan a panagadalda 
iti Isaias 1, 3,5 maipapan iti naespirituan 
a kasasaad ti Pagarian ti Juda kadagiti aldaw 
ni Isaias. Nalabit a mabalinda a mangrebyu 
kadagitoy a kapitulo ket mangaramid iti 
listaan dagiti bersikulo ken dagiti kasasaad nga 
iladawanda. Ania dagiti mensahe ti namnama 
a masarakantayo kadagitoy a kapitulo? (No 
kasapulan, mabalinmo nga iturong dagiti 
miembro ti klase iti Isaias 1:16–20, 25–27; 3:10.) 
No adda maysa a mensahe ti nagkauna a Juda 
para kadatayo, ania koma daytoy?

•	 Mabalin nga agpammarang dagiti miembro ti 
klase a nagbibiagda iti Jerusalem idi nagipadto 
ni Isaias. Mabalinmo a kauman ti sumagmamano 
kadakuada, nga agsalsaludsod kadakuada 
no ania ti kinuna ni Isaias ken no kasano ti 
nariknada maipapan iti daytoy. Kas pagarigan, 
mabalinmo a saludsoden kadagiti miembro ti 
klase a mangisarita maipapan kadagiti balikas 
ni Isaias a masarakan iti Isaias 1:16–20; 3:16–26; 
5:20–23. Ania ti kinuna ni Isaias a mangparegta 
kadatayo nga agbabawi?

ISAIAS 2; 4; 11–12

Agaramidto ti Dios iti naindaklan nga 
aramid kadagiti ud-udina nga aldaw.
•	 Tapno matulongan dagiti miembro ti klase 

a mangutob no kasano a maipatpatungpal 
dagiti padto ni Isaias maipapan kadagiti 
maudi nga aldaw, mabalinmo ti pumili iti 
sumagmamano a bersikulo manipud iti 
Isaias 2; 4; 11–12 (kas iti Isaias 2:2–3; 4:5–6). 
Kalpasanna idawatmo kadagiti miembro ti 
klase a mangsarak kadagiti verbo a future 
tense kadagitoy a bersikulo (kas iti “agbalinto” 
wenno “mapanto”). Awisem ida a mangsukat 
iti sumagmamano kadagitoy kadagiti verbo 
a present tense (kas iti “panagbalin a” wenno 
“mapmapan”). Kasano a maipatpatungpal 
dagitoy a padto iti biagtayo? Apay a napateg 
a maammuantayo maipapan kadagitoy a padto?

•	 Mabalinmo nga ilawlawag nga idi sinarungkaran 
ni Moroni ni Joseph Smith idi 1823, inadawna 
ti Isaias 11 ket kinunana a dandanin 
maipatungpal daytoy (kitaen iti Joseph Smith—
Pakasaritaan 1:40; kitaen met iti Doktrina ken 
Katulagan 113:1–6). Mabalin dagiti miembro ti 
klase ti mangbasa iti sumagmamano a bersikulo 
manipud iti Isaias 11 (kas kadagiti bersikulo 6–12) 
ken manggupgop iti bukodda a balikas no 
ania ti nasirmata ni Isaias. Ania ti akemtayo iti 
pannakaipatungpal dagitoy a padto?

ISAIAS 7–9

Impadto ni Isaias ni Jesucristo.
•	 Mabalinmo a saludsoden kadagiti miembro 

ti klase no ania ti masursuroda maipapan ken 
ni Jesucristo manipud kadagiti binatog kas 
Isaias 7:14; 8:13–14; 9:2, 6–7. Kas pagarigan, 
apay nga Emmanuel ti napintas a paulo para iti 
Mangisalakan? (kitaen iti Mateo 1:23). Kasano 
a nagbalin ni Jesucristo a maysa a “Mamagbaga” 
wenno “Prinsipe ti Kappia” kadatayo? Mabalin 
pay nga ibinglay dagiti miembro ti klase dagiti 
dadduma a binatog a nasarakanda iti Isaias 1–12 
a mangipalagip kadakuada maipapan ken 
ni Jesucristo. Ania ti isuro kadatayo dagitoy 
a binatog maipapan Kenkuana?

•	 Sakbay ti klase, mabalinmo nga awisen dagiti 
miembro ti klase a mangitugot iti maysa 
a ladawan ni Cristo a mariknada a mangibagi iti 	
maysa kadagiti pangiladawan iti Mangisalakan 
a masarakan iti Isaias 7–9. Kabayatan ti 
klase, mangtedka kadakuada iti gundaway 
a mangipakita iti ladawan nga intugotda ken 
mangilawlawag no kasano a mainaig daytoy 
kadagiti balikas ni Isaias.

Dagiti Nainayon a Resources

Mabalin a namin-adun a naipatungpal 
dagiti padto ni Isaias.
Insuro ni Presidente Dallin H. Oaks insurona: 
“Ti libro ni Isaias naglaon iti adu a padto a kasla 
namin-adun ti pannakaipatungpalda. Ti maysa 
ket kasla mangiraman kadagiti tao iti aldaw 
ni Isaias wenno dagiti kasasaad ti sumaruno 
a kaputotan. Sabali pay a kaipapanan, a masansan 
a mangisimbolo, ket kasla maitudo kadagiti 
pasamak iti kangitingitan ti panawen, idi nadadael 
ti Jerusalem ken nawarawara dagiti tao kalpasan 
ti pannakailansa iti krus ti Anak ti Dios. Sabali 
pay a kaipapanan wenno pannakaipatungpal 
ti isu met laeng a padto ket kasla mainaig 
kadagiti pasamak a maigiddan iti Maikadua 
a Yaay ti Mangisalakan. Ti kinapudno nga adu 
kadagitoy a padto ti mabalin nga addaan iti adu 
a kaipapanan ti mangipagunamgunam ti kinapateg 
ti panagkalikagumtayo a manggun-od iti paltiing 
manipud iti Espiritu Santo tapno makatulong 
kadatayo a mangipatarus kadagitoy” (“Scripture 
Reading and Revelation,” Ensign, Ene. 1995,8).

Panangpadur-as iti Panangisurotayo
Awisen ti Espiritu. “Ti sagrado a musika, 
dagiti nasantuan a kasuratan, dagiti balikas 
dagiti propeta iti ud-udina nga aldaw, dagiti 
panangipeksa iti ayat ken pammaneknek, 
ken dagiti kanito ti naulimek a panagutob 
ket makaawis amin iti kaadda ti Espiritu” 
(Panangisuro iti Wagas ti Mangisalakan,10).



75

SEPTIEMBRE 12–18

Isaias 13–14; 24–30;35
“MAYSA A NAKAKASKASDAAW NGA ARAMID KEN DATDATLAG”

Sakbay a matulongam dagiti dadduma a mangtakuat kadagiti kinapudno iti libro ni Isaias, 
kasapulam ti mangtakuat kadagiti kinapudno para iti bagim. Bayat ti panangbasam iti daytoy 
a lawas, ibilangmo dagiti kinapudno no mariknam a nakaawisan ti riknam a mangyunay-unay 
iti klase.

Yawis ti Panagbibinninglay 
Tapno maallukoy dagiti miembro ti klase 
a mangibinglay no ania ti nasursuroda manipud ken 
ni Isaias, mabalinmo a saludsoden kadakuada no 
kasano ti isusungbatda iti maysa a tao nga agkuna, 
“nakarigrigat a maawatan ti libro ni Isaias.” Ania ti 
nakatulong kadatayo a mangsapul iti kaipapanan 
dagiti pannursuro ni Isaias? Ania dagiti binatog iti 
nasantuan a kasuratan a nangparegta kadatayo?

Isuro ti Doktrina

ISAIAS 24:21–23; 25:6–8; 26:9; 28:16

Itudonatayo ken ni Jesucristo dagiti 
sinurat ni Isaias.
•	 Kas ken ni Nephi, mabalin a maragsakan dagiti 

miembro ti klasem iti panangsaksi ni Isaias ken 
ni Jesucristo (kitaen iti 2 Nephi 11:2). Mabalinmo 
nga idawat kadakuada a mangibinglay iti ania 
man a bersikulo a nasarakanda iti panagbasada 
iti daytoy a lawas a nangisuro kadakuada 
iti maipapan iti Mangisalakan. Wenno 

mabalinmo nga awisen dagiti miembro ti klase 
a mangibinglay no ania ti masursuroda maipapan 
ken ni Jesucristo manipud iti Isaias 24:21–23; 
25:6–8; 26:19; 28:16 wenno dadduma pay 
a bersikulo a nasarakam iti panagadalmo. Apay 
a napateg kadatayo dagitoy a kinapudno?

ISAIAS 24:1–5; 28:1–8; 29:7–10; 30:8–14

Ti ikakalilis iti kinapudno ket 
kaipapananna ti panangtallikud iti 
Apo ken dagiti propetana.
•	 Isingasing tibalabala itoy a lawas iti Umaykayo, 

Sumurot Kaniak—Para kadagiti Indibidual ken 
Pamilia ti panangutob iti sumagmamano kadagiti 
metapora nga inusar ni Isaias a pangiladawan 
kadagiti bunga ti panangtallikud iti Apo ken 
saan a panangawat kadagiti propetana. Awisem 
dagiti miembro ti klase a mangibinglay no ania 
ti nasarakanda. Wenno mabalinmo nga awisen 
ida a saggaysa a mangrebyu iti maysa kadagiti 
sumaganad a binatog: Isaias 24:1–5; 28:7–8; 
29:7–10; 30:8–14. Batay iti no ania ti nabasada, 
mabalinda a mangileppas iti daytoy a binatog: 
“No tumallikudtayo iti Apo, maipadatayo iti 
. . .” Ania ti maaramidtayo tapno agtalinaed 
a napudno iti Apo ken maliklikan ti ikakalilis 
iti kinapudno? (Kitaen iti “Dagiti Nainayon 
a Resources” para iti sumagmamano a singasing.) 
Kasano a bendisionan ti Apo dagiti agtalinaed 
a napudno Kenkuana?

•	 Tapno mangirugi iti panaglilinnawag maipapan 
kadagiti galad ken ugali a makaiturong kadatayo 
iti ikakalilis iti kinapudno, mabalinmo nga 
awisen dagiti miembro ti klase a mangsukisok 
iti Isaias 24:1–5; 28:1–8; 29:7–10; 30:8–14. 
Kiddawem kadakuada nga agsukisok kadagiti 
banag a pinampanunot ken inar-aramid dagiti 
tao iti panawen ni Isaias. Agaramidka iti label ti 
ballaag [warning label] iti pisarra nga agkuna 
Ballaag: Mabalin nga agbanag dagiti sumaganad 
a galad ken ugali iti ikakalilis iti kinapudno. Mabalin 
nga ilista dagiti miembro ti klase iti pisarra no 
ania ti masarakanda kadagiti bersikulo. Mangted 
kadakuada iti gundaway a mangibinglay no kasano 
a masalaknibanda ti bagbagida wenno dagiti 
pamiliada manipud iti ikakalilis iti kinapudno.

ISAIAS 29:13–24; 30:18–26;35

Maisubli ti Apo dagiti banag a napukaw 
wenno nadadael.
•	 Adtoy ti maysa a saludsod a mabalinmo nga 

isurat iti pisarra a makatulong kadagiti miembro 
iti klase a mangutob iti Isaias 29: Kasano a mainaig 
dagiti sinurat ni Isaias iti Pannakaisubli ti ebanghelio 
iti aldawtayo? Allukoyem ida a mangpanunot 
maipapan iti daytoy a saludsod bayat ti 
naulimek a panangbasada ti Isaias 29: 13–24. No 
kasapulanda ti tulong, mabalinda pay nga irebyu 
dagiti binatog kas kadagitoy: 2 Nephi 27:6–26; 
Joseph Smith—Pakasaritaan 1:17–19, 63–65. 
Kalpasan nga agsaritada maipapan kadagiti 
saludsod iti pisarra, mabalinda a paglilinnawagan 
no apay a “nakaskasdaaw” ken ”pagsidsiddaawan 
nga aramid” (Isaias 29:14) dagiti nasayaat 
a balikas a mangiladawan iti Pannakaisubli ti 
ebanghelio. Ania ti masursurotayo maipapan iti 
Pannakaisubli manipud iti “Ti Pannakaisubli 
ti Pakabuklan ti Ebanghelio ni Jesucristo: 
Maysa a Waragawag iti Lubong para iti 
Maika-200 a Tawen nga Anibersario”? 
(ChurchofJesusChrist.org).

•	 Dagiti apitulo 30 ken35 ti Isaias ket naglaon 
iti sumagmamano a binatog a mabalin 
a mangparegta iti dakdakkel a pammati iti 
bileg ti Apo a mangbendision kadagiti agsubli 
Kenkuana. Tapno matulongan dagiti miembro 
ti klase a mangtakuat kadagitoy a binatog, 
mabalinmo nga awisen ida a mangadal iti 
Isaias 30:18–26 wenno Isaias 35. Kiddawem 

kadakuada a mangibinglay kadagiti balikas 
wenno ragup ti balikas a nasarakanda 
a makatulong iti maysa a tao nga agsubli iti Apo 
para iti pannakasubbot.

Dagiti Nainayon a Resources

Panagtalinaed a napudno iti Apo ken 
iti Simbaanna.
Nangted ni Presidente M. Russell Ballard iti 
sumaganad a balakad a makatulong kadatayo nga 
agtalinaed a napudno iti Apo ken iti Simbaanna:

Kasapulantayo a mangpadas iti agtultuloy 
a kumbersion babaen ti panangpadur-
as iti pammatitayo ken ni Jesucristo ken ti 
kinapudnotayo iti ebanghelio iti unos ti biagtayo—
saan laeng a mamimpinsan ngem masansan 
[kitaen iti Alma 5:26].. . .

. . . Masarakan dagiti balikas ti Apo kadagiti 
nasantuan a kasuratan ken pannursuro dagiti 
apostol ken propeta. Mangtedda kadatayo ti 
balakad ken pangiturong a, no suroten, agtignayto 
kas diaket iti naespirituan a biag ken makatulongto 
kadatayo a mangammo no kasano ti kumpet iti 
agpada nga ima.. . .

“Kas nayon iti panangpadur-as iti ugali a bukod 
a panagbasa iti nasantuan a kasuratan, nasken 
nga agbalintayo a kas kadagiti lallaki nga annak 
ni Mosiah ket mangted iti bagbagitayo ti ‘ad-adu 
a panagkararag, ken panagayuno’ [Alma 17:3]” 
(“Stay in the Boat and Hold On!” Liahona, 
Nob. 2014, 90–91).

Panangpadur-as iti Panangisurotayo
Yebkasmo ti panagtalek kadagiti kabaelan 
dagiti agad-adal. Mabalin nga awan panagtalek 
ti sumagmamano a tao iti klasem iti kabaelanda 
nga agsursuro iti ebanghelio. Ipanamnamam 
manen kadakuada a bayat ti panagkagumaanda 
a masursuruan, suruanto ida ti Espiritu 
Santo. (Kitaen iti Panangisuro iti Wagas ti 
Mangisalakan, 29–30.)

SEPTIEMBRE 19–25

Isaias 40–49
“LIWLIWAENYO DAGITI TAOK”

Mabalin nga agkedked ti sumagmamano a tao a mangibinglay kadagiti kapanunotanda iti klase 
gapu ta mariknada a saanda unay ammo dagiti nasantuan a kasuratan. Kasano a matulongam 
amin dagiti miembro ti klase a makarikna a napateg dagiti naespirituan a pannakaammo ken 
pannakaawatda?

Yawis ti Panagbibinninglay 
Ibilangmo ti panangisurat iti maysa a saludsod 
iti pisarra kas iti sumaganad: Ania ti insuro ti 
Espiritu kenka bayat ti panagadalmo iti Isaias 40–49? 
Mabalin nga utoben dagiti miembro ti klase 
daytoy a saludsod ken isuratda dagiti sungbat, 
ken mabalin nga ibinglay ti sumagmamano dagiti 
kapanunotanda.

Isuro ti Doktrina

ISAIAS 40–49

Maliwliwanatayo ni Jesucristo ken 
maikkannatayo iti namnama.
•	 Tibalabala itoy a lawas iti Umaykayo, Sumurot 

Kaniak—Para kadagiti Indibidual ken Pamilia 
isingasingna ti panangsapul kadagiti mensahe 
ti liwliwa ken namnama iti Isaias 40–49 
ket ilistana iti sumagmamano a binatog 
a pangrugian. Mabalinmo a kiddawen kadagiti 
miembro ti klase a mangibinglay iti ania man 
a balakad a nasarakanda. Allukoyem ida 
a mangisarita maipapan iti no apay a mabalin 

a nakatulong dagitoy a mensahe kadagiti Judio 
iti pannakabalud ken no kasano a makatulongda 
kadatayo iti agdama. Mabalinmo met nga 
itudo kadakuada dagiti binatog a nasarakam 
iti bukodmo a panagadal. Ania ti kayat ti Apo 
a maammuantayo maipapan Kenkuana? Kasano 
a liwliwaennatayo? Mabalinmo nga ipalagip 
kadagiti miembro ti klase a “ti Apo” iti Daan 
a Tulag ket maitudo ken ni Jehova, wenno ni 
Jesucristo.

•	 Ti himno a “How Firm a Foundation” 
(Hymns, no. 85.) naadaw kadagiti balikas ni 
Isaias iti Isaias 41:10; 43:2–5; 46:4. Kalpasan ti 
panagbasa kadagitoy a nasantuan a kasuratan ken 
panagkanta kadagiti mainaig a berso ti himno, 
mabalin nga isarita dagiti miembro ti klase 
maipapan kadagiti panawen a nariknada nga adda 
ti Apo kadakuada ken no kasano a nakatulong 
dagiti padasda tapno “dida agbuteng.”

ISAIAS 40:1–3, 9–11; 43:8–13; 48:20–21; 49:1–9

“Dakayo dagiti saksik.”
•	 Ania ti kaipapanan ti panagbalin a “dagiti 

saksi” ti Apo? Mabalin dagiti miembro ti 
klase a mangutob iti daytoy a saludsod 
bayat ti panangbasada iti maysa wenno 
ad-adu pay kadagiti sumaganad a binatog: 
Isaias 40:1–3, 9–11; 48:20–21; 49:1–9. Ti palawag 
iti “Dagiti Nainayon a Resources” ket makaited 
pay ti sumagmamano a sungbat. Ania dagiti 
“naimbag a damag“ a maibinglaytayo kas saksi ti 

Apo? Ania kadagitoy a bersikulo ti makatulong 
kadatayo a “ditayo agbuteng” a mangibinglay 
iti pammaneknektayo? (Isaias 40:9). Mabalin 
a pagsasaritaan dagiti miembro ti klase maipapan 
kadagiti gundaway nga adda kadakuada a nasken 
nga agbalinda a saksi ti Apo ken no kasano 
a mabendisionan dagiti dadduma babaen 
kadagiti pammaneknekda.

•	 Tapno matulongan dagiti miembro ti klase 
a mangyaplikar kadagiti pannursuro iti 
Isaias 43:8–13, mabalinmo nga awisen ida 
a mangipapan a naawaganda nga agsaksi 
iti maysa a pagusigan a korte. Iti daytoy 
a pannakausig, naisaklang ni Jesucristo iti 
panagsaona a naisurat iti Isaias 43:11. No 
naawagantayo a kas saksi a mangsuporta iti 
panagsao ni Jesus (kitaen iti bersikulo 10), 
ania a pammaneknek a maidiayatayo? Ania ti 
pakakitaan nga idatagtayo manipud iti biagtayo?

ISAIAS 48:10; 49:13–16

Mapalinisnatayo ti Apo babaen 
kadagiti rigattayo.
•	 Nalabit a mabalin a paglilinnawagan dagiti 

miembro ti klase no kasano a makatulong 
kadatayo dagitoy a balikas manipud iti mensahe 
ni Elder Quentin L. Cook a makaawat iti Isaias 
48:10: “Dagiti kalidad ti kababalin ken kinalinteg 
a natenneb iti urno ti pakarigatan ket mangpaan-
anay ken mangpatarnaw kadatayo” (“The 
Songs They Could Not Sing,” Liahona, Nob. 
2011,106). Mabalinda pay nga isarita maipapan 
no kasano a nakatulong ti bukodda nga “urno 
ti pakarigatan” a nangpalinis kadakuada 
a naespirituan. Kasano a tulongannatayo ti Isaias 
49:13–16 no agrigattayo? Kitaen met iti video 
a “The Refiner’s Fire” (ChurchofJesusChrist.org).

Dagiti Nainayon a Resources

Panagtakder kas maysa a saksi.
Inlawlawag ni Presidente Margaret D. Nadauld no 
ania ti kaipapanan ti “agtakder a saksi ti Dios iti 
amin a kanito ken iti amin a banag, ken iti amin 
a lugar” (Mosiah 18:9):

“Iti panagtakder a saksi iti amin a kanito, ikaritayo 
nga ayatentayo ti Apo, agdayaw Kenkuana iti 
amin a gundaway—aldaw ken rabii, kalgaw ken 
panaglalamiis, nasayaat a panawen ken dakes 
a panawen—ayatentayo ti Apo ket maipakita koma 
dayta nga ayat babaen ti wagas a panagbiagtayo.. . .

“Ti panagtakder a saksi iti amin a banag kayatna 
a sawen nga amin a banag—dadakkel a banag, 
babassit a banag, iti amin a pannakisarsarita, iti ang-
angaw, kadagiti ay-ayam nga ay-ayamen ken kadagiti 
libro a basaen ken musika a denggen, kadagiti 
panggep a suportaran, iti serbisio a maipaay, 
kadagiti lupot nga ikawes, kadagiti maaramid 
a pannakigayyem.. . . 

“Kamaudiananna, kunatayo nga agtakdertayonto 
a saksi iti amin a lugar. Kayatna a sawen a saan 
laeng iti publiko a luglugar ngem iti pribado 
a luglugar, iti nalimed, iti nasipnget wenno iti 
nalawag a luglugar; iti simbaan, pagadalan, 
pagtaengan, wenno luglugan; iti luglugar ti bantay 
wenno luglugar iti igid ti baybay; iti kalsada wenno 
iti pagparadaan.. . .

“No panunotentayo ti kinangayed ti sagut ti 
[Mangisalakan] kadatayo, ania ti bassit a banag 
a mabalintayo nga aramiden para Kenkuana ken 
para iti Nailangitan nga Amatayo a nangibaon 
Kenkuana? Mabalintayo ti agtakder a saksi ti ayat 
ken dagiti pannursuroda iti amin a kanito, iti amin 
a banag, ken iti amin a lugar” “(Stand as a Witness,” 
Ensign, Mayo 2000, 93,95).

Panangpadur-as iti Panangisurotayo
Mangyawis iti napasnek a panagadal. 
“Dagiti agad-adal ket isuda dagiti kangrunaan 
a responsable para iti bukodda a panagsursuro. 
Ibilangmo no kasano a matulongam dagiti 
agad-adal a mangawat ken mangipatungpal iti 
daytoy a pagrebbengan” (Panangisuro iti Wagas ti 
Mangisalakan, 29).

SEPTIEMBRE 26–OKTUBRE 2

Isaias 50–57
“INTUREDNA DAGITI LIDAYTAYO, KEN INAWITNA DAGITI LADINGITTAYO”

Ti kapatgan a wagas tapno agsagana a mangisuro isu ti panagbasa ken panagutob kadagiti 
nasantuan a kasuratan. Ania ti marikna ken masursurom bayat ti panangbasam iti Isaias 50–57?

Yawis ti Panagbibinninglay 
Tapno maguyugoy dagiti miembro ti klase 
a mangibinglay kadagiti adda a padasda bayat ti 
panangbasada iti Isaias 50–57, mabalinmo nga 
isurat iti pisarra ti maysa a binatog kas iti Napapigsa 
ti pammatik ken ni Jesucristo idi basaek ti. . . Awisem 
dagiti miembro ti klase a mangibinglay no kasano 
nga ileppasda ti binatog.

Isuro ti Doktrina
ISAIAS 50–52

Nalawag ti masakbayan para kadagiti 
tao ti Apo.
•	 Addaantayo amin iti panawen no mariknatayo 

ti panagkapsut. Tapno matulongan dagiti 
miembro ti klase nga agpannuray iti pigsa ti Apo, 
mabalinmo a dutokan ida a saggaysa a mangbasa 
iti sumagmamano a bersikulo manipud iti Isaias 
51–52 ken mangibinglay iti maysa a banag 
a masarakanda a mangpapigsa iti maysa a tao 
a makarikna iti panagkapsut wenno pannakaupay. 
Mabalinmo met nga ilawlawag nga inulit ti 
nagungar a Mangisalakan ti sumagmamano 
a balikas ni Isaias iti tattao kadagiti kontinente 
ti America (kitaen iti 3 Nephi 20:32–45). Ania ti 

inayon dagiti balikas ti Mangisalakan iti 
3 Nephi 20:30–34 iti pannakaawattayo intono 
maipatungpal dagitoy a padto?

•	 Isingasing tibalabala itoy a lawas iti Umaykayo, 
Sumurot Kaniak—Para kadagiti Indibidual ken 
Pamilia ti panangilista iti amin a banag iti 
Isaias 50–52 a yawis ti Apo nga aramiden dagiti 
taona. Nalabit a mabalin nga ibinglay dagiti 
miembro ti klase no ania ti nasarakanda ken 
isaritada no ania ti kaipapanan kadakuada dagitoy 
nga awis. Mabalin a kayatmo nga ipamaysa 
dagiti awis iti Isaias 51:1–2, 6–8; 52:1–3, 9–11. 
Kasano a makapagtignaytayo kadagitoy nga 
awis? Mabalinmo nga ilawlawag a ti Doktrina ken 
Katulagan 113;7– 10 ket mangted iti naparegta 
a pannakailawlawag ti Isaias 52:1–2. Ania ti inayon 
dagitoy a balikas iti pannakaawattayo?

Gapu iti Ayat, ni iskultor Angela Johnson

ISAIAS 52:13–15; 53

Inawat ni Jesucristo iti Bagina dagiti basol 
ken ladinggittayo.
•	 Tapno matulongan dagiti miembro ti klase 

a mangiladawan iti panunotda dagiti balikas 

ni Isaias iti Isaias 53, mabalinmo nga i-display 
ti sumagmamano a ladawan dagiti pasamak 
a nailikmut iti Pannubbot ni Jesucristo (kitaen 
iti Libro ti Arte ti Ebanghelio, dagiti num. 56–60). 
Kalpasanna mabalinmo a kiddawen kadagiti 
miembro ti klase a mangsapul kadagiti ragup 
ti balikas iti Isaias 53 a mangiladawan iti 
paspasamak kadagiti ladawan. Ania ti isuro 
dagiti balikas ni Isaias maipapan iti panagsagaba 
ti Mangisalakan para kadatayo? Ania ti 
isingasingda maipapan iti no apay a nagsagaba 
Isuna para kadatayo? Ania ti iparegta nga 
aramidentayo dagitoy a pannursuro?

•	 Tapno maawis ti Espiritu Santo a mangipaneknek 
kadagiti kinapudno a naisuro iti Isaias 52:13–15; 
53, mabalinmo nga idawat kadagiti miembro 
ti klase a mangbasa kadagitoy a bersikulo 
a siuulimek bayat ti panagpatokarmo iti maysa 
a recording ti maysa a himno maipapan iti 
Pannubbot ni Jesucristo. Awisem dagiti miembro 
ti klase a mangsapul kadagiti balikas wenno 
ragup ti balikas kadagiti nasantuan a kasuratan 
a mariknada a naisangsangayan a napateg. 
Kalpasanna paibinglaymo kadakuada no ania 
ti nasarakanda ken no kasano ti panagriknada 
maipapan iti Mangisalakan. Ibilangmo met ti 
panangawis kadagiti miembro ti klase a mangbasa 
iti Mosiah 15:10–12, a nangilawlawagan ni 
Abinadi no ania ti kayat a sawen ti ragup ti balikas 
a “ti bukelna.” Kasano a matulongannatayo 
daytoy a makaawat iti Isaias 53:10?

ISAIAS 54

Kayat ni Jesucristo nga 
agsublitayo Kenkuana.
•	 Ti panangadal iti Isaias 54 ket mabalin 

a mangparegta kadagiti miembro ti klase 
a makarikna iti pannakaupay gapu kadagiti 
basol wenno pagkapsutanda. Mabalinmo nga 
awisen dagiti miembro ti klase a mangsukisok 
iti kapitulo 54 para iti ragup ti balikas wenno 
bersikulo a mangipakita no kasano ti rikna ti 
Mangisalakan maipapan kadatayo. Kasano 
a kayatna a mariknatayo maipapan kadagiti 
napalabas a basoltayo ken pagkapsutan? 
Kasano ti kayatna a pannakariknatayo 
Kenkuana? Allukoyem dagiti miembro ti 
klase a mangibinglay iti ania man a banag 
a masursuroda maipapan ken ni Jesucristo 

manipud iti daytoy a kapitulo. Ti palawag 
ni Presidente Dieter F. Uchtdorf iti “Dagiti 
Nainayon a Resources” ket mabalin a mangnayon 
iti panaglilinnawagyo.

Dagiti Nainayon a Resources

Babaen ken ni Jesucristo maaddaantayo 
iti namnama.
Insuro ni Presidente Dieter F. Uchtdorf:

Saan a napateg no kasano man ti kadakkel ti mabalin 
a pannakadadael ti panagbiagtayo. Saan a napateg 
no kasano man ti mabalin a kadagsen dagiti 
basoltayo, no kasano man ti mabalin a kalaus ti sakit 
ti nakemtayo, no kasano man ti mabalin a kinaliday, 
pannakabaybay-an, wenno pannakapaaypuspusotayo. 
Uray pay dagiti naawanan iti namnama, agbibiag 
iti pannakaupay, nagulbod, nangisuko iti 
integridadda, wenno timmalikud iti Dios ket mabalin 
a mabukelda manen.. . .

“Daytoy ti naragsak a damag ti ebanghelio: gapu 
iti agnanayon a plano ti kinaragsak nga impaay ti 
managayat a Nailangitan nga Amatayo ken babaen 
ti awan inggana a sakripisio ni Jesus a Cristo, 
saantayo laeng a masubbot manipud iti natnag 
a kasasaadtayo ken mapatarnawtayo manen, no di 
ketdi mapadur-astayo pay iti wagas a di maipagarup 
ti tao ket agbalintayo nga agtawid ti agnanayon 
a biag ken makiranud iti gloria ti Dios a di 
mailadawan” (“He Will Place You on His Shoulders 
and Carry You Home,” Liahona, Mayo 2016,102).

Panangpadur-as iti Panangisurotayo
Agbiag a maikari iti pannarabay ti Espiritu. 
No agbiagka a maikari iti ebanghelio, agbiagka 
a maikari iti Espiritu, nga isu ti kalaingan 
a mannursuro. No kalikagumam a gun-oden 
ti pannarabay ti Espiritu Santo, ikkannakanto 
kadagiti kapanunotan, impresion, ken 
managpartuat nga ideya maipapan ti no kasano 
a maipaaymo ti kasapulan dagiti sursuruam. 
(Kitaen iti Panangisuro iti Wagas ti Mangisalakan, 5.)

OKTUBRE 3–9

Isaias 58–66
“TI MANNUBBOT UMAYTO ITI ZION”

Bayat ti panagadalmo iti napintas a doktrina kadagitoy a kapitulo, awisem ti Espiritu 
a mangtarabay kenka kadagiti mensahe nga agbalinto a kapatgan kadagiti miembro ti klase.

Yawis ti Panagbibinninglay 
Mabalinmo nga awisen dagiti miembro ti klase 
a mangisurat iti pisarra dagiti reperensia kadagiti 
bersikulo a nangparegta kadakuada kabayatan ti 
panagadalda iti nasantuan a kasuratan itoy a lawas. 
Kas maysa a klase, mabalinyo kalpasanna a kitaen 
dagita a bersikulo ket pagsasaritaan maipapan 
kadagiti kinapudno a nasarakan idiay. Dagitoy 
a nalawag a pannakaammo ken pannakaawat 
ket mabalin a mangiturong iti naun-uneg 
a panaglilinnawag iti maysa wenno ad-adu pay 
kadagiti pagbatayan a nailista iti baba.

Isuro ti Doktrina

ISAIAS 58:3–12

Mangisangbay ti panagayuno 
kadagiti bendision.
•	 Tapno matulongan dagiti miembro ti klase 

a paglilinnawagan no apay ken no kasano nga 
imbilin ti Apo kadatayo nga agayuno, mabalin 
a mangaramidka iti dua a dasig wenno kolum 
iti pisarra a namarkaan iti “Saankanto nga 
Agayuno kas iti Panagayunom Ita nga Aldaw” ken 
“Ti Panagayuno a Pinilik.” Kalpasanna mabalin 

a basaen dagiti miembro ti klase ti Isaias 58:3–7, 
a mangpumpunno iti umuna a kolum kadagiti 
pannakailadawan no kasano ti panagayuno 
dagiti Israelita ken mangpumpunno iti 
maikadua a kolum kadagiti pannakailadawan ti 
panagayuno a kas isangrat ti Apo. Kasano nga 
apektuan dagitoy a panangiladawan ti wagas 
a pannirigantayo iti panagayuno? Mabalin met 
nga ibinglay dagiti miembro ti klase no kasano, iti 
bukodda a padas, a ti panagayuno ti mangiturong 
kadagiti bendision nga inkari ti Apo kadagiti 
bersikulo 8–12.

•	 Mabalin nga addaan ti sumagmamano a miembro 
ti klase kadagiti padas a mangilawlawag iti 
dadduma no apay nga agayunotayo. Awisem ida 
a mangibinglay no ania ti kinunada. Mabalinmo 
pay nga awisen ti maysa a miembro ti bishopric 
nga agsarita no kasano a maaramat dagiti daton iti 
panagayuno. Wenno mabalinmo pay nga ibinglay 
ti maysa kadagiti pagarigan manipud iti mensahe 
ni Presidente Henry B. Eyring “Is Not This the 
Fast That I Have Chosen?” (Liahona, Mayo 2015, 
22–25). Kasano a mangtulong ti panagayuno 
ken panagbayad kadagiti daton iti panagayuno 
a “pangwarwar kadagiti patapat” iti bagbagitayo 
ken iti dadduma? (Isaias 58:6).

ISAIAS 61:1–3; 63:7–9

Ni Jesucristo ti Mangisalakan ken 
Mannubbottayo.
•	 Idi impakaammo ni Jesucristo kadagiti tao ti 

Nazaret nga Isu ti Mesias, inadawna manipud 
iti Isaias 61:1–3 (kitaen iti Lucas 4:16–21; 

kitaen met iti video a “Jesus Declares He Is the 
Messiah,” ChurchofJesusChrist.org). Nalabit 
a mabalin a basaen dagiti miembro ti klase ti 
Isaias 61:1–3 ket isaritada maipapan no apay 
dagitoy a bersikulo ti nasayaat a pangiladawan 
iti mision ti Mangisalakan. Mabalinmo nga 
ilista iti pisarra ti tunggal banag a naituding nga 
aramiden ti Mangisalakan ket paglilinnawagan 
no ania ti kaipapanan ti tunggal maysa. Kasano 
nga impatungpal ti Mangisalakan dagitoy 
nga aspekto ti misionna kabayatan ti mortal 
a panagbiagna? Kasano nga impatungpalna 
dagitoy iti biagtayo?

•	 Mabalin pay a basaen dagiti miembro ti klase 
ti Isaias 63:7–9 ken ibinglayda no kasano 
a nabendisionan ida ni Jesucristo kadagitoy 
a wagas.

•	 Nagusar tiIsaias 61:1–3 kadagiti napintas ken 
naindaniwan a pagsasao a pangiladawan iti 
bileg ni Jesucristo a mangsubbot kadagiti kasla 
nadadael. Tapno makatulong a mangiladawan 
kadagitoy a bersikulo, ibilangmo ti 
panangibinglay ti estoria maipapan ti maysa 
a banag a naipagarup a napukaw wenno 
nadadael ngem nagbalin a maysa a banag 
a napimpintas. Para kadagiti pagarigan, 
kitaen iti video a “Provo City Center Temple” 
(ChurchofJesusChrist.org; kitaen met iti “Dagiti 
Nainayon a Resources”) wenno ti estoria iti rugi 
ti mensahe ni Presidente Dieter F. Uchtdorf a “He 
Will Place You on His Shoulders and Carry You 
Home” (Liahona, Mayo 2016, 101–4). Mabalin 
nga isarita dagiti miembro ti klase maipapan no 
kasano a nakitadan ti Apo a nangted kadagiti tao 
iti maysa a banag a napintas idi impagarupda 
a nadadael ti biagda.

ISAIAS 65:17–25

Iti Maikadua a Yaayna, ti Apo 
“mangparsuanto iti baro a langlangit 
ken baro a daga.”
•	 Iladawan tiIsaias 65:17–25 dagiti kasasaad 

iti daga kalpasan ti Maikadua a Yaay ti 
Mangisalakan. Mabalinmo nga awisen dagiti 
miembro ti klase a mangrebyu kadagitoy 

a bersikulo a mangsapsapul kadagiti sungbat 
dagiti saludsod kas kadagitoy: Kasanonto 
a maiduma ti biag iti “baro a daga” iti wagas 
ti agdama a biag iti rabaw ti daga? Ania ti 
masarakam kadagitoy a bersikulo a makaigapu iti 
panagrag-om?

Dagiti Nainayon a Resources

Ti Apo “dinatay panawan iti tapok.”
Kalpasan ti panangisalaysayna no kasano 
a dumani dinadael ti apuy ti Tabernakulo ti 
Provo, a nangpalugod iti daytoy tapno maipasdek 
manen idi agangay kas Provo City Center Temple, 
kinuna ni Sister Linda S. Reeves: “Ipalubos ti Apo 
a mapadas ken masuboktayo, no dadduma agingga 
iti kadakkelan a kabaelantayo. Nakitatayon ti biag 
dagiti ipatpategtayo—ken nalabit ti bukodtayo—
(figuratively) nauram iti daga ken nasdaawtayo no 
apay a pinalugodan ti managayat ken manangipateg 
a Nailangitan nga Ama a mapasamak dagiti 
kakasta a banag. Ngem dinatayo Isuna panawan 
iti tapok; nakatakder Isuna a nakatanggaya dagiti 
takiagna, a sigagagar nga aw-awisennatayo nga 
umasideg Kenkuana. Isu ti mangbangbangon 
iti biagtayo kadagiti nangayed a templo a sadiay 
a makapagindeg ti Espirituna nga agnanayon” 
(“Claim the Blessings of Your Covenants,” Liahona, 
Nob. 2013,119).

Panangpadur-as iti Panangisurotayo
Kaam-ammom dagiti sursuruam. Addaan 
ti tunggal tao a sursuruam iti naidumduma 
a nagtaudan, pannirigan, ken agduduma 
a kabaelan. Ibilangmo dagitoy paggigidiatan 
bayat ti panagkalikagummo a mangtulong iti 
amin nga agsursuro iti napnuan kaipapanan 
ken nakallalagip a wagas. (Kitaen iti 
Panangisuro iti Wagas ti Mangisalakan, 7)

OKTUBRE 10–16

Jeremias 1–3; 7; 16–18; 20
“SAKBAY TI PANANGBUKELKO KENKA ITI TIAN NABIGBIGANKAN”

Bayat ti panagadalmo, panunotem maipapan kadagiti miembro ti klasem, ken agkalikagum 
iti pannarabay ti Espiritu a mangammo no ania dagiti mensahe a mabalin a kapapatgan 
kadakuada.

Yawis ti Panagbibinninglay 
Maysa a wagas a mabalinmo a pangallukoyan iti 
panagbibinninglay ket ti panangawis kadagiti 
miembro ti klase a mangisurat iti maysa a papel ti 
maysa a kinapudno ti ebanghelio a nasursuroda 
kabayatan ti panagadalda iti Jeremias itoy a lawas. 
Kalpasanna mabalinmo a kolektaen ti papel ket 
pumilika iti sumagmamano a paglilinnawagan kas 
maysa a klase. Kasano a tulongannatayo dagiti sinurat 
ni Jeremias a mangawat kadagitoy a kinapudno?

Isuro ti Doktrina

JEREMIAS 1:4–19

Naawagan dagiti propeta a mangisao iti 
balikas ti Apo.
•	 Mabalinmo nga irugi ti panaglilinnawag 

maipapan iti awag ni Jeremias a kas maysa 
a propeta babaen ti panangipakita iti maysa 
a ladawan ti sibibiag a propeta ken panangkiddaw 
kadagiti miembro ti klase a mangibinglay no 
kasano a naammuanda nga inawagan isuna ti 
Dios. Mabalinmo pay nga idawat kadakuada 

a mangibinglay no kasano a natulonganda 
dagiti dadduma a mangammo iti daytoy napateg 
a kinapudno. Kasano a bendisionan daytoy 
a pannakaammo ti panagbiagtayo? Mabalin nga 
ilista dagiti miembro ti klase iti pisarra dagiti 
banag a masursuroda maipapan kadagiti propeta 
manipud iti Jeremias 1:4–19. Ania ti “paruten” 
wenno “rebbaen” dagiti propeta iti aldawtayo? 
Ania ti “bangonen” ken “imulada”? (bersikulo 10).

•	 Awisem dagiti miembro ti klase a mangibinglay 
no ania ti nasursuro ni Jeremias maipapan iti 
bagina iti Jeremias 1:5. Kasano a maapektuan 
daytoy a pannakaammo ti panagministrona? 
Mabalin a basaen dagiti miembro ti klase ti 
palawag iti “Dagiti Nainayon a Resources” ken 
dagiti sumaganad a nasantuan a kasuratan 
a mangsuporta iti daytoy a kinapudno: 
Alma 13:1–4; Doktrina ken Katulagan 138:53–56; 
Abraham 3:22–23. Kasano nga apektuan dagitoy 
a kinapudno maipapan iti biagtayo sakbay daytoy 
a biag ti wagas a panagbiagtayo iti daytoy a biag?

JEREMIAS 2; 7

“Naglikudandak nga ubbog dagiti 
dandanum a sibibiag.”
•	 Tapno mangguyugoy iti maysa a panaglilinnawag 

maipapan iti Jeremias 2:13, mabalinmo ti 
mangidrowing iti pisarra iti maysa a tangke 
(maysa a dakkel a pagkargaan iti uneg ti 
daga) ken maysa nga ubbog (kas iti maysa 

a gagangay a waig). Kalpasanna mabalin a basaen 
dagiti miembro ti klase ti Jeremias 2:13 ket isarita 
no apay a nasaysayaat a mangala iti danum 
manipud iti maysa nga ubbog imbes a mangkali 
iti maysa a tangke. Ania ti mabalin a naespirituan 
a kapada ti panangtarimaan kadagiti naburak 
a tangke? Mabalinmo nga awisen dagiti 
miembro ti klase a mangbasa kadagiti bersikulo 
manipud iti Jeremias 2 ken7 ken mangibinglay iti 
sumagmamano a wagas a panangbaybay-an dagiti 
Israelita ti “ubbog dagiti dandanum a sibibiag” 
(kitaen, kas pagarigan, iti, Jeremias 2:26–28; 
7:2–11). Apay a ti “danum a sibibiag” ti maysa 
a nasayaat a simbolo para iti no ania ti ited ti 
Mangisalakan kadatayo?

JEREMIAS 3:14–18; 16:14–15

Ummongento ti Apo dagiti taona.
•	 Gapu ta indilig ni Jeremias ti pannakaummong 

ti Israel iti pannakaisalakan ti Israel manipud 
iti Egipto babaen ken ni Moises, mabalin nga 
ipakitam ti maysa a ladawan ti Exodo (kitaen iti 
balabala para iti Abril 4–10 iti Umaykayo, Sumurot 
Kaniak—Para kadagiti Indibidual ken Pamilia). 
Awisem dagiti miembro ti klase a mangilawlawag 
no kasano a napnuan iti kaipapanan ti Exodo 
kadagiti Israelita para kadagiti kaputotan. 
Kalpasanna mabalin a basaen dagiti 
miembro ti klase ti Jeremias 16:14–15 ken 
pagsasaritaan maipapan iti no kasano nga 
agbalin a napatpategto pay kadagiti tao ti Dios 
ti panaguummong ti Israel iti ud-udina nga 
aldaw (kitaen met iti Jeremias 3:14–18). Dagiti 
miembro ti klase a nangrebyu iti “Namnama 
ti Israel” kas paset ti bukodda a panagadal ket 
mabalinda nga ibinglay no ania ti nasursuroda 
maipapan iti kinapateg ti panaguummong 
ti Israel (kitaen iti Russell M. Nelson ken 
Wendy W. Nelson, “Hope of Israel” [worldwide 
youth devotional, Hunio 3, 2018], suplemento 
iti New Era ken Ensign, Ago. 2018, 2–17, 
ChurchofJesusChrist.org). Wenno mabalinmo 
nga irebyu dagiti paset dayta a mensahe kas 
maysa a klase. Kasano a maum-ummong ti Israel 
iti lugartayo?

Dagiti Nainayon a Resources

Am-ammonakayo ti Nailangitan nga Ama.
Insuro ni President Russell M. Nelson:

Agnanayon a parsua ti espirituyo. Kinuna ti Apo 
ken ni propetana Abraham: ‘Napilikan sakbay pay 
ti pannakaipasngaymo’ [Abraham 3:23]. Kinuna 
ti Apo ti maysa a banag a maipada maipapan ken 
ni Jeremias [kitaen iti Jeremias 1:5] ken iti adu 
a dadduma pay [kitaen iti Alma 13:2–3]. Kinunana 
pay daytoy maipapan kenka [kitaen iti Doktrina ken 
Katulagan 138:55–56].

Am-ammonakan ti Nailangitan nga Amam iti 
nabayag unayen a panawen. Sika, a kas anakna, 
pinilinakan nga umay iti daga iti daytoy umisu 
a panawen, nga agbalin a maysa a lider ti 
naindaklan nga aramidna iti daga. Napilika 
a saan a para kadagiti pisikal nga ugalim ngem 
para kadagiti naespirituan a kababalinmo, kas 
iti kinamaingel, kinatured, integridad ti puso, 
pannakawaw iti kinapudno, panagbisin iti kinasirib, 
ken tarigagay nga agserbi kadagiti dadduma.

“Napadur-asmo ti sumagmamano kadagitoy 
a kababalin iti biag sakbay sakbay daytoy a biag. 
Mabalinmo a padur-asen dagiti dadduma pay ditoy 
daga bayat ti panagpursigim nga agkalikagum 
a manggun-od kadagitoy” (“Decisions for Eternity,” 
Liahona, Nob. 2013,107).

Panangpadur-as iti Panangisurotayo
Agbiagka iti ebanghelio iti amin a pusom. 
Agbalinkanto a maysa a mannursuro a kas ken 
ni Cristo bayat ti panangawatmo iti ebanghelio 
ken panangbiagmo iti daytoy iti inaldaw 
a panagbiagmo. Ti panangisuro a kas ken ni 
Cristo saan nga agkasapulan nga agbalinka 
aperpekto—ikarigatam laeng ken agtultuloyka iti 
panangikarigatan. No sireregtaka nga aramidem ti 
amin a kabaelam ken agkiddawka iti pammakawan 
no agkamtudka, makapagbalinka a disipulo ni 
Cristo a kasapulanna kenka a pagbalinam. (Kitaen 
iti Panangisuro iti Wagas ti Mangisalakan, 13–14.)



85

OKTUBRE 17–23

Jeremias 30–33; 36; Dagiti Un-unnoy 1; 3
“PAGBALINEKTO TI LEDDAANGDA A RAG-O”

Utobem dagiti impresion a naawatmo kabayatan ti bukod a panagadalmo iti Jeremias ken 
Dagiti Un-unnoy. Ania dagiti binatog manipud kadagitoy a kapitulo a mariknam nga agbalinto 
a napnuan kaipapanan kadagiti sursuruam?

Yawis ti Panagbibinninglay 
Tapno matulongan dagiti miembro ti klase 
a mangibinglay no ania ti nasursuroda manipud iti 
panagadalda iti nasantuan a kasuratan, mabalinmo 
nga isurat iti pisarra dagiti ragup ti balikas kas iti 
Nasursurok a. . ., Addaanak iti pammaneknek ti. . ., 
wenno Napadasak ti. . . Mabalin nga ibinglay dagiti 
miembro ti klase ti maysa a banag manipud iti 
Jeremias wenno Dagiti Un-unnoy a mangkumpleto 
kadagitoy a binatog.

Isuro ti Doktrina

JEREMIAS 30–31; 33; DAGITI UN-UNNOY 1:1–7; 3:1–5

Iruarto ti Apo ti Israel manipud iti 
pannakabalud ken ummongenna ida.
•	 Dagiti mensahe ti namnama kadagiti padto 

iti Jeremias ti makaited kadagiti miembro ti 
klase iti namnama iti bukodda a kasasaad. 
Nalabit a mailawlawag ti klasem dagiti 
kasasaad a mabalin a makaigapu kadagiti 
tao iti aldawtayo a makarikna ti kinaawan iti 
namnama kas iti narikna dagiti tao iti panawen 
ni Jeremias (kitaen iti Jeremias 30:5; 31: 15; 

Dagiti Un-unnoy 1:1–7; 3:1–5; ken ti adaw iti 
“Dagiti Nainayon a Resources”). Kalpasanna 
mabalinmo a bingayen dagiti miembro ti klase 
iti tallo a grupo ket awisem ti tunggal grupo 
a mangrebyu iti Jeremias 30; 31; ken 33 para 
kadagiti mensahe a makaisangbay iti namnama 
kadagiti tao iti agdama. Kasano a nakatulong 
kadatayo ti namnama iti Apo nga agibtur 
kadagiti pannubok?

JEREMIAS 31:31–34; 32:37–42

“Isudanto dagiti taok, ket Siakto ti Diosda.”
•	 Ti panangrebyu iti Jeremias 31:31–34; 32:37–42 

ket makatulong iti klasem a mangutob kadagiti 
katulagan nga inaramidda. Maysa a wagas 
a pangyallukoy iti panaglilinnawag maipapan 
kadagitoy a bersikulo ket ti panangted kadagiti 
miembro ti klase iti sumagmamano a minuto 
a mangbasa kadagiti bersikulo ket kalpasanna 
isuratda iti papel ti maysa a saludsod a kayatda 
a damagen iti klase maipapan iti no ania ti 
nabasada. Kas pagarigan, mabalin a kayatda 
nga ilawlawag no ania ti kayat a sawen ti 
naisurat ti linteg ti Dios iti puspusotayo 
(kitaen iti Jeremias 31:33) wenno no kasano 
a tulongannatayo dagiti katulagan a mangam-
ammo iti Apo (kitaen iti Jeremias 31:34). 
Mabalinmo ti mangkolekta kadagiti saludsod ket 
mangala iti sumagmamano a paglilinnawagan 
a sangkamaysa. Ania ti masursurotayo manipud 
kadagitoy a bersikulo a mangparegta kadatayo 
nga agbalin a natured iti panagtungpal kadagiti 
katulagantayo?

Ti
 A

ra
ra

w 
ni

 Je
re

m
ia

s a
 P

ro
pe

ta
, m

an
ip

ud
 it

i 
ki

tik
it 

a 
la

da
w

an
 ti

 P
ag

ad
al

an
 a

 N
az

ar
en

o



Ok tubre 17–23

86

Dagiti nasantuan a kasuratan ket mabalin a maparegtanatayo nga 
agbabawi ket agsubli iti Apo.

JEREMIAS 36

Adda bileg dagiti nasantuan a kasuratan 
a mangyadayo kadatayo manipud iti dakes.
•	 Mabalin a nakagun-od dagiti miembro ti 

klasem kadagiti nalawag a pannakaammo ken 
pannakaawat maipapan kadagiti nasantuan 
a kasuratan bayat ti panagadalda iti Jeremias 36 
iti pagtaengan. Awisem ida a mangibinglay no 
ania ti nasursuroda. Mabalinmo pay nga idutok 
kadagiti miembro ti klase ti nagan ti maysa a tao 
iti kapitulo ket awisem ida a mangbasa maipapan 
iti no ania ti inaramid dayta a tao iti balikas ti 
Dios. Mabalin nga adalen dagiti miembro ti 
klase dagiti balikas ken tignay ti Apo (kitaen 
kadagiti bersikulo 1–3, 27–31); Jeremias (kitaen 
kadagiti bersikulo 4–7,32); Baruc (kitaen kadagiti 
bersikulo 4, 8–10, 14–18); Jehudi ken Ari 
Jehoiakim (kitaen kadagiti bersikulo 20–26); 
ken Elnatan, Dalaias, ken Gemarias 
(kitaen iti bersikulo 25). Kasano nga ipakita dagiti 
balikas ken tignaytayo no kasano ti riknatayo 
maipapan kadagiti nasantuan a kasuratan?

Dagiti Nainayon a Resources

Maaddaanka a kanayon iti namnama.
Dinakamat ni Presidente M. Russell Ballard ti 
sumagmamano a kasasaad a mabalin a makaigapu 
iti sumagmamano a mapukawan iti namnama, 
ket indiayana ti balakad maipapan iti no sadino ti 
pakasarakan iti namnama:

“Sumagmamano kadatayo ti mabalin a makasarak 
iti biagtayo a napnuan iti pannakaupay, 
pannakapaay, ken panagleddaang. Adu dagiti 
maupay a mangsaranget iti riribuk nga agpannuray 
iti lubong. Maluksaw dagiti dadduma kadagiti 
miembro ti pamiliada a maisungsong iti maysa 
a napegges, rumungrungsot nga ayus dagiti 
kumapkapuyen nga ik-ikkan pateg ken bumabbaban 
a pagrukodan iti kinadalus ti dayaw. . . . Adu payen 
ti nangipalubos iti bagbagida nga umawat iti saanen 
a maatur a kinadangkes ken kinaranggas ti lubong. 
Insukodan ti namnamada.. . .

“. . . Sumagmamano kadatayo ti mabalin 
a nakapukawen iti amin a namnama gapu iti 
basol ken salungasing. Mabalin a napalaus ti 
pannakairarem ti maysa a tao kadagiti wagas ti 
lubong ta awan ti makitana a pakaruaran ken 
mapukawna ti amin a namnama. Ti pakaasik iti 
amin a matnag iti daytoy a palab-og ti kabusor ket ti 
saan nga isusuko iti kaano man! Iti laksid ti mabalin 
a kasla kinaawan namnama dagiti banag wenno 
mabalin a kinaawan namnama ti pagbalinanda, 
mamatikayo koma kaniak, maaddaankayo 
a kanayon iti namnama. Kanayon” (“The Joy of 
Hope Fulfilled,” Ensign, Nob. 1992, 31–32).

“Simple laeng, ti panangiturongtayo kadagiti 
panunottayo ken pusotayo ken ni Jesucristo ti maysa 
a namnamatayo para iti naespirituan a kinatalged 
kadagitoy naririgat a panawen. . . . Ti pammati iti 
Dios ken iti Anakna, ni Jesucristo, isu ti kangrunaan 
a kasapulan tapno mapagtalinaedtayo ti natimbeng 
a pannirigan iti panawen ti pannubok ken rigat” 
(“The Joy of Hope Fulfilled,” 32).

Panangpadur-as iti Panangisurotayo
Suroten ti Espiritu. Dimo maipadles no 
kasanonto a maisuro ti tunggal adalen, 
ngem no denggem dagiti parikna ti Espiritu, 
tarabayennanto ti adalen. No naespirituan 
a nakasaganaka, itedto ti Apo kenka “iti mismo 
a kanito, no anianto ti isaom“ (Doktrina ken 
Katulagan 100:6; kitaen met iti Panangisuro iti 
Wagas ti Mangisalakan, 10).

OKTUBRE 24–30

Ezequiel 1–3; 33–34; 36–37; 47
“MAYSA A BARO NGA ESPIRITU ISAADKONTO ITI UNEGYO”

Tinaginayon ti Apo dagiti balikas ni Ezequiel para iti nainsiriban a panggep ken mabalin 
a mangbendision kadagiti miembro ti klasem. Utobem daytoy bayat ti panangadalmo kadagiti 
sinurat ni Ezequiel iti daytoy a lawas.

Yawis ti Panagbibinninglay 
Impagarup dagiti tao a nakangngeg kadagiti balikas 
ni Ezequiel a “napipintas” ken “makaay-ayo,” “ngem 
dida [inaramid] ida” (kitaen iti Ezequiel 33:30–33). 
Mabalin nga ibinglay dagiti miembro ti klase ti 
maysa a binatog a nasarakanda kadagiti sinurat ni 
Ezequiel a nangparegta kadakuada a mangaramid 
iti maysa a banag.

Isuro ti Doktrina

EZEQUIEL 34

Awisennatayo ti Apo a mangpakan 
kadagiti karnerona.
Tapno matulongan dagiti miembro ti klase 
a mangsapul iti personal a kaipapanan iti Ezequiel 
34, mabalinmo nga isurat iti pisarra dagiti situasion 
a mabalin a pakaipasanguanda, kas iti panagsagana 
nga agserbi iti mision, panagpatanor kadagiti annak, 
wenno umaw-awat iti ministering assignment. Mabalin 
a mangala dagiti miembro ti klase iti maysa nga 
utobenda bayat ti siuulimek a panangbasada iti 
Ezequiel 34:1–10. Awisem ida a mangibinglay no 

ania a balakad a maibatay kadagitoy a bersikulo 
a mabalinda nga ited iti maysa a tao iti pinilida 
a situasion. Ania ti kayat a sawen ti mangpakan iti 
bagbagitayo imbes a dagiti pangen ti Apo? Kasano 
a makapagbalintayo a pastor kas iti Mangisalakan? 
(kitaen kadagiti bersikulo 11–16).

Mabalin a mariknam a naparegtaka nga agdamag 
kadagiti saludsod a makatulong kadagiti 
miembro ti klase a mangutob iti simbolismo iti 
Ezequiel 34:11–31. Kas pagarigan, ania ti mabalin 
nga ibagi ti “nasayaat a pagaraban” ken “nasayaat 
a pagapunan” iti bersikulo 14? Ania ti pagdumaan ti 
karnero a “napukaw” ken ti maysa a “napapanaw”? 
(bersikulo 16). Kasano nga arayaten ti Mangisalakan 
dagiti agpada a kita ti karnero? Mabalin nga 
ibinglay dagiti miembro ti klase dagiti dadduma pay 
a simbolo a masarakanda kadagitoy a bersikulo ket 
pagsasaritaan no ania ti isuro kadakuada dagitoy 
a simbolo maipapan ken ni Jesucristo.

EZEQUIEL 37

Ummongen ti Apo dagiti taona ket ikkanna 
ida iti baro a biag.
•	 Ti panagbasa iti Ezequiel 37 ken panangpanunot 

maipapan iti kari ti Apo a mangummong iti 
Israel ket makaited kadatayo kadagiti nalawag 
a pannakaammo ken pannakaawat maipapan iti 
no ania ti kaipapanan ti panaguummong ken 
no kasano a makiramantayo iti daytoy. Tapno 
matulongan dagiti miembro ti klase a mangsapul 
kadagitoy a nalawag a pannakaammo ken 

pannakaawat [insights], mabalinmo nga isurat iti 
pisarra dagiti saludsod kas iti Ania ti padpadasen 
ti Apo nga ipatungpal babaen ti panangummong 
iti Israel? Kasano nga ipatpatungpalna daytoy? 
Kalpasanna mabalinmo nga idawat iti kagudua 
ti klase a mangbasa iti Ezequiel 37:1–14 
ken ti sabali pay a kagudua a mangbasa iti 
Ezequiel 37:15–28 bayat ti panagsukisokda 
kadagiti nalawag a pannakaammo ken 
pannakaawat a mabalin nga ipaay dagitoy dua 
a binatog kadagiti saludsod iti pisarra. Mabalin 
a makatulong daytoy a mangilawlawag a dagiti 
sarukod da Jose ken Juda a nadakamat kadagiti 
bersikulo 16–19 ket mangibagi iti Libro ni 
Mormon ken Biblia. Kabayatan ti panangibinglay 
dagiti miembro ti klase kadagiti sungbatda, 
allukoyem ida a mangisarita maipapan iti 
akemda iti panangummong iti Israel iti ud-
udina nga aldaw.

EZEQUIEL 47:1–12

Isangbay ti templo ti naespirituan 
a pannakaagas.
•	 Makatulong dagiti ladawan kadagiti miembro 

ti klase a maawatanda ti parmata a nailadawan 
iti Ezequiel 47:1–12. Kas pagarigan, mabalinmo 
nga ipakita ti ladawan ti maysa a templo, 
maysa a karayan, maysa a disierto, ken ti Natay 
a Baybay (kitaen dagiti ladawan iti balabala 
itoy a lawas iti Umaykayo, Sumurot Kaniak—Para 
kadagiti Indibidual ken Pamilia ken dagiti Ladawan 
iti Biblia, num. 3, “Langalang ti Juda”). Mabalin 
a makatulong nga ilawlawag a ti Natay a Baybay 
ket naapgad unay tapno saan a makapagbiag 
ti ikan ken mulmula ditoy. Mabalin a basaen 
dagiti miembro ti klase dagiti bersikulo 1–12 
ket ibinglayda no ania ti nakaawisan ti riknada 
maipapan kadagiti danum a nailadawan iti 
parmata (kitaen met iti Apocalipsis 22:1 ken 
ti palawag iti “Dagiti Nainayon a Resources”). 
Mabalinda pay ti agdrowing kadagiti ladawan 
ti parmata ni Ezequiel. Ania ti mabalin nga 
isimbolo dagiti danum? Ania ti mabalin nga 
ibagi dagiti kayo a nailadawan iti bersikulo 12 ? 
Nalabit a mabalin nga ibinglay dagiti miembro 
ti klase no kasano a nangyeg kadakuada iti 
naespirituan a biag ken pannakaagas ti templo 
ken dagiti bendisionna.

Dagiti Nainayon a Resources

Maagasannatayo dagiti bendision ti templo.
Maipanggep iti danum nga agay-ayus manipud 
iti templo iti parmata ni Ezequiel (kitaen iti 
Ezequiel 47:1–12), napaliiw ni Elder Dale 
G. Renlund:

Nakadidillaw dagiti dua a kababalin ti danum. 
Umuna, uray no awan dagiti pagayusan ti bassit 
a waig, dumakkel daytoy kas maysa a napigsa 
a karayan, agbalin a nalawlawa ken ad-adalem 
ken umad-adayo ti pagayusanna. Maysa a banag 
a maipada ti mapasamak kadagiti bendision nga 
agayus manipud iti templo bayat ti pannakailantip 
dagiti tao kas sangapamiliaan. Mapasamak ti 
napnuan kaipapanan a panagdur-as nga agsubli ken 
agtultuloy agingga kadagiti kaputotan kabayatan ti 
panamagkaykaysa dagiti ordinansa ti panaglantip 
kadagiti pamilia.

“Maikadua, pinabaro ti karayan ti amin a banag 
a nasagid daytoy. Kasta met kadagiti bendision ti 
templo nga addaan iti nakaskasdaaw a kabaelan 
a mangagas. Makaagas dagiti bendision ti templo 
iti puspuso ken biag ken pamilia” (“Family History 
and Temple Work: Sealing and Healing,” Liahona, 
Mayo 2018, 47–48; kitaen met ti video nga “And the 
River Will Grow,” ChurchofJesusChrist.org). 

Panangpadur-as iti Panangisurotayo
Tulongam dagiti dadduma nga umawat iti 
Espiritu. “No dadduma mabalin a masulisog 
dagiti mannursuro a mangipagarup a ti 
pannakaammoda wenno wagas wenno 
personalidadda ti mangparegta kadagiti 
sursuruanda. . . . Panggepmo kas maysa 
a mannursuro ti saan a mangidatag iti maysa 
a napintas a presentasion ngem ketdi tapno 
makatulong iti dadduma pay nga umawat iti 
impluensia ti Espiritu Santo” (Panangisuro iti 
Wagas ti Mangisalakan, 10).

OKTUBRE 31–NOBIEMBRE 6

Daniel 1–6
“AWAN TI SABALI A DIOS A MAKAISPAL”

Adu a miembro ti klase ti pamiliarto iti sumagmamano nga estoria iti libro ni Daniel. Bayat 
ti panagadalmo ken panagsaganam a mangisuro, agkalikagum a manggun-od iti pannarabay 
manipud iti Espiritu maipapan no kasano a matulongam dagiti miembro ti klase a mangsapul 
iti personal a kaipapanan manipud kadagitoy a kapitulo.

Yawis ti Panagbibinninglay 
Mabalin a makatulong nga awisem dagiti miembro 
ti klase a mangibinglay no kumustan ti bukod 
ken sangapamiliaan a panagadalda iti nasantuan 
a kasuratan. No ibinglay dagiti miembro ti klase ti 
maysa a nalawag a pannakaammo ken pannakaawat 
maipapan iti maysa a banag nga insuro kadakuada 
ti Espiritu iti daytoy a lawas, mabalinmo 
a saludsoden kadakuada no ania ti ar-aramidenda 
a nangiturong kadagita a nalawag a pannakaammo 
ken pannakaawat.

Isuro ti Doktrina

DANIEL 1; 3; 6

Makapagtalektayo iti Apo no masubok 
ti pammatitayo.
•	 Tapno mangirugi iti panaglilinnawag maipapan 

no kasano nga impakita da Daniel, Sidrac, Misac, 
ken Abdenago iti pammati iti Apo, mabalinmo 
a kiddawen iti sumagmamano a miembro ti klase 
a manggupgop kadagiti karit a nakaipasanguan 
dagitoy uppat a lallaki, a nailadawan iti 

Daniel 1, 3, ken6. Apay koma a narigat ti agbalin 
a napudno kadagitoy a situasion? Ania dagiti 
situasion a pakaipasanguantayo a mangkarit 
iti pammatitayo? Mabalin a sukisoken dagiti 
miembro ti klase ti Daniel 1:10–13; 3:15–18; 6:10, 
a mangsapsapul no kasano a nagresponde 
dagitoy uppat a lallaki kadagiti karitda. Kasano 
a matulongannatayo dagiti pagwadanda kadagiti 
panagkagumaantayo nga agbalin a napudno 
a disipulo ni Jesucristo?

•	 Adu kadatayo, kas ken ni Daniel ken dagiti 
gagayyemna, a nakarikna iti pammilit 
a mangikompromiso kadagiti pagrukodantayo. 
Ania ti sumagmamano kadagiti paggapuan daytoy 
a pammilit iti biagtayo? Tapno matulongan 
dagiti miembro ti klase a masursuruan manipud 
iti pagwadan ni Daniel ken dagiti gagayyemna, 
mabalinmo a bingayen ti klase iti tallo a grupo 
ket dutokam ti tunggal grupo a mangrebyu iti 
maysa kadagiti sumaganad a kapitulo: Daniel 1, 3, 
wenno6. Kasano a binendisionan ti Apo da Daniel, 
Sidrac, Misac, ken Abdenago idi pinilida ti agbalin 
a napudno iti baet ti pammilit a naipasango 
kadakuada? Mabalin nga ibinglay ti tunggal grupo 
iti klase no ania ti natakuatanda. Kalpasanna 
mabalin nga agi-innuman dagiti miembro ti klase 
maipapan iti no kasano nga agtalinaed a napudno 
iti baet ti pammilit iti kagimongan wenno 
dadduma pay a kita ti pammilit. Mabalinda pay 
nga ilawlawag ti kinapateg ti panagsapul kadagiti 
nasayaat a gagayyem a mangsuporta kadatayo 
kadagiti pagrukodantayo.

DANIEL 2

Ti Simbaan ni Jesucristo dagiti Santo iti Ud-
udina nga Aldaw ti pagarian ti Dios iti daga.
•	 Ti panangilawlawag iti Daniel 2 ket makatulong 

iti klasem a makaawat no kasano nga 
ipatpatungpal ti Ti Simbaan ni Jesucristo dagiti 
Santo iti Ud-udina nga Aldaw ti pagtungpalanna 
kas naipadto a bato a “natikap iti bantay” 
(bersikulo 45). Tapno mangirugi, mabalinyo 
nga irebyu kas maysa a klase ti panangiladawan 
ken panangibuksil ni Daniel iti tagtagainep 
ni Nabucodonosor, a masarakan iti Daniel 
2:31–45. Kalpasanna mabalinmo nga ipakita 
ti maysa a ladawan ti maysa a bato (wenno 
mangidrowing iti maysa iti pisarra). Awisem 
dagiti miembro ti klase a mangibinglay no 
ania ti masursuroda maipapan iti pagarian ti 
Dios babaen ti panangidilig iti daytoy kadagiti 
panangiladawan iti bato iti Daniel 2:34–35, 
44–45. Nalabit a mabalin nga ammo dagiti 
miembro ti klase ti sumagmamano a pakasaritaan 
ti Simbaan iti lugaryo a mabalinda nga ibinglay. 
Kasano a nakitatayon dagiti padto ni Daniel 
a naipatungpal iti bukodtayo a biag?

DANIEL 2:1–30

Ti panangawat iti paltiing ket agkasapulan 
iti naespirituan a panagsagana.
•	 Nalabit a pakairanudan dagiti miembro ti klase 

manipud iti panagsursuro maipapan no kasano 
nga insagana ni Daniel ti bagina nga umawat iti 
paltiing a kasapulan tapno mangiladawan ken 
mangyulog iti tagtagainep ni Nabucodonosor. 
Mabalinmo a rugian babaen ti panangkiddaw 
kadagiti miembro ti klase a mangrebyu iti 
Daniel 2:1–15 ken kalpasanna ibinglayda 
no kasano ti mariknada no addada koma iti 
sasaaden ni Daniel. Awisem ida a mangsukisok 
iti Daniel 2:16–18 tapno maammuan no ania ti 
inaramid ni Daniel. Ania ti masursurotayo manipud 
iti Daniel 1:17 maipapan no kasano nga insagana 
ti Dios ni Daniel? Ania ti masursurotayo manipud 
ken ni Daniel a makatulong kadatayo bayat ti 
panagkalikagumtayo a manggun-od iti bukod 
a paltiing? Ania ti masursurotayo manipud kadagiti 
balikas ken tignay ni Daniel kalpasan a naawatna ti 
tulong ti Apo? (kitaen iti Daniel 2:20–30).

DANIEL 3

No mapagduaduaan ti ibungana, 
mapilitayo latta ti pammati.
•	 Ti padas da Sidrac,Misac, ken Abdenago 

a masarakan iti Daniel 3 ket makatulong 
kadagiti miembro ti klasem nga ad-adda a naan-
anay a maawatanda no ania ti kayat a sawen 
ti maaddaan iti pammati ken ni Jesucristo. 
Mabalinmo nga awisen dagiti miembro ti klase 
a manggupgop iti karit a nakaipasanguan da 
Sidrac, Misac, ken Abdenago (kitaen iti Daniel 
3:1–12) ket kalpasanna paglilinnawagan no 
kasano a nagrespondeda (kitaen iti Daniel 
3:13–18). Ania ti masursurotayo maipapan iti 
pammati manipud iti sungbat dagitoy a lallaki? 
Mabalinmo nga isurat iti pisarra dagiti ragup 
iti balikas a Kabaelan ti Diostayo a. . . ken Ngem 
no saan. . . manipud kadagiti bersikulo 17–18. 
Mabalin nga isingasing dagiti miembro ti klase 
no kasano a mabalinda a punuan dagiti blangko 
kadagiti kasasaad a mabalin a pakaipasanguanda. 
Kas pagarigan, mabalinda nga isingasing ti 
“Kabaelan ti Dios a sungbatan amin dagiti 
saludsodko” ken “Ngem no saan, siaanusakto 
nga agtalek Kenkuana.” Bayat ti panangibinglay 
dagiti miembro ti klase dagiti pagarigan, 
allukoyem ida a mangisarita maipapan no kasano 
a tulongan ken papigsaennatayo ti Mangisalakan 
uray no saantayo nga ammo no kasano ti 
pagbalinanto dagiti banag.

Panangpadur-as iti Panangisurotayo
Usarem dagiti tulong a ladawan [visual 
aids]. “Ti arte, agraman dagiti ladawan, video, 
ken panangidrama, ket makatulong a mangawis 
iti pasnek dagiti agad-adal—nangnangruna 
dagiti visual learner—ken mamagbalin nga 
ad-adda a nakallalagip dagiti pakaammuan iti 
nasantuan a kasuratan” (Panangisuro iti Wagas ti 
Mangisalakan, 22).

NOBIEMBRE 7–13

Oseas 1–6; 10–14; Joel
“AYATEKTO IDA A NAWADWAD”

Bayat ti panagadalmo ken panagsaganam iti daytoy a lawas, ibilangmo no ania kadagiti 
napintas ken makaparegta a mensahe manipud iti libro ti Oseas ken Joel a mabalin 
a makatulong a mangipaay kadagiti kasapulan dagiti sursuruam.

Yawis ti Panagbibinninglay 
Tapno matulongan dagiti miembro ti klase 
a mangibinglay no ania ti nasursuroda itoy 
a lawas, mabalinmo nga awisen ida nga isurat iti 
pisarra ti maysa a balikas wenno ragup ti balikas 
a nangparegta kadakuada bayat ti panagadalda. 
Kalpasanna mabalinda nga ibinglay no apay 
a napateg ti balikas wenno ragup ti balikas 
kadakuada. Dagitoy a balikas ken ragup ti balikas 
ti mabalin a makatulong a mangtarabay kadagiti 
dadduma pay iti panaglilinnawagyo.

Isuro ti Doktrina

OSEAS 1–3; 14

Ti Apo kanayon nga awisennatayo nga 
agsubli Kenkuana.
•	 Mabalinmo nga irugi ti panangilawlawag 

iti Oseas 1–3 babaen ti panangisurat iti 
kallaysa iti pisarra ken panangidawat kadagiti 
miembro ti klase a mangilista kadagiti balikas 
nga adda pakainaiganda iti kallaysa. Kasano 
a maipada ti panagaramid iti katulagan iti 

Apo iti iseserrek iti maysa a kallaysa? Kasano 
a maipada ti panaglabsing iti dayta a katulagan 
iti panagbalin a saan a napudno iti asawa? 
(kitaen iti Oseas 2:5–7,13). Kalpasanna mabalin 
a pagsasaritaan ti klase maipapan no kasano 
nga isimbolo ti relasion da Oseas ken Gomer ti 
relasion ti Apo ken dagiti taona. Ania ti isuro 
kadatayo ti Oseas 2:14–23 ken Hosea14 maipapan 
iti ayat ken asi ti Apo? Kasano nga ipakitatayo iti 
Apo ti ayat ken kinapudnotayo Kenkuana?

•	 Iladawan tiOseas 14 ti adu a napipintas a kari nga 
inaramid ti Apo iti balay ti Israel no agsublida 
Kenkuana. Nalabit a mabalin a sukisoken 
dagiti miembro ti klase daytoy a kapitulo 
a mangsapsapul kadagitoy a kari. Ania ti kinuna 
ti Apo nga aramidennanto? Ania ti mabalin 
a kayat a sawen ti ragup ti balikas nga “ayaten 
ida a nawadwad”? (bersikulo 4). Ania ti isuro 
kadatayo dagiti metapora iti mula kadagiti 
bersikulo 5–8 maipapan kadagiti bendision ti 
Apo kadatayo, a pakairamanan dagiti bendision 
ti panagbabawi?

OSEAS 6:6; JOEL 2:12–13

Ti debosion iti Dios nasken a marikna iti 
uneg, saan laeng a maipeksa iti ruar.
•	 Ti Oseas 6:6 ken Joel 2:12–13 ket maipanggep 

iti panagisakripisio iti animal ken ti panangpigis 
iti kawes kas tanda ti panagladingit. Idinto 
a saan a pamiliar dagita a kannawidan iti 

agdama, makaiturong dagitoy a bersikulo iti 
maysa a panaglilinnawag maipapan iti no ania ti 
kapatgan iti Apo. Mabalin nga aggigiddankayo 
a mangbasa iti Oseas 6:6 ket paglilinnawagan no 
ania ti kayat a sawen daytoy a bersikulo. Awisem 
ti sumagmamano a miembro ti klase a mangbasa 
iti Mateo 9:10–13 ken dagiti dadduma pay 
a mangbasa iti Mateo 12:1–8. Kalpasanna 
mabalin nga agsisinnuro dagiti miembro ti klase 
no kasano a dagitoy a pasamak iti panagministro 
ti Mangisalakan ti makatulong kadatayo 
a makaawat kadagiti pagbatayan a naisuro iti 
Oseas 6:6. Kasano a matungpaltayo daytoy 
a pagbatayan iti aldawtayo?

Mabalin pay nga aggigiddankayo a mangbasa 
iti Joel 2:12–13 ket paglilinnawagan no ania ti 
mabalin a kayat a sawen ti panangpigis kadagiti 
pusotayo ken saan laeng a dagiti pagan-anaytayo. 
Ania ti masursurotayo manipud kadagitoy 
a bersikulo maipapan no ania ti kaipapanan ti 
agbalin a pudno a disipulo ni Jesucristo?

JOEL 2

“Ibukbokkonto ti espirituk iti amin a lasag.”
•	 Tapno mangirugi iti panaglilinnawag iti Joel 

2, mabalinmo nga ibinglay iti klase no ania ti 
kinuna ni Moroni maipapan iti daytoy a padto 
idi sinarungkaranna ni Joseph Smith iti 1823 
(kitaen iti Joseph Smith—Pakasaritaan 1:41). 
Mabalin a mangibinglay dagiti miembro ti klase 
no kasano ti riknada a maipatpatungpalen dagiti 
padto iti Joel 2:28–32 iti aldawtayo. Mabalinmo 
pay nga ilawlawag no kasano a mainaig dagiti 
balikas ni Elder David A. Bednar iti “Dagiti 
Nainayon a Resources” iti padto ni Joel. 
Mabalin a paglilinnawagan dagiti miembro 
ti klase no ania ti kaipapanan kadakuada ti 
makarikna iti pannakaibukbok ti Espiritu Santo 
iti inaldaw a panagbiagda. Ania ti mabalin nga 
aramidentayo no mariknatayo a kasla saantayo 
nga umaw-awat iti dayta a panangibukbok? 
Kasano a matulongantayo dagiti “annak[tayo] 
a lallaki ken annak[tayo] a babbai” nga umawat 
iti daytoy? (bersikulo 28).

Dagiti Nainayon a Resources

“Makapagpannuraytayo iti Espiritu Santo 
a mangtartarabay kadatayo.”
Insuro ni Elder David A. Bednar:

Masansan a parparigatentayo ti bagbagitayo nga 
umawat iti bukod a paltiing. Iti dayta kayatko 
a sawen, ti kari iti katulagan a no dayawentayo 
dagiti katulagantayo, mabalin nga adda a kanayon 
kadatayo ti Espiritu Santo nga agbalin a kanayon 
a kadkaduatayo. Ngem pagsasaritaantayo 
maipapan iti daytoy ket ibilangtayo a manmano 
a pasamak ti kasla dumdumngeg iti timek ti 
Apo babaen ti Espirituna. . . . Nasken nga adda 
kadatayo [ti Espiritu] iti amin a kanito. Saan 
nga iti tunggal apagdarikmat, ngem no ti maysa 
a tao ket ar-aramidenna ti amin a kabaelanna—
saanmo kasapulan ti agbalin a perpekto—ngem no 
aramidentayo ti amin a kabaelantayo ket saantayo 
nga agar-aramid iti nadagsen a basol, ngarud 
mabilangtayo iti Espiritu Santo a mangtartarabay 
kadatayo.. . .

“. . . Kasla mamatitayo a ti Espiritu Santo 
ket dramatiko ken dakkel ken kellaat, idinto 
a naalumamay ken bassit ken dumakdakkel iti 
panaglabas ti panawen. Saanyo a kasapulan ti 
mangbigbig nga umaw-awatkayo iti paltiing 
iti kanito nga umaw-awatkayo iti paltiing” 
(“Elder David A. Bednar Discussion” [sardam iti 
maysa a General Authority, Peb. 7, 2020], 
broadcasts.ChurchofJesusChrist.org).

Panangpadur-as iti Panangisurotayo
Agbalin a nabara a mangpaspasangbay. 
Kasapulan dagiti agad-adal a mangammo nga 
ipatpategmo ida ken ti naespirituan a panagdur-
asda. Ti maysa a nasayaat a wagas tapno ipakita 
daytoy kadakuada ket babaen ti panangkablaaw 
kadakuada a sibabara apaman a sumangpetda 
iti klase. (Kitaen iti Panangisuro iti Wagas ti 
Mangisalakany, 15.)

NOBIEMBRE 14–20.

Amos; Abdias
“SAPULENYO NI JEHOVA, KET AGBIAGKAYTO”

Bayat ti panagadalmo iti Amos ken Abdias, agsaganaka kadagiti impresion maipapan iti 
no ania ti nasken nga isurom kadagiti miembro ti klase. Isuratmo dagitoy a pampanunot, 
ket sapulem dagiti gundaway a pangibinglayam kadagitoy iti klasem iti Domingo.

Yawis ti Panagbibinninglay 
Kas kada Amos ken Abdias a nangted kadagiti 
ballaag kadagiti tao iti panawenda, nangted pay 
dagiti balikasda kadagiti ballaag kadatayo iti 
agdama. Mabalinmo nga awisen dagiti miembro ti 
klase a mangibinglay kadagiti pannursuro manipud 
kada Amos ken Abdias a mayaplikar kadatayo.

Isuro ti Doktrina

AMOS 3:7–8; 7:10–15

Ipalgak ti Apo ti kinapudno babaen 
kadagiti propetana. 
•	 Awisem dagiti miembro ti klase a mangibinglay 

kadagiti kinapudno maipapan kadagiti propeta 
a nasarakanda iti bukod wenno sangapamiliaan 
a panagadalda iti Amos 3 ken Amos 7. Mabalin 
nga agaramidka iti listaan dagiti sungbatda iti 
pisarra. Ania dagiti dadduma pay a kinapudno 
maipapan kadagiti propeta nga ammotayo? 
(Para iti sumagmamano a kapanunotan, kitaen 
iti artikulo ti Gospel Topics a “Prophets” 
[topicsChurchofJesusChrist.org].) Allukoyem 
ti sumagmamano a miembro ti klase 

a mangibinglay no kasano a nagun-odda dagiti 
pammaneknekda maipapan iti napateg nga akem 
nga aramiden dagiti propeta iti plano ti Dios.

•	 Kasano a maibinglaytayo iti maysa a gayyem no 
apay a napateg ti maaddaan iti maysa a propeta 
iti panawentayo? Mabalinmo nga ilista iti 
pisarra dagiti saludsod a damagen ti maysa 
a tao a saan a miembro ti Simbaan maipapan 
kadagiti propeta. Kasano a masungbatantayo ti 
sumagmamano kadagitoy a saludsod nga ar-
aramatentayo ti Amos 3:7–8 ken 7:10–15?

•	 Kas paset ti panaglilinnawagyo maipapan 
kadagiti propeta, mabalinmo nga ibinglay ti 
maysa kadagiti sumaganad a video: “We Need 
Living Prophets” wenno “Words of the Prophets” 
(ChurchofJesusChrist.org). Kasano a nakatulong 
dagiti propeta kadatayo nga umas-asideg ken ni 
Jesucristo?

AMOS5; 8:11–12

Maipada ti ikakalilis iti kinapudno iti maysa 
a panagbisin iti panagdengngeg kadagiti 
balikas ti Apo.
•	 Tapno mangirugi iti pagsasaritaan maipapan 

iti bisin nga inladawan ni Amos iti Amos 
8:11–12, mabalin a makitam a makatulong 
nga irebyu biit ti naespirituan a kasasaad 
dagiti tao a kinaskasabaanna. Kasano nga 
immadayo dagiti Israelita manipud iti Apo? 
(kitaen, kas pagarigan, iti Amos 2:6–8; 5:11–12). 
Apay a makatulong a maammuan ti maipapan 

iti pannakatnagda? Kalpasanna mabalin 
a basaen dagiti miembro ti klase ti Amos 8:11–12 
ken pagsasaritaan ti maipapan no apay a ti 
“bisin” ken “waw” dagiti nasayaat a balikas 
a mangiladawan iti kasasaad dagiti umadayo iti 
Apo. Mabalin met a sukisoken dagiti miembro 
ti klase ti Amos 5 para kadagiti bersikulo 
a makatulong kadatayo a mangliklik iti ikakalilis 
iti kinapudno iti biagtayo (kitaen, kas pagarigan, 
kadagiti bersikulo 4, 11–12, 14–15, 25–26).

•	 Ti pannakaawat iti naespirituan a bisin 
a naikadua iti ikakalilis iti kinapudno ket 
makatulong kadatayo a makaawat iti naespirituan 
a pannakabussog a gustuentayo gapu iti 
Pannakaisubli. Mabalinmo nga isurat iti pisarra 
ti sumagmamano a saludsod maipapan iti 
Ikakalilis iti Kinapudno ken ti Pannakaisubli, 
a kas iti Apay nga adda maysa nga Ikakalilis iti 
Kinapudno? Ania ti epekto ti ikakalilis iti Kinapudno 
kadagiti annak ti Dios? Ania ti epekto nga adda idi 
iti Pannakaisubli? Allukoyem dagiti miembro ti 
klase a mangsarak kadagiti sungbat kadagitoy 
ken dadduma pay a saludsod nga us-usaren dagiti 
resources kas iti sumaganad: “The Message of 
the Restoration of the Gospel of Jesus Christ” iti 
bersikulo 3 ti Preach My Gospel ([2019], 36–39); 
ti artikulo ti Gospel Topics “Apostasy” 
(topics.ChurchofJesusChrist.org); ti video a “The 
Great Apostasy” (ChurchofJesusChrist.org); ken 
ti adaw iti “Dagiti Nainayon a Resources.” Awisem 
dagiti miembro ti klase a mangisarita maipapan 
kadagiti naisubli a kinapudno iti aldawtayo 
a nangnangruna a napnuan kaipapanan 
kadakuada.

ABDIAS 1:21

“Dagiti manangispal sumang-atdanto idiay 
Bantay Sion.”
•	 Apay a ti ragup ti balikas a “dagiti manangispal 

. . . idiay bantay Sion” (Abdias 1:21) ti maysa 
a nasayaat a panangiladawan para kadatayo no 
trabahuentayo ti aramid iti templo ken family 
history? Kasano a ti aramid a trabahuentayo 
iti uneg ti templo para kadagiti kapuonantayo 
ket matulongannatayo a makarikna nga as-
asidegtayo iti Mangisalakan a ni Jesucristo? 
Mabalin nga ibinglay dagiti miembro ti klase ti 
kaudian a padasda nga agtartrabaho iti aramid ti 
templo ken family history.

Dagiti Nainayon a Resources

Dagiti adalen manipud iti napalabas.
Insuro ni Presidente M. Russell Ballard:

Iti ababa unay a rukod dagiti tawen a nasakupan ti 
Baro a Tulag, . . .kimmalilis dagiti tao ken ni Cristo 
ken dagiti Apostolna. Nakaro unay ti pannakatnag 
a maam-ammotayo a kas Dakkel nga Ikakalilis 
iti Kinapudno [Grat Apostasy], a nangitunda iti 
sinigsiglo a panagsardeng iti panagdur-as ken 
kinaawan ammo iti kinaespirituan a naaw-awagan iti 
Dagiti Nasipnget a Panawen [Dark Ages].

“. . . Ay-ayaten ti Nailangitan nga Ama ti amin nga 
annakna, ket kayatna amin ida a maaddaan kadagiti 
bendision ti ebanghelio iti biagda. Saan a napukaw 
ti naespirituan a lawag gapu ta tumallikud ti Dios 
kadagiti annakna. Ketdi, agbanag ti naespirituan 
a kinasipnget no sangkamaysa a tumallikud 
Kenkuana dagiti annakna. Daytoy ti gagangay nga 
ibunga dagiti dakes a pili nga inaramid dagiti tao, 
komunidad, pagilian, ken dagiti intero a sibilisasion. 
Napaneknekan manen ken manen daytoy iti unos 
ti turong ti panawen. Ti maysa kadagiti naindaklan 
a leksion iti daytoy pagtuladan a mainaig iti 
pakasaritaan ket isu dagiti pilitayo, agpada 
a tunggal maysa ken kada grupo, ket agbanag 
kadagiti naespirituan a bunga a para iti bagbagitayo 
ken para iti kaputotantayo” (“ti Learning the 
Lessons of the Past”, Liahona, Mayo 2009,32).

Panangpadur-as iti Panangisurotayo
Tulongam dagiti agad-adal a mangilasin 
ti Espiritu Santo. “Kas iparikna ti Espiritu 
Santo, saludsodem kadagiti agad-adal no 
ania ti mariknada ken no ania ti maiparikna 
kadakuada nga aramidenda. Tulongam 
ida a manginaig kadagiti naespirituan 
a riknada iti impluensia ti Espiritu Santo” 
(Panangisuro iti Wagas ti Mangisalakan, 11).

NOBIEMBRE 21–27.

Jonas; Mikias
“PAGAY-AYATANNA ITI KINAMANAGAYAT”

Agkasapulan ti manayon a kumbersion iti ad-adu ngem iti maysa a makaparegta nga adalen iti 
Sunday School iti tunggal sabali a lawas. Allukoyem dagiti miembro ti klase nga agkalikagum 
a manggun-od iti bukod a naespirituan a padas iti unos ti panagbiagda.

Yawis ti Panagbibinninglay 
Ibilangmo ti panangisurat iti ragup ti balikas 
a kas iti sumaganad iti pisarra: Maysa a kinapudno 
a mangipalagip kaniak, Maysa a baro a banag 
a nasursurok, ken Maysa a banag a kayatko nga adalen 
nga ad-adda pay. Ikkan dagiti miembro ti klase iti 
oras a mangrebyu iti no ania ti naadalda iti Jonas 
ken Mikias a mainaig iti maysa kadagiti ragup ti 
balikas iti pisarra.

Isuro ti Doktrina

JONAS 1–4; MIKIAS 7:18–19

Manangngaasi ti Apo iti amin nga 
umasideg Kenkuana.
Ti panangipalagip iti klasem maipapan iti asi ti Apo 
ket makatulong kadakuada a makarikna iti ayatna 
para kadakuada ken mangparegta kadakuada 
nga agbabawi. Mabalinmo nga awisen ti klase 
a mangbasa iti Mikias 7:18–19 ken mangilista iti 
pisarra ti sumagmamano a pasamak iti Jonas 1–4 

a mangipakita nga agragsak ti Apo iti asi. Ania 
dagiti dadduma pay a padas maipapan iti asi ti Dios 
a maibinglaytayo—manipud kadagiti nasantuan 
a kasuratan wenno iti bukodtayo a biag?

Makaparegta kadatayo nga agbalin a naas-asi no 
mapadpadasantayo ti asi ti Apo. Daytoy ti maysa 
a kapanunotan a makatulong kadagiti miembro 
ti klase a masursuruan maipapan iti asi manipud 
iti libro ni Jonas. Mabalinmo nga isurat ti maysa 
a saludsod kas iti daytoy iti pisarra: Ania ti isuro 
kaniak ti asi ti Dios, kas naipakita iti Jonas 1–4, 
maipapan iti panagbalinko a naas-asi? Mabalin a pumili 
ti tunggal miembro ti klase iti maysa a kapitulo nga 
irebyu ket sapulen dagiti sungbat iti saludsod. Ikkam 
dagiti miembro ti klase iti oras a mangutob kadagiti 
gundaway nga adda kadakuada a mangsukat kadagiti 
managhusga a galad kadagiti manangngaasi a galad 
iti bagbagida wenno iti dadduma.

JONAS 1; 3–4

Nasken a dumngeg amin dagiti annak ti 
Dios iti ebanghelio.
•	 Maysa a wagas a pakagun-odan kadagiti adalen 

manipud iti estoria ni Jonas ket ti panangidilig 
iti daytoy kadagiti pakaammuan maipapan 
kadagiti misionario iti Libro ni Mormon. 
Ibilangmo ti panangaramid iti dua a kolum 
iti pisarra nga addaan kadagiti paulo a Jonas 
ken Ni Alma ken dagiti Lallaki nga Annak ni 

Mosiah. Awisem ti klase tapno pagdasigen 
ti ugali ni Jonas maipapan iti panangisuro 
kadagiti tao ti Nineve (kitaen iti Jonas 1; 3–4) 
ken ti ugali dagiti annak a lallaki ni Mosiah 
maipapan iti panangisuro kadagiti Lamanite 
(kitaen iti Mosiah 28:1–5; Alma 17:23–25). Ania ti 
masursurotayo manipud iti daytoy nga aramiden 
maipapan iti panangibinglay iti ebanghelio iti 
amin nga annak ti Dios?

•	 Kas ken ni Jonas, adu kadatayo ti makarikna 
iti panagkedked a mangawis kadagiti dadduma 
nga umasideg iti Apo. Ania dagiti posible 
a rason ti panaglibas ni Jonas manipud iti 
pagrebbenganna a managballaag kadagiti tao 
ti Nineve? Apay a no dadduma mabalin nga 
agkedkedtayo a mangibinglay iti ebanghelio? 
Mabalin nga ibinglay dagiti miembro ti klase 
kadagiti wagas a nakatulongan ti Apo kadakuada 
a mangparmek iti panagkedkedda. Ti balakad 
ni Presidente Henry B. Eyring iti “Dagiti 
Nainayon a Resources” ti nalabit a makatulong 
kadagiti miembro ti klase a mangilasin kadagiti 
pagbatayan a mabalin a mangpabileg kadagiti 
panagkagumaantayo a mangibinglay iti 
ebanghelio.

MIKIAS 6:6–8

“Ania ti itugotmonto iti saklang ni Jehova?”
•	 Dakamaten tiMikias 6:6–7 ti sumagmamano 

nga elemento dagiti nagkauna a ritual ti Judio. 
Ngem napatpateg pay ti sumagmamano a banag 
iti Dios ngem dagiti akinruar a seremonia. 
Awisem dagiti miembro ti klase a mangsarak 
kadagita a napapateg a banag iti bersikulo 
8. Nalabit a mailasin dagiti miembro ti klase 
dagiti kangrunaan a ragup ti balikas iti 
daytoy a bersikulo ket paglilinnawagan no 
ania ti kaipapanan ti tunggal ragup ti balikas. 
Kalpasanna mabalinda ti mangala kadagiti 
paggugustoda a ragup ti balikas, mangsapul 
kadagiti mainaig a nasantuan a kasuratan iti 
Pangiwanwan iti Nasantuan a Kasuratan wenno 
maysa a mainaig a himno iti libro ti himno, 
ket ibinglayda no ania ti masursuroda. Apay 
a napateg dagitoy a pagbatayan iti Apo?

Dagiti Nainayon a Resources

Ayat, pagwadan, ken pammaneknek.
Kalpasan ti panangilawlawag iti pammallaag ni 
Jonas kadagiti tao ti Nineve, imbinglay ni Presidente 
Henry B. Eyring iti padas a nangtedan ni nanangna 
iti maysa a ballaag kenkuana:

Malagipko pay laeng ni nanangko a nalanay 
a makisarsarita kaniak iti maysa a malem ti 
Sabado idi, ubingak pay a bassit, dinawatko ti 
pammalubosna iti panangaramidko iti maysa a banag 
nga impagarupko a naan-anay a nainrasonan ken 
ammona a napeggad. Masmasdaawak pay laeng iti 
bileg a naited kenkuana, a patiek a naggapu iti Apo, 
tapno mangbaliw iti panggepko iti sumagmamano 
laeng a balikas. Bayat ti pananglagipko, isu dagitoy: 
‘O, panagkunak sika kabaelam nga aramiden dayta. 
Ngem ti pili ket adda kenka.’ Ti laeng ballaag 
ket adda iti panangyunay-unay nga inkabilna 
dagiti balikas a kabaelan ken pili. Ngem umdasen 
kaniak dayta.

“Ti bilegna a mangballaag nga addaan iti manmano 
unay a balikas ket nagtaud iti tallo a banag nga 
ammok maipapan kenkuana. Umuna, ammok nga 
ay-ayatennak. Maikadua, ammok a naaramidnan 
ti kayatna nga aramidek ket nabendisionan gapu 
iti daytoy. Ken maikatlo, impakitana kaniak ti 
awan duadua a pammaneknekna a ti pili a nasken 
nga aramidek ket napateg unay tapno ibaganto 
ti Apo kaniak no ania ti aramidek no kiniddawko 
Kenkuana. Ti ayat, pagwadan, ken pammaneknek: 
dagita dagiti tulbek iti dayta nga aldaw” (“A Voice of 
Warning,” Ensign, Nob. 1998, 32).

Panangpadur-as iti Panangisurotayo
Isaganam ti bagim. Mangrugi ti nabileg 
a panangisuro iti ebanghelio iti panangisagana iti 
bagbagitayo. Sakbay nga isaganam ti leksionmo, 
ipamaysam ti panangpunno iti pusom iti 
Espiritu Santo babaen iti napnuan kaipapanan 
a panagadal ken panagkararag. (Kitaen iti 
Panangisuro iti Wagas ti Mangisalakan, 12.)

NOBIEMBRE 28–DISIEMBRE 4

Nahum; Habacuc; Zofonias
“AGNANAYON DAGITI DALANNA”

Ti pagwadam kas maysa nga agad-adal iti ebanghelio ket mabalin a mangbendision kadagiti 
miembro ti klasem. Ibinglaymo kadakuada no kasano a tultulongannaka ti Espiritu Santo 
a makaaawat kadagiti nasantuan a kasuratan, ken ipeksam ti panagtalekmo nga Isu ti 
makatulong met kadakuada.

Yawis ti Panagbibinninglay 
Tapno mangted dagiti miembro ti klase iti 
gundaway a mangibinglay kadagiti nalawag 
a pannakaammo ken pannakaawat manipud iti 
panagadalda iti nasantuan a kasuratan, mabalinmo 
nga isurat ti Nahum, Habacuc, ken Zofonias kas paulo 
iti pisarra. Kalpasanna mabalin nga isurat dagiti 
miembro ti klase ti maysa a balikas wenno ragup ti 
balikas iti baba dagiti paulo a napateg kadakuada 
ken ti kapitulo ken bersikulo a nakasarakanda. 
Ikkam ida iti oras a mangilawlawag no apay 
a napateg dagitoy a balikas wenno ragup ti balikas 
ken no ania ti insuro ti Espiritu Santo kadakuada.

Isuro ti Doktrina
NAHUM 1

Agpada a nabileg ken manangngaasi ti Apo.
•	 Isingasing tibalabala itoy a lawas iti Umaykayo, 

Sumurot Kaniak—Para kadagiti Indibidual 
ken Pamilia ti panangsukisok iti Nahum 1 
para kadagiti bersikulo a mangiladawan 
kadagiti kababalin ti Apo. Mabalinmo nga 
idawat kadagiti miembro ti klase no ania ti 

nasursuroda maipapan iti Apo manipud iti 
bukodda a panagadal. Kas pagarigan, ania ti 
masursurotayo maipapan Kenkuana manipud 
kadagiti bersikulo 1–9? Mabalinmo nga 
ilawlawag a nangipadto ni Nahum maipapan 
kadagiti panangukom ti Apo a maibusor iti 
Nineve, ti kabisera ti Asiria, ken inrurumen ti 
Asiria dagiti Israelita iti uneg ti adu a tawen. 
Apay a napateg kadagiti Israelita a dumngeg 
iti mensahe ni Nahum maipapan iti Dios? Apay 
a napateg daytoy kadatayo ita?

HABACUC 1:1–4; 2:1–4;3

Makapagtalektayo iti pagayatan ti Apo ken 
iti panagorasna.
•	 Mabalin a makatulong kadagiti miembro ti 

klase a mangammo a, kas iti kaaduan kadatayo, 
nariribukan ni Habacuc iti no ania ti nakitana 
iti lubong nga aglawlawna. Nalabit a mabalin 
a basaen dagiti miembro ti klase ti Habacuc 1:1–4 
ken manggupgop kadagiti pakaseknan ni Habacuc. 
Mabalinda met nga idilig dagiti saludsodna 
kadagiti dadduma iti nasantuan a kasuratan, 
a kas kadagiti masarakan iti Marcos 4:37–38 
ken Doktrina ken Katulagan 121:1–6. Ania 
dagiti maipada a saludsod a damagen dagiti tao 
maipapan iti Dios iti agdama? Ania a balakad nga 
inted ti ti Apo iti Habacuc 2:1–4 a makatulong 
kenka nga agtalek iti pagayatanna ken panawenna? 
(kitaen met iti Marcos 4:39–40; Doktrina ken 
Katulagan 121:7–8). Mabalin a mangsapul dagiti 
miembro ti klase iti dadduma pay a makatulong 

a nalawag a pannakaammo ken pannakaawat iti 
“Dagiti Nainayon a Resources.” Mabalinda pay nga 
ibinglay no kasano a nakatulong ti Mangisalakan 
kadakuada nga “agbiag babaen iti pammati[da]” 
uray pay adda dagiti di pay nasungbatan 
a saludsodda.

•	 Tapno mangirugi iti panaglilinnawag iti 
Habacuc 3, mabalinmo nga awisen dagiti 
miembro ti klase a mangrebyu iti kapitulo 
ken mangibinglay kadagiti panangipeksa iti 
panagdayaw ken pammati a masarakanda. Tapno 
makatulong kadakuada a mangyaplikar kadagitoy 
a balikas iti bagbagida, mabalinmo nga awisen ti 
tunggal miembro ti klase a mangisurat iti listaan 
dagiti bendision nga inted kadakuada ti Dios. 
Awisem ida a mangutob no ania ti mapasamak no 
mapukawda ti sumagmamano kadagiti temporal 
a bendisionda. Aggigiddan a mangbasa iti 
Habacuc 3:17–19, ket paglilinnawagan no apay 
a mabalin a narigat nga “agragsak ken ni Jehova” 
(bersikulo 18) kabayatan ti rigrigat a kas kadagiti 
nailadawan iti bersikulo 17. Kasano a mapadur-
astayo ti pammati a kas iti pammati ni Habacuc?

ZOFONIAS 3:14–20

Makipagrag-onto ti Apo kadagiti 
taona iti Sion.
•	 Tapno matulongan dagiti miembro ti klase 

a makasarak iti namnama para iti masakbayan 
iti Zofonias 3:14–20, mabalinmo nga isurat iti 
pisarra ti “Agrag-o ken agragsakka iti isu amin a puso” 
gapu ta. . . Kalpasanna mabalin a sukisoken 
dagiti miembro ti klase dagitoy a bersikulo para 
kadagiti bendision a naikari a para iti masakbayan 
a makatulong kadakuada nga agrag-o ita. Kasano 
a matulongandatayo dagitoy a kari kabayatan 
dagiti narigat a panawen?

Dagiti Nainayon a Resources

Ti pammati ket kaipapananna ti 
panagtalek iti sirib, panangngaasi, 
ken panagoras ti Dios.
Kinuna ni Elder Jeffrey R. Holland:

“Kasano ti kapaut ti panagur-uraytayo iti 
pannakagin-awa manipud iti rigrigat a sumangbay 
kadatayo? Ania ngarud ti panagibtur kadagiti 
bukod a pannubok bayat ti panagur-uraytayo, ken 
kasla nakabaybayag ti idadateng ti tulong? Apay 
a maitantan no kasla napalpalalon dagiti dagensen 
ngem iti maibturantayo?. . .

“. . . Addanto dagiti panawen iti panagbiagtayo 
no uray ti kasayaatan a naespirituan 
a panagkagumaantayo ken kapasnekan, umar-
araraw a karkararag ket saan a mangipaay kadagiti 
balligi a tinarigagayantayo, maipanggep man 
dayta iti dadakkel a banag iti lubong wenno dagiti 
babassit a banag a personal. Isu a kabayatan ti 
panagtrabaho ken panaguraytayo a sangkamaysa 
kadagiti sungbat iti sumagmamano kadagiti 
kararagtayo, idiayak kadakayo ti karik kas 
apostol a nangngegan ida ken nasungbatan ida, 
nupay nalabit a saan nga iti panawen wenno 
iti wagas a tinarigagayantayo. Ngem kanayon 
a masungbatanda iti kanito ken iti wagas a nasken 
a sungbatan ida ti maysa a mannakaammo iti 
amin ken awan patinggana a manangngaasi 
a nagannak.. . .

“. . .Ti pammati kaipapananna ti panagtalek iti 
Dios iti nasayaat a panawen ken dakes a panawen, 
uray pay no iraman dayta ti sumagmamano 
a panagitured agingga a makitatayo ti takiagna 
a naipalgak para kadatayo” (“Waiting on the Lord,” 
Liahona, Nob. 2020, 115–16).

Panangpadur-as iti Panangisurotayo
Agdamag kadagiti mangrugi ken maigibus 
a saludsod. Iti panagdamag kadagiti 
miembro ti klase maipapan kadagiti padasda 
iti nasantuan a kasuratan, “ipakaammom 
kadakuada a saanka nga agsapsapul iti 
masinunuo a sungbat ngem sipupudnoka 
nga interesado iti no ania ti masursuroda” 
(Panangisuro iti Wagas ti Mangisalakan, 29). Para 
iti sumagmamano a pagarigan dagiti mangrugi 
ken maigibus a saludsod, kitaen iti Panangisuro 
iti Wagas ti Mangisalakan, 31–32.

DISIEMBRE 5–11.

Haggeo; Zacarias 1–3; 7–14
“KINASANTUAN KEN JEHOVA”

Bayat ti panagadalmo iti Haggeo ken Zacarias, utobem no kasano a matulongam dagiti 
miembro ti klase a mangsapul iti kaipapanan dagitoy a padto.

Yawis ti Panagbibinninglay 
Mabalin nga ibinglay dagiti miembro ti klase dagiti 
bersikulo manipud iti Haggeo ken Zacarias nga 
inutob wenno inlawlawagda iti dadduma iti daytoy 
a lawas ket paglilinnawagan no kasano a nakatulong 
dagitoy a bersikulo kadakuada nga umas-asideg 
iti Apo.

Isuro ti Doktrina

HAGGEO 1; 2:1–9

“Utobenyo dagiti daldalanyo.”
•	 Ti balakad iti Haggeo 1 ket makatulong kadagiti 

miembro iti klase a mangpanunot maipapan 
kadagiti ipangpangrunada. Mabalinmo nga 
awisen ida a mangbasa iti Haggeo1:1–7 ket 
ammuem no kasano a mapapaay dagiti tao iti 
Jerusalem nga ipangruna no ania ti kayat ti Apo 
nga aramidenda. Ania dagiti sumagmamano 
a banag nga indawat ti Apo kadatayo 
a mangaramid kadagiti nangato a prayoridad 
iti biagtayo? Ania ti makasinga kadatayo iti 
panangipokus iti Nailangitan nga Ama ken ti 
Mangisalakan ken dagiti ipangpangrunada? 
Nalabit a mabalin dagiti miembro ti klase 

a mangibinglay kadagiti padas a nakatulong 
kadakuada nga “utoben[da] dagiti daldalan[da]” 
ken dagiti ipangpangrunada.

•	 Tapno matulongan dagiti miembro ti 
klase a mangpanunot maipapan no kasano 
a maipokusda nga ad-adda a naan-anay dagiti 
ipangpangrunada ti Apo, mabalinmo nga idawat 
kadakuada a mangrebyu iti Haggeo 2:1–9. 
Ania a balakad ti inted ti Apo a makatulong 
kadatayo a mangaramid Iti trabahona? 
Mabalin nga ibinglay dagiti miembro ti klase 
no kasano a kabaelanda a yun-una iti biagda 
dagiti ipangpangruna ti Apo kabayatan ti 
pannakaipasangoda iti adu a dadduma pay 
a napapateg a pagrebbenganda. Ania ti 
isuro ti Haggeo 2:1–9 maipapan no kasano 
a bendisionannatayo ti Apo no Isu ti umuna nga 
ipangpangrunatayo iti biagtayo? (kitaen met iti 
“Dagiti Nainayon a Resources”). Ikkam dagiti 
miembro ti klase iti oras nga agsurat no ania ti 
mariknada a napateg nga aramidenda gapu iti 
daytoy a panaglilinnawag.

ZACARIAS 1–3; 7–8;14

Maaramidnatayo a nasantuan ti Apo.
•	 Tapno mangirugi iti maysa a panaglilinnawag 

maipapan iti kinasanto, mabalinyo ti aggigiddan 
nga agbasa iti Zacarias 14:20–21. Mabalin 
nga ibinglay dagiti miembro ti klase no 
ania ti kayat a sawen kadakuada ti ragup ti 
balikas a “Kinasantuan ken Jehova.” Ania nga 
impluensia ti mabalin nga adda iti tattao no 
nakitada ti ragup ti balikas a “Kinasantuan ken 

Jehova” a naikitikit iti aginaldaw a bambanag? 
Kasano nga apektuannatayo daytoy a ragup 
ti balikas no makitatayo daytoy iti templo 
ita? Kalpasanna mabalin a basaen dagiti 
miembro ti klase ti Zacarias 1:1–6; 3:1–7; 
7:8–10; 8:16–17 ket paglilinnawagan no ania ti 
masursuroda maipapan no ania ti kaipapanan 
ti agbalin a nasantuan. Apay a napateg ti 
bukodtayo a kinasantuan iti Apo? Kasano 
a matulongannatayo ti Apo nga agbalin 
a nasantuan?

•	 Mabalin nga irebyu dagiti miembro ti klase ti 
Zacarias 2:10–11; 8:1–8; 14:9–11, 20–21 ken 
mangibinglay kadagiti impresion maipapan no 
ania koma ti kayarigan ti agnaed iti sidong ti 
Mangisalakan iti maysa a kasasaad ti kinasantuan. 
Kasano nga isagananatayo ti Apo nga agbiag 
kadagiti kasasaad nga inladawan ni Zacarias? 
Kasano a maaddaantayo iti bilegna a makatulong 
kadatayo nga agbalin a nasansantuan?

ZACARIAS 9:9–11; 11:12–13; 12:10; 13:6–7

Ni Jesucristo ti naikari a Mesias.
•	 Tapno matulongan dagiti miembro ti klase 

a mangkita kadagiti koneksion dagiti balikas 
ni Zacarias ken ti biag ti Mangisalakan, kas 
iti inaramid dagiti tao iti panawen ni Jesus, 
mabalinmo a bingayen ti klase iti dua a grupo. 
Ikkam dagiti miembro ti klase iti umuna a grupo 
iti maysa kadagitoy a binatog: Zacarias 9:9–11; 
11:12–13; 12:10; 13:6–7. Ikkam dagiti miembro 
ti klase iti sabali pay a grupo iti maysa kadagitoy 
a binatog: Mateo 21:1–11; 26:14–16; 26:31; Juan 
19:37. Mabalin a padasen ti tunggal miembro 
ti klase a mangsapul iti maysa a tao manipud 
iti sabali pay a grupo nga addaan iti maysa 
a binatog iti nasantuan a kasuratan a maiparis 
iti kukuada. Ania ti masursurotayo maipapan iti 
Mangisalakan manipud kadagitoy a bersikulo?

•	 Tapno matulongan dagiti miembro ti klase 
a mangutob ti Zacarias 9:9–11, mabalinmo nga 
ipakita ti ladawan ti naballigian nga iseserrek ti 
Mangisalakan iti Jerusalem (kitaen iti balabala 
itoy a lawas iti Umaykayo, Sumurot Kaniak—Para 
kadagiti Indibidual ken Pamilia). Wenno ipabuya 
ti video a “The Lord’s Triumphal Entry into 
Jerusalem” (ChurchofJesusChrist.org). Mabalin 
a paglilinnawagan dagiti miembro ti klase no 

ania ti mabalin a narikna koma ti maibilang 
kadagiti tao a nangpasangbay ken ni Jesus 
iti siudad. Kasano ti panangpasangbaytayo 
Kenkuana iti biagtayo, iti pagtaengantayo, 
ken iti komunidadtayo?

Dagiti Nainayon a Resources

“Utobenyo dagiti daldalanyo.”
Kalpasan ti panangadawna iti Haggeo 1:4–7, 
insuro ni Elder Terence M. Vinson:

“Mariknatayo ti napaut a rag-o no ti 
Mangisalakantayo ken ti ebangheliona ti agbalin 
a kapatgan a pangbangonantayo iti biagtayo. Nupay 
kasta, nakalaklaka para iti dayta pagbangonan 
tapno agbalin, ketdi, a bambanag ti lubong, 
a ditoy nga agtalinaed ti ebanghelio kas mainayon 
a mabalin nga aramiden no kayat wenno kas 
gagangay nga idadar-ay iti simbaan iti uneg ti 
dua nga oras kadagiti Domingo. No daytoy ti 
kaso, maipada daytoy iti panangipisok kadagiti 
sueldotayo iti ‘maysa a supot nga adda buttawna.’

“Ibagbaga ni Haggeo kadatayo nga agkumittayo.. . .

“Awan ti gameng, wenno ania man a pagliwliwaan, 
wenno ania man a kasasaad, wenno ania man 
a social media, wenno ania man a video games, 
wenno ania man nga isport, wenno ania man 
a pannikilangen iti maysa a celebrity, wenno ania 
man a banag iti daga a napatpateg pay ngem iti 
agnanayon a biag. Ngarud ti balakad ti Apo iti 
tunggal tao ‘utobenyo dagiti dalanyo’” (“True 
Disciples of the Savior,” Liahona, Nob. 2019, 9,11).

Panangpadur-as iti Panangisurotayo
Dumngeg. Maysa a tignay ti ayat ti 
panagdengngeg. Ti maysa a wagas tapno 
dumngeg a sisasamay ket ti kumita iti tao nga 
agsarsarita. Daytoy ti mangpalugod kenka 
a kumita ti ania man a saan a maisawang 
a pannakisarita. (Kitaen iti Panangisuro iti Wagas 
ti Mangisalakan, 34.)

DISIEMBRE 12–18.

Malakias
“SIAK INAYATKAYO, KINUNA NI JEHOVA”

Mabalin a nangnangruna a napateg para iti klasem a mangsursuro iti sumagmamano 
a mensahe iti Malakias. Bayat ti panagadalmo, agkararagka tapno maammuam no ania dagita 
a mabalin a mensahe. Ti panangaramid iti daytoy ti mangtulongto pay kenka a mangrikna iti 
ayat nga adda iti Apo para kadagiti sursuruam.

Yawis ti Panagbibinninglay 
Mabalinmo nga irugi iti panaglilinnawag maipapan 
iti libro ni Malakias babaen ti panangisurat iti 
balikas a Mensahe iti pisarra. Allukoyem dagiti 
miembro ti klase a mangibinglay kadagiti napapateg 
a mensahe a nasarakanda iti tunggal kapitulo ti 
Malakias. Tapno matulongan dagiti miembro ti klase 
a manglagip ken mangutob no ania ti naibinglay, 
mabalinmo nga isurat dagita a mensahe iti pisarra.

Isuro ti Doktrina
MALAKIAS 1:6–14

Kiddawen ti Apo ti “nadalus a daton.”
•	 Tapno maallukoy dagiti miembro ti klase 

a mangibinglay no ania ti nasursuroda 
maipapan kadagiti daton manipud iti Malakias 
1:6–14, mabalinmo nga awisen ida a siuulimek 
a mangrebyu kadagitoy a bersikulo ken 
mangilawlawag iti sabali pay a miembro ti 
klase ti maysa a banag a saan a naawatan dagiti 
Israelita a saserdote maipapan kadagiti daton 
Apay a dawaten ti Apo ti kasayaatan manipud 
kadatayo? Mabalin nga ilista dagiti miembro ti 

klase dagiti daton, wenno dagiti sakripisio, nga 
aramidentayo iti Apo ita. Para iti tunggal aytem 
iti listaan, mabalinda a paglilinnawagan no ania ti 
mamagbalin iti maysa a “narugit” a daton wenno 
ti maysa a “nadalus” a daton (Malakias 1:7, 11).

MALAKIAS 3–4

Maipatpatungpal dagiti padto ni Malakias 
kadagiti ud-udina nga aldaw.
•	 Mabalinmo a rugian ti panaglilinnawag 

maipapan iti Malakias 3–4 babaen ti 
panangilawlawag nga imbinglay ni Moroni 
dagiti bersikulo manipud kadagitoy a kapitulo 
idi nagparang isuna ken ni Joseph Smith 
(kitaen iti Joseph Smith—Pakasaritaan 1:36–39). 
Ania dagiti kinapudno kadagitoy a kapitulo 
a marikna dagiti miembro ti klase a mabalin 
a nangnangruna a napateg ken ni Joseph—ken 
kadatayo—tapno ammuen? Mabalin nga aggrupo-
grupo iti babassit dagiti miembro ti klase ket 
ilistada ti adu a kinapudno agingga a kabaelanda. 
Allukoyem dagiti grupo a mangibinglay iti 
listaanda ket paglilinnawagan no apay a napateg 
dagitoy a kinapudno kadagiti ud-udina nga aldaw.

MALAKIAS 3:8–12

Luktan ti Apo dagiti tawtawa ti langit no 
agbayadtayo iti apagkapullo.
•	 Tapno maallukoy dagiti miembro ti klase 

a mangibinglay kadagiti pammaneknekda 
maipapan iti linteg ti apagkapullo, mabalinmo 

nga awisen ida a mangsapul kadagiti pagbatayan 
iti Malakias 3:8–12 ken tapno mangibinglay 
no kasano a naammuanda a pudno dagitoy 
a pagbatayan. Mabalinmo nga isarita maipapan no 
kasano a binendisionan ti Apo ida—a naespirituan 
ken temporal—gapu iti panagbayadda iti 
apagkapullo. Wenno mabalinda a paglilinnawagan 
dagiti adalen maipapan iti apagkapullo nga 
inbinglay ni Elder David A. Bednar iti mensahena 
a “The Windows of Heaven” (Liahona, Nob. 2013, 
17–20) ken ibinglayda no ania ti nasursuroda 
bayat ti napasnek a panagkagumaanda nga 
agtungpal iti daytoy a linteg.

•	 Idawatmo kadagiti miembro ti klase a mangbasa 
a siuulimek ti Malakias 3:8–12 bayat ti 
panangutobda no kasano a makaisuroda iti 
maysa a tao no apay a kiddawen ti Apo nga 
agbayadtayo iti apagkapullo. Mabalinda pay 
a basaen ti palawag ni Presidente Gordon B. 
Hinckley iti “Dagiti Nainayon a Resources.” Ania 
ti kayattayo a maawatan ti dadduma maipapan iti 
apagkapullo? Kas pagarigan, ania ti kayat a sawen 
nga agbayad iti apagkapullo? Apay a kayat ti Apo 
nga aramidentayo daytoy? Kasano a maluktan 
dagiti “tawtawa ti langit” (bersikulo 10) no 
agbayadtayo iti apagkapullo? Ania dagiti 
mabalin a pakaseknan ti maysa a tao maipapan 
iti panagbayad iti apagkapullo, ken no kasano 
a sumungbattayo? Kiddawem kadagiti miembro ti 
klase a mangibinglay no kasano a ti panagtungpal 
iti daytoy a bilin ket nangpapigsa iti pammatida 
iti Nailangitan nga Ama ken ni Jesucristo.

MALAKIAS 4:5–6

“Ibaonkonto kadakayo ni Elias a propeta.”
•	 Mabalin a magun-od dagiti miembro ti klase 

dagiti makatulong a nalawag a pannakaammo 
ken pannakaawat maipapan iti Malakias 4:5–6 
babaen ti panangidilig kadagitoy a bersikulo iti 
wagas nga inadaw ida ni Moroni ken ni Joseph 
Smith iti Joseph Smith—Pakasaritaan 1:38–39. 
(Mabalin a makatulong ti panangpasurat iti 
maysa a tao iti tunggal bersion nga agabay iti 
pisarra.) Ania ti inayon dagiti balikas ni Moroni 
iti pannakaawattayo kadagiti bersikulo iti 
Malakias? Mabalinmo pay nga ilawlawag dagiti 
saludsod kas kadagitoy: Asino dagiti “amma”? 
(kitaen iti Deuteronomio 29:13). Kasano 
a maiturong ti puspusotayo kadagiti ammatayo, 

ken no kasano a maiturong ti puspusoda 
kadatayo? Tapno matulongan ti klasem 
a makaawat no kasano a naipatungpal ti padto 
ni Malakias, mabalinda a basaen maipapan idi 
impakumit ni Elias dagiti tulbek ti panaglantip 
ken ni Joseph Smith (kitaen iti Doktrina ken 
Katulagan 110:13–16). Apay nga agyaman dagiti 
miembro ti klase a naisublin dagitoy a tulbek?

•	 Mangted tiMalakias 4:5–6 iti naindaklan 
a gundaway a pagsasaritaan maipapan iti templo 
ken aramid iti family history. Nalabit a mabalin 
nga ibinglay dagiti miembro ti klase dagiti padas 
a napasaranda bayat ti panangitrabahoda iti 
daytoy nga aramid ken no kasano a nakatulong 
kadakuada nga iturong ti puspusoda kadagiti 
ammada. Ania ti maaramidtayo a makatulong 
kadagiti masakbayan a kaputotan a mangiturong 
iti puspusoda kadatayo?

Dagiti Nainayon a Resources

Ti apagkapullo ket maysa a banag 
ti pammati.
Kinuna ni Presidente Gordon B. Hinckley, “Adda 
kabaelantayo nga agbayad iti apagkapullotayo. Saan 
unay a banag daytoy maipapan iti kuarta no di ketdi 
maysa a banag daytoy maipapan iti pammati. Nasken 
nga agsapulak pay laeng iti napudno nga agbaybayad 
iti apagkapullo a saan a makapagpaneknek nga 
iti maysa a literal unay ken nakaskasdaaw a wagas 
naluktan dagiti tawtawa ti langit ken naibukbok 
dagiti bendision kenkuana” (“Let Us Move This 
Work Forward,” Ensign, Nob. 1985,85).

Panangpadur-as iti Panangisurotayo
Ibinglaymo dagiti panagkarigatam ken ti 
pammatim. No dadduma marikna dagiti tao 
nga agmaymaysada no mapadpadasanda dagiti 
pannubok. Mabalin a maitutop a sagpaminsan 
a mangibinglay iti bukod a padas maipapan iti 
maysa a panawen idi nagkarigatanka ken no 
kasano a nakatulong kenka ti Mangisalakan.

Paskua
“ISU TI INUR-URAYTAYO, KEN ISALAKANNATAYTO”

Kabayatan ti bukod a panagadal ken panagsagana a mangisuro, panunotem no kasano 
a matulongam dagiti miembro ti klase a makarikna iti maipekpeksa a rag-o ti pannakayanak 
ti Mangisalakan. Mangawis iti Espiritu nga agpaneknek kadakuada iti manangsubbot nga 
ayat ni Jesucristo.

Yawis ti Panagbibinninglay 
Ti panawen ti Paskua ti mabalin a maysa a nasayaat 
a gundaway a mangawis kadagiti miembro ti 
klase a mangibinglay no kasano a nangpatibker 
iti pammatida ken ni Jesucristo ti panagadalda iti 
Daan a Tulag.

Isuro ti Doktrina

Agrag-otayo iti Mannubbottayo.
•	 Uray no ammo ti Paskua kas maysa a panawen 

ti rag-o, adu dagiti addaan iti kasasaad iti 
marigatan a mangsarak iti rag-o, uray pay 
kabayatan iti daytoy a panawen ti tawen. Ti 
napateg a mensahe ti Paskua ket mabalin a palag-
anen ti Mangisalakan dagiti dagensentayo ken 
tulongannatayo a mangsapul iti talna ken uray 
pay iti rag-o. Tapno mangibinglay iti daytoy 
a mensahe, mabalinmo nga isurat iti pisarra 
dagiti sumaganad a reperensia: Salmo 35:9; 
Isaias 25:8–9; 44:21–24; 51:11; Zofonias 3:14–20; 
Moises 5:5–11. Kalpasanna mabalinmo nga isurat 
iti pisarra dagiti saludsod nga utoben dagiti 

miembro ti klase bayat ti panangbasada kadagiti 
binatog, kas iti Ania dagiti gapu nga ited dagitoy 
a binatog ti nasantuan a kasuratan tapno agrag-o? 
Idawatmo kadakuada a mangibinglay no ania ti 
masarakanda. Nalabit a mabalin pay nga ikkam 
dagiti miembro ti klase iti oras nga agsurat 
maipapan iti bukodda a rag-o iti Mangisalakan. 
Mabalin a masarakanda dagiti nayon a nalawag 
a pannakaammo ken pannakaawat manipud 
iti mensahe ni Presidente Russell M. Nelson iti 
“Dagiti Nainayon a Resources.”

•	 Mangted ti Paskua kadagiti gundaway 
a mangisaknap iti rag-o ni Cristo babaen iti 
panagserbi kadagiti dadduma. Nasapsapa iti 
klase, mabalinmo nga awisen ti maysa a miembro 
ti klase a mangrebyu iti mensahe ni Elder Ulisses 
Soares nga “A Modern Angelic Host” (First 
Presidency Christmas devotional, Dis. 8, 2019, 
broadcasts.ChurchofJesusChrist.org) ket 
umay a nakasagana a mangibinglay no kasano 
a nakatulong iti aramid a panagserbi ken ni 
Elder Soares ken ti pamiliana a makarikna iti 
rag-o ti Paskua. Mabalinmo pay nga ibinglay 
dagiti paset ti mensahena iti klase. Mabalin nga 
ibinglay dagiti miembro ti klase ti bukodda 
a padas maipapan iti panangted wenno 
panangawat kadagiti aramid a panagserbi iti 
panawen ti Paskua. Kasano a makapagtignaytayo 
iti awis ni Elder Soares a mangsurot iti “naan-
anay a pagwadan ti Mangisalakan iti ayat ken 
pagimbagan ti tattao”?

Matulongannatayo dagiti simbolo 
a manglagip ken ni Jesucristo.
•	 Nailista itibalabala itoy a lawas iti Umaykayo, 

Sumurot Kaniak—Para kadagiti Indibidual 
ken Pamilia ti sumagmamano a simbolo iti 
Daan a Tulag a mangisuro maipapan ken ni 
Jesucristo. Mabalin nga ibinglay dagiti miembro 
ti klase a no ania ti nasursuroda maipapan iti 
Mangisalakan manipud kadagitoy ken dadduma 
pay a simbolo a nasarakanda iti panagadalda. 
Ania ti nasursurotayo maipapan iti panangsapul 
iti Mangisalakan kadagiti nasantuan a kasuratan? 
Ania dagiti padas a nakaisuro kadatayo 
nga “amin a banag naparsua ken naaramid 
a mangpaneknek [Kenkuana]”? (Moises 6:63).

Inted ti Dios kadatayo ti sagut ti Anakna.
•	 Ti panangted iti sagut ti maysa a kannawidan ti 

Paskua iti kaaduan a kultura. Mabalinmo nga 
idauluan ti maysa a panaglilinnawag kadagiti 
miembro ti klase maipapan kadagiti sagut nga 
inted ti Dios kadatayo, nangnangruna iti sagut ti 
Anakna, ni Jesucristo. Tapno maaramid daytoy, 
mabalinmo nga ibinglay ti video nga “He Is the 
Gift” (ChurchofJesusChrist.org) ket awisem 
dagiti miembro ti klase a mangibinglay no ania ti 
kaipapanan kadakuada ti sagut ti Mangisalakan. 
Kasano a maipakitatayo iti Nailangitan nga Ama 
ti panagyamantayo para iti daytoy a sagut?

ISAIAS 7:14; 9:6

“Ti naganna maawaganto iti 
Nakaskasdaaw.”
•	 Inaramat ni propeta Isaias ti adu a nagnagan 

ken pangawag a pangiladawan iti Mesias, 
a mayanakto iti Betlehem (kitaen kas pagarigan, 
iti Isaias 7:14; 9:6). Nalabit a magustuan dagiti 
miembro ti klase a makasursuro iti ad-adu pay 
maipapan iti Mangisalakan ken ti misionna babaen 
ti panagsursuro maipapan kadagitoy a pangawag. 
Mabalinda ti mangala iti maysa a paulo ket 
mangsapul iti sabali a binatog ti nasantuan 
a kasuratan a makatulong kadakuada a makaawat 
no ania ti kaipapananna. Kas pagarigan, 
makasursuroda iti ad-adu pay maipapan iti 
pangawag a “Prinsipe ti Kappia” (Isaias 9:6) 
babaen ti panangbasa iti Salmo 85:8; Isaias 52:7; 

Lucas 2:14; wenno Juan 16:33. Tapno matulongan 
dagiti miembro ti klase a mangsarak iti dadduma 
pay a nasantuan a kasuratan, isingasing 
a sapulenda iti Pangiwanwan iti Nasantuan 
a Kasuratan (scriptures.ChurchofJesusChrist.org). 
Ania ti isingasing dagitoy a pangawag maipapan 
iti Mangisalakan ken no ania ti aramidenna para 
kadatayo?

Dagiti Nainayon a Resources

Idiaya ni Jesucristo ti talna ken rag-o.
Insuro ni Presidente Russell M. Nelson:

“No ti pokus ti biagtayo ti plano ti Dios iti 
pannakaisalakan . . . ken ni Jesucristo ken 
ebangheliona, mariknatayo ti rag-o ania man ti 
mapaspasamak—wenno saan a mapaspasamak—
iti biagtayo. Umay ti rag-o manipud ken gapu 
Kenkuana. Isu ti pagtaudan ti amin a rag-o. 
Mariknatayo daytoy iti panawen ti Paskua no 
kantaentayo ti, “Agragsakkan itan lubong, ti Arimon 
adtoy’ [Hymns, no. 201]. Ken mariknatayo daytoy iti 
unos ti makatawen. Para kadagiti Santo iti Ud-udina 
nga Aldaw, ni Jesucristo ti rag-o!. . .

“Kas iti idiaya ti Mangisalakan a talna 
a ‘daegenna ti amin a pannakaawat’ [Taga 
Filipos 4:7], Idiayana met ti naindaklan 
unay a rag-o a mangkarit iti nalinteg 
a panagrason wenno mortal a pannakaawat” 
(“Joy and Spiritual Survival,” Liahona, Nob. 2016, 82).

Panangpadur-as iti Panangisurotayo
Agsaganaka a pampanunotem dagiti tao. 
“Bay-am a ti pannakaawatmo kadagiti tao 
a sursuruam ti mangtarabay kadagiti planom. 
. . . Dagiti mannursuro a kas ken Cristo ket 
saan a nakatalimudok iti masinunuo nga 
estilo wenno pamay-an; nakatalimudokda iti 
panangtulong kadagiti tao a mangbukel iti 
pammati ken Jesucristo” (Panangisuro iti Wagas ti 
Mangisalakan,7).

